
Réamhrá ón gCeann Comhairle 
agus ón gCathaoirleach

Seán Ó Fearghaíl T.D. 
An Ceann Comhairle 
agus Cathaoirleach an 
Choimisiúin

An Seanadóir 
Diarmuid Ó Buitiméir 
Cathaoirleach Sheanad 
Éireann agus Leas-
Chathaoirleach an 
Choimisiúin

Tá áthas orainn Tuarascáil Bhliantúil 
Choimisiún Thithe an Oireachtais, 2022 a 
thíolacadh, de bhun alt 6 de na hAchtanna 
um Choimisiún Thithe an Oireachtais, 2003-
2021 (Achtanna an Choimisiúin).

Tugtar forléargas sa tuarascáil ar obair an 
Choimisiúin le bliain anuas ó thaobh tabhairt 
faoina fheidhmeanna, go sonrach i ndáil 
le seirbhísí agus saoráidí a sholáthar chun 
tacú le Tithe an Oireachtais a reáchtáil, agus 
na seirbhísí a theastaíonn ó chomhaltaí 
na dTithe a sholáthar dóibh chun a gcuid 
oibre mar reachtóirí agus mar ionadaithe a 
dtoghthóirí a sheoladh.

Cuirtear i láthair sa tuarascáil bhliantúil 
freisin an chéad tuarascáil um dhul chun 
cinn maidir leis an bPlean Straitéiseach, 
2022-2024 a chur i ngníomh is plean a 
thíolaic an tArd-Rúnaí don Choimisiún 
mar a cheanglaítear le halt 16 d’Achtanna 
an Choimisiúin. Is faoi threoir na físe atá 
sa Phlean, arb í Oireachtas a oibríonn go 
héifeachtach don Phobal, a lean Seirbhís 
Thithe an Oireachtais (an tSeirbhís) de bheith 
ag cur príomhchuspóirí straitéiseacha an 
Choimisiúin ar aghaidh chun seirbhísí ar 
ardchaighdeán a sheachadadh d’fhonn tacú 
le hobair pharlaiminteach na gcomhaltaí.

Is cúis áthais don Choimisiún an dul chun 
cinn atá déanta agus tá sé ag súil go 
leanfar den dul chun cinn céanna sa chéad 
chéim eile ina ndíreofar ar sheirbhísí ar 
ardchaighdeán a sholáthar agus ar fhreastal a 
dhéanamh ar riachtanais agus tosaíochtaí na 
dTithe agus na gcomhaltaí, a bhíonn ag athrú 
go minic.

Cuirtear na cuntais airgeadais iniúchta 
don bhliain 2022 i láthair ar leathanach 111. 
Léiríonn na cuntais gur tabhaíodh caiteachas 
€141.5m i ndáil leis na Tithe a reáchtáil 
anuraidh. Leanfaidh an Coimisiún de bheith 
ag cur leis an méid a baineadh amach le 
bliain anuas agus tá sé tiomanta dá chinntiú 
go n-úsáidfear na hacmhainní atá ar fáil go 
héifeachtúil ina obair leanúnach.

Tá sé tábhachtach don Choimisiún díriú 
isteach faoi láthair ar a chinntiú go bhfuil 
an tslándáil phearsanta is gá dóibh ag gach 
comhalta de na Tithe agus a bhfoireann agus 
iad ag déanamh a gcuid oibre lasmuigh de 
Theach Laighean. Le tamall anuas tá níos mó 
bagairtí foréigin agus teagmhais eile ná riamh 
agus iad dírithe ar chomhaltaí mar gheall ar 
an bpost atá acu. Is cúis mhór imní an scéal 
sin a bheith amhlaidh. Ba chóir go mbeadh 
comhaltaí in ann a gcuid oibre a dhéanamh 
go slán sábháilte, gan bagairtí foréigin nó 
iompar imeaglaithe d’aon chineál, cibé acu 
a bhíonn siad sa bhaile, ag bualadh lena 
dtoghthóirí nó ag glacadh páirt in imeachtaí 
poiblí. Mar fhreagairt ar an staid seo, tá scéim 
curtha i bhfeidhm ag an gCoimisiún chun 
tacú le comhaltaí bearta slándála breise a 
chur i ngníomh, de réir mar is gá, bunaithe 
ar mheasúnacht slándála arna déanamh ar a 
n-oifigí dáilcheantair agus a dteaghaisí ag an 
Oifigeach um an gCoireacht a Chosc atá ina 
limistéar féin.

Cuspóir thar a bheith tábhachtach is ea 
cosaint a thabhairt do chomhaltaí baineanna 
de na Tithe ó bhagairtí agus imeaglú ar 
líne. Le linn cruinniú a bhí againn le déanaí 
le comhaltaí baineanna na Dála agus an 
tSeanaid, chualamar uathu maidir leis an 
ngnéaschiapadh a fhulaingíonn siad ar líne 
agus an tionchar atá aige sin orthu. Mar 
iarracht ar dhul i ngleic leis an mí-úsáid seo, 
bhunaíomar Tascfhórsa a bhfuil de chúram 
air aghaidh a thabhairt ar an mí-úsáid agus 
ar an gciapadh a dhéantar ar dhaoine sa saol 
poiblí.

Leanfaidh an Coimisiún de bheith ag tacú 
leis an bpróiseas seo agus le héascaíocht a 
dhéanamh maidir leis, agus ba mhaith linn 
aitheantas a thabhairt don pháirt a ghlac 
Cácas Parlaiminte na mBan de chuid an 
Oireachtais agus Women for Election sa 
phróiseas seo.

Ina theannta sin, leanaimid de bheith ag tacú 
le comhaltaí na dTithe, ina ról mar fhostóirí, 
agus le foireann na gcomhaltaí. Tá Gasra 
Stiúrtha um Dhínit agus Urraim curtha ar 
bun ag an gCoimisiún a bhfuil de chúram air 
tacú leis an mBeartas um Dhínit agus Urraim 
a chur i ngníomh le haghaidh phobal an 
Oireachtais. Tugadh an Beartas isteach chun 
cuidiú le timpeallacht oibre urramach agus 
dhearfach a chur chun cinn sa dóigh is go 
gcaitear le gach duine le dínit agus le hurraim. 
Cuireadh plean maidir le rannpháirtíocht 
foirne i ngníomh d’fhonn feabhas a chur 
ar an rannpháirtíocht leis an bhfoireann 
polaitíochta mar chomhaltaí tábhachtacha 
de chuid phobal an Oireachtais, cibé acu an 
bhfuil siad lonnaithe in oifigí dáilcheantair 
nó i gcoimpléasc Theach Laighean. Tugadh 
isteach clár tacaíochta san áit oibre chun 
seirbhís tacaíochta folláine faoi rún a sholáthar 
do chomhaltaí agus dá bhfoireann agus do 
dhaoine dá dteaghlach.

Chun an sprioc maidir leis an éagsúlacht 
agus an uilechuimsitheacht a thabhairt chun 
cinn, thug an Coimisiún tacaíocht do bhunú 
chéad Chácas LADTIA+ an Oireachtais, a 
bunaíodh d’fhonn tuilleadh saincheisteanna 
LADTIA+ a thabhairt chun suntais. Is é 
príomhchuspóir an Chácais fóram a chur ar 
fáil chun plé agus teagmháil a dhéanamh le 
parlaiminteoirí eile maidir le saincheisteanna 
a théann i gcion ar phobal LADTIA+. Chuir 
an Cácas tús lena chuid oibre i mbliana agus 
tuairisceofar an méid a bheidh bainte amach 
aige i dtuarascáil bhliantúil an Choimisiúin an 
bhliain seo chugainn.

Le linn na bliana seo caite, rinne na Tithe 
comóradh ar bhuaicphointe thábhachtach 
eile i stair an Oireachtais nuair a rinneamar 
ceiliúradh ar chothrom céad bliain de 
Sheanad Éireann, 100 bliain ón gcéad suí 
den Seanad an 11 Nollaig 1922. Déanann an 
clár comórtha Seanad 100, ina léirítear an 
téama Glórtha Mionlaigh, Athruithe Móra, 
cíoradh ar bhunú Sheanad Éireann, an méid 
atá bainte amach aige, agus an ról atá aige 
inár ndaonlathas parlaiminteach, chomh 
maith leis an bpáirt a ghlac Seanadóirí sa 
saol poiblí in Éirinn. I measc na n-imeachtaí 
comórtha bhí léachtaí poiblí, taispeántais 
agus gníomhaíochtaí oideachasúla agus 
leagadh béim ar dhíospóireachtaí suntasacha 
a rinneadh sa Seanad le 100 bliain anuas. 
Tionóladh suí searmanach den Seanad i 
Seomra na Dála an 12 Nollaig 2022 agus is 
ag deireadh an chruinnithe sin a cuireadh 
clabhsúr leis an gcomóradh ar an gcéad 100 
bliain de Sheanad Éireann. Is féidir breathnú 
ar ábhar arna choimeád le haghaidh an chláir 
comórtha agus ar chlár faisnéise ina ndéantar 
cur síos ar 100 bliain de Sheanad Éireann, 
agus ina bhfuil tuairimí ó staraithe agus 
Seanadóirí le cloisteáil, ar shuíomh gréasáin 
an Oireachtais www.oireachtas.ie.

Tharla ócáid thábhachtach eile nuair a 
tionóladh suí speisialta de Dháil Éireann, 
Dé Sathairn an 17 Nollaig chun ceadú le 
Taoiseach nua agus comhaltaí nua den 
Rialtas a ainmniú. Ócáid mhór bhunreachtúil 
a bhí san ócáid sin arbh é an dara huair 
a ainmníodh Taoiseach ag an 33ú Dáil. 
Ceadaíodh ainmniú an Teachta Leo Varadkar 
le 87 vóta i gcoinne 62 vóta sa Teach.

http://www.oireachtas.ie

Leanamar de bheith ag éascú do dhaoine 
óga labhairt os comhair an Oireachtais. Faoin 
gclár Seanad 100, ba mhór an phribhléid 
comhaltaí Fhoróige agus Comhairle na 
nÓg a óstáil i gcomhair díospóireacht ar 
Ghníomhú ar son na hAeráide i Seomra 
an tSeanaid. Eagraíodh an ócáid i 
gcomhpháirtíocht leis an gComhchoiste 
um Chomhshaol agus Gníomhú ar son na 
hAeráide agus b’iontach an seans é chun 
breathnú ar idirghabháil na ndaoine óga 
sin leis an bpróiseas daonlathach agus a 
dtuairimí a chloisteáil maidir le dúshláin 
aeráide agus gníomhú ar son na haeráide. 
Ba mhaith linn ár mbuíochas a ghabháil le 
Cathaoirleach an Chomhchoiste, an Teachta 
Brian Ó Loideáin, agus le comhaltaí an 
Choiste as an ócáid sin a éascú.

Ba mhór an phribhléid dúinn freisin an chéad 
díospóireacht mac léinn de chuid Seanad 
na nÓg a óstáil nuair a tháinig toscairí óga 
as gach cearn d’oileán na hÉireann le chéile 
le haghaidh díospóireacht i Seomra an 
tSeanaid ar na saincheisteanna is tábhachtaí 
do dhaoine óga. Deis thábhachtach eile ab 
ea sin do dhaoine óga óráidí a thabhairt ar 
shaincheisteanna atá tábhachtach dá nglúin 
i dTithe an Oireachtais. Ba mhaith linn ár 
mbuíochas a ghabháil leis an Aire Leanaí, 
Comhionannais, Míchumais, Lánpháirtíochta 
agus Óige, Ruaidhrí Mac Gormáin TD, as an 
tacaíocht a thug sé i ndáil leis sin.

Molaimid na daoine óga go léir a bhí 
spreagúil agus diongbháilte agus iad 
páirteach sna díospóireachtaí sa seomra.

De réir mar bhí deireadh á chur leis na srianta 
a bhain leis an bpaindéim, bhíomar in ann 
fáilte a chur roimh chuairteoirí, grúpaí turais 
agus gníomhaíochtaí cultúrtha i dTeach 
Laighean. Chuireamar fáilte roimh beagnach 
30,000 cuairteoir anuraidh agus ghlac 
1,063 chuairteoir páirt i dturais threoraithe 
timpeall na dTithe.

Ina cheann sin, bhí sé de phribhléid againn 
fáilte a chur roimh cheannairí iasachta a 
thug aitheasc do chomhshuíonna de dhá 
Theach den Oireachtas, lena n-áirítear 
Uachtarán na hÚcráine, a Oirirceas Volodymyr 
Zelenskyy, a thug aitheasc fíorúil, Uachtarán 
an Choimisiúin Eorpaigh, a hOiriceas 

Ursula von der Leyen, Uachtarán Pharlaimint 
na hEorpa, a hOirirceas Roberta Metsola, 
agus Uachtarán Stáit Aontaithe Mheiriceá, a 
Oirirceas Joseph R. Biden.

Níos luaithe i mbliana, bhí searmanas 
againn ar fhearann Theach Laighean nuair 
a chuireamar crann mar chuimhneachán 
beo in ómós do na daoine a d’imigh ar shlí 
na fírinne le linn phaindéim Covid-19. Tá súil 
againn go mbainfidh teaghlaigh agus cairde 
na ndaoine a fuair bás de dheasca Covid-19 
sólás as an gcrann agus go bhfanfaidh sé ann 
mar chuimhneachán ar na mairbh.

Mar fhocal scoir, ba mhaith linn ár mbuíochas 
a ghabháil le comhaltaí an Choimisiúin 
agus coistí an Choimisiúin as an obair 
a rinne siad chun ár gcuspóirí a bhaint 
amach. Gabhaimid buíochas freisin leis na 
hiarchomhaltaí a d’fhóin ar an gCoimisiún le 
bliain anuas agus leis an iar-Chathaoirleach, 
an Seanadóir Marcus Ó Dálaigh. Ba mhaith 
linn aitheantas a thabhairt dá bhfuil bainte 
amach ag an tSeirbhís le bliain anuas. Táimid 
an-bhuíoch den Ard-Rúnaí, den Bhord 
Bainistíochta agus d’fhoireann na Seirbhíse as 
an dúthracht atá caite acu chun na seirbhísí 
go léir is gá a sholáthar chun tacú le gnó na 
dTithe agus obair na gcomhaltaí.

Seán Ó Fearghaíl TD 
An Ceann Comhairle

An Seanadóir Diarmuid Ó Buitiméir 
Cathaoirleach Sheanad Éireann

Forléargas an Ard-Rúnaí
An Tuarascáil Bhliantúil maidir leis an bPlean Straitéiseach, 2022-2024 – 
Oireachtas a Oibríonn go hÉifeachtach don Phobal – a Chur i nGníomh.

Peadar Ó Fionnagáin 
Cléireach na Dála 
agus Ard-Rúnaí

Is cúis áthais dom an chéad tuarascáil 
ar dhul chun cinn a chur i láthair maidir 
leis an bPlean Straitéiseach, 2022-2024 – 
Oireachtas a Oibríonn go hÉifeachtach 
don Phobal – a Chur i nGníomh. Cuireann 
an Plean clár uaillmhianach i láthair a 
fhéachann le dul i ngleic le dúshláin atá ann 
faoi láthair agus a bheidh ann amach anseo.

Le linn 2022, lean pobal an Oireachtais de 
na bearta coisctheacha tábhachtacha a 
ghlacadh chun leathadh Covid-19 a chosc i 
gcoimpléasc Theach Laighean. Cé gur lean 
an fhoireann de bheith ar an airdeall agus 
an treoir sláinte poiblí a chur i ngníomh, bhí 
tuiscint shoiléir ann fud Theach Laighean go 
raibh cúrsaí ar ais mar ba cheart.

In 2022 lean Seirbhís an Oireachtais ar 
aghaidh ag tógáil ar na cleachtais oibre 
cumaiscthe a tionscnaíodh le linn na 
paindéime chun tacú le héifeachtacht 
eagraíochtúil agus le folláine phobal 
an Oireachtais. Cheadaigh an Bord 
Bainistíochta Beartas um Obair 
Chumaiscthe Thithe an Oireachtais i mí 
an Mheithimh tar éis próiseas leathan 
comhairliúcháin a chur i gcrích. Is é rún an 
Bheartais um Obair Chumaiscthe tógáil 
ar na cleachtais oibre solúbtha a glacadh 
le linn na paindéime chun feabhas a chur 
ar ár gcaighdeáin seirbhíse agus ar ár 
n-éifeachtacht eagraíochtúil.

Tá sé ríthábhachtach tacú le riachtanais 
ghnó na heagraíochta. I mí Dheireadh 
Fómhair 2022 chuir an tAonad Bainistithe 
Saoráidí (ABS) tús le soláthar agus dáileadh 

troscáin ar mhórscála, chun tacú le 
comhaltaí foirne a oibríonn ón mbaile mar 
fhreagairt ar an mbeartas. Leanfar leis an 
bpróiseas sin isteach in 2023.

Ba é €139.3m toradh glan an Choimisiúin 
do 2022. Ag deireadh 2022, d’fhostaigh an 
Coimisiún 674 chomhalta foirne coibhéise 
lánaimseartha agus 461 chomhalta foirne 
coibhéise lánaimseartha de chuid na 
gcomhaltaí agus na bpáirtithe faoin Scéim 
um Chúnamh Rúnaíochta.

Tá an chibearshlándáil fós ina príomhfhócas 
ag an tSeirbhís. In 2022, forbraíodh 
Straitéis agus Treochlár Cibearshlándála 
an Oireachtais le cabhair agus treoir ón 
Ionad Náisiúnta Cibearshlándála (NCSC) 
agus ó speisialtóirí cibearshlándála agus 
is tacaíocht dóibh na torthaí ó mheasúnú 
aibíochta cibearshlándála an Oireachtais a 
rinneadh in 2021. Rinneadh agus leanfar de 
thionscnaimh a fhorbairt lena n-áiritheofar 
ailíniú le caighdeáin bhonnlíne NCSC thar 
thréimhse trí bliana.

Tharla imeachtaí poiblí éagsúla le linn 
2022, agus chabhraigh na himeachtaí sin 
rannpháirtíocht an phobail agus feasacht 
a ardú faoi obair Thithe an Oireachtais. I 
mí Feabhra sheol an Cathaoirleach, an 
Seanadóir Marcas Ó Dálaigh, Seanad100 
– Glórtha Mionlaigh, Athruithe Móra, an 
clár imeachtaí chun céad bliain Sheanad 
Éireann a chomóradh agus a cheiliúradh.

Chraol Oireachtas TV clár faisnéise dhá 
chuid i mí na Nollag, ina ndtugtar cuntas 
ar 100 bliain de Sheanad Éireann; agus 
léirítear sa chlár tuairimí ó staraithe mór le 
rá agus ó iar-chomhaltaí agus comhaltaí 
reatha, lena n-áirítear an tUachtarán Micheál 
D. Ó hUigínn, iar-Uachtarán na hÉireann, 
Máire Mhic Róibín agus an Seanadóir David 
Norris. Ba é an tionscnamh deiridh sa chlár 
comórtha cothrom 100 bliain ar an gcéad 
suí de Sheanad Éireann a bhí i bhfoilsiú 100 
Bliain de Sheanad Éireann 1922-2022 ag 

an bhForas Riaracháin. Sheol Cathaoirleach 
Sheanad Éireann é sin i searmanas a 
reáchtáladh i Seomra Léitheoireachta 
Leabharlann an Oireachtais i mí Feabhra na 
bliana seo.

I mí na Bealtaine d’óstáil OBP an 14ú 
Cruinniú Bliantúil de Mheitheal na 
nOifigeach Buiséid Parlaiminteach agus 
na nInstitiúidí Fioscacha Neamhspleácha 
de chuid ECFE (Líonra OBP) i gCaisleán 
Bhaile Átha Cliath. I láthair ag an gcruinniú 
bhí thart ar 100 rannpháirtí a rinne 
ionadaíocht ar thíortha ECFE agus ar thíortha 
comhpháirtíochta ECFE. Mar óstach, ghlac 
OBP páirt i seisiúin ar an gclár oibre agus bhí 
sé i gceannas ar na seisiúin sin.

I mí Iúil, reáchtáil an tSeirbhís Leabharlainne 
agus Taighde, i gcomhar le Buanchoiste 
IFLAPARL (Cónaidhm Idirnáisiúnta na 
gCumann Leabharlainne – An Rannóg um 
Sheirbhísí Leabharlainne agus Taighde do 
Pharlaimintí), an 37ú réamhchomhdháil 
bhliantúil IFLAPARL i mBaile Átha Cliath. 
Ba é téama na réamhchomhdhála: Saol 
parlaiminte na faisnéise: an tslí a gcuireann 
seirbhísí leabharlainne agus taighde luach 
ar fáil do pharlaimintí, do chomhaltaí agus 
do shaoránaigh.

Tosaíodh cruinnithe idirpharlaiminteacha 
na gComhaltaí arís go pearsanta i mí Eanáir; 
bhí 35 chruinniú iomlánach agus Coiste de 
chuid PACE ann in 2022.

An 6 Aibreán, thug a Oiriceas, Volodymyr 
Zelenskyy, Uachtarán na hÚcráine, aitheasc 
do chomhshuí de dhá Theach an Oireachtais 
trí nasc físe ó Chív. Tá Uachtarán Zelenskyy ar 
an seú ceann stáit chun aitheasc a thabhairt 
do chomhshuí Thithe an Oireachtais agus is 
é an chéad cheann stáit é a thug aitheasc 
trí nasc físe dóibh. Cuireadh taispeántas 
grianghraf dar teideal ‘Cuntas ar ionradh 
na Rúise ar an Úcráin in 2022: an tús’ 
ar taispeáint i dTeach Laighean 2000 an 
13 Iúil. Is í Ambasadóir na hÚcráine chun 
na hÉireann, A.E Larysa Gerasko, a chuir 
tús leis an taispeántas. D’aontaigh an 
Ceann Comhairle, Seán Ó Fearghaíl TD, 
an taispeántas a óstáil tar éis dó cuairt a 
thabhairt ar an Úcráin.

An 1 Nollaig, thug Ursula von der Leyen, 
Uachtarán an Choimisiúin Eorpaigh, aitheasc 
do chomhshuí Thithe an Oireachtais mar 
chuid de chuairt ar Bhaile Átha Cliath. Sna 
teachtaireachtaí polaitiúla a leag sí amach 
ina hóráid bhí tacaíocht an Aontais d’Éirinn 
á daingniú go mór ó thaobh na forbartha 
eacnamaíche, Brexit agus an phróisis 
síochána de.

Bliain thábhachtach eile don chaidreamh 
idir an Ríocht Aontaithe agus Éire a bhí sa 
bhliain 2022. I gcomhthéacs na caibidlíochta 
idir an tAontas agus an Ríocht Aontaithe 
maidir le prótacal Thuaisceart Éireann, 
d’fhéach Éire agus an Ríocht Aontaithe araon 
le dlús a chur le téarnamh a ngeilleagar agus 
na dlúthnaisc pholaitiúla eadrainn a neartú. 
Tionóladh an 61ú seisiún iomlánach de 
Thionól Parlaiminteach na Breataine agus na 
hÉireann (BIPA) i Seomra Mórchoiste Halla 
Westminster an 1 Márta agus tugadh an 62ú 
seisiún iomlánach de BIPA chun críche an 
25 Deireadh Fómhair tar éis cruinniú dhá 
lá a tionóladh in Óstán Eastáit Farnham 
i gCo. an Chabháin. Ag an dá chruinniú 
bhí díospóireacht chuiditheach agus 
rannpháirteach ar réimse ábhar ó Phrótacal 
Thuaisceart Éireann, saincheisteanna 
oidhreachta, Brexit, an t-ionsaí ar an Úcráin, 
agus leathnú amach vacsaíní.

Rinne an tSeirbhís, go luath in 2022, Coiste 
Stiúrtha a bhunú chun athbhreithniú 
a dhéanamh ar na moltaí a rinneadh 
i dtuarascáil an Fhóraim maidir le 
hOireachtas a thugann Tacaíocht don 
Teaghlach agus atá Uilechuimsitheach. 
Bhunaigh an Ceann Comhairle an fóram 
ar mhaithe le moltaí praiticiúla agus 
inghnóthaithe lena bhféadfaí áit oibre 
a dhéanamh de Thithe an Oireachtais a 
bheadh uilechuimsitheach, níos oiriúnaí 
do theaghlaigh agus níos íogaire ó thaobh 
inscne de. Sna moltaí go léir tá amscála 
maidir le cur i ngníomh agus a bhaineann go 
ginearálta le tréimhse ó 12 mhí go 3 bliana. 
Forbrófar pleananna cur i ngníomh lena 
gcuirfear na moltaí chun cinn.

Athainmníodh an Grúpa Stiúrtha um 
Éagsúlacht agus Uilechuimsitheacht mar 
an ‘Grúpa Stiúrtha um Oscailteacht agus 
Uilechuimsitheacht’. B’ionann an Grúpa 

Stiúrtha a athainmniú agus a aithint 
go bhfuil éileamh ar éagsúlacht agus 
uilechuimsitheacht san áit oibre ag teacht 
chun cinn agus go bhfuil conairí breise 
ann chun fostaíochta ann le cúig chlár 
socrúcháin oifigiúla i bhfeidhm anois san 
Oireachtas, eadhon: an Clár Socrúcháin Mac 
Léinn le haghaidh na gcomhaltaí; Clár na 
hIdirbhliana; Clár Oibre agus Foghlama an 
Oireachtais (OWL); Clár WAM (Meantóireacht 
Thoilteanach agus Ábalta); agus Clár um 
Staidéir Bodhar de chuid Choláiste na 
Tríonóide agus Theanga Chomharthaíochta 
na hÉireann (TCÉ).

Tá an-rath ar an gclár OWL i gcónaí, 
a bhuíochas do thacaíocht agus do 
rannchuidiú gach duine i dTithe an 
Oireachtais agus an fhoireann AD a 
dhéanann an clár a bhainistiú ar bhonn 
laethúil faoi láthair. Ag an 8ú Searmanas 
Bliantúil de Ghradaim Feabhais agus 
Nuálaíochta na Státseirbhíse a bhí ar siúl an 
30 Márta i Halla Phádraig, Caisleán Bhaile 
Átha Cliath, bhuaigh clár OWL an gradam 
sa chatagóir Ionad Oibre agus Eagraíocht 
na Todhchaí. Tá 12 chéimí anois ón gclár 
atá ag obair i ranna/oifigí na Státseirbhíse 
agus tá na céimithe eile ag tabhairt faoi 
bhreisoideachas agus oiliúint. Táimid an-
bhródúil as ár gcéimithe agus guímid gach 
rath orthu ina ngairmeacha nua.

Tá an Clár um Chlaochlú Digiteach na 
Seirbhíse ina phríomhspreagadh chun an 
bealach a n-oibrimid a athrú ó bhonn. Sa 
bhliain 2022, cuireadh an-chuid tionscadal 
ar bun a bhaineann leis an gclaochlú 
digiteach. Mar thoradh ar Ardán Gnó an 
tSeomra a fhorbairt soláthrófar an tsamhail 
sonraí, an ailtireacht agus na croíscáileáin, ar 
an iomlán, do Chóras Gnó Sheomra na Dála. 
Le liosta na gCainteoirí, beidh an fhoireann 
in ann an fhaisnéis uile a bhaineann le 
comhaltaí a labhraíonn ar aon mhír ghnó 
i seomra na Dála a chruthú, a nuashonrú 
agus a bhainistiú.

Céim 2 d’Fhéilire Gnó Parlaiminteach 
Áis-Linn, tairseach dhétheangach 
shaincheaptha a fheabhsaíonn soláthar 
seirbhíse do chomhaltaí, lena n-áirítear 
feabhsuithe ar Shaincheisteanna Tráthúla 

agus Nithe i dTosach Suí. Déanfar leis an 
bhfeidhmiúlacht fheabhsaithe faisnéis 
thábhachtach bhreise a sholáthar do na 
comhaltaí.

Tá Seirbhís Thithe an Oireachtais tiomanta 
dá cumas oibriú trí phríomhtheanga oifigiúil 
an Stáit, an Ghaeilge, a mhéadú. Le linn 
2022, leanadh den Phlean arb é Rannóg 
2024 a chur i ngníomh agus é mar chuspóir 
leis tiontuithe oifigiúla ar Achtanna an 
Oireachtais a fhoilsiú.

Chun an Toradh Straitéiseach ‘I dTreo 
Oireachtas Dátheangach’ a chur chun cinn, 
coimisiúnaíodh an tSeirbhís Leabharlainne 
agus Taighde (SLaT) chun staidéar 
comparáideach a dhéanamh ar pharlaimintí 
dátheangacha. Le 12 mhí anuas, d’oibrigh 
SLaT le Rannóg an Aistriúcháin chun 
raon feidhme an staidéir a mheas agus a 
phleanáil. Cuideoidh an obair seo le conair 
a leagan amach i dtreo an dátheangachais 
fheidhmiúil do Thithe an Oireachtais. Bhí 
dul chun cinn freisin ar an obair a rinneadh 
ar mhaithe le héascú don mhéid Gaeilge a 
labhraítear sa dá Theach a mhéadú de réir 
a chéile. Seoladh dhá ghrúpa stiúrtha ‘An 
Ghaeilge sa Teach’ in 2022, agus foilseofar 
tuarascálacha críochnaitheacha de chuid an 
dá ghrúpa i mbliana.

Tá dul chun cinn suntasach déanta maidir 
leis an líon comhaltaí foirne dátheangacha 
sa tSeirbhís a mhéadú in ainneoin na 
ndúshlán a bhí romhainn. Tá Straitéis 
Earcaíochta Dhátheangach á forbairt faoi 
láthair chun tacú leis an toradh straitéiseach 
seo. Rinneadh dul chun cinn ar an 
réimse seirbhísí a sholáthraíonn Tithe an 
Oireachtais go dátheangach, ag tógáil ar 
Straitéis na Gaeilge agus ar Scéim Teanga 
an Oireachtais, 2018.

Cheadaigh an Bord Bainistíochta an Beart 
Dátheangachais sa Teicneolaíocht i mí 
na Nollag agus cinnteoidh sé go ndéanfar 
anailís luath ar thionscadail chun a chinntiú 
go n-aithneofar riachtanais dhátheangacha 
go tráthúil. Mar chuid lárnach den chur 
chuige nua seo, beidh Anailís Scóipe maidir 
leis an Dátheangachas (ASD) le cur i gcrích. 
Leanann Rannóg an Aistriúcháin de bheith 
páirteach i gclár an Oireachtais Dhigitigh 

agus de bheith ag rannchuidiú leis agus tá 
gach córas á fhorbairt go dátheangach e.g., 
Áis-Linn agus Comharthaíocht Dhigiteach 
nua atá á bhforbairt lena n-úsáid ar fud 
Champas Theach Laighean.

I measc na gcóras eile a bhfuil comhpháirt 
dhátheangach acu tá aip dhátheangach 
Thithe an Oireachtais, agus an feidhmchlár 
DocsLaid a cuireadh ar fáil i nGaeilge 
i mí Mheán Fómhair seo caite, sprioc 
thábhachtach do Sheirbhísí Leabharlainne 
agus Taighde an Oireachtais. Beidh an 
dátheangachas san áireamh freisin i 
bhforbairt córas amach anseo amhail Irisí 
na Dála, córais an tSeanaid agus tairseacha 
Coiste.

Ós rud é go bhfuil an tSeirbhís ag brath níos 
mó ar bhonneagar digiteach chun gnó a 
sheoladh, tharla sé le linn 2022 gur chuir 
an tOireachtas tús le pleanáil a dhéanamh 
maidir le haistriú chuig néalseirbhísí agus 
sonraí a stóráil agus a aisghabháil. Rinneadh 
comhairliúchán forleathan le NCSC agus le 
Parlaimintí eile agus aithníodh comhairle 
néalríomhaireachta OGCIO ag an am 
céanna. Cuirfidh an beart seo go mór le 
cumas an Oireachtais cibearionsaithe nó 
sáruithe sonraí a chosc agus freagairt dóibh.

Thug Seirbhís an Oireachtais gealltanas 
i rith 2022 ídiú fuinnimh a laghdú agus 
éifeachtúlacht fuinnimh a fheabhsú, le 
tacaíocht ó OOP. I mí Mheán Fómhair, 
d’fhógair an Rialtas bearta chun úsáid 
fuinnimh a laghdú ar fud na hearnála 
poiblí mar fhreagairt ar riachtanais slándála 
fuinnimh i gcomhthéacs chogadh na 
Rúise san Úcráin. Tá an tAonad Bainistíhe 
Saoráidí (ABS) tar éis dul i dteagmháil le 
hOifig na nOibreacha Poiblí (OOP) chun 
sraith beart a chur i ngníomh sa bhreis 
ar an ngnáthbhainistiú fuinnimh de réir 
mholtaí an rialtais. I dTreochlár Sheirbhís 
Thithe an Oireachtais leagfar amach roinnt 
táscairí feidhmíochta don tSeirbhís maidir le 
Gníomhú ar son na hAeráide. Mar chabhair 
don tSeirbhís ullmhú chuige sin, bunaíodh 
foireann nua inbhuanaitheachta sa tSeirbhís 
le linn 2022.

Tá áthas orm a thuairisciú go ndearna 
an tSeirbhís dul chun cinn suntasach 
ar an iomlán maidir le tacú le hobair na 
dTithe, a gCoistí agus a gcomhaltaí; le 
teicneolaíochtaí nua a fhorbairt agus a 
úsáid; lenár gcumarsáid a neartú agus leis 
an tacaíocht a thugaimid do phobal an 
Oireachtais seo againne.

Tugaim aird ar leith ar sholúbthacht agus 
ar iarrachtaí na foirne go léir. Ba mhaith 
liom aitheantas a thabhairt dóibh agus 
buíochas a ghabháil leo as a gcuid oibre, 
díograise agus gairmiúlachta den scoth. 
In 2022, rinneadh obair thábhachtach ar 
mhaithe lenár gcuspóirí straitéiseacha 
a bhaint amach i gcomhthéacs 
timpeallachta oibriúcháin atá ag athrú 
go tapa. Thug an fhoireann go fonnmhar 
faoi na dúshláin a cuireadh os a gcomhair 
le bliain anuas. I ndaonlathas ar bith, is 
feidhm ríthábhachtach é tacú le hobair 
Pharlaiminte agus le hobair na gcomhaltaí 
dá cuid agus is léir go gcloíonn foireann na 
Seirbhíse leis na caighdeáin is airde ar fad 
agus an obair chéanna á cur i gcrích acu.

Ba mhaith liom mo bhuíochas a ghabháil 
le comhaltaí an Bhoird Bainistíochta agus 
an Choiste Iniúchóireachta as a dtiomantas 
agus a dtacaíocht leanúnach.

Ba mhaith liom buíochas a ghabháil 
freisin le comhaltaí Choimisiún Thithe an 
Oireachtais as a dtacaíocht le bliain anuas. 
Agus muid ag obair as lámh a chéile, 
rinneadh dul chun cinn suntasach le linn 
2022 agus táim muiníneach gur féidir linn 
tógáil air sin sa 12 mhí atá romhainn agus 
muid ag fíorú na físe atá againn ar fad, is é 
sin Oireachtas a oibríonn go héifeachtach 
don Phobal.

Peadar Ó Fionnagáin 
Cléireach Dháil Éireann agus Ard-Rúnaí 
Sheirbhís Thithe an Oireachtais

Ár gCreat Rialachais

Coimisiún Thithe an 
Oireachtais
Is é Coimisiún Thithe an Oireachtais (an 
Coimisiún) an comhlacht atá freagrach as 
Tithe an Oireachtais a reáchtáil agus is é an 
comhlacht ceannais é do Sheirbhís Thithe 
an Oireachtais. Bunaíodh an Coimisiún 
in 2004 mar chomhlacht reachtúil 
neamhspleách faoin Acht um Choimisiún 
Thithe an Oireachtais, 2003. Tá sé cuntasach 
do Thithe an Oireachtais as comhlíonadh a 
fheidhmeanna.

Tá an Coimisiún freagrach as beartas 
airgeadais agus riaracháin a chinneadh 
maidir le cláir agus seirbhísí a sholáthar do 
na Tithe agus do chomhaltaí na dTithe chun 
tacú leo a bhfeidhmeanna Oireachtais a 
chomhlíonadh. Ina theannta sin, déanann sé 
formhaoirsiú ar chur i ngníomh na mbeartas 
sin ag Seirbhís Thithe an Oireachtais (an 
tSeirbhís).

11 chomhalta atá ar an gCoimisiún. Is é an 
Ceann Comhairle atá mar Chathaoirleach ex 
officio ar an gCoimisiún.

Is i gcáil chorparáideach a fhónann 
comhaltaí an Choimisiúin agus ní bhíonn 
ionadaíocht á déanamh acu ar son a 
bpáirtithe, a ngrúpaí ná ní ar mhaithe lena 
leasanna féin a bhíonn siad ag an bhfóram 
seo. Bíonn ról tábhachtach ag comhaltaí 
an Choimisiúin, áfach, ó thaobh faisnéis faoi 
bheartais agus faoi chinntí an Choimisiúin a 
chur in iúl trí chóras an Oireachtais.

Seirbhís Thithe an 
Oireachtais
Is í Seirbhís Thithe an Oireachtais (an 
tSeirbhís) an comhlacht seirbhíse poiblí a 
sholáthraíonn comhairle ghairmiúil agus 
seirbhísí agus saoráidí nós imeachta agus 
riaracháin don Choimisiún, do Thithe an 
Oireachtais, do Choistí na dTithe agus do 
chomhaltaí na dTithe.

Tá an tSeirbhís faoi stiúir Chléireach na Dála 
agus an Ard-Rúnaí. Tá 622 Státseirbhíseach 
de chuid an Stáit agus 52 chomhalta 
foirne tionscail Stáit (coibhéis fostaithe 
lánaimseartha) ar fhoireann na Seirbhíse a 
leagtar a gcuid téarmaí agus coinníollacha 
fostaíochta síos i gCód Reachtúil Ginearálta 
na Státseirbhíse, san Acht um Fhoireann 
Thithe an Oireachtais, 1959 agus sna 
hAchtanna um Choimisiún Thithe an 
Oireachtais, 2003 go 2021.

Tá 461 chomhalta foirne polaitíochta 
ag obair i dTeach Laighean nó in oifigí 
dáilcheantair na gcomhaltaí agus iad 
fostaithe go díreach ag na comhaltaí nó ag 
an bpáirtí polaitíochta lena mbaineann agus 
is é an Coimisiún a íocann a gcuid pá leo.

Ard-Rúnaí Sheirbhís Thithe 
an Oireachtais
Tá an tArd-Rúnaí freagrach as an tSeirbhís a 
bhainistiú ar bhonn laethúil agus as beartais 
an Choimisiúin a chur i ngníomh. Is é nó is í 
an tArd-Rúnaí an Príomhfheidhmeannach 
leis mar aon le bheith ina chomhalta nó ina 
comhalta den Choimisiún, ina Chléireach 
nó ina Cléireach ar Dháil Éireann, agus ina 
Oifigeach Cuntasaíochta nó ina hOifigeach 
Cuntasaíochta i leith chaiteachas an 
Choimisiúin.

Comhaltaí an Choimisiúin (Meitheamh 2023)

An Bord Bainistíochta
Cuidíonn an Bord Bainistíochta leis an Ard-
Rúnaí an tSeirbhís a bhainistiú trí chéile.

Tá an tArd-Rúnaí, an Leas-Ard-Rúnaí agus 
ceathrar Rúnaithe Cúnta a thuairiscíonn 
don Ard-Rúnaí sa struchtúr bainistíochta 
ardleibhéil.

Is iad atá ar an mBord Bainistíochta an 
tArd-Rúnaí (cathaoirleach an Bhoird), an 
Leas-Ard-Rúnaí, ceathrar Rúnaithe Cúnta, 
Cléireach an tSeanaid, Príomhoifigeach 
atá ina chathaoirleach ar Líonra na 
bPríomhoifigeach sa tSeirbhís, agus aon 
comhalta seachtrach amháin den Bhord 
atá ceaptha ag an Ard-Rúnaí. Is ar an 
mBord a bhíonn an fhreagracht fhoriomlán 
as an bplean straitéiseach i gcomhair 
na Seirbhíse a chur i ngníomh. Is é a 
dhéanann maoirseacht ar fheidhmíocht 
na Seirbhíse, agus a thugann cuntas inti, 
trí chomhcheannaireacht. Ina cheann sin, 
déanann sé cinntí maidir le saincheisteanna 
a bhfuil tábhacht straitéiseach, oibriúcháin 

agus airgeadais leo agus féadfar iad a chur 
faoi bhráid an Choimisiúin ansin chun 
cinneadh a fháil ina leith, de réir mar is cuí.

Tá cúig cinn de choistí straitéiseacha, agus 
comhalta den bhord ina chathaoirleach 
nó ina cathaoirleach ar gach aon 
cheann acu, bunaithe ag an mBord 
Bainistíochta chun tacaíocht a thabhairt 
dó ag comhlíonadh a fheidhmeanna dó: 
An Coiste Straitéiseach um Rialachas, 
Feidhmíocht agus Cuntasacht (GPA); An 
Coiste Straitéiseach um Rannpháirtíocht, 
Inbhuanaitheacht agus Forbairt Campais 
(ESCD); An Coiste Straitéiseach um 
Dhaoine agus Eagraíocht (P&O); an Coiste 
Straitéiseach um Theicneolaíocht agus um 
an gClaochlú Digiteach (TDT); agus Coiste 
Straitéiseach an Oireachtais Dhátheangaigh 
(CSOD). Bunaíodh na Coistí Straitéiseacha 
chun a chinntiú go mbeidh cur chuige 
comhordaithe ann i leith bainistíocht 
a dhéanamh ar shaincheisteanna 
straitéiseacha agus oibriúcháin sa tSeirbhís 
inar gá plé le roinnt rannóga éagsúla.

An Teachta Seán Ó Fearghaíl, 
An Ceann Comhairle 
(Cathaoirleach)

An Seanadóir Diarmuid Ó 
Buitiméir, Cathaoirleach 
Sheanad Éireann (Leas-
Chathaoirleach)

An Teachta Jennifer Ní 
Mhurnáin Uí Chonchobhair

An Seanadóir 
Ned Ó Súilleabháin

An Seanadóir 
Rónán Ó Maoláin

An Teachta  
Jennifer Whitmore

An tUasal Peadar Ó Fionnagáin
Ard-Rúnaí (Príomhfheidhmeannach 
an Choimisiúin)

An Seanadóir 
Pádraic de Búrca

An Teachta 
Mícheál Ó Rinn

An Teachta 
Proinsias Ó Dufaigh

An Teachta 
Laoise Uí Raghallaigh

Comhaltaí an Bhoird Bainistíochta (Meitheamh 2023)

Bíonn obair an Choiste Bainistíochta agus 
a choistí ag brath ar na beartais a ghlacann 
an Coimisiún agus, chomh maith leis sin, ar 
na straitéisí agus ar na tosaíochtaí a leagtar 
amach sa Phlean Straitéiseach agus sa 
Phlean Gníomhaíochta don tSeirbhís, 2022-
2024. Freastalaíonn comhaltaí an Bhoird 
Bainistíochta agus bainisteoirí sinsearacha 
eile de chuid na Seirbhíse ar chruinnithe 
den Choimisiún de réir mar is gá.

Ról An Choimisiúin
Is é ról an Choimisiúin, faoi na hAchtanna 
um Choimisiún Thithe an Oireachtais, 2003-
2021 socrú a dhéanamh maidir le Tithe 
an Oireachtais a reáchtáil, gníomhú mar 
chomhlacht ceannais na Seirbhíse, beartas 
i ndáil leis an tSeirbhís a bhreithniú agus a 
chinneadh, agus formhaoirsiú a dhéanamh 
ar chur i ngníomh an bheartais sin ag an 
Ard-Rúnaí.

Tharla dhá rud, go hachomair, de bharr na 
reachtaíochta lenar bunaíodh an Coimisiún 
sa bhliain 2003: (i) tháinig an Coimisiún 
chun bheith ina údarás ceadúcháin i ndáil 
le caiteachas agus i ndáil le cinntí maidir 
le líon foirne, soláthar seirbhísí agus nithe 
gaolmhara (ba ag an Roinn Airgeadais a bhí 
an t-údarás sin roimhe sin); agus (ii) rinneadh 
an córas chun buiséid a leithroinnt ar Thithe 
an Oireachtais a athrú ó phróiseas bliantúil 
na Státseirbhíse i ndáil le Meastacháin 
agus “Vótaí” go próiseas trína soláthraítear 
buiséad trí bliana a tharraingítear as an 
bPríomh-Chiste. Leagtar amach buiséad 
nua faoin reachtaíocht gach trí bliana tar 
éis caibidlíocht a dhéanamh leis an Roinn 
Caiteachais Phoiblí agus Athchóirithe. 
Ceadaíonn an Coimisiún an buiséad ar 
leibhéal polaitiúil agus déanann an dá 
Theach an reachtaíocht leasaitheach 
riachtanach a rith ansin. Is ionann leithroinnt 
buiséid trí bliana an Choimisiúin faoi láthair 
agus €462m don tréimhse 2022-2024.

Elaine Gunn  
Rúnaí Cúnta

Peadar Ó Fionnagáin, 
Ard-Rúnaí (Cathaoirleach)

Micheál Ó hOireachtaigh 
(Leas-Ardrúnaí)

Máirtín Groves  
Cléireach Sheanad Éireann

Seosamh Ó hÁghmaill 
Comhalta Seachtrach

Derek Dignam  
Príomhoifigeach, Cathaoirleach 
Líonra na bPríomhoifigeach

Mellissa Inglis  
Rúnaí Cúnta

Annette Connolly  
Rúnaí Cúnta

Comhaltas an Choimisiúin
11 chomhalta atá ar an gCoimisiún:

 z Cathaoirleach Dháil Éireann (comhalta 
ex officio) (Cathaoirleach an Choimisiúin);

 z Cathaoirleach Sheanad Éireann 
(comhalta ex officio) (An Leas-
Chathaoirleach);

 z Ard-Rúnaí Sheirbhís Thithe an 
Oireachtais (comhalta ex officio) 
(Príomhfheidhmeannach an 
Choimisiúin);

 z aon chomhalta amháin de Thithe an 
Oireachtais arna cheapadh nó arna 
ceapadh ag an Aire Caiteachais Phoiblí 
agus Athchóirithe (“ionadaí an Aire”);

 z ceathrar gnáthchomhaltaí arna 
gceapadh ag Dáil Éireann; agus

 z triúr gnáthchomhaltaí arna gceapadh ag 
Seanad Éireann.

Feidhmíonn an Coimisiún de réir an 
phrionsabail ghinearálta go bhféachann sé 
le tacaíocht a thabhairt do na Tithe agus do 
gach Comhalta go cothrom agus a ról mar 
ionadaithe tofa á chomhlíonadh acu. Bíonn 
liúntas bliantúil ag dul do Chomhaltaí an 
Choimisiúin (seachas comhaltaí ex officio). 
Bíonn liúntas ag dul d’ionadaí an Aire mura 
bhfuil sé nó sí ag fónamh mar Aire Stáit.

Feidhmeanna an 
Choimisiúin
Leagtar feidhmeanna sonracha áirithe de 
chuid an Choimisiúin amach faoin 
reachtaíocht, lena n-áirítear:

 z formhaoirsiú a dhéanamh ar chaiteachas 
leanúnach na dTithe;

 z cuntais bhliantúla a choimeád;
 z tuarastail agus costais na gcomhaltaí, 

fhoireann na gcomhaltaí agus fhoireann 
na Seirbhíse a íoc;

 z feidhmeanna a chomhlíonadh i ndáil le 
foireann státseirbhíse an Choimisiúin;

 z pleananna straitéiseacha, tuarascálacha 

bliantúla agus meastacháin bhliantúla a 
chur i dtoll a chéile agus a fhoilsiú, agus 
lámhleabhair agus faisnéis a bhaineann 
le gnó Thithe an Oireachtais a chur i dtoll 
a chéile do chomhaltaí na dTithe;

 z seirbhísí aistriúcháin a sholáthar maidir le 
hAchtanna an Oireachtais agus le 
hIonstraimí Reachtúla;

 z faisnéis, anailís agus comhairle 
bhuiséadach agus eacnamaíoch a chur 
ar fáil do Thithe an Oireachtais agus do 
Choistí Oireachtais;

 z treoirlínte do na comhaltaí faoi úsáid 
seirbhísí agus saoráidí a mhaoinítear le 
cistí poiblí a ullmhú agus a fhoilsiú, agus 
muirir ina leith sin a shonrú tar éis lánscor 
na Dála;

 z feidhmeanna áirithe a fheidhmiú maidir 
le saoráidí rúnaíochta do chomhaltaí 
agus do pháirtithe cáilitheacha, mar 
shampla, acmhainní a leithroinnt faoin 
Scéim um Chúnamh Rúnaíochta do 
Chomhaltaí agus saoráidí TFC, 
clódóireachta agus dearthóireachta 
grafaice a chur ar fáil;

 z feidhmeanna áirithe dlí a fheidhmiú, 
lena n-áirítear páirt a ghlacadh in 
imeachtaí dlí de réir mar is gá agus socrú 
a dhéanamh maidir le comhairle dlí a 
sholáthar;

 z Cléireach na Dála a cheapadh ar bhonn 
moladh ón gCeann Comhairle as measc 
an liosta ainmneacha arna roghnú ag an 
gCoiste um Cheapacháin Ardleibhéil 
(CCAL) de thoradh comórtas oscailte arna 
eagrú ag CCAL; agus

 z Cléireach an tSeanaid, Leas-Chléireach 
na Dála agus Leas-Chléireach an 
tSeanaid a cheapadh ar bhonn moladh 
ón gCeann Comhairle nó ón 
gCathaoirleach, de réir mar is cuí.

Nithe nach dtagann faoi Shainchúram 
an Choimisiúin
Níl d’údarás ag an gCoimisiún:

 z tuarastail nó liúntais na gcomhaltaí a 
shocrú

 z pá, coinníollacha nó pinsin na foirne a 
shocrú

 z aon oibreacha tógála a rialú nó a 
bhainistiú – Oifig na nOibreacha Poiblí 
(OOP) a chuireann an fheidhm sin i 
gcrích do na Ranna agus na hOifigí 
Rialtais uile.

Ina dteannta sin, níl aon ról ag an 
gCoimisiún i mbainistiú na Seirbhíse ó lá 
go lá. Is ar an Ard-Rúnaí agus ar an mBord 
Bainistíochta atá an fhreagracht sin.

Trédhearcacht agus Cuntasacht
Tá an Coimisiún cuntasach do Thithe 
an Oireachtais i gcomhlíonadh a 
fheidhmeanna. Foilsíonn sé tuarascáil 
bhliantúil a leagtar faoi bhráid an dá Theach 
agus foilsítear í chomh maith ar shuíomh 
gréasáin an Oireachtais. Tugtar faisnéis sa 
tuarascáil bhliantúil faoin obair a rinne an 
tSeirbhís chun tacú leis na Tithe agus leis na 
comhaltaí, agus tugtar cuntas inti freisin ar 
chistí poiblí a caitheadh le linn reáchtáil na 
dTithe i rith na bliana áirithe sin.

Faoin 31 Márta gach bliain, déanann an 
Coimisiún, agus an tArd-Rúnaí ag feidhmiú 
thar a cheann, a chuid cuntas a chur faoi 
bhráid an Ard-Reachtaire Cuntas agus 
Ciste lena n-iniúchadh. Tá an Coimisiún 
cuntasach do Choiste Dháil Éireann um 
Chuntais Phoiblí i leith thorthaí an iniúchta 
phoiblí agus tá sé cuntasach do na Coistí 
Oireachtais iomchuí i leith a phlean 
straitéisigh agus i leith nithe beartais 
gaolmhara.

Déantar cláir oibre agus miontuairiscí 
chruinnithe an Choimisiúin a fhoilsiú ar 
shuíomh gréasáin an Oireachtais. Tá an 
Coimisiún faoi réir an Achta um Shaoráil 
Faisnéise, 2014 freisin.

Cód Iompair do Chomhaltaí an 
Choimisiúin
Tá an Coimisiún faoi rialú Cód Iompair 
lena leagtar síos caighdeáin eitice atá mar 
threoir ag comhaltaí ó thaobh iompair de, 
ag gníomhú dóibh i dteannta a chéile agus 
go haonarach, agus a bhfeidhmeanna á 
gcomhlíonadh acu.

Is iad seo a leanas na prionsabail ar a bhfuil 
an Cód bunaithe: freagracht, iontaofacht, 
dílseacht, tiomantas, géilleadh, faisnéis agus 
riarachán. Agus iad ina gcomhaltaí de Thithe 
an Oireachtais, ní mór do chomhaltaí an 
Choimisiúin freisin, cloí leis na Cóid Iompair 
ar ghlac Dáil Éireann agus Seanad Éireann 
leo de réir na nAchtanna um Eitic, mar is 
cuí. Agus iad ina Stiúrthóirí Sainainmnithe 
faoi na hAchtanna um Eitic, ceanglaítear ar 
chomhaltaí an Choimisiúin ráiteas bliantúil 
faoina gcuid leasanna inchláraithe a 
sholáthar do Chathaoirleach an Choimisiúin 
agus don Choimisiún um Chaighdeáin in 
Oifigí Poiblí.

Nochtadh Leasanna ag Comhaltaí an 
Choimisiúin
Faoina Chód Iompair, agus de bhreis ar 
na ceanglais faoi na hAchtanna um Eitic 
in Oifigí Poiblí a chomhlíonadh, ní mór 
do chomhaltaí an Choimisiúin aon leas 
ábhartha a nochtadh, is leas ábhartha a 
d’fhéadfadh a bheith acu féin nó ag aon 
duine atá bainteach leo in aon ní atá á 
bhreithniú ag cruinniú, nó ar shlí eile, i 
nithe a bhaineann le feidhmeanna an 
Choimisiúin. Déantar gach nochtadh leasa 
a thaifeadadh i miontuairiscí chruinnithe 
an Choimisiúin a fhoilsítear ar shuíomh 
gréasáin Thithe an Oireachtais tar éis iad a 
cheadú.

Coistí an Choimisiúin
Tá dhá bhuanchoiste chomhairleacha 
phríomhúla ag an gCoimisiún: Coiste 
Airgeadais a dhéanann breithniú ar 
thuarascálacha airgeadais ráithiúla agus a 
chuireann faoi bhráid an Choimisiúin iad 
lena gceadú; agus Coiste Iniúchóireachta, a 
dhéanann formhaoirsiú ar bhainistiú priacal, 
rialuithe inmheánacha (lena n-áirítear 
an fheidhm maidir le hiniúchóireacht 
inmheánach agus saincheisteanna 
a shonraítear leis an iniúchóireacht 
sheachtrach) agus luach ar airgead, agus a 
thugann comhairle ina leith. Tá an Coiste 
Iniúchóireachta ar bhonn reachtúil de 
bhun alt 10 den Acht um Choimisiún Thithe 
an Oireachtais (Leasú), 2009. Tugann sé 
tuarascáil ar bhonn bliantúil don Choimisiún 
agus foilsítear na tuarascálacha ar an suíomh 
gréasáin. Tionóltar cruinnithe den Choiste 
Airgeadais agus den Choiste Iniúchóireachta 
de chuid an Choimisiúin ar bhonn ráithiúil. 
Tá tuilleadh sonraí faoi obair an Choiste 
Iniúchóireachta in 2022 ar fáil in Aguisín III. 
Is féidir leis an gCoimisiún, de réir mar is gá, 
Fochoistí a bhunú freisin chun cabhrú leis i 
ndáil lena fhreagrachtaí a chomhlíonadh.

Tábla 1: Comhaltas Reatha an Choimisiúin

An Teachta Seán Ó 
Fearghaíl, An Ceann 
Comhairle

Cathaoirleach 
Comhalta ex officio

An Seanadóir Diarmuid Ó 
Buitiméir, Cathaoirleach an 
tSeanaid

An Leas-
Chathaoirleach 
Comhalta ex officio

An tUasal Peadar Ó 
Fionnagáin, Ard-Rúnaí na 
Seirbhíse

Príomhfheidh-
meannach agus 
comhalta ex officio

An Seanadóir Pádraic de 
Búrca

Comhalta den 
Seanad

An Teachta Proinnseas Noel 
Ó Dufaigh

Ionadaí an Aire

An Teachta Jennifer Ní 
Mhurnáin Uí Chonchobhair

Comhalta den Dáil

An Teachta Laoise Uí 
Raghallaigh

Comhalta den Dáil

An Seanadóir Eamonn Ó 
Suilleabháin

Comhalta den 
Seanad

An Teachta Micheál Ó Rinn Comhalta den Dáil

An Seanadóir Rónán Ó 
Maoláin

Comhalta den 
Seanad

An Teachta Jennifer 
Whitmore

Comhalta den Dáil

An tUasal Pádraig Mac 
Lochlainn (comhalta 
seachtrach agus 
Cathaoirleach)

An Teachta  
Proinsias Ó Dufaigh

An Seanadóir  
Victor Ó Buacháin

Cyril Maybury  
Uas., (comhalta seachtrach)

Noreen Fahy, Uas., 
(comhalta seachtrach),

An Teachta 
Emer Higgins

Charles Hearne, Uas.,  
(Comhalta d’fhoireann  
Sheirbhís Thithe an Oireachtais)

An Teachta  
Rose Conway Walsh

Comhaltaí Choiste Iniúchóireachta an Choimisiúin (Meitheamh 2023) 

Forléargas ar Obair an Choimisiúin in 2022

Is é Coimisiún Thithe an Oireachtais an 
comhlacht reachtúil atá freagrach as Tithe 
an Oireachtais a reáchtáil. Déanann an 
Coimisiún formhaoirsiú ar chaiteachas 
leanúnach na dTithe agus tugann sé treoir 
straitéiseach maidir le seirbhísí a sholáthar 
do na Tithe agus do chomhaltaí na dTithe. 
Is é atá freagrach freisin as foireann na 
Seirbhíse a fhostú.

Le linn do Thithe an Oireachtais 
comhlíonadh a dhéanamh maidir lena 
freagracht reachtúil a mhaoirsiú, de ghnáth 
tagann an Coimisiún le chéile uair sa mhí 
ar a laghad nuair a bhíonn na Tithe ina suí 
nó a mhinice is gá chun a fheidhmeanna a 
chomhlíonadh go héifeachtach.

Déantar clár oibre agus miontuairiscí 
chruinnithe an Choimisiúin a fhoilsiú ar 
an suíomh gréasáin. Leagtar amach líon 
na ndaoine a d’fhreastail ar chruinnithe sa 
bhliain 2022 in Aguisín VIII den tuarascáil 
seo. Tá an Coimisiún fós ag bualadh le chéile 
go fíorúil le linn na tréimhse sin.

In 2022, thionóil an Coimisiún 11 chruinniú, 
lena n-áirítear cruinniú neamhchorprach 
amháin. Tugtar achoimre anseo ar na nithe 
a ndéileáiltear leo:

Comhaltas Fhoghrúpaí an Choimisiúin
 z Cheap an Coimisiún comhaltaí chun 

folúntais i gcomhaltas an Choiste 
Airgeadais a chomhlíonadh

Feidhmíocht Airgeadais
 z Tuarascálacha airgeadais ráithiúla ón 

gCoiste Airgeadais agus scrúdú ar 
mhionfhaisnéis faoi chaiteachas na 
dTithe i gcomparáid leis an gcaiteachas a 
tuaradh

 z Cuntais Bhliantúla an Choimisiúin don 
bhliain 2021

 z Ráiteas ón gCoimisiún faoi Mheastacháin 
don bhliain 2023

Straitéis
 z An Plean Straitéiseach, 2022-2024 do 

Sheirbhís Thithe an Oireachtais
 z Clár Oibre do Mhórláthair Theach 

Laighean
 z An Straitéis um Chlaochlú Digiteach TFC 

a Chur i nGníomh
 z Straitéis Cibearshlándála do Thithe an 

Oireachtais
 z Straitéis Cumarsáide a Chur i nGníomh
 z Straitéis Comhionannais, Éagsúlachta 

agus Uilechuimsitheachta do Thithe an 
Oireachtais

Beartas agus Seirbhísí
 z An Scéim um Chúnamh Rúnaíochta do 

Chomhaltaí
 z Plean Oibre agus Buiséad don Claochlú 

Digiteach 2023
 z Beartas um Dhínit agus Meas i gcomhair 

Láthair Oibre an Oireachtais
 z Grúpa Stiúrtha Beartais um Dhínit agus 

Meas: comhaltaí a cheapadh
 z An Liúntas Ionadaíochta Poiblí (LIP): 

Treoirlínte do Chomhaltaí na dTithe 
maidir le caiteachas inlamhála faoin 
Liúntas Ionadaíochta Poiblí (LIP)

 z Leagan leictreonach d’Fhoirm 
Deimhniúcháin an Liúntais 
Chaighdeánaigh Pharlaimintigh a chur 
ar bun in 2023

 z Comhaontú Leibhéil Seirbhíse maidir leis 
an tSaoráid Clódóireachta

 z Oiliúint i ndáil le Forbairt Ghairmiúil do 
Chomhaltaí na dTithe

 z An Tuarascáil ar an athbhreithniú ar 
Sheirbhís Billí Comhaltaí Príobháideacha

 z Tuarascáil ón nGrúpa Stiúrtha ar an 
Éagsúlacht agus ar an 
Uilechuimsitheacht

 z Ráiteas um Choimirciú Leanaí do Thithe 
an Oireachtais

 z Scéim um Shocrúcháin Taithí Oibre do 
Mhic Léinn á dtairiscint ag comhaltaí dhá 
Theach an Oireachtais

 z Suirbhé ag foireann taighde de chuid an 
Choláiste Ollscoile Baile Átha Cliath ar 
Chomhaltaí dhá Theach an Oireachtais

 z Seirbhís Turas Treoraithe Theach 
Laighean

 z An Beartas um Obair Chumaiscthe 
d’fhoireann Sheirbhís Thithe an 
Oireachtais

Tuairisciú Bliantúil
 z Tuarascáil Bhliantúil an Choimisiúin, 2021 

do Thithe an Oireachtais de réir alt 6 
d’Achtanna an Choimisiúin

 z An Tuarascáil Bhliantúil ón gCoiste 
Iniúchóireachta don Choimisiún, 2021 de 
réir alt 14A(10)(c) de na hAchtanna um 
Choimisiún Thithe an Oireachtais

 z An Tuarascáil Bhliantúil ón Ard-Rúnaí, 
2021 don Choimisiún maidir le Cur i 
nGníomh an Phlean Straitéisigh de réir 
alt 16(1)(k) d’Achtanna an Choimisiúin

An Straitéis Acmhainní Daonna don 
tSeirbhís

 z Plean Acmhainní Sheirbhís Thithe an 
Oireachtais

 z Covid-19: Sláinte agus Sábháilteacht i 
Láthair Oibre an Oireachtais

 z Ceapachán Sinsearach na Seirbhíse 
Poiblí: Príomhoifigeach Oibríochtaí 
(Leas-Ard-Rúnaí) Sheirbhís Thithe an 
Oireachtais

 z Post Cheannfort Oifig Thithe an 
Oireachtais a líonadh

 z Síneadh le téarma oifige Chléireach 
Dháil Éireann agus Ard-Rúnaí Sheirbhís 
Thithe an Oireachtais

Cúrsaí Dlí
 z Imeachtaí dlí a raibh baint ag Tithe an 

Oireachtais leo

Cásanna Gnó a Cheadú
 z Feidhmchlár Bainisteora Gnó an tSeomra
 z Feidhmchlár Liostaí na Spéicéirí a 

Fhorbairt
 z Féilire Gnó an Oireachtais Áis-Linn a 

fhorbairt
 z Seirbhísí TFC a aistriú agus sonraí a stóráil 

chuig ardán néalbhunaithe
 z Teicneolaíocht Seomra Cruinnithe 

Hibrideach a Shuiteáil
 z Clár Oibre Cibearshlándála
 z Post an Phríomhoifigigh Faisnéise
 z Bogearraí a athsholáthar le haghaidh 

chomhaireamh na vótaí do shuíocháin 
na rollaí gairme i dtoghcháin an tSeanaid

 z Togra ón nGasra Oibre ar Phortráidíocht 
agus Ealaín Eile

 z Togra le haghaidh Tionscadal Staire ó 
Bhéal i ndáil le Covid-19 de chuid Thithe 
an Oireachtais

Cóiríocht
 z Clár Oibre do Champas Theach Laighean
 z Prótacal maidir le Rochtain 

Iarchomhaltaí ar Theach Laighean
 z Nithe Slándála a bhaineann le Fearann 

an Oireachtais

Nithe Slándála
 z Sábháilteacht agus Slándáil Phearsanta 

Chomhaltaí na dTithe

An Fóram um Oireachtas a thacaíonn le 
Teaghlaigh agus atá Uilechuimsitheach

 z Tuarascáil agus Moltaí an Fhóraim 
Oireachtas a thacaíonn le Teaghlaigh 
agus atá Uilechuimsitheach

Clár Comórtha Thithe an Oireachtais
 z Clar Comórtha do Thithe an Oireachtais 

do thréimhse 2021-2023 Dheich mBliana 
na gCuimhneachán

 z Clár Comórtha Seanad 100

An Tuarascáil Bhliantúil ar an bPlean 
Straitéiseach, 2022-2024 – Oireachtas a Oibríonn 
go hÉifeachtach don Phobal – a Chur i nGníomh

Fís Oireachtas a Oibríonn go 
hÉifeachtach don Phobal.

Seirbhís nuálaíoch agus fhreagrúil an Oireachtais 
a thacaíonn go bródúil le Tithe an Oireachtais 
chun a bhfeidhmeanna bunreachtúla a 
chomhlíonadh go héifeachtach; a thacaíonn leo 
sin is comhaltaí an Oireachtais agus ionadaithe 
poiblí iad; agus a chuireann Oireachtas 
inrochtana agus rannpháirteach chun cinn.

Misean

Luach- 
anna

Uilechuim-
sitheach

Nuálaíoch

Neamh-
chlaonta

Cuntasach

Béim ar 
Dhaoine

Comh-
ghleacúil

Tuarascáil an Ard-Rúnaí

An Tuarascáil Bhliantúil 
ar an bPlean Straitéiseach

Oireachtas a Oibríonn go hÉifeachtach 
don Phobal – a Chur i nGníomh
Ullmhaíodh an tuarascáil seo de réir alt 
16(1)(k) de na hAchtanna um Choimisiún 
Thithe an Oireachtais, 2003-2018 (Achtanna 
an Choimisiúin), lena gceanglaítear orm, 
mar Ard-Rúnaí, tuarascáil a thíolacadh don 
Choimisiún go bliantúil faoin dul chun 
cinn atá déanta maidir leis an bPlean 
Straitéiseach a chur i ngníomh.

Is é seo an chéad Tuarascáil faoin dul chun 
cinn atá déanta maidir leis an bPlean 
Straitéiseach, 2022-2024 agus leagtar 
bunchloch mhaith inti óna bhfuilimid ag 
féachaint leis na cúig thoradh straitéiseach 
ardleibhéil lena gcuirtear taca faoinár 
straitéis trí bliana. In 2022, rinne an tSeirbhís 
an-dul chun cinn nuair a baineadh amach 
na 27 sprioc arna leagan amach faoi na cúig 
phríomhstraitéis den Phlean Straitéiseach, 
2022-2024:
1. Oireachtas Éifeachtach
2. Pobal an Oireachtais Uilechuimsitheach 

a dtugtar Tacaíocht Mhaith dó
3. Oireachtas Oscailte, Rannpháirteach 

agus Inbhuanaithe
4. Oireachtas a nDearnadh Claochlú 

Digiteach Air
5. I dtreo Oireachtas Dátheangach.

Céim thábhachtach is ea an tuarascáil 
seo i dtreo ár gcuspóirí straitéiseacha a 
bhaint amach i gcomhthéacs timpeallacht 
oibriúcháin atá ag athrú go tapa. Thar 
thréimhse an Phlean Straitéisigh, leanfaimid 
ar aghaidh de bheith ag claochlú ár 
gcumais mar Oireachtas digiteach agus 
déanfaimid infheistíocht sa teicneolaíocht 
chun tacú le gníomhaíochtaí Oireachtais 
agus chun an pobal a chur ar an eolas. 
Glacadh le Straitéis Cibearshlándála nua 
do Sheirbhís Thithe an Oireachtais, rud a 

chuideoidh le hOireachtas athléimneach 
a fhorbairt. Tá Clár na Seirbhíse um 
Chlaochlú Digiteach ina ábhar spreagtha 
ríthábhachtach chun an bealach a 
n-oibrímid a athrú ó bhonn. Tríd an gclár 
seo, táimid tar éis athléimneacht inár gcórais 
oibriúcháin a fhorbairt, rannpháirtíocht an 
phobail a fheabhsú, agus ár n-éifeachtúlacht 
agus ár n-éifeachtacht a fheabhsú.

Mar gheall ar an infheistíocht a rinneadh 
faoin gClár roimhe seo, cuireadh ar chumas 
na Seirbhíse aistriú go tapa chuig múnla 
oibre cumaiscthe ag tús phaindéim 
Covid-19. De bharr an Bheartais Oibre 
Cumaiscthe, táimid in ann leas a bhaint 
as na buntáistí a bhain leis an taithí a bhí 
againn agus na srianta i bhfeidhm, gan 
drochthionchar a imirt ar an tábhacht 
a bhaineann le pobal an Oireachtais 
a fhorbairt, agus ag an am céanna ár 
gcaighdeáin seirbhíse a chothabháil agus a 
fheabhsú.

Beidh ár Straitéis um Chomhionannas, 
Éagsúlacht agus Uilechuimsitheacht ina 
bunchloch thábhachtach freisin lena 
dtugtar treoir dúinn maidir leis an gcaoi 
a mbeimid ag féachaint lenár bPobal 
Oireachtais a leathnú. I gcroílár ár bplean 
straitéisigh, aithnítear gurb iad na daoine i 
bpobal an Oireachtais an acmhainn is fearr 
atá againn.

Ar an iomlán, léirítear sa Tuarascáil seo an 
tslí ar fhreagair an tSeirbhís ar na dúshláin 
agus na deiseanna atá ag teacht chun cinn 
inár n-ochtú plean straitéiseach do Sheirbhís 
Thithe an Oireachtais.

Príomhghníomhaíochtaí Oireachtais 2019-2022

Príomhghníomhaíochtaí Oireachtais 2022 2021 2020 2019

Suíonna na dTithe
Laethanta suí na Dála 106 95 82 102
Laethanta suí an tSeanaid 105 84 48 93
Uaireanta an chloig a raibh an Dáil ina suí 1,076 943 822 914
Uaireanta an chloig a raibh an Seanad ina shuí 721 608 324 511
Vótálacha a taifeadadh (vótaí sna Tithe)
Vótálacha na Dála 152 154 139 161
Vótálacha an tSeanaid 125 76 93 192
Ceisteanna Parlaiminte
CPanna agus freagraí ar CPanna a Próiseáladh1 68,153 68,297 48,735 57,697
Ceisteanna le haghaidh freagra scríofa 55,688 55,898 37,941 47,197
Ceisteanna le haghaidh Freagra ó Bhéal 2,349 1,690 977 2,018
An Díospóireacht Oifigiúil agus Aistriúchán
Uaireanta an chloig de dhíospóireacht Oireachtais 3,639 3,303 1,743 2,754
Leathanaigh a tuairiscíodh agus a foilsíodh 44,502 37,466 20,948 35,123
Líon laethanta den aistriúchán comhuaineach ar imeachtaí 
an Oireachtais

211 179 130 195

Teidil Billí Dhátheangacha 121 160 78 108
Cruinnithe na gCoistí Oireachtais
Cruinnithe Coistí 1,065 1,170 344 623
Uaireanta an chloig a raibh na Coistí ina suí 1,842 1,752 597 1,329
Finnéithe Coistí 3,296 2,596 792 1,986
Tuarascálacha arna dtíolacadh ag Coistí 69 75 9 61
An Próiseas Reachtach
Billí a tionscnaíodh sa dá Theach 121 160 78 108
Billí Rialtais 66 49 35 40
Billí Comhaltaí Príobháideacha 55 111 43 68
Billí a tionscnaíodh sa Dáil 96 112 60 80
Billí Rialtais 58 36 24 28
Billí Comhaltaí Príobháideacha 38 76 36 52
Billí a tionscnaíodh sa Seanad 25 48 18 28
Billí Rialtais 8 13 11 12
Billí Comhaltaí Príobháideacha 17 35 7 16
Leasuithe a moladh ar Bhillí 7,238 4,283 1,620 2,660
Billí a rith an dá Theach 52 50 32 54
Billí Rialtais 52 48 31 48
Billí Comhaltaí Príobháideacha 0 2 1 6

1 Tá Ceisteanna le haghaidh freagra scríofa, Ceisteanna le haghaidh freagra ó bhéal, CPanna a tarraingíodh siar 
agus CPanna a dícheadaíodh san áireamh i líon na CPanna a próiseáladh.

Príomhghníomhaíochtaí Oireachtais 2022 2021 2020 2019
Seirbhísí Dlí agus Reachtacha

Líon babhtaí a tugadh Comhairle dlí 619 639 593 537
Do Choistí Oireachtais 160 145 64 99
Don tSeirbhís 459 494 529 438
Tograí BCP (nua) a bhfuil comhairle dlí á fáil ina leith 45 57 42 31
Tograí BCP (nua) a bhfuil seirbhísí dréachtaithe á bhfáil 
ina leith

22 33 32 16

Seirbhís Leabharlainne agus Taighde an Oireachtais
Seirbhís Leabharlainne agus Taighde an Oireachtais 
Foilseacháin Taighde

108 129 102 103

Díolamaí Billí a foilsíodh 50 42 19 34
Mionteagaisc Bhillí a foilsíodh 41 61 24 26
Mionteagaisc shaincheaptha do Chomhaltaí agus 
d’úsáideoirí eile

1,301 1,186 1,225 1,542

Doiciméid a leagadh faoi bhráid na dTithe 1,835 2,128 1,930 2,029
Bainistiú Taifead
Iarrataí Saorála Faisnéise a fuarthas 120 125 200 272
An Oifig Buiséid Pharlaiminteach:
Foilseacháin na hOifige Buiséid Parlaimintí 61 68 84 78
Mionteagaisc a soláthraíodh do Choistí Oireachtais 7 5 3 9
Rannpháirtíocht an Phobail
Preasráitis 592 619 204 469
Cuairteoirí chuig Teach Laighean 29,239 1,874 13,302 98,402
Lucht leanúna Facebook2 9,164 8,713 8,052 5,986
Lucht leanúna Twitter2 44,669 41,498 38,892 32,181
Oireachtas.ie
Cuairteanna ar an suíomh gréasáin 1,405,838 1,231,016 2,298,617 2,338,948
Amhairc leathanaigh ar an suíomh gréasáin 4,661,853 4,576,635 6,611,405 7,044,427
Oireachtas TV
Uaireanta an Chloig a Craoladh Oireachtas TV 8,769 8,769 8,784 8,760
Imeachtaí an Oireachtais a craoladh beo 1,254 1,435 982 1,039
Bunlánas a craoladh 972 859 2,424 1,401
Rannpháirtíocht Idirpharlaiminteach
Cruinnithe Iomlánacha agus Cruinnithe Coiste Thionól 
Parlaiminteach Chomhairle na hEorpa

35 68 58 38

Tionól Parlaiminteach ESCE 6 15 13 8
MS Teams
Cruinnithe Fíorúla MS Teams 89,180 47,913 21,121 -

2 Ar an 31 Nollaig.

Príomhacmhainní 2022 2021 2020 2019
Foireann na Seirbhíse (Foireann Státseirbhíse, Foireann Stáit 
agus Tionscail) (Coibhéis Lánaimseartha)3

674 637 596 572

Foireann na gComhaltaí (Coibhéis Lánaimseartha)3 461 451 437 454

Glanchaiteachas (€000) 139,280 132,493 134,065 124,612
3 Ar an 31 Nollaig.

Cúig Thoradh Straitéiseacha, Spriocanna agus 
Príomhghníomhaíochtaí 2022

Toradh  
Straitéiseach 1

Oireachtas 
Éifeachtach

1. Tacaíocht agus comhairle a thabhairt do 
Dháil Éireann, do Sheanad Éireann, do 
Choistí Oireachtais agus dá gcomhaltaí 
maidir lena ngnó a sheoladh go 
héifeachtach.

2. Tionscnaimh a chur chun cinn d’fhonn 
tacú le próiseas reachtach éifeachtach i 
nDáil Éireann, i Seanad Éireann agus sna 
Coistí Oireachtais.

3. Seachadadh seirbhísí taighde, anailíse 
agus faisnéise a neartú chun tacú le 
feidhmeanna reachtacha, maoirseachta 
agus grinnscrúdaithe na dTithe, na 
gCoistí Oireachtais agus na gcomhaltaí.

4. A chinntiú go ndéanfar seirbhísí 
tacaíochta den scoth a sheachadadh ar 
chomhaltaí i dtimpeallacht oibre atá ag 
athrú.

5. Ardchaighdeáin ghairmiúlachta agus 
rialachais chorparáidigh a áirthiú.

Toradh  
Straitéiseach 2

Pobal an Oireachtais 
Uilechuimsitheach a 

dtugtar Tacaíocht 
mhaith dó

1. Sláinte, folláine agus athléimneacht 
phobal an Oireachtais a chur chun cinn 
agus tacú leis.

2. Athshamhlú a dhéanamh ar an 
tslí a n-oibrimid agus cleachtais 
oibre cumaiscthe atá solúbtha agus 
nuálaíoch a chur i ngníomh.

3. Tacaíocht leanúnach agus deiseanna 
forbartha leanúnacha a sholáthar chun a 
chinntiú gur fostóir den scoth sinn.

4. Ár gcultúr dínite agus measa, éagsúlachta 
agus uilechuimsitheachta a neartú.

5. Straitéis a fhorbairt chun na moltaí 
ón bhFóram maidir le hOireachtas 
a Thacaíonn le Teaghlaigh agus atá 
Uilechuimsitheach a chur i ngníomh.

6. Timpeallacht fhisiciúil atá sábháilte, 
slán agus inrochtana a sholáthar ina 
ndéantar freastal ar riachtanais phobal 
an Oireachtais.

.

Toradh  
Straitéiseach 3

Oireachtas Oscailte, 
Rannpháirteach agus 

Inbhuanaithe

1. Rannpháirtíocht idir an pobal agus Tithe 
an Oireachtais a neartú, lena n-áirítear 
rannpháirtíocht trí theicneolaíochtaí 
cumarsáide digití a úsáid. 

2. Ár gclár oideachais d’institiúidí bunscoile, 
iarbhunscoile agus tríú leibhéal a 
fhorbairt tuilleadh. 

3. Cartlann Oireachtais lárnaithe a bhunú 
chun na doiciméid a chuireann Tithe 
an Oireachtais amach a chosaint agus a 
chaomhnú.

4. Ár rannpháirtíocht le Ranna Rialtais a 
fheabhsú. 

5. Ár gcaidreamh leis an Aontas Eorpach, 
leis an Ríocht Aontaithe agus ár 
gcaidrimh idirnáisiúnta eile a láidriú.

6. Tacú leis an Straitéis um Dhícharbónú 
san Earnáil Phoiblí agus leis an bPlean 
Gníomhaithe ar son na hAeráide, 2021 
a sheachadadh agus le tionscnaimh 
bhithéagsúlachta a chur i ngníomh.

Toradh  
Straitéiseach 4

Oireachtas a  
ndearnadh Claochlú 

Digiteach air

1. Leanúint dár gcumais chibearshlándála a 
chur chun cinn.

2. Cur i ngníomh an Chláir um an 
gClaochlú Digiteach a chur chun cinn.

3. Leanúint de réitigh nuálaíocha a chur i 
ngníomh chun ár mbonneagar teicniúil 
a nuachóiriú i gcomhthéacs múnla oibre 
cumaisc. 

4. Tacaíochtaí teicniúla atá éifeachtach 
agus freagrúil a sholáthar chun a 
chinntiú go mbeidh athléimneacht 
agus leanúnachas seirbhíse inár gcórais 
dhigiteacha.

Toradh  
Straitéiseach 5

 I dTreo Oireachtas 
Dátheangach

1. Leanúint de Rannóg 2024 a chur i 
ngníomh arb é an cuspóir atá leis 
tiontuithe oifigiúla ar Achtanna an 
Oireachtais a fhoilsiú go tráthúil agus 
riaráistí stairiúla a ghlanadh.

2. Staidéar comparáideach ar pharlaimintí 
dátheangacha a chur i gcrích chun 
a chumasú dúinn dul chun cinn 
a dhéanamh i dtreo Oireachtas 
dátheangach.

3. Méadú de réir a chéile ar an méid 
Gaeilge a labhraítear sa dá Theach 
a éascú.

4. An líon foirne dátheangach sa tSeirbhís 
a mhéadú de réir a chéile. 

5. Tionscnaimh a fhorbairt chun tacú le 
comhaltaí agus daoine den fhoireann 
a n-inniúlacht sa Ghaeilge labhartha a 
chothabháil agus a fheabhsú. 

6. Clár um an ‘Dátheangachas tríd an 
Teicneolaíocht’ a ghlacadh don tSeirbhís.

Toradh Straitéiseach 1: Oireachtas Éifeachtach

Ár Spriocanna: 
Sprioc 1: Tacaíocht agus comhairle a thabhairt do Dháil Éireann, Seanad Éireann, Coistí an 

Oireachtais agus dá gcomhaltaí maidir lena ngnó a sheoladh go héifeachtach.
Sprioc 2: Tionscnaimh a chur chun cinn d’fhonn tacú le próiseas reachtach éifeachtach i nDáil 

Éireann, Seanad Éireann agus sna Coistí Oireachtais.
Sprioc 3: Seachadadh seirbhísí taighde, anailíse agus faisnéise a neartú chun tacú le 

feidhmeanna reachtacha, maoirseachta agus grinnscrúdaithe na dTithe, na gCoistí 
Oireachtais agus na gcomhaltaí. 

Sprioc 4: A chinntiú go bhfuil seirbhísí tacaíochta ardchaighdeáin á seachadadh ar chomhaltaí i 
dtimpeallacht oibre atá ag athrú.

Sprioc 5: Caighdeáin arda gairmiúlachta agus rialachais chorparáidigh a chinntiú.

Ár bPríomhghníomhaíochtaí agus Príomhghnóthachtálacha in 2022
 z Shuigh Dáil Éireann 106 lá (1,076 uair an chloig).
 z Tháinig Coiste Gnó na Dála le chéile 36 uair.
 z Rinneadh éascaíocht le suíomh gréasáin nua 

do Ghnó na Dála maidir le 135 leagan PDF 
laethúil de ghnó na Dála agus 38 leagan PDF 
seachtainiúil de ghnó na Dála, a cuireadh in 
ionad Riar Oibre Dála priontáilte.

 z Taifeadadh 152 vótáil Dála.
 z Roghnaíodh 385 Shaincheist Thráthúla chun 

díospóireacht a dhéanamh orthu sa Dáil.
 z Próiseáladh 68,153 Cheist Pharlaiminte.
 z Shuigh Seanad Éireann 105 lá suí (721 uair 

an chloig).
 z Taifeadadh 125 vótáil Seanaid.
 z Cuireadh 406 Ní i dTosach Suí síos le 

díospóireacht a dhéanamh orthu sa 
Seanad.

 z Tionscnaíodh 121 Bhille sna Tithe – Billí 
Rialtais a bhí in 55% díobh agus Billí 
Comhaltaí Príobháideacha (BCPanna) a bhí 
in 45% díobh.

 z Rith an dá Theach 52 Bhille le linn 2022, ar 
Billí Rialtais iad uile.

 z D’fhoilsigh Oifig na nDíospóireachtaí:
– 44,502 leathanach den Tuairisc Oifigiúil 

ar imeachtaí na Dála, an tSeanaid agus 
na gCoistí Oireachtais,

– trí Imleabhar Ceangailte Dála
– ceithre Imleabhar Ceangailte Seanaid.
– áirítear freagraí scríofa ar cheisteanna 

parlaiminte (55,688 gceist) nár glacadh 
ar urlár na Dála freisin sa Tuairisc Oifigiúil.

 z Ar an iomlán, thionóil Coistí Oireachtais 
1,065 chruinniú (os cionn 1,842 uair an 
chloig).

 z D’fhreastail 3,296 fhinné ar chruinnithe 
Coistí.

 z Tíolacadh 69 dtuarascáil ó Choistí.

Rinne Oifig na gComhairleoirí Dlí 
Parlaiminteacha (OCDP) na nithe 
seo a leanas:

 z 619 gcomhairle dlí pharlaiminteacha agus 
chorparáideacha a eisiúint. Is i bhfoirm 
mionteagaisc dhlíthiúla arna seachadadh 
chuig Coistí Oireachtais a bhí céad is seasca 
acu sin. Eisíodh 459 chomhairle don 
tSeirbhís, agus bhain 197 le saincheisteanna 
parlaiminteacha agus nós imeachta agus 
bhain 262 le ceisteanna corparáideacha.

 z Seirbhísí comhairleacha dlí i leith 45 thogra 
BCP agus

 z Seirbhísí comhairleacha dlí i leith 22 thogra 
BCP agus seirbhísí dréachtaithe 
reachtaíochta le haghaidh 22 thogra BCP a 
sholáthar.

 z Tugadh aon BCP déag a shocraigh OCDP 
sna Tithe in 2022 agus socraíodh 10 BCP 
thairis sin in 2022 leis na comhaltaí lena 
mbaineann.

 z Den chéad uair, chuir OCDP comhairleoir 
dlí ar leith ar fáil do Choiste Oireachtais le 
linn ré obair an Choiste sin, is é sin an 
Comhchoiste um Máthairionadaíocht 
Idirnáisiúnta.

Rinne an tSeirbhís Leabharlainne agus 
Taighde (SLaT) 1,301 mhionteagasc faisnéise 
agus taighde a sheachadadh mar fhreagairt 
ar iarratais ó chomhaltaí agus ó Choistí 
Oireachtais.

Rinne an tSeirbhís Taighde Pharlaiminteach 
(SLTP) na nithe seo a leanas:

 z 50 Díolaim Bhillí a fhoilsiú
 z 41 Mhionteagasc Billí ar Bhillí Rialtais a 

sheachadadh
 z grinnscrúdú mionsonraithe ar chúig BCP 

agus ocht n-aschur de Ghrinnscrúduithe 
Réamhreachtacha ar scéimeanna 
ginearálta Billí Rialtais le haghaidh Coistí a 
chur i gcrích.

 z tacaíocht taighde do 12 Choiste a chur ar fáil 
le linn 2022.

Rinne an Oifig Buiséid Pharlaiminteach (OBP) 
na nithe seo a leanas:

 z d’ullmhaigh sí 61 fhoilseachán (páipéar 
mionteagaisc, tráchtanna, nótaí, páipéir 
oibre, uirlisí anailíseacha, agus taispeántais 
agus grafaicí eolais léirshamhlaithe sonraí).

 z 7 mionteagasc le haghaidh Coistí 
Oireachtais a ullmhú agus

 z 39 n-iarraidh costála a chur i gcrích.

D’fhoilsigh OBP leagan nua den áireamhán 
Anailísithe ar Inbhuanaitheacht Fiachais 
(AIF), lena n-áirítear treoirleabhar agus uirlis 
idirghníomhach nua Priacail Rátaí Úis.

Ina theannta sin, d’fhoilsigh OBP ábhar breise 
chun cuidiú le comhaltaí agus leis an bpobal 
na costais a bhaineann le tograí Buiséid 
ionchasacha a thuiscint roimh an mBuiséad. 
Bhí “réríomhán” san áireamh i bhfoirm grafaice 
faisnéise, a thugann léargas tapa ar na costais a 
bhaineann le bearta áirithe. Tacaítear leis seo trí 
uirlisí léirshamhlaithe sonraí idirghníomhacha.

Cuireann Seirbhísí Acmhainní Daonna do 
Chomhaltaí réimse seirbhísí acmhainní 
daonna ar fáil do chomhaltaí Dháil Éireann 
agus Sheanad Éireann maidir lena bhfoireann 
chun tacú lena n-obair pharlaiminteach. 
Ag deireadh 2022, bhí 460.95 duine CLA 
d’fhoireann na gcomhaltaí agus na bpáirtithe 
fostaithe faoin Scéim um Chúnamh 
Rúnaíochta agus phróiseáil Acmhainní 
Daonna do Chomhaltaí 133 earcú nua sa dá 
mhí dhéag de 2022.

Leathnaíodh Plean Rannpháirtíochta na 

Foirne Polaitiúla amach go rathúil in 2022 agus 
áiríodh ann Nuachtlitir na Foirne Polaitíochta, 
seimineáir shaincheaptha arna gcur ar fáil faoin 
gClár Tacaíochta san Ionad Oibre ar ábhair 
amhail Déileáil le Glaoteoirí Ionsaitheacha 
agus Déileáil le Toghthóirí a bhfuil Fadhbanna 
Meabhairshláinte nó Andúile Acu; agus lóin 
i gcomhair na foirne polaitíochta a seoladh i 
dTeach Laighean i nDeireadh Fómhair 2022.

In 2022 thug Aonad Pinsean na gComhaltaí 
faoi athbhreithniú ar liúntais pinsin 460 
pinsinéir agus chuir siad arduithe pinsean i 
bhfeidhm i gcomhréir leis an gcomhaontú pá 
don tseirbhís phoiblí.

Soláthraíonn an tIonad Ilfhreastail de 
Sheirbhísí do Chomhaltaí pointe rochtana 
aonair do chomhaltaí ar fhaisnéis faoi na 
seirbhísí agus na hacmhainní a chuirtear ar 
fáil dóibh chun tacú leo a gcuid feidhmeanna 
Oireachtais a chomhlíonadh, lena n-áirítear 
faisnéis faoi liúntais agus íocaíochtaí is 
infheidhme maidir lena bpost. In 2022, 
baineadh úsáid as an Ionad Ilfhreastail 2,606 
bhabhta (i bpearsa agus tríd an bhfón).

Ceapadh Creat Rialachais Chorparáidigh na 
Seirbhíse chun tacaíocht a thabhairt i ndáil 
leis na spriocanna straitéiseacha, mar atá siad 
leagtha amach sa Phlean Straitéiseach, a 
bhaint amach, agus chun oibleagáidí reachtúla 
agus neamhreachtúla an Choimisiúin a 
chomhlíonadh. Tionóladh 99 gcruinniú 
rialachais in 2022.

Foilsíodh Plean Straitéiseach Sheirbhís 
Thithe an Oireachtais, 2022-2024 agus 
Plean Gníomhaíochta Sheirbhís Thithe an 
Oireachtais, 2022.

Phróiseáil an tAonad Airgeadais 6,129 sonrasc 
le haghaidh earraí agus seirbhísí. Cuireadh cúig 
phróiseas sainfhála i gcrích in 2022 agus ag 
deireadh na bliana bhí 20 sainfháil bheo eile 
ann ag céimeanna éagsúla á gcur i gcrích.

Rinne an tAonad Bainistithe Taifead 
comhordú ar fhreagairt na Seirbhíse do 120 
iarraidh Saorála Faisnéise agus próiseáladh ocht 
n-iarraidh rochtana ón ábhar sonraí i dtaca 
le cosaint sonraí. Tháinig an Gasra Oibre thar 
an tSeirbhís ar Shaoráil Faisnéise agus ar an 
Rialachán Ginearálta maidir le Cosaint Sonraí 
le chéile 10 n-uaire i rith na bliana 2022.

Toradh Straitéiseach 2: Pobal an Oireachtais atá 
Uilechuimsitheach agus a dTugtar Tacaíocht Mhaith dó

Ár Spriocanna:
Sprioc 1: Sláinte, folláine agus athléimneacht phobal an Oireachtais a chur chun cinn agus tacú 

leis.
Sprioc 2: Athshamhlú a dhéanamh ar an tslí a n-oibrímid agus cleachtais oibre sholúbtha agus 

nuálacha a chur i ngníomh.
Sprioc 3: Tacaíocht leanúnach agus deiseanna forbartha leanúnacha a sholáthar chun a 

chinntiú gur roghfhostóir muid.
Sprioc 4: Cultúr dínite agus measa, éagsúlachta agus uilechuimsitheachta a chothú.
Sprioc 5: Straitéis a fhorbairt d’fhonn moltaí ón bhFóram maidir le hOireachtas a Thacaíonn le 

Teaghlaigh agus atá Uilechuimsitheach a chur i ngníomh.
Sprioc 6: Timpeallacht fhisiceach atá sábháilte, slán agus inrochtana a sholáthar ina ndéantar 

freastal ar riachtanais phobal an Oireachtais.

Ár bPríomhghníomhaíochtaí agus Príomhghnóthachtálacha in 2022:
Tá sraith tionscnamh um sláinte agus folláine 
á n-oibriú ag an tSeirbhís chun tacú le 
méadú a dhéanamh ar an athléimneacht 
agus leis an gcothromaíocht oibre agus saoil 
a fheabhsú.

Reáchtálann an Grúpa Sláinte agus Folláine 
imeachtaí agus seimineáir gréasáin mhíosúla 
chun sláinte, folláine agus athléimneacht 
gach duine de phobal an Oireachtais a chur 
chun cinn. Seoladh ocht gcinn acu siúd in 
2022.

Cheadaigh an Bord Bainistíochta Beartas 
Oibre Cumaiscthe Thithe an Oireachtais an 
27 Meitheamh 2022. Tá an Beartas Oibre 
Cumaiscthe bunaithe ar Chreat lárnach na 
Státseirbhíse agus tá sé mar aidhm aige an 
leibhéal is airde solúbthachta a cheadú agus 
cinnte a dhéanamh de freisin go bhfuil an 
tSeirbhís in ann feidhmiú go héifeachtach 
mar sheirbhís Oireachtais.

Cheadaigh an Bord Bainistíochta an Beartas 
Tinrimh nuashonraithe don tSeirbhís in 
Eanáir 2023.

I mí na Nollag, thosaigh Seirbhísí AD le 
hullmhú chun páirt a ghlacadh i gclár oiliúna 
agus taighde le hOllscoil Luimnigh dar 
teideal ‘Pilot Your Day’, ina bhfoghlaimeoidh 
an fhoireann stráitéisí féinrialachais agus 
féineagrúcháin dá saolta oibre agus dá saolta 
pearsanta.

Soláthraíonn Seirbhísí AD réimse leathan 
deiseanna oiliúna agus forbartha d’fhoireann 
Sheirbhís Thithe an Oireachtais agus do 
chomhaltaí an Oireachtais agus dá 
bhfoireann.

 z Tugadh 1,275 fhreastal ar 556 chúrsa (chuir 
soláthróirí seachtracha 521 chúrsa ar fáil 
agus chuir Saineolaithe inmheánacha in 
Ábhair ar Leith an 35 chúrsa eile ar fáil). 
Seachadadh cúrsaí ar líne agus i bpearsa.

 z Thug tríur chomhaltaí foirne is daichead 
ón tSeirbhís faoi chúrsaí faoin Scéim 
Réamhtháillí/Aisíocaíochta Táillí.

 z Bhain 34 bhainisteoir leas as seisiún ranga 
fíorúil dar teideal ‘Saothar Oibre 
Cumaiscthe a Bhainistiú’, a cuireadh ar 
fáil trí WebEx ar OneLearning.

Rinne an tAonad Forbartha Nóis Imeachta 
roinnt tionscnamh oiliúna a leagan amach 
agus a sholáthar, a bhí curtha in oiriúint 
do riachtanais grúpaí aonair. Seachadadh 
sé cinn is ochtó de na cúrsaí sin do Ranna, 
foireann an Oireachtais agus úsáideoirí 
OneLearning, agus d’fhreastail 4,827 
nduine san iomlán orthu.

Tháinig an Líonra PO le chéile sé huaire le 
linn 2022 chun réimse saincheisteanna a 
phlé.

Lean Seirbhísí AD ar aghaidh le cur chuige 
straitéiseach i dtaobh earcaíochta a chur 
i ngníomh chun a chinntiú go ndéantar 
comhaltaí foirne nua a shocrú go tráthúil 
agus comórtais earcaíochta intí a sheoladh 
agus na folúntais a líonadh go tapa. Le linn 
2022, seoladh 28 gcomórtas agus fostaíodh 
93 duine nua i bpoist san eagraíocht.

Rinneadh taighde ar an Straitéis um 
Chomhionannas, Éagsúlacht agus 
Uilechuimsitheacht (CÉU) le linn 2022.

Athainmníodh an Grúpa Stiúrtha um 
Éagsúlacht agus Uilechuimsitheacht mar 
an ‘Grúpa Stiúrtha um Oscailteacht agus 
Uilechuimsitheacht’ chun a shainchúram 
leathan i dtaobh cláir éagsúlachta agus 
uilechuimsitheachta agus a chlár oibre 
i dtaobh oideachais, rochtana agus 
rannphártíochta a léiriú.

Bhain an dara grúpa i gClár Oibre agus 
Foghlama an Oireachtais (OWL) a gcáilíocht 
amach an 6 Iúil 2022 ag searmanas gradam 
i dTeach Laighean, chomh maith le 10 
daoine óga a bhain a gcáilíocht amach a 
thosaigh an clár OWL i Meán Fómhair 2019. 
Thosaigh an tríú grúpa d’oiliúnaithe OWL 
a socrúcháin ar an láthair oibre i Meán 
Fómhair 2022. Is é seo an chéad shocrúchán 
ar an láthair oibre d’oiliúnaithe OWL ó 
phaindéim Covid-19.

Forbraíodh cúrsa r-fhoghlama dar teideal 
Dínit san Ionad Oibre in 2022, lena n-áirítear 
an Beartas um Dhínit sa Láthair Oibre na 
Státseirbhíse mar aon le cóid chleachtais 
Sheirbhís an Oireachtais.

Faoi cheanglais an Achta um Thús Áite do 
Leanaí, 2015, tá Ráiteas um Choimirciú 
Leanaí i bhfeidhm ag Tithe an Oireachtais, 
atá fothaithe ar Phlean Forfheidhmithe um 
Choimirciú Leanaí.

Ar an 21 Nollaig d’fhoilsigh Seirbhís Thithe 
an Oireachtais an Tuarascáil faoin Difríocht 
Pá idir na hInscní le haghaidh 2022, i 
gcomhréir le riachtanais dlí. Is ionann an 
bearna pá meánach don tSeirbhís don 
tréimhse ón 30 Meitheamh 2021 go dtí an 
29 Meitheamh 2022 agus -3.56%, agus is 
ionann an bearna pá airmheánach don 
tréimhse chéanna agus -5.62%. Is é an 
bearna pá an difríocht sa mheántuarastal 
uaire idir fir agus mná i saothar oibre, agus 
tá buntuarastal, liúntais agus ragobair san 
áireamh leis sin.

Leagtar amach i Ráiteas Sábháilteachta na 
Seirbhíse na tiomantais lena bhfuil an 
tSeirbhís ag súil uathu seo:

 z Oifig na nOibreacha Poiblí (OOP)
 z Pearsanra Polaitíochta (Comhaltaí agus a 

bhfoireann)
 z Conraitheoirí Seirbhíse
 z Pearsanra Meán
 z Cuairteoirí.

Bunaíodh Aonad Sábháilteachta nua i 
Seirbhís Thithe an Oireachtais in 2022 agus 
tugadh isteach córas bainistíochta nua chun 
priacail sláinte agus sábháilteachta a laghdú 
ar an gcampas. Tá an córas bainistíochta 
bunaithe ar thimthriall feabhais leanúnaigh 
arb é Pleanáil-Déan-Seiceáil-Gníomhaigh.

Chuir An Garda Síochána, ar iarratas ó Thithe 
an Oireachtais, seisiúin faisnéise i bpearsa ar 
fáil do chomhaltaí agus dá bhfoirne maidir 
le slándáil phearsanta.

Seoladh aip Bainistíocht Turas do 
chomhaltaí i mí na Samhna. I mí na Nollag 
2022, cuireadh tús leis an obair ar Chóras 
Bainistithe Cuairteoirí nua i Rannóg an 
Mhaoirseora.

Toradh Straitéiseach 3: Oireachtas Oscailte, 
Rannpháirteach agus Inbhuanaithe

Ár Spriocanna:
Sprioc 1: Rannpháirtíocht idir an pobal agus Tithe an Oireachtais a láidriú, lena n-áirítear tríd an 

teicneolaiocht chumarsáide digití a úsáid.
Sprioc 2: Ár gclár oideachais le haghaidh bunscoileanna, iarbhunscoileanna agus institiúidí tríú 

leibhéal a fhorbairt tuilleadh.
Sprioc 3: Cartlann Oireachtais lárnaithe a bhunú chun na doiciméid arna gcur i dtoll a chéile ag 

Tithe an Oireachtais a chosaint agus a chaomhnú.
Sprioc 4: Ár rannpháirtíocht le Ranna Rialtais a fheabhsú.
Sprioc 5: Ár gcaidreamh leis an Aontas Eorpach agus leis an Ríocht Aontaithe agus ár gcaidreamh 

idirnáisiúnta eile a láidriú
Sprioc 6: Tacú leis an Straitéis um Dhícharbónú san Earnáil Phoiblí agus leis an bPlean 

Gníomhaithe ar son na hAeráide, 2021 a sheachadadh agus le tionscnaimh 
bhithéagsúlachta a chur i ngníomh.

Ár bPríomhghníomhaíochtaí agus Príomhghnóthachtálacha in 2022:
Sheol an t-IarChathaoirleach, an Seanadóir 
Marcus Ó Dálaigh, an clár ‘Seanad100 – 
Glórtha Mionlaigh, Athruithe Móra’ an 15 
Feabhra.

 z Mar chuid den taispeántas, bhí léachtaí, 
taispeáintais dhírithe, clár faisnéise teilifíse, 
turais théamacha ar Theach Laighean, 
imeachtaí Oíche Chultúir, forlíonadh 
nuachtáin i dtaobh ‘Seanad100’ i 
gcomhpháirt leis an Irish Independent agus 
díospóireachtaí scoláirí de chuid Sheanad 
na nÓg a d’óstáil Oideachas an Oireachtais i 
gcomhpháirtí le Foróige.

 z Bhí ábhar gréasáin tiomnaithe le haghaidh 
Seanad 100 a d’fhorbair foireann gréasáin 
an Oireachtais mar aon le feachtas ar na 
meáin shóisialta dar teideal #Seanad100. 
Rinne Oireachtas TV clár faisnéise speisialta 
chothrom céad bliain a léiriú agus a 
chraoladh ina ndearnadh comóradh ar ról 
agus tionchar an tSeanaid.

 z Ba é buaicphoine an chláir imeachtaí Suí 
Searmanach Chothrom 100 Bliain speisialta 
den Seanad i mí na Nollag a sruthaíodh beo 
ar Oireachtas TV.

I mí Iúil 2022, reáchtáil an tSeirbhís 
Leabharlainne agus Taighde, i gcomhar le 
Buanchoiste IFLAPARL (Cónaidhm Idirnáisiúnta 
na gCumann Leabharlainne – An Rannóg 
um Sheirbhísí Leabharlainne agus Taighde 
do Pharlaimintí), an 37ú réamhchomhdháil 
bhliantúil IFLAPARL i mBaile Átha Cliath.

Tháinig méadú ar lucht leanúna na gcuntas 
Twitter agus Facebook in 2022. Trí úsáid 
a bhaint as beoshruthú díospóireachtaí 
Oireachtais ar Facebook agus Twitter, leantar 
de bheith ag ardú na feasachta poiblí i leith 
obair na dTithe.

Bhuaigh foireann meán sóisialta na Seirbhíse trí 
ghradam ag dámhachtainí náisiúnta bliantúla 
na meán sóisialta in 2022 sna catagóirí 
Eagraíochta Stáit seo a leanas: Facebook, 
Twitter agus Instagram. Ba é sin an cúigiú 
bliain as a chéile d’fhoireann na meán sóisialta 
gradam Sockies a fháil.

Is é an suíomh gréasáin Oireachtas.ie an 
príomhghléasra rannpháirtíochta poiblí le 
haghaidh obair Thithe an Oireachtais. Foilsítear 
réimse leathan ábhair pharlaimintigh éagsúil ar 
Oireachtas.ie agus úsáidtear é gach lá suí.

Achoimre ar an mbliain 2022:
 z 1.4 milliún cuairt ar Oireachtas.ie
 z 4.67 milliún amharc leathanaigh
 z 584,000 amharc ar leathanaigh Comhaltaí
 z 394,000 úsáideoir 
 z 258,000 íoslódáil doiciméad 
 z 20 milliún nóiméad d’amharc ar 

bheoshruthú

 z 7,120 doiciméad a foilsíodh (seachas 
reachtaíocht)

 z 950 freagra ar rphost agus ar fhiosrúcháin 
teileafóin ón bpobal.

In 2022 aithníodh gurb é Oireachtas.ie ceann 
díobh sin is fearr feidhmíocht san fhaireachán 
ar an Treoir maidir le rochtain ar ghréasán an 
Údaráis Náisiúnta Míchumais.

Le linn 2022, rinne Oireachtas TV gach suí 
a chraoladh i dTeanga Chomharthaíochta 
na hÉireann lena n-áirítear Ceisteanna ó 
Cheannairí, ceisteanna parlaiminte ar chúrsaí 
beartais agus reachtaíochta agus Nithe i 
dTosach Suí.

Craolann Oireachtas TV ócáidí móra agus 
cuireann sé cartlann ar líne ar fáil ina mbíonn 
físeáin laethúla ar dhíospóireachtaí na Dála, an 
tSeanaid agus na gCoistí. Léiríonn Oireachtas 
TV réimse clár, lena n-áirítear cláir faisnéise, 
díospóireachtaí stiúideo ar ócáidí tábhachtacha 
san Oireachtas agus cainteanna staire. Craoladh 
an clár faisnéise Seanad Éireann Céad Bliain, 
Cuid 1 agus Cuid 2 i mí na Nollag 2022.

Ar na buaicphointí a craoladh mar chuid den 
tsraith Díospóireachtaí ar Oireachtas TV bhí na 
topaicí seo a leanas:

 z Clár beo speisialta ar Theilifís an Oireachtais 
maidir le Buiséad 2023

 z Ionradh na Rúise ar an Úcráin
 z 50 Bliain de Bhallraíocht na hÉireann in AE.

Craoladh:
 z 1,254 uair an chloig de chraoladh beo ar 

imeachtaí Oireachtais
 z 972 uair an chloig de bhunlánas craolacháin 

Oireachtas TV.

Bhí:
 z 29,239 chuairteoir ar Theach Laighean. 

Léiríonn comparáid idir líon na ndaoine a 
thug cuairt ar Theach Laighean sa tréimhse 
seo agus líon na ndaoine a thug cuairt ar 
Theach Laighean in 2021 (1,874), athoscailt 
Theach Laighean ar bhonn céimnithe don 
phobal.

Bhí:
 z 1.4 milliún cuairt ar an suíomh gréasáin agus 

4.6 milliún amharc ar leathanaigh suímh 
gréasáin.

Eisíodh 592 phreasráiteas in 2022.

Tá snáitheanna éagsúla i gClár Oideachais an 
Oireachtais, atá á stiúradh ag Oifigeach 
Oideachais an Oireachtais.

 z Leanadh ar aghaidh le Clár na hIdirbhliana 
2021/22 i mí an Mhárta agus mí Aibreáin 
2022, tháinig daltaí ó Ghaelscoileanna agus 
ceantair Ghaeltachta ar feadh aon seachtain 
amháin i Márta (7-11ú) agus seachadadh an 
tseachtain i mí Aibreáin (4-8th) i mBéarla. 
Seachadadh an chéad ghrúpa de chlár taithí 
oibre 2022/23 ón 28 Samhain go dtí an 2 
Nollaig 2022, agus ba trí chur chuige 
cumaiscthe a seachadadh é.

I gcomhar le South Dublin Community 
Partnership, reáchtáladh clár ar bhonn 
píolótach do scoláirí na hidirbhliana ó 
scoileanna DEIS i mBaile Átha Cliath Theas.

 z Sannadh mic léinn do thríocha comhalta le 
haghaidh socrúchán faoin gClár Socrúcháin 
Mac Léinn do chomhaltaí 2021/22 a 
seachadadh ar líne arís i mbliana i gcomhair 
an ghrúpa seo.

 z Seoladh an chéad leagan ar an láthair oibre 
den chlár um Fhorbairt Ghairmiúil 
Leanúnach (FGL) do mhúinteoirí bunscoile ó 
15-19 Lúnasa 2022. Ghlac aon mhúinteoir is 
fiche ó scoileanna éagsúla páirt ann.

 z Leanadh ar aghaidh le Ceardlanna 
Oideachais an Oireachtais, lena dtugtar 
tacaíocht do dhaltaí na Sraithe Sóisearaí, 
daltaí na hIdirbhliana agus daltaí na 
hArdteistiméireachta atá ag déanamh 
staidéar ar Oideachas Saoránach, Sóisialta 
agus Polaitiúil (OSSP) agus ar an bPolaitíocht 
agus an tSochaí, go fíorúil ón Eanáir go 
Bealtaine. Cuireadh tús le ceardlanna i 
bpearsa arís i mBealtaine.

Cuireadh clabhsúr leis an gcomórtas aiste ar 
Dhíospóireachtaí an Chonartha in 2022, agus 
i mí na Bealtaine seoladh searmanas bronnta 
gradam i dTeach Laighean.

Lean scoláirí na polaitíochta agus na sochaí 
ón tsraith shinsearach de pháirt a ghlacadh 
sa chlár Ceann go Ceann óna seomraí ranga 
féin in 2022. Chuir Oifigeach Oideachais 
an Oireachtais an clár i láthair ag Fóram 
Idirnáisiúnta na nIonad Cuairteora Parlaiminte 
in Iarúsailéim i mí na Samhna.

In 2022, cuireadh trí ghníomh i gcrích lenar 
tacaíodh le bunú Chartlanna an Oireachtais.

Rinne an tAonad Forbartha Nóis Imeachta 
roinnt tionscnamh oiliúna a dhearadh agus a 
sheachadadh, ar tionscnaimh iad a bhí curtha 
in oiriúint do na riachtanais nóis imeachta 
ar leith atá ag grúpaí ar leith ar fud na 
Státseirbhíse.

Téann an Oifig Buiséid Pharlaiminteach (PBO) 
i dteagmháil leis an Roinn Airgeadais, an Roinn 
Caiteachais Phoiblí agus Athchóirithe, agus 
le ranna rialtais agus comhlachtaí poiblí eile i 
ndáil le faisnéis faoin airgeadas poiblí. In 2022, 
rinne an Oifig naisc le Ranna rialtais áirithe a 
fhorbairt tuilleadh trí uirlisí anailíse a fhorbairt 
le haghaidh réamhaisnéisithe agus chun a 
hionchur léirshamhlaithe sonraí a fheabhsú.

Cuspóir straitéiseach de chuid na Seirbhíse 
Taighde Parlaiminte is ea cur lena 
hidirchaidreamh leis an lucht acadúil i 
gcoitinne. Tá comhpháirtíochtaí straitéiseacha 
forbartha ag an tSeirbhís Leabharlainne agus 
Taighde (SL&T) le Fondúireacht Eolaíochta 
Éireann (FEÉ).

Ó Mhárta 2020 go dtí tús 2022, éascaíodh 
imeachtaí idirpharlaiminteacha na gcomhaltaí 
trí rannpháirtíochta fíorúla den chuid is mó. 
Thosaigh cruinnithe i bpearsa arís in Eanáir 
2022.

 z Tharla 35 cruinniú Iomlánacha agus 
cruinniú Coiste de chuid Thionól 
Parlaiminteach Chomhairle na hEorpa le 
linn 2022.

 z An 6 Aibreán 2022, thug a Oirearcas 
Volodymyr Zelenskyy, Uachtarán na 
hÚcráine, aitheasc do chomhshuí de dhá 
Theach an Oireachtais trí nasc físe ó Chív.

 z An 1 Nollaig, thug Ursula von der Leyen, 
Uachtarán an Choimisiúin Eorpaigh 
aitheasc do chomhshuí de Thithe an 
Oireachtais mar chuid de chuairt ar Bhaile 
Átha Cliath.

 z Tionóladh an 61ú Seisiún Iomlánach de 
Thionól Parlaiminteach na Breataine agus 
na hÉireann (TPBÉ) i Seomra Mórchoiste 
Halla Westminster an 1 Márta. Ba ea seo an 
chéad chruinniú i bpearsa idir comhaltaí an 
Tionóil le níos mó ná dhá bhliain anuas mar 
gheall ar an bpaindéim.

Is rannpháirtí gníomhach é Seirbhís Thithe 
an Oireachtais sa Lárionad Eorpach maidir 
le Taighde agus Doiciméadacht Parlaiminte 
(ECPRD). In 2022, thug Tithe an Oireachtais 
freagra ar 127 iarraidh ar eolas comparáideach 
agus rinne 14 iarraidh ar eolas ón líonra.

Leagfar amach i dTreochlár Sheirbhís Thithe 
an Oireachtais i ndáil le Gníomhú ar son na 
hAeráide an chaoi a ndéanfaidh an tSeirbhís 
an méid seo a leanas:

 z Astaíochtaí gás ceaptha teasa a laghdú de 
51% in 2030

 z An feabhas ar éifeachtúlacht fuinnimh san 
earnáil phoiblí a mhéadú ón sprioc 33% in 
2020 go 50% faoi 2030.

In 2022 ba é 12.1 GWh ídiú fuinnimh phríomhúil 
na Seirbhíse a tuairiscíodh le haghaidh 2021. 
Léiríonn an táscaire feidhmíochta fuinnimh, 
fuinneamh a úsáidtear in aghaidh an fhostaí 
choibhéisigh lánaimseartha, coigilt os cionn 
39% in aghaidh na bonnlíne.

Tháinig laghdú 23 % ar astaíochtaí CO2 
na Seirbhíse a bhaineann le fuinneamh 
i gcomparáid le hastaíochtaí bonnlíne 
(meánastaíochtaí bliantúla idir 2016 agus 2018).

I rith na bliana 2022 thug Seirbhís an 
Oireachtais gealltanas maidir leis an méid seo a 
leanas:

 z ídiú fuinnimh a laghdú agus éifeachtúlacht 
fuinnimh a fheabhsú,

 z úsáid fuinnimh ar fud choimpléasc an 
Oireachtais a bhainistiú agus a laghdú,

 z dlús a chur le bearta éifeachtúlachta 
fuinnimh, amhail cláir um fhuinneoga nua 
riachtanacha a chur isteach, le tacaíocht ó 
OOP, agus

 z comhordú ar dhúnadh foirgneamh a 
spreagadh chun costais téimh a íoslaghdú.

D’fhoilsigh an Comhchoiste um Chomhshaol 
agus Gníomhú ar son na hAeráide 
tuarascáil an 17 Samhain 2022 maidir leis an 
mBithéagsúlacht, ina ndéantar 75 mholadh 
thar chúig phríomhthéama a sainaithníodh 
le linn rannpháirtíochta le páirtithe leasmhara 
agus trí aighneachtaí chuig an gCoiste.

Toradh Straitéiseach 4: Oireachtas a nDearnadh 
Claochlú Digiteach Air

Ár Spriocanna: 
Sprioc 1: Leanúint dár gcumas cibearshlándála a chur chun cinn.

Sprioc 2: Dul chun cinn ar chur i ngníomh an Chláir um Chlaochlú Digiteach.

Sprioc 3: Leanúint de réitigh nuálaíocha a chur i ngníomh chun ár mbonneagar teicniúil a 
nuachóiriú i gcomhthéacs múnla oibre cumaiscthe.

Sprioc 4: Tacaíochtaí teicniúla éifeachtacha agus sofhreagracha a sholáthar chun 
athléimneacht agus leanúnachas seirbhíse inár gcórais dhigiteacha a áirithiú.

Ár bPríomhghníomhaíochtaí agus Príomhghnóthachtálacha in 2022:
Forbraíodh Straitéis agus Treochlár 
Cibearshlándála an Oireachtais le 
cabhair agus treoir ón Lárionad Náisiúnta 
Cibearshlándála (NCSC) agus ó speisialtóirí 
cibearshlándála. Tá an straitéis agus an 
treochlár i gcomhréir le caighdeáin agus 
dea-chleachtais slándála idirnáisiúnta agus 
comhlíonann siad ceanglais rialála agus 
reachtacha. Beidh athrú ar an bhfeasacht 
cultúrtha agus forbairt ar an eolas i dtaobh 
cibearshlándála i measc na gcomhaltaí agus 
na foirne ina gcuid thábhachtach go fóill 
den thacaíocht a thugtar don eagraíocht i 
gcoinne cibirionsaithe.

Tá Clár na Seirbhíse um Chlaochlú 
Digiteach ina ábhar spreagtha 
ríthábhachtach chun an bealach a 
n-oibrímid a athrú ó bhonn. Meastar gur 
bliain tógála a bhí in 2022 le haghaidh a lán 
tionscadal a bhaineann leis an gclaochlú 
digiteach.

Bunaíodh Foireann Dhigiteach in 2022 
chun tacú le réimsí gnó agus chun 
leanúint le dul chun cinn an chlaochlaithe 
dhigitigh ar fud Sheirbhís an Oireachtais 
trí riachtanais a bhailiú, a fhorbairt agus go 
háirithe trí chúnamh a thabhairt le tástáil 
próisis ghnó (TPG) de mhodúil a bhaineann 
leis an Oireachtas Digiteach.

Choinnigh an Coiste Straitéiseach um 
Theicneolaíocht agus um an gClaochlú 
Digiteach ardleibhéal maoirseachta ar an 
bPlean Oibre um Chlaochlú Digiteach do 
2022. Áirítear iad seo ar na gnóthachtálacha:

 z Córas Bainistithe an tSeomra a Fhorbairt 
(Ardán Gnó an tSeomra, Liosta na 
gCainteoirí agus Bainisteoir Gnó an 
tSeomra)

 z An tionscadal uasghrádaithe SRA um 
thinreamh foirne a thabhairt chun críche

 z Gnéithe breise MS Teams 
(closchomhdháil, comhrá a dhéanamh 
leat féin agus Cainéil Chomhroinnte 
Teams).

 z Tionscadal Féilire ÁIS-Linn
 z An tionscadal i dtaobh an Bhainisteora 

Tascanna i gcomhair Míreanna Oibre 
Coiste, a Anailísiú agus a Dhearadh

 z Forbairt agus dul beo an tionscadail arb é 
Saincheisteanna Tráthúla agus Nithe i 
dTosach Suí de chuid Áis-Linn.

D’oibrigh Rannóg an Aistriúcháin agus 
TFC le chéile chun an Beartas um an 
Dátheangachas sa Teicneolaíocht a 
sheachadadh, lena gcuirtear dátheangachas 
a chur chun cinn san Oireachtas.

Tá Microsoft (MS) Teams glactha go 
forleathan ar fud an Oireachtais anois 
agus tá ról ríthábhachtach aige maidir 
le cianobair a chumasú agus tacaíocht a 
thabhairt di.

In 2022:
 z Tionóladh 89,180 cruinniú fhíorúla ar MS 

Teams; i gcomparáid le beagnach 48,000 
cruinniú fhíorúla in 2021.

 z Rinneadh 174,288 nglaoch Teams, agus 
ar an iomlán, rinneadh os cionn 370,500 
glaoch Teams ó tugadh isteach MS 
Teams

 z Seoladh níos mó ná 1.5 milliún 
teachtaireacht comhrá agus

 z Tionóladh 380 cruinniú Coiste 
príobháideach a raibh gné fhíorúil ag 
baint le 323 díobh (85 %) díobh. 

Ar an iomlán, thug an Deasc Chabhrach 
TFC tacaíocht do 18,578 nglao in 2022 
do chomhaltaí agus dá bhfoireann, agus 
d’fhoireann na Seirbhíse.

Tá seomraí 2 agus 4 i dTeach Laighean 
Stairiúil anois feistithe le trealamh 
físchomhdhála agus tíolactha den chéad 
scoth chun cruinnithe

Seoladh Fios, an Córas Bainistithe 
Foghlama nua de chuid Sheirbhís Thithe 
an Oireachtais i mí na Nollag 2022. Tá an 
oiliúint ar fad atá eagraithe ag an Aonad 
Oiliúna agus Forbartha le feiceáil ar Fios 
anois. Áirítear leis seo oiliúint sa seomra 
ranga, Teams-bhunaithe, agus oiliúint 
ríomhfhoghlama.

Lean an tOireachtas, le linn 2022, ar aghaidh 
chun pleanáil a dhéanamh maidir le 
haistriú chuig néalseirbhísí agus sonraí 
a stóráil agus a aisghabháil. Rinneadh 
comhairliúchán forleathan le Straitéis 
Náisiúnta um Chibearshlándáil agus le 
Parlaimintí eile agus aithníodh comhairle 
néalríomhaireachta OGCIO ag an am 
céanna.

Cuirfidh aistriú chuig néalseirbhísí, stóráil 
néalsonraí agus seirbhísí cosanta faisnéise 
néalríomhaireachta feabhas ar chumas 
Sheirbhís Thithe an Oireachtais tacaíochtaí 
teicniúla éifeachtacha agus freagrúla a chur 
ar fáil do phobal an Oireachtais.

Cuirfidh an beart seo go mór le cumas an 
Oireachtais cibirionsaithe nó sáruithe sonraí 
a chosc agus freagairt dóibh.

Toradh Straitéiseach 5: I dtreo Oireachtas Dátheangach

Ár Spriocanna: 
Sprioc 1: Leanúint de Rannóg 2024 a chur i ngníomh arb é is cuspóir  leis tiontuithe oifigiúla 

ar Achtanna an Oireachtais a fhoilsiú go tráthúil agus riaráistí stairiúla a ghlanadh.
Sprioc 2: Staidéar comparáideach ar pharlaimintí dátheangacha a chur i gcrích chun a 

chumasú dúinn dul chun cinn a dhéanamh i dtreo Oireachtas dátheangach.
Sprioc 3: Méadú de réir a chéile ar an méid Gaeilge a labhraítear sa dá Theach a éascú.
Sprioc 4: Líon na gcomhaltaí foirne dátheangacha sa tSeirbhís a mhéadú de réir a chéile.
Sprioc 5: Tionscnaimh a fhorbairt chun tacú le comhaltaí agus leis an bhfoireann a 

n-inniúlacht sa Ghaeilge labhartha a chothabháil agus a fheabhsú.
Sprioc 6: Clár um an ‘Dátheangachas tríd an Teicneolaíocht’ a ghlacadh don tSeirbhís.

Ár bPríomhghníomhaíochtaí agus Príomhghnóthachtálacha in 2022:
Foilsiú na dtiontuithe oifigiúla

 z Achtanna Reatha (2019-2022) Tá tiontú 
déanta ar 79% díobh, agus tá 48% díobh 
foilsithe.

 z Na hAchtanna Riaráistí (1992-2018): Tá 
tiontú déanta ar 100% díobh, agus tá 
21% díobh foilsithe.

D’oibrigh an tSeirbhís Leabharlainne & 
Taighde (SLaT) le Rannóg an Aistriúcháin 
chun staidéar comparáideach ar 
pharlaimintí dátheangacha a phleanáil 
agus chun raon feidhme an staidéir sin 
a mheas. Le linn 2022 bhí athbhreithniú 
litríochta agus dhá shuirbhé ar pharlaimintí 
agus ar thionóil reachtacha i gceist leis an 
obair, lena n-áirítear anailís ar fhreagraí 
ar shuirbhéanna. Tá Tuarascáil Deiridh á 
hullmhú agus táthar ag súil go gcuirfear 
í faoi bhráid an Bhoird Bainistíochta faoi 
dheireadh R2, 2023.

Seoladh Grúpa Stiúrtha i gcomhair ‘An 
Ghaeilge sa Teach’, ceann amháin do 
gach ceann de na Tithe in 2022. Foilseofar 
tuarascálacha deiridh ón dá Ghrúpa faoi 
dheireadh R2, 2023.

Sholáthair Rannóg an Aistriúcháin roinnt 
seirbhísí aistriúcháin éagsúla atá dírithe 
ar úsáid na Gaeilge sna Tithe a éascú, 
lena n-áirítear Gluaiseanna Billí (liostaí 
téarmaíochta le haghaidh Billí Rialtais 
nua) le haghaidh an Dara Céim agus 
seirbhís an aistriúcháin chomhuainigh 
(ateangaireacht) a sholáthar.

Dréachtaíodh Straitéis Earcaíochta 
Dhátheangach agus tá tuilleadh forbartha 
á déanamh uirthi chun tacú leis an 
toradh straitéiseach I dtreo Oireachtas 
Dátheangach.

Tá an tSeirbhís ag leanúint ar aghaidh ag 
obair leis an tSeirbhís um Cheapacháin 
Phoiblí chun iarrthóirí ginearálta Gaeilge 
a lorg chun iad a shannadh don tSeirbhís, 
ar mhaithe lena comórtais féin a reáchtáil 
le haghaidh róil speisialta. Earcaíodh 12 
chomhalta foirne breise a bhfuil Gaeilge 
acu le linn 2022. Tá an tSeirbhís ag obair 
freisin chun clár intéirneachta le pá do mhic 
léinn a fhorbairt le haghaidh Rannóg an 
Aistriúcháin agus tá raon feidhme i dtaobh 
clár do chéimithe a fhorbairt á mheas aici.

I dteannta tionscnaimh earcaíochta, 
eagraíonn Seirbhís Thithe an Oireachtais 
ranganna Gaeilge intí a sheachadadh do 
phobal an Oireachtais. Cuirtear acmhainní 
foghlama Gaeilge ar líne chun cinn freisin.

Rinneadh dul chun cinn ar an réimse 
seirbhísí a sholáthraíonn Tithe an Oireachtais 
go dátheangach, ag tógail ar Straitéis 
na Gaeilge, 2021 agus Scéim Teanga an 
Oireachtais, 2018.

Tá gasra oibre thar Rannóg an Aistriúcháin 
agus TFC ag scrúdú na bhféidearthachtaí 
i dtaobh an méid úsáide agus is féidir 
a bhaint as an teicneolaíocht chun 
tacú le próisis aistriúcháin agus an clár 
dátheangachais. Le linn 2022, bhí obair 
leanúnach ar siúl ar fhorbairt bheartas 
Sheirbhís Thithe an Oireachtais maidir le 
húsáid an dátheangachais i gcórais agus 
feidhmchláir TF. Ceadaíodh an Beartas 
um an Dátheangachas sa Teicneolaíocht 
i mí na Nollag, 2022 agus cinnteofar leis sin 
go ndéanfar anailís luath ar thionscadail 
chun a ráthú go n-aithneofar riachtanais 
dhátheangacha go tráthúil. Mar chuid 
lárnach den chur chuige nua seo beidh 
Anailís Scóipe maidir leis an Dátheangachas 
(BSA) le cur i gcrích.

Tá Rannóg an Aistriúcháin páirteach sa 
Chlár um Oireachtas Digiteach agus tá 
sí ag rannchuidiú leis, agus tá gach córas 
atá dírithe ar an bpobal á fhorbairt go 
dátheangach e.g. Áis-Linn, DocsLaid, etc.

Toradh Straitéiseach 1 – Oireachtas Éifeachtach

Sprioc 1: Tacaíocht agus 
comhairle a thabhairt do 
Dháil Éireann, Seanad Éireann, 
Coistí an Oireachtais agus dá 
gcomhaltaí maidir lena ngnó a 
sheoladh go héifeachtach.

Is feidhm bhunriachtanach de chuid na 
Seirbhíse é tacaíocht agus comhairle nós 
imeachta ar ardchaighdeán a sholáthar 
do Shealbhóirí Oifige, do Chathaoirligh 
Coistí, agus do chomhaltaí na dTithe. Is de 
réir na rialacha agus na bhfasach a leagtar 
amach sna Buan-Orduithe agus i Rialuithe 
Suntasacha ón gCathaoir atá an modh ar 
a seolann na Tithe díospóireachtaí. Le linn 
2022, lean Seirbhís Thithe an Oireachtais (an 
tSeirbhís) ag cothabháil agus ag feabhsú 
na seirbhísí comhairle agus tacaíochta a 
sholáthraíonn sí do na Tithe agus dá gCoistí.

In 2022, lean an tSeirbhís de bheith ag 
oirbiú i gcomhar le pobal an Oireachtais 
(comhaltaí, comhaltaí foirne polaitíochta, 
foireann an Oireachtais, comhaltaí den 
Phreas agus Conraitheoirí) mar chuid dár 
gcomhiarracht chun leathadh Covid-19 
i gcoimpléasc an Oireachtais a chosc. 
Lean pobal an Oireachtais de bheith 
ar ár n-airdeall agus comhairle sláinte 
poiblí a leanúint maidir le leathadh an 
ionfhabhtaithe a chosc. Rinneadh an-dul 
chun cinn maith maidir leis an bpriacal 
a bhainistiú agus coinníodh pobal an 
Oireachtais slán a bhuíochas leis an iarracht 
thar na bearta a rinne gach duine le chéile.

Thacaigh an tSeirbhís le Dáil Éireann ar gach 
ceann dá 106 lá suí agus le Seanad Éireann 
ar gach ceann dá 105 lá suí.

Figiúr 1: Laethanta Suí na dTithe

Figiúr 2: Uaireanta Suí na dTithe

Tábla 1: Cruinnithe de Bhuanchoistí na Dála 2022 2021 2020 2019

Coiste Gnó na Dála 36 39 51 44

An Coiste ar Phribhléidí Parlaiminteacha agus Formhaoirsiú1 8 5 6 8

An Coiste um Buan-Orduithe agus Athleasú na Dála 9 12 8 5

An Coiste Roghnóireachta 8 5 3 3
1  roimhe seo an Coiste um Nós Imeachta.

Tacaíonn Cléireach agus Leas-Chléireach 
na Dála agus aonaid ghnó Sheirbhísí an Tí 
le suíonna agus le gnó Dháil Éireann agus 
a Sealbhóirí Oifige trí chomhairle agus 
cúnamh nóis imeachta a sholáthar chun 
suíonna an Tí a ullmhú agus a bheith i 
gceannas orthu. Tacaíonn siad leis an obair a 
dhéanann Buanchoistí na Dála freisin.

Ullmhaítear mionteagaisc nóis imeachta 
do gach suí den Dáil chun an Cathaoirleach 
a threorú trí gach mír ghnó. Tugtar faisnéis 
do Chathaoirligh roimh imeachtaí sa Teach, 
agus tugtar mionteagasc do Chathaoirligh 
na gCoistí, ar iarraidh a fháil uathu, i dtaobh 
rialuithe nóis imeachta i ndáil le Billí agus le 
leasuithe beartaithe ar Bhillí.

Soláthraíonn Oifig na nImeachtaí raon 
seirbhísí tacaíochta nóis imeachta don Dáil. 
In 2022, soláthraíodh 135 leagan PDF ghnó 
laethúil na Dála agus 38 leagan PDF ghnó 
laethúil na Dála do chomhaltaí trí shuíomh 
gréasáin Ghnó na Dála, a seoladh i Samhain 
2021, agus a cuireadh in ionad Riar Oibre 
Dála priontáilte. Cuireadh deireadh le 
táirgeadh Riar Oibre Dála an 19 Eanáir 2022. 
Is ionann suíomh gréasáin Ghnó na Dála 
agus cloch mhíle shuntasach ar aistear an 
Chlaochlaithe Dhigitigh againn.

Thaifead Oifig na nImeachtaí 152 vótáil Dála 
(vótálacha sa Teach).

Sholáthair Oifig na nImeachtaí tacaíocht 
freisin do Choiste na Dála um Pribhléidí 
Parlaiminteacha agus Formhaoirsiú, a 
thionól ocht gcruinniú in 2022. Thionóil 
Coiste Gnó na Dála 36 chruinniú in 2022 
agus thionóil an Coiste um Buan-Orduithe 
agus Athleasú na Dála 9 gcruinniú. Ar na 
tionscadail a chuir an Coiste um Buan-
Orduithe agus Athleasú na Dála i gcrích 

in 2022, bhí bunú Coistí Speisialta agus 
athbhreithniú ar nóis imeachta le haghaidh 
grinnscrúdú réamhreachtach ar dhréacht-
reachtaíocht rialtais.

Figiúr 3: Billí a Tionscnaíodh sa Dá Theach 
agus na Billí a Ritheadh

Tacaíonn Oifig na mBillí leis an bpróiseas 
reachtach sa dá Theach agus i Roghchoistí 
na Dála, agus bainistíonn sí an próiseas 
reachtach ó fhoilsiú Bille go dtí go seoltar 
cóip veillim dheimhnithe de gach Bille a rith 
an dá Theach chun an Uachtaráin lena síniú.

Tionscnaíodh 121 mBille, san iomlán, sa 
dá Theach, agus BCPanna is ea 55 gcinn 
acu. Liostaítear na Billí a tionscnaíodh sna 
Tithe in Aguisín IV agus liostaítear na Billí a 
ritheadh in Aguisín V.

In 2022, rith na Tithe 52 Bhille Rialtais.

1 Rinneadh ainm an Choiste um Nós Imeachta agus Pribhléidí (Seanad Éireann) a athrú go dtí an Coiste um 
Pribhléidí Parlaiminteacha agus Formhaoirsiú (Seanad Éireann) i dtaifead an choiste an 14 Eanáir 2021.

Tábla 2: Ceisteanna Parlaiminte (CPanna) 2022 2021 2020 2019

CPanna a Próiseáladh1 68,153 68,297 48,735 57,697

Ceisteanna le haghaidh Freagra Scríofa 55,688 55,898 37,941 47,197

Ceisteanna le haghaidh Freagra ó Bhéal 2,349 1,690 977 2,018

‘Fiosruithe i ndáil le Covid-19’ a próiseáladh – – 3,398 –
1 Tá Ceisteanna le haghaidh Freagra Scríofa, Ceisteanna le haghaidh Freagra ó Bhéal, CPanna a tarraingíodh siar 
agus CPanna a dícheadaíodh san áireamh i líon na CPanna a próiseáladh.

Scrúdaíonn Oifig na mBillí téacs na mBillí 
agus na leasuithe go léir agus tacaíonn sí 
le Cathaoirligh agus Cléirigh an dá Theach 
i gcinntí maidir le hinghlacthacht, de réir 
na mBuan-Orduithe. In 2022 bhí 7,238 
leasú a moladh ar Bhillí le linn dóibh a rith 
tríd an bpróiseas reachtach. Scrúdaíonn 
Oifig na mBillí gach BCP sula bhfoilsítear 
é agus scrúdaítear gach Bille i gcomhair 
impleachtaí airgeadais sula dtéann siad 
ar aghaidh chuig Céim an Choiste sa Dáil. 
Scrúdaíonn Oifig na mBillí freisin gach 
leasú ó Chéim an Choiste agus ó Chéim 
na Tuarascála lena chinntiú go bhfuil na 
Buan-Orduithe á gcomhlíonadh. Tugtar 
faisnéis do Chathaoirligh an dá Theach 
agus do Chathaoirligh na gCoistí ina nduine 
is ina nduine, de réir mar is gá, i ndáil le 
hinghlacthacht Billí agus leasuithe.

Figiúr 4: Ceisteanna Parlaiminte (CPanna)

Phróiseáil Oifig na gCeisteanna 68,153 gCeist 
Pharlaiminte (CPanna), agus bhí freagra 
ó bhéal le tabhairt ar 2,349 gcinn acu. 
Phróiseáil Oifig na gCeisteanna 68,153 Cheist 
Pharlaiminte (Cpanna), ar CPanna le haghaidh 
freagra ó bhéal 2,349 gcinn acu. Foilsíodh 
5,863 leathanach de Pháipéir Ceisteanna in 
2022.

Tacaíonn Cléireach agus Leas-Chléireach an 
tSeanaid agus Oifig an tSeanaid le suíonna 
agus gnó Sheanad Éireann, a Choistí, a 
Shealbhóirí Oifige agus a chomhaltaí trí 
chomhairle nóis imeachta a sholáthar dóibh 
agus trí chúnamh a thabhairt dóibh le linn 
dóibh ullmhú do shuíonna an Tí agus a bheith 
i gceannas orthu. Ina theannta sin, tacaíonn 
Oifig an tSeanaid leis an gCléireach le linn 
a dhualgais nó a dualgais a chomhall mar 
Cheann Comhairimh ex officio le haghaidh 
thoghcháin an tSeanaid.

Shuigh an Seanad 105 lá suí (721 uair an 
chloig) le linn 2022 agus thug sé 115 Riar 
Oibre amach, lena n-áirítear Riar na hOibre 
Forlíontach.

Maidir leis na 121 Bhille a tionscnaíodh sna 
Tithe in 2022, tionscnaíodh 25 cinn díobh sa 
Seanad; ba Bhillí Rialtais 8 gcinn acu agus ba 
Bhillí Comhaltaí Príobháideacha 17 gcinn acu.

Thacaigh Oifig an tSeanaid le 14 chruinniú 
de Choiste an tSeanaid um Pribhléidí 
Parlaiminteacha agus Formhaoirsiú1, agus le 14 
chruinniú de Choiste Comhairliúcháin Phoiblí 
an tSeanaid. Thionóil Coiste Comhairliúcháin 
Phoiblí an tSeanaid a chéad chruinniú i 
Meitheamh 2022, nuair a bhí srianta Covid-19 
laghdaithe. Ba ar an ábhar Todhchaí 
Bhunreachtúil Oileán na hÉireann a bhí a 
chéad chomhairliúchán poibli, agus rinne an 
Coiste plé le 82 fhinné i Seomra an Seanaid an 
iomlán, lena n-áirítear tuairimí ó gach pobal 
agus traidisiún i dTuaisceart Éireann, chomh 
maith le finnéithe ó dhlínsí eile.

Tharla corrthoghchán i Márta 2022 chun 
folúntas i gcomhaltas an tSeanaid a líonadh. 
Bhí an folúntas ann mar gur éirigh Ivana 
Bacik as a post, bean a toghadh chun Dáil 
Éireann i mí Iúil 2021. Bhí an folúntas ann 
mar gur éirigh Ivana Bacik as a post, bean a 
toghadh chun Dáil Éireann i mí Iúil 2021.

Figiúr 5: Cruinnithe de Choistí an tSeanaid

Tuairiscíonn agus foilsíonn Oifig na 
nDíospóireachtaí imeachtaí na Dála, an 
tSeanaid agus na gComhchoistí agus na 
Roghchoistí sa teanga urláir (Gaeilge nó 
Béarla) laistigh de spriocdhátaí socraithe.

In 2022, thuairiscigh Oifig na 
nDíospóireachtaí 3,639 n-uair an chloig de 
dhíospóireacht Dála, Seanaid agus Coistí. 
B’ionann sin agus 45,502 leathanach den 
Tuairisc Oifigiúil ar imeachtaí mar aon 
le 58,561 Cheist Pharlaiminte fhoilsithe. 
D’fhoilsigh an Oifig na díospóireachtaí sin ar 
an suíomh gréasáin i bhformáidí HTML, PDF 
agus XML. Déantar imleabhair cheangailte 
de na díospóireachtaí a chur i gcló agus a 
thaisceadh sna leabharlanna cóipcheart.

Tháinig méadú i mbliana ó 2021 ar líon na 
gcruinnithe parlaiminte a seoladh, agus 
tuairiscíodh os cionn 100 cruinniú sa Dáil 
agus sa Seanad. Tuairiscíodh 685 chruinniú 
de choistí parlaiminteacha i seisiún poiblí.

Cé gur tionóladh níos mó cruinnithe coistí 
ná cruinnithe den Dáil agus den Seanad, tá 
líon iomlán na bhfocal sa Tuairisc Oifigiúil 
ar chruinnithe de choistí agus de na Tithe 
nach mór mar an gcéanna. Is é an líon 
iomlán a tuairiscíodh don Dáil agus don 
Seanad thart faoi 13.9 milliún focal don 
bhliain, agus is é 13.2 milliún an líon a 
tuairiscíodh do choistí. Is cuid mhór de 
dhíospóireachtaí Oireachtais iad ceisteanna 
parlaiminte, agus is é 14 milliún focal (55,688 
gceist le haghaidh freagra scríofa) den 
Tuairisc Oifigiúil líon na bhfocal a bhain le 
ceisteanna parlaiminte nár glacadh ar urlár 
na Dála.

Déantar imeachtaí na Dála, an tSeanaid, 
agus a gCoistí a sheoladh trí mheán na 
Gaeilge nó an Bhéarla. Sholáthair Rannóg 
an Aistriúcháin seirbhísí aistriúcháin 
chomhuainigh (Gaeilge go Béarla) le linn 
1,076 n-uair an chloig de dhíospóireacht 
Dála, 721 uair an chloig de dhíospóireacht 
Seanaid, agus do chruinnithe Coiste nuair 
a iarradh sin. Ina theannta sin, sholáthair an 
Rannóg an tiontú oifigiúil i leith ghnó na 
Dála agus an tSeanaid.

Bunaítear na Coistí Oireachtais chun 
formhaoirsiú a dhéanamh ar obair Roinne 
Rialtais nó chun scrúdú a dhéanamh go 
mion ar réimse beartais ar leith de réir na 
nOrduithe Tagartha a leagann an Dáil agus 
an Seanad orthu. Iarrann na Coistí ar roinnt 
eagraíochtaí agus pearsana aonair, lena 
n-áirítear Ranna Rialtais agus comhlachtaí 
Stáit, grúpaí páirtithe leasmhara agus daoine 
den phobal, aighneachtaí a chur isteach 
agus faigheann na Coistí aighneachtaí 
uathu. Craoltar a gcruinnithe poiblí go beo 
agus féadfaidh siad tuarascálacha a fhoilsiú 
maidir le saincheisteanna ar leith. Ina 
theannta sin, déanann na Coistí grinnscrúdú 
ar chaiteachas rialtais agus díospóireacht ar 
reachtaíocht bheartaithe.

Tábla 3: Seirbhísí Aistriúcháin  2022 2021 2020 2019

Aistriúchán comhuaineach a soláthraíodh ar laethanta 
suí le haghaidh imeachtaí an Oireachtais

211 179 130 195

Teidil Billí Dhátheangacha1 121 160 78 108

Billí Rialtais 66 49 35 40

Billí Comhaltaí Príobháideacha 55 111 43 68
1 Lena n-áirítear teidil fhada agus gearrtheidil Billí a tionscnaíodh go foirmiúil sna Tithe

Rinne foirne na gCléireach, na 
gComhairleoirí Beartais agus na gcomhaltaí 
foirne riaracháin de chuid Rúnaireacht na 
gCoistí tacaíocht a sholáthar do 26 cinn de 
Choistí Oireachtais in 2021.

Liostaítear in Aguisín VI na Coistí don 33ú 
Dáil agus don 26ú Seanad.

Bhí 2 Choiste Speisialta ann in 2022:
 z an Comhchoiste um Uathachas, atá le 

tuarascáil a thabhairt in 2023, agus
 z an Comhchoiste um Máthairionadaíocht 

Idirnáisiúnta, a thug tuarascáil i 
Meitheamh 2022.

Figiúr 6: Coistí Oireachtais

Ina cheann sin, tá rochtain ag Coistí ar 
réimse leathan faisnéise, seirbhísí taighde 
agus tacaíochtaí ón tSeirbhís Leabharlainne 
agus Taighde (SLaT), Oifig na gComhairleoirí 
Dlí Parlaiminteacha (OCDP) agus an Oifig 
Buiséid Pharlaiminteach (OBP), de réir mar 
is gá.

Oibríonn Preas-Oifigigh na gCoistí chun an 
clúdach a dhéantar ar na Coistí Oireachtais 
sna meáin a mhéadú trí fhaisnéis ar 
nós preasráitis a chur chun cinn agus a 
sholáthar do na meáin náisiúnta agus 
áitiúla. Tugann siad freagraí ar fhiosruithe 
ó na meáin, déanann siad faireachán ar an 
tráchtaireacht sna meáin ar obair na gcoistí 
agus cabhraíonn siad le himeachtaí, seoltaí 
tuarascálacha agus seisiúin faisnéise do na 
meáin a eagrú thar ceann na gCoistí.

In 2022, thug Rúnaireacht na gCoistí 
tacaíocht do 1,065 chruinniú de Choistí 
Oireachtais le linn 1,842 uair an chloig de 
shuíonna agus tháinig 3,296 fhinné i láthair, 
lena n-áirítear príomh-pháirtithe leasmhara 
agus saineolaithe neamhspleácha i raon 
réimsí a bhaineann le beartas poiblí.

I measc na 1,065 chruinniú Coiste a 
tionóladh bhí:

 z 685 chruinniú phoiblí
 z 380 cruinniú phríobháideacha

– 323 chruinniú phríobháideacha 
(85%) a raibh gné fhíorúil acu

– 57 gcruinniú phríobháideacha (15%) 
gan ghné fhíorúil, inar ghá bheith i 
láthair sa Seomra Coiste gan ghné 
fhíorúil.

D’fhoilsigh an dá Choiste Speisialta a 
dtuarascálacha deiridh in 2022.

 z D’fhoilsigh an Comhchoiste um 
Máthairionadaíocht Idirnáisiúnta a 
thuarascáil deiridh an 6 Iúil. Bhí 
cruinnithe ag an gCoiste ar feadh roinnt 
seachtainí agus rinne sé plé fairsing le 
hacadóirí, saineolaithe dlí agus páirtithe 
leasmhara ó eagraíochtaí náisiúnta agus 
idirnáisiúnta éagsúla. Rinneadh 32 
mholadh sa tuarascáil tar éis scrúdú a 
dhéanamh ar an tsaincheist.

 z An 15 Nollaig, d’fhoilsigh an Comhchoiste 
um Chomhionannas Inscne a thuarascáil 
deiridh dar teideal Daonlathas 
Neamhchríochnaithe: Comhionannas 
Inscne a Bhaint Amach. Tá an Tuarascáil 
bunaithe ar an obair a rinne an Coiste 
Oireachtais in 2022 agus déantar sraith 
moltaí inti.

Ar an iomlán, thíolaic Coistí 69 dtuarascáil in 
2022, inar leagadh amach torthaí agus 
moltaí ina réimsí beartais faoi seach. 
Liostaítear thíos cuid de na tuarascálacha a 
foilsíodh.

 z D’fhoilsigh an Roghchoiste um 
Fhormhaoirsiú Buiséid tuarascáil an 8 
Márta 2022 ar bhoilsciú ina ndearna sé 
sraith moltaí agus ina nocht sé sraith 
tuairimí tar éis scrúdú a dhéanamh ar an 
tsaincheist. Thug an Coiste dá aire go 
ndearnadh an tuarascáil a chur i dtoll a 
chéile agus na seisiúin lena mbaineann a 
sheoladh sula ndearna an Rúis ionradh ar 
an Úcráin.

 z D’fhoilsigh an Comhchoiste um Nithe a 
Bhaineann le Míchumas tuarascáil an 10 
Márta dar teideal Maireachtáil 
Neamhspleách a Chinntiú agus 
Coinbhinsiún na Náisiún Aontaithe ar 
Chearta Daoine faoi Mhíchumas. Iarrtar 
sa tuarascáil go ndéanfar cearta daoine 
atá faoi mhíchumas a láidriú.

 z D’fhoilsigh an Comhchoiste um 
Thithíocht, Rialtas Áitiúil agus 
Oidhreacht tuarascáil an 24 Bealtaine 
dar teideal Athbheochan Uirbeach ina 
déanann sé 39 moladh i dtaobh 
tionscnamh agus bearta forfheidhmithe, 
saincheisteanna beartais agus acmhainní 
atá dírithe ar mhór-ionaid uirbeacha a 
athbheochan trí mhaoine folmha nó 
tréigthe a chur in úsáid arís, lena 
n-áirítear le haghaidh tithíocht shóisialta 
agus inacmhainne.

 z D’fhoilsigh an Comhchoiste um 
Thurasóireacht, Cultúr, Ealaíona, Spórt 
agus Meáin tuarascáil an 28 Meitheamh 
dar teideal Díothú na Drochíde Dírithe 
ar Réiteoirí, ar Mhaoir, agus ar Imreoirí 
sa Spórt ina ndéanann sé sraith moltaí 
tar éis scrúdú a dhéanamh ar an 
tsaincheist.

 z D’fhoilsigh an Comhchoiste um 
Fhiontar, Trádáil agus Fostaíocht 
tuarascáil an 29 Meitheamh ar an mBille 
um Obair sa Bhaile (Covid-19), 2020. 
Féachtar leis an mBille Comhaltaí 
Príobháideacha an ‘ceart chun 
dícheangal a dhéanamh’ a thabhairt 
isteach i ndlí na hÉireann, an creat 
rialaitheach a nuashonrú chun aghaidh a 
thabhairt ar shaincheisteanna a 
eascraíonn as fostaithe a bheith ag obair 
ón mbaile agus an rochtain ar íocaíocht i 
gcomhair caiteachais a bhaineann le 
hobair ón mbaile a leathnú.

I mí Iúil d’fhoilsigh an Comhchoiste um Máthairionadaíocht 
Idirnáisiúnta a thuarascáil:  Tuarascáil Deiridh an 
Chomhchoiste um Máthairionadaíocht Idirnáisiúnta

 z D’fhoilsigh an Comhchoiste um 
Oideachas, Breisoideachas agus 
Ardoideachas, Taighde, Nuálaíocht agus 
Eolaíocht tuarascáil an 6 Iúil dar teideal 
Oideachas agus Tacaíochtaí a 
Sholáthar do Dhaltaí agus do Mhic 
Léinn Asáitithe ón Úcráin ina ndéanann 
sé sraith moltaí tar éis scrúdú a 
dhéanamh ar an tsaincheist.

 z D’fhoilsigh an Comhchoiste um 
Thurasóireacht, Cultúr, Ealaíona, Spórt 
agus Meáin tuarascáil an 15 Samhain dar 
teideal Coinníollacha Oibre agus 
Ganntanas Scileanna in Earnáil 
Turasóireachta agus Fáilteachais na 
hÉireann ina ndéanann sé sraith moltaí.

 z D’fhoilsigh an Comhchoiste um an 
gComhshaol agus um Ghníomhú ar son 
na hAeráide tuarascáil an 17 Samhain 
maidir leis an mBithéagsúlacht, 
(Tuarascáil ar Bhithéagsúlacht), ina 
ndéantar 75 mholadh thar chúig 
phríomhthéama a sainaithníodh le linn 
rannpháirtíochtaí le páirtithe leasmhara 
agus trí aighneachtaí chuig an gCoiste.

 z D’fhoilsigh an Comhchoiste um Dhlí 
agus Ceart Tuarascáil an 14 Nollaig dar 
teideal Scrúdú ar an gCur Chuige 
Reatha maidir le Smachtbhannaí as 
Sealbhú Méideanna Áirithe Drugaí chun 
Úsáide Pearsanta ina ndéanann sé sraith 
moltaí.

I mí na Nollag d’fhoilsigh an Comhchoiste um 
Chomhionannas Inscne a thuarascáil deiridh dar teideal 
Daonlathas Neamhchríochnaithe: Comhionannas Inscne 
a Bhaint Amach

Toradh Straitéiseach 1 - Oireachtas Éifeachtach

Sprioc 2: Tionscnaimh a chur 
chun cinn d’fhonn tacú le 
próiseas reachtach éifeachtach 
i nDáil Éireann, Seanad Éireann 
agus sna Coistí Oireachtais.

Soláthraionn Oifig na gComhairleoirí Dlí 
Parlaiminteacha (OCDP) seirbhísí dlí 
neamhspleácha don Cheann Comhairle 
agus don Chathaoirleach), do chomhaltaí an 
dá Theach, do na Coistí Oireachtais agus do 
Choimisiún Thithe an Oireachtais. Tugtar 
éifeacht reachtúil do neamhspleáchas 
OCDP le halt 14C de na hAchtanna um 
Choimisiún Thithe an Oireachtais, 2003. Tá 
Príomh-Chomhairleoir Dlí an Oireachtais i 
gceannas ar OCDP agus is iad atá ar an 
bhfoireann saindlíodóirí, taighdeoirí dlí agus 
riarthóirí. Tá ceithe fhoireann saindlí san 
Oifig:

 z Foireann Chomhairleach Dhlí na Seirbhísí 
Parlaiminteacha

 z Foireann Chomhairleach Dhlí na Seirbhísí 
Corparáideacha

 z an Fhoireann Dréachtaithe 
Reachtaíochta Pharlaiminteacha, agus

 z an Fhoireann Chomhairleach Dhlí Billí 
Comhaltaí Príobháideacha.

Léirítear i dTreoir Céim ar Chéim OCDP do 
chomhaltaí na seirbhísí a sholáthraíonn 
OCDP chun tacú leo ina n-obair reachtach. 
Is é cuspóir na seirbhíse comhairle dlí, 
taighde dlí, anailís ar bheartas dlí agus 
cúnamh maidir le tograí CBP a ullmhú a 
sholáthar ar ardchaighdeán do Theachtaí 
Dála agus Seanadóirí agus do chúlbhinseoirí 
páirtithe Rialtais.

Is faoi rún daingean a sholáthraítear an 
chomhairle dlí go léir. Tá go leor gnéithe 
dearfacha ag baint le foireann intí a bheith 
ar fáil chun cuidiú le comhaltaí, trína 
chumasú do chomhaltaí:

 z Comhairleoir Dlí agus Dréachtóir 
Reachtaíochta tiomanta a bheith acu 
chun cuidiú leo maidir lena mbeartas a 
fhorbairt agus togra reachtach atá ceart 
de réir an dlí, agus a bhfuil breithniú 
déanta air agus taighde déanta ina leith, 
a dhéanamh de,

 z bheith go mór ar an eolas maidir leis an 
dlí sa réimse lena mbaineann,

 z comhairle a fháil maidir leis na roghanna 
reachtacha ar mian leo a mholadh, agus,

 z rochtain a bheith acu ar an saineolas 
speisialaithe teicniúil a bhfuil gá leis le 
haghaidh beartas reachtach a fhorbairt 
agus a dhréachtú.

Ar an gcaoi sin, tugtar tacaíocht do 
chomhaltaí agus iad i mbun a ról 
bunreachtúil mar reachtóirí trí sheirbhísí dlí 
saineolacha a sholáthar chun a chumasú 
do Chomhaltaí tograí reachtacha atá ceart 
de réir an dlí a thabhairt ar aghaidh. Bíonn 
an tacaíocht seo ar fáil ón tráth a thugtar an 
chomhairle tosaigh, go dtí go ndéantar an 
Bille a dhréachtú de réir na reachtaíochta 
agus a fhoilsiú agus leanfar ar aghaidh leis 
an tacaíocht a thabhairt i gcás gur gá aon 
chúnamh dlí saineolach a thabhairt i leith 
aon leasuithe a thabharfar ar aghaidh ar a 
mBille.

Tionscnaíodh cúig BCP is caoga sa dá 
Theach in 2022. Tugadh aon BCP déag a 
shocraigh OCDP sna Tithe in 2022.

Is iad seo a leanas samplaí de na réimsí beartais coitianta ar tugadh comhairle maidir leo nó 
ar dréachtaíodh CBPanna mar thoradh orthu:

Topaicí 
Coitianta

Common  
Topics

Saincheisteanna 
fostaíochta/Cearta 

oibrithe

Saincheisteanna 
sóisialta/

comhionannais

Athrú aeráide/
saincheisteanna 

comhshaoil

Saincheisteanna 
rialála

Ilghnéitheach

Saincheisteanna 
sláinte

Tá OCDP tar éis a bheith réamhghníomhach 
maidir leis an rannpháirtíocht a rinne sí 
le comhaltaí agus le páirtithe i dtaobh a 
BCPanna a fhorbairt agus tá sé beartaithe 
ag an Oifig seisiúin oiliúna/faisnéise maidir 
le ‘BCP a Dhréachtú agus an Próiseas 
Reachtach’ a chur ar fáil do gach páirtí 
i gcomhar le hOifigeach Oiliúna an 
Oireachtais, toisc gur éirigh go maith leo in 
2021. Ar an iomlán, is thar a bheith dearfach 
an t-aiseolas a fuarthas maidir leis an 
tSeirbhís BCP ó chomhaltaí agus Coistí. Tá 
na comhaltaí a úsáideann seirbhísí dlí Thithe 
an Oireachtais buíoch as na seirbhísí céanna 
agus is mór acu an tseirbhís a sholáthraítear 
chun BCP láidir a fhorbairt atá ceart de réir 
an dlí.

Ina theannta sin, cuidíonn OCDP leis an 
ngrinnscrúdú roimh chéim an Choiste 
ar BCPanna. Leagtar amach an creat le 
haghaidh grinnscrúdú roimh Chéim an 
Choiste leis an Meabhrán Tuisceana (an 
“MT”) idir an Rialtas agus Dáil Éireann ar 
Bhillí Comhaltaí Príobháideacha, arna 

ghlacadh ag an bhFochoiste ar Athleasú 
na Dála ar an 5 Nollaig 2018. Déantar foráil 
freisin leis an MT gur féidir Grinnscrúdú 
Coiste a fháil i gcásanna áirithe. Cuidíonn 
OCDP le comhaltaí agus Coistí grinnscrúdú 
a dhéanamh ar bheartas Rialtais trí 
chomhairle dlí maidir le Billí rialtais a 
ndéantar grinnscrúdú réamhreachtach 
orthu a sholáthar.

D’eisigh OCDP 619 comhairle dlí in 2022. 
Maidir leis an gcomhairle dlí sin, eisíodh 
74% (459) di don tSeirbhís, agus bhain 197 
díobh le ceisteanna parlaiminteacha agus 
nós imeachta agus bhain 262 chomhairle 
le ceisteanna corparáideacha. Is chuig Coistí 
a eisíodh an 26% (160) eile den chomhairle. 
Tháinig méadú 10 faoin gcéad (160) ar líon 
na n-iarratas ó na Coistí parlaiminteacha 
in 2022 i gcomparáid le 2021 (145) agus 
tá méadú os cionn dhá oiread ar na 
hiarratais chéanna ó 2020 (64) mar gheall 
ar ghníomhaíocht mhéadaithe na gCoistí 
parlaiminteacha.

Tábla 4: Seirbhísí BCP ag OCDP 2022 2021 2020 2019

Tograí BCP a bhfuil seirbhísí comhairleacha dlí á bhfáil 
ina leith

45 57 42 31

BCPanna a sannadh don tseirbhís dréachtaithe 
reachtaíochta

22 33 32 16

Grinnscrúdú ar BCPanna roimh Chéim an Choiste 2 3 0 5

Le linn 2022, sholáthair OCDP comhairleoir dlí 
ar leith do Choiste Oireachtais an Choiste sin, 
is é sin an Comhchoiste ar feadh thréimhse 
oibre um Máthairionadaíocht Idirnáisiúnta. 
Thacaigh an comhairleoir sin le hobair an 
Choiste trí sheisiúin eolais spriocdhírithe a 
sholáthar gach seachtain maidir le ceisteanna 
dlí a raibh baint acu le hobair an Choiste, agus 
trí aghaidh a thabhairt ar shaincheisteanna 
sonracha dlí de réir mar a tháinig siad chun 
cinn.

Soláthraíonn an tSeirbhís Leabharlainne 
agus Taighde (SLaT) anailís neamhchlaonta 
chun tacú le comhaltaí Thithe an Oireachtais 
ina róil mar reachtóirí. Áirítear seisiúin eolais 
maidir le Billí Rialtais (Díolamaí Billí) agus Billí 
Comhaltaí Príobháideacha (Mionteagaisc 
maidir le BCPanna) ar na seirbhísí anailíse dlí 
a chuireann SLaT ar fáil. Is éard is aidhm do na 
Díolamaí Billí ná tacú le comhaltaí agus iad 
ag ullmhú do dhíospóireachtaí Dara Céim ar 
Bhillí sna Tithe. Soláthraítear faisnéis maidir 
le BCPanna do gach comhalta chun tacú leis 
an ngrinnscrúdú roimh Chéim an Choiste ar 
BCPanna. Soláthraíonn SLaT mionteagaisc 
freisin chun cabhrú le grinnscrúdú ar scéim 
ghinearálta Bille Rialtais mar chuid de 
ghrinnscrúdú réamhreachtach (GRR).

Soláthraíonn Leabharlann an Oireachtais 
agus an tSeirbhís Taighde Pharlaiminteach 
seirbhísí atá dírithe ar chomhaltaí, lena 
n-áirítear:

 z Seirbhísí saincheaptha taighde, anailíse, 
fiosrúcháin agus tagartha.

 z Taighde saincheaptha beartais le 
haghaidh Billí Comhaltaí Príobháideacha.

 z Oiliúint scileanna faisnéise le haghaidh 
comhaltaí foirne polaitíochta maidir le 
conas taighde a dhéanamh ar an 
reachtaíocht agus acmhainní dlí.

 z Seirbhísí cúrsaí reatha, amhail 
monatóireacht nuachtáin, fógraí meáin 
agus blagphostálacha.

 z Rochtain ar bhailiúcháin dhigiteacha agus 
chlóite ar ardchaighdeán, lena n-áirítear 
leabhair, acmhainní nuachta agus 
bunachair sonraí ar líne.

Le linn 2022, d’ullmhaigh 50 Díolaim 
Bille agus 41 Mionteagasc Bille le 
haghaidh Billí Rialtais. Thacaigh SLaT le 
grinnscrúdú mionsonraithe ar chúig BCP 
agus le grinnscrúdú réamhreachtach ar 
scéimeanna ginearálta ocht mBille Rialtais 
do na Coistí Parlaiminteacha. Rinne sí 220 
mionteagasc taighde saincheaptha agus 
1,081 mionteagasc faisnéise a sholáthar do 
chomhaltaí agus d’úsáideoirí eile. Tá teacht 
ar an taighde agus na hacmhainní ábhair ar 
líne ar shuíomh gréasáin inmheánach SLaT 
chun tacú le grinnscrúdú agus maoirseacht 
pharlaiminteach.

Figiúr 7: Seirbhís Leabharlainne agus Taighde an 
Oireachtais

Déanann an tSeirbhís Leabharlainne agus 
Taighde na nósanna imeachta a bhaineann 
le doiciméid a leagan faoi bhráid na dTithe 
a bhainistiú. Le linn 2022, leagadh 1,835 
dhoiciméad faoi bhráid na dTithe agus 
cuireadh leagan leictreonach díobh ar fáil 
do chomhaltaí agus don phobal.

Sprioc 3: Seachadadh 
seirbhísí taighde, anailíse 
agus faisnéise a neartú 
chun tacú le feidhmeanna 
reachtacha, maoirseachta agus 
grinnscrúdaithe na dTithe, na 
gCoistí Oireachtais agus na 
gcomhaltaí. 

In 2022, lean Leabharlann an Oireachtais 
agus an tSeirbhís Taighde Pharlaiminteach 
ag comhoibriú chun seirbhísí tagartha 
agus taighde coimisiúnaithe a sholáthar do 
chomhaltaí agus do phobal an Oireachtais 
trí chéile. Chuir an Leabharlann le rochtain 
phobal an Oireachtais ar ábhar údarásach 
trí sheirbhís fheabhsaithe monatóireachta 
meáin Factiva a sheachadadh, mar aon 
le conarthaí nua le The Irish Times agus 
soláthróir Ríomhleabhar. Thacaigh an 
Leabharlann le réimsí gnó ina mbíonn 
neart taighde i gceist (lena n-áirítear Coistí, 
OCDP, agus OBP) agus grúpaí oibre (an 
Mol um Ghníomhú ar son na hAeráide ina 
measc) le hacmhainní faisnéise nua agus 
seisiúin faisnéise spriocdhírithe. Thacaigh an 
Leabharlann le comhaltaí foirne polaitíochta 
freisin leis an gclár um scileanna faisnéise 
2022.

Feabhsaíodh rochtain ar bhailiúcháin 
taighde chomhaimseartha na Leabharlainne 
nuair a críochnaíodh tionscadal catalógaithe 
12 mhí inar baineadh leas as catalógaí 
seachtrach. Is fearr a bheidh rochtain ag 
úsáideoirí ar na bailiúcháin sin mar thoradh 
ar an obair sin, obair inar glanadh go mór na 
meitea-sonraí.

Tá an Leabharlann, agus go háirithe 
Leabharlannaí na mBailiúchán Speisialta, 

i bhfeighil ar bhailiúcháin oidhreachta 
Thithe an Oireachtais. Le linn 2022, lean 
Leabharlannaí na mBailiúchán Speisialta 
leis na bailiúcháin sin a chomhtháthú 
le cartlanna seachtracha amhail JSTOR 
Collections (bailiúcháin pictiúr agus foinsí 
príomha ó leabharlanna, músaeim, agus 
cartlanna timpeall na cruinne de chuid 
Journal Storage) chun go mbeidh fáil ag 
lucht féachana idirnáisiúnta orthu. Lena 
chois sin, úsáideadh na bailiúcháin sin chun 
tacú leis an gclár Seanad 100 agus clár 
taighde an Choimisiúin um Athchóiriú an 
Dlí. 

Bhí dhá athrú eagraíochta ann sa tSeirbhís 
Taighde Pharlaiminteach in 2022:

 z Bunaíodh foireann um Ghnóthaí 
Oireachtais in R1 2022 chun taighde a 
sholáthar mar fhreagairt ar fhorbairtí i 
nósanna imeachta agus cleachtais 
pharlaiminteacha, agus saincheisteanna 
maidir le hathleasú na Dála. Tá taighde 
na foirne sin san áireamh i gclár oibre an 
Choiste um Buan-Orduithe agus 
Athleasú na Dála agus tacaíonn sé freisin 
le straitéisí eile de chuid na Seirbhíse. In 
R3 fuair an fhoireann um Ghnóthaí 
Parlaiminteacha saineolaí taighde chun 
iniúchadh a dhéanamh ar thionchar Billí 
Comhaltaí Príobháideacha ar thorthaí 
reachtaíochta agus beartais, agus 
críochnófar an taighde sin in 2023.

 z Cuireadh deireadh leis an bhfoireann 
speisialtóra BCP (Billí Comhaltaí 
Príobháideacha), rud a léiríonn an laghdú 
i líon na mBillí Comhaltaí 
Príobháideacha. Déanann an tSeirbhís 
Taighde Pharlaiminteach bainistiú ar 
ghrinnscrúdú BCPanna ar an gcaoi 
chéanna le taighde le haghaidh 
reachtaíocht an Rialtais i.e. bunaithe ar 
shaineolas ábhair. Feabhsaíodh seirbhísí 
taighde coimisiúnaithe le haghaidh 



46

Coimisiún Thithe an Oireachtais

Comhaltaí trí dhul i mbun oibre le 
comhaltaí ar bhealach níos dírí d’fhonn a 
bhfiosrúcháin taighde a scagadh, agus trí 
chur chuige den chineál ‘taighdeoir mar 
chomhairleoir’ a ghlacadh. Soláthraíodh 
tacaíocht taighde do Dhá Choiste Dhéag 
le linn 2022.

Bunaíodh an Oifig Buiséid Pharlaiminteach 
(OBP) ar bhonn reachtúil faoin Acht um 
Choimisiún Thithe an Oireachtais (Leasú), 
2018. Is é príomhchuspóir OBP tacú le 
Tithe an Oireachtais agus lena choistí i 
ndáil le saincheisteanna buiséadacha agus 
bainistiú airgid phoiblí. Bunaíodh OBP ar 
bhonn reachtúil tar éis moltaí a rinneadh 
sa tuarascáil OECD Athbhreithniú ar 
Fhormhaoirsiú Buiséadach: Éire (Samhain 
2015) agus ag an bhFochoiste ar Athleasú 
na Dála chun dul i ngleic agus formhaoirsiú 
na Dála maidir leis an bpróiseas buiséid a 
fheabhsú.

Is iad feidhmeanna OBP faisnéis, anailís, 
agus comhairle bhuiséadach agus 
eacnamaíoch atá neamhspleách agus 
neamhchlaonta a sholáthar do na Tithe, 
agus a bhaineann leis na nithe seo a leanas:

 z na coinníollacha sonracha 
maicreacnamaíocha sa Stát;

 z forbairtí a dhéanann difear don airgeadas 
poiblí;

 z an t-airgeadas poiblí a bhainistiú; agus
 z na himpleachtaí airgeadais atá ag tograí 

a dhéanann difear don airgeadas poiblí.

Ina theannta sin, féadfaidh Ard-Rúnaí 
Thithe an Oireachtais feidhmeanna breise a 
shannadh don Stiúrthóir.

In 2022, d’ullmhaigh OBP 61 fhoilseachán 
(páipéar mionteagaisc, tráchtanna, 
nótaí, páipéir oibre, uirlisí anailíseacha, 
agus taispeántais agus grafaicí eolais 
léirshamhlaithe sonraí). Ina theannta 
sin, d’ullmhaigh OBP 7 mionteagasc le 
haghaidh Choistí an Oireachtais, arna gcur 
i láthair le linn 8 n-imeacht seachtrach 

agus arna gcur i láthair do chomhaltaí agus 
foireann an Oireachtais ag 5 imeacht, agus 
chríochnaigh siad 39 n-iarratas costais.

Rinne OBP anailís chostais, lena n-áirítear 
líon beag iarratas arbh iarratais chasta 
iad ar bheartais nua. Tá acmhainneacht á 
tógáil ar bhonn leanúnach in OBP trí uirlisí 
anailíseacha eile a fhorbairt le haghaidh 
réamhaisnéisiú agus chun a hionchur 
léirshamhlaithe sonraí a fheabhsú. Le 
taispeántais léirshamhlaithe sonraí de chuid 
OBP, cuirtear sonraí ar fáil do chomhaltaí 
ar bhealach físiúil, tarraingteach agus 
inrochtana, agus is minic a úsáidtear iad 
chun faisnéis agus sonraí cothrom le dáta 
a sholáthar. Os rud é gur taispeántais 
idirghníomhacha iad na taispeántais sin, 
féadfaidh daoine iad a úsáid chun tuiscint 
níos cuimsithí a fháil ar shaincheisteanna 
buiséadacha agus féadfaidh comhaltaí 
machnamh a dhéanamh ar a roghanna 
beartais féin. Mar shampla, le gléas cánach 
agus leasa OBP féadfaidh úsáideoirí pacáiste 
cánach agus leasa a dhearadh chun an 
éifeacht iomlán a fheiceáil; rud a dhéanann 
ábhar teicniúil inrochtana do chomhaltaí, 
d’fhoireann an Oireachtais agus don phobal 
chun trédhearcacht faisnéise buiséid a 
fheabhsú.

I mí Lúnasa, d’fhoilsigh OBP leagan nua den 
áireamhán Anailísithe Inmharthanachta 
Fiachais (AIF), lena n-áirítear treoirleabhar 
agus gléas idirghníomhach nua Priacail 
Rátaí Úis. Cruthaíodh na gléasanna 
idirghníomhacha sin i gcomhair 
chomhaltaí an Oireachtais chun anailís 
ar inmharthanacht fhiachas poiblí na 
hÉireann a éascú. Is éard is aidhm leis na 
gléasanna tacú le comhaltaí agus iad ag 
fiosrú na dtionchar buiséadach fadtéarmach 
a bheadh ar bheartais buiséid éagsúla i 
mBuiséad 2023.

D’fhoilsigh OBP a Tráchtaireacht Réamh-
Bhuiséid 2023 ar an 19 Meán Fómhair. 
Leis an tráchtaireacht, tugtar léargas do 
chomhaltaí an Oireachtais maidir leis 
an staid bhuiséadach agus na cúinsí 
maicreacnamaíocha a áirítear mar 
chuid den bhuiséad agus leagtar béim 
ar shaincheisteanna ríthábhachtacha 
a bheidh le breithniú. Ina theannta sin, 
d’fhoilsigh OBP ábhar breise chun cuidiú 
le comhaltaí agus an pobal tuiscint a 
fháil ar na costais a bhaineann le tograí 
Buiséid ionchasacha roimh an mBuiséad. 
Bhí “réríomhán” san áireamh i bhfoirm 
grafaice faisnéise, a thugann léargas tapa 
ar na costais a bhaineann le bearta áirithe. 
Tacaíodh leis an méid sin le hamharcléiriú 
sonraí idirghníomhach lena raibh úsáideoirí 
in ann raon athruithe cánach agus leasa 
a roghnú agus breathnú ar an éifeacht 
charnach a bheadh acu. Anuas air sin, rinne 
OBP i mbliana, gléas idirghníomhach a 
dhearadh agus a fhoilsiú chun na costais 
bliana iomláin a ríomh is costais a bheadh i 
gceist le státseirbhísigh bhreise a earcú. Ina 
theannta sin, rinne OBP anailís dáileacháin 
ag baint úsáide as creat SWITCH de chuid 
ESRI, rud a thaispeáin na héifeachtaí a 
bheadh ag athruithe beartais ar leith ar 
dhaoine a bhfuil leibhéil éagsúla ioncaim 
acu. Leis an ábhar sin rinneadh comparáid 
idir bhearta a bhí uilíoch (i.e. a thugtar 

do gach leibhéal ioncaim) agus bearta 
a bhí spriocdhírithe. Sa bhreis air sin, an 
tseachtain roimh an mBuiséad, cuireadh 
roinnt seisiún eolais ar siúl do chomhaltaí 
agus don fhoireann polaitíochta, chun 
forbhreathnú a thabhairt dóibh ar an 
bpróiseas buiséid, agus léargas ar an 
ábhar sonrach arna ullmhú ag OBP roimh 
Bhuiséad 2023.

I ndiaidh na n-aschur sin, rinne OBP réamh-
athbhreithniú ar Bhuiséad 2023, a foilsíodh 
ar Lá an Bhuiséid.

Cuirtear gach foilseachán OBP ar fáil ar 
an suíomh gréasáin. Tá cóipeanna clóite 
de thuarascálacha eile OBP ar fáil freisin 
do chomhaltaí nó soláthraítear do Choistí 
áirithe iad, de réir mar is cuí.

An Oifig Buiséid Pharlaiminteach - Bothán Eolais iar-
Bhuiséid, 2023

 

Tábla 5: An Oifig Buiséid Pharlaiminteach (OBP) 2022 2021 2020 2019

Aschur iomlán* 123 76 100 87

Bileoga treorach/Tráchtaireachtaí 10 10 10 18

Nótaí faisnéise 14 20 49 43

Nótaí anailíseacha/Bileoga oibre 3 2 1 1

Uirlisí anailíseacha (lena n-áirítear múnlaí)* 10 – – –

Amharcléirithe sonraí/grafaicí faisnéise 24 36 24 16

Uasdátuithe ar Uirlisí anailíseacha láithreacha (lena 
n-áirítear múnlaí)/Amharcléirithe sonraí/grafaicí faisnéise 3 3 13 –

Iarrataí ar chostáil a cuireadh i gcrích* 39 – – –

Mionteagaisc do Choistí Oireachtais 7 5 3 9

Cuir i láthair ag imeachtaí seachtracha (Cainteoirí)* 8 – – –

Cuir i láthair Oireachtais do Chomhaltaí nó don 
Fhoireann* 5 – – –

Nótaí=* léirítear méadrach nua a tugadh isteach in 2022.

Sprioc 4: A chinntiú go 
ndéanfar seirbhísí tacaíochta ar 
archaighdeán a sheachadadh 
ar chomhaltaí i dtimpeallacht 
oibre atá ag athrú.

Soláthraíonn AD na gComhaltaí raon 
seirbhísí AD do chomhaltaí Dháil Éireann 
agus Sheanad Éireann agus dá bhfoireann 
chun tacú lena n-obair pharlaiminteach. 
Is iad na comhaltaí agus na páirtithe a 
fhostaíonn na comhaltaí foirne sin agus 
tá oibleagáidí acu ina leith mar fhostóirí. 
Tá an tAonad freagrach as an Scéim 
um Chúnamh Rúnaíochta a reáchtáil 
go héifeachtach i gcomhar leis an Aire 
Caiteachais Phoiblí agus Athchóirithe, a 
leagann amach téarmaí agus coinníollacha 
na Scéime. I measc na seirbhísí a chuirtear 
ar fáil do chomhaltaí, áirítear párolla a 
riaradh agus coinníollacha don fhoireann 
atá fostaithe faoin Scéim, agus oiliúint lena 
gcois sin. Feidhmíonn an Fóram Riarthóirí/
Comhordaitheoirí Gasra mar ghrúpa 
comhairliúcháin maidir le saincheisteanna a 
théann i gcion ar an bhfoireann polaitíochta. 
Ag deireadh 2022, bhí 460.95 comhalta 
agus comhalta foirne polaitíochta coibhéise 
lánaimseartha fostaithe faoin Scéim um 
Chúnamh Rúnaíochta agus phróiseáil AD 
na gComhaltaí 133 fostaí nua le linn dhá mhí 
dhéag na bliana 2022.

Le linn 2022 d’oibrigh Aonad AD na 
gComhaltaí le SIPTU, obair a bhí éascaithe 
ag an gCoimisiún um Chaidreamh san 
Áit Oibre (WRC) chun éileamh pá SIPTU a 
réiteach, a bhí gan íoc ó 2018. Mar chuid 
den réiteach (i mí na Samhna 2022) 
rinneadh uasghrádú ar ghrád an Chúntóra 
Rúnaíochta go dtí Cúntóir Riaracháin agus 
leathnaíodh na harduithe pá don tseirbhís 

phoiblí faoi faoin gcomhaontú ‘Ag Dul ó 
Neart go Neart’ don fhoireann polaitíochta, 
siardhátaithe chuig Deireadh Fómhair 2021. 
Tháinig na huasghráduithe agus méaduithe 
sin i bhfeidhm le haghaidh gach comhalta 
foirne polaitíochta agus pinsinéirí foirne 
polaitíochta i mí na Samhna agus mí na 
Nollag, lena n-áirítear riaráistí a íoc. Bhí go 
leor oibre i gceist leis an gComhaontú a 
chríochnú agus a chur i bhfeidhm, ó thaobh 
an phróisis caibidlíochta, tacú le hobair an 
Athbhreithneora Neamhspleách agus na 
gcúrsaí lóistíochta a bhain le gach athrú 
párolla a ríomh agus a chur i bhfeidhm agus 
an t-iniúchadh a rinneadh ar an bpróiseas 
ina dhiaidh sin. Soláthraíodh teimpléad 
de shonraíocht poist do chomhaltaí ina 
gcáil mar fhostóirí agus rinneadh uasdátú 
ar acmhainní faisnéise eile de dhroim an 
chomhaontaithe.

Soláthraíonn Aonad Pinsean na gComhaltaí 
seirbhísí i ndáil le pinsin comhaltaí a riaradh 
faoi Scéim an Chiste Pinsean agus faoin 
Scéim Pinsean Seirbhíse Poiblí Aonair. In 
2022 thug an tAonad faoi athbhreithniú 
ar liúntais pinsin 460 pinsinéir agus chuir 
siad arduithe pinsean i bhfeidhm de réir an 
chomhaontaithe pá don tseirbhís phoiblí le 
héifeacht ón 1 Feabhra 2022, ón 2 Feabhra 
2022 agus ón 1 Deireadh Fómhair 2022 faoi 
seach.

Leathadh amach an Plean 
Comhpháirtíochta don Fhoireann 
Polaitíochta in 2022, agus bhí na nithe seo a 
leanas i measc na mbuaicphointí:

 z nuachtlitir na Foirne Polaitíochta
 z seimineáir shaincheaptha arna soláthar 

faoin gClár Tacaíochta san Ionad Oibre, 
agus

 z lóin don fhoireann polaitíochta i dTeach 
Laighean i nDeireadh Fómhair 2022.

Bunaíodh an Grúpa Stiúrtha Toghcháin, 
faoi stiúir AD na gComhaltaí, i mí Eanáir 
2022 chun maoirseacht a dhéanamh ar an 
bpróiseas pleanála don chéad toghchán 
eile. Rinne an Grúpa Stiúrtha athbhreithniú 
ar thoghchán 2020 agus chomhaontaigh 
sé moltaí don chéad toghchán eile 
bunaithe ar an athbhreithniú sin. Bunaíodh 
foghrúpaí agus tháinig siad le chéile agus 
chomhaontaigh siad pleananna maidir 
lena sainchúraimí éagsúla. Cuirfidh an 
Grúpa Stiúrtha Plean Toghcháin ardleibhéil 
trasfeidhme faoi bhráid an Bhoird 
Bainistíochta in 2023.

Le hIonad Ilfhreastail Sheirbhísí na 
gComhaltaí soláthraítear aon phointe 
rochtana amháin do na comhaltaí 
chun teacht ar an bhfaisnéis a 
chuirtear ar fáil dóibh chun tacú leo le 
linn a bhfeidhmeanna Oireachtais a 
chomhlíonadh, lena n-áirítear faisnéis maidir 
le liúntais agus íocaíochtaí is infheidhme 
maidir lena bpost. Soláthraíonn sé faisnéis 
freisin faoi na beartais agus na treoirlínte 
lena rialaítear úsáid na n-acmhainní sin. 
Tá an Liúntas Ionadaíochta Poiblí (LIP) 
mar chuid den Liúntas Caighdeánach 
Parlaiminte (LCP), córas liúntas parlaiminte 
do chomhaltaí. Déantar iniúchadh 
neamhspleách gach bliain ar íocaíochtaí 
a éilítear faoin scéim agus cuirtear 
torthaí an iniúchta faoi bhráid an Bhoird 
Bainistíochta agus Choiste Iniúchóireachta 
an Choimisiúin.

Sprioc 5: Caighdeáin arda 
gairmiúlachta agus rialachais 
chorparáidigh a chinntiú

Is ionann leithroinnt buiséid trí bliana an 
Choimisiúin faoi láthair agus €462 milliún 
don tréimhse 2022-2024. Áirítear ann 
soláthar le haghaidh costais a bhaineann 
le holltoghchán; maoiniú a bheidh mar 
thaca le comhdhlúthú agus cur chun cinn 
an chláir um athleasú an Oireachtais agus 
na heagraíochta; agus maoiniú le haghaidh 
infheistíocht leanúnach sa teicneolaíocht 
faisnéise.

Is é an fhís a leagtar amach sa Phlean 
Straitéiseach, 2022-2024 Oireachtas a 
oibríonn go héifeachtach don Phobal.

Chun an fhís sin a bhaint amach tá cúig 
phríomhthoradh straitéiseacha leagtha 
amach ag an tSeirbhís:

 z Oireachtas Éifeachtach
 z Pobal an Oireachtais atá 

Uilechuimsitheach agus a dtugtar 
Tacaíocht Mhaith dó

 z Oireachtas Oscailte, Rannpháirteach 
agus Inbhuanaithe

 z Oireachtas a nDearnadh Claochlú 
Digiteach Air

 z I dtreo Oireachtas Dátheangach

Ceapadh Creat Rialachais Chorparáidigh 
na Seirbhíse chun tacaíocht a thabhairt 
i ndáil leis na spriocanna straitéiseacha, 
mar atá siad leagtha amach sa Phlean 
Straitéiseach, a bhaint amach, agus chun 
oibleagáidí reachtúla agus neamhreachtúla 
an Choimisiúin a chomhlíonadh. Tionóladh 
99 cruinniú rialachais sa bhliain 2022.

Tionóladh 11 chruinniú den Choimisiún in 
2022.

Rinne an Coimisiún a Thuarascáil 
Bhliantúil don bhliain 2021, lena 
n-áirítear cuntais bhliantúla iniúchta an 
Choimisiúin, a thíolacadh do Thithe an 
Oireachtais faoin spriocdháta reachtúil 
den 30 Meitheamh 2022 de réir alt 6(4) 
d’Achtanna an Choimisiúin. Ina theannta 
sin, rinne an Coimisiún ráiteas bliantúil 
faoi mheastacháin don bhliain 2023 a 
thíolacadh don Dáil ar mhaithe lena 
thabhairt dá haire mar thairiscint, de réir alt 
13 d’Achtanna an Choimisiúin. Tá léargas 
ar chlár oibre an Choimisiúin don bhliain 
2022 ar fáil ar leathanaigh 16 agus 17 den 
tuarascáil seo.

Thionóil Coiste Airgeadais an Choimisiúin 
cúig chruinniú fhíorúla in 2022. Bhreithnigh 
an Coiste tuarascálacha ráithiúla airgeadais 
agus feidhmíochta, an dréacht-ráiteas 
faoi mheastacháin don bhliain 2023, agus 
rinne sé moltaí maidir leis na nithe sin don 
Choimisiún.

Tháinig Bord Bainistíochta na Seirbhíse le 
chéile 22 huaire i rith na bliana 2022, agus 
ina theannta sin tionóladh 33 chruinniú 
faisnéisithe den Bhord Bainistíochta.

Cuidíonn cúig cinn de Choistí 
Straitéiseacha leis an mBord Bainistíochta 
ina chuid oibre. Is é cuspóir na gCoistí 
Straitéiseacha a chinntiú go mbeidh 
cur chuige comhordaithe ann i leith 
saincheisteanna straitéiseacha agus 
oibriúcháin inar gá plé le roinnt rannóga 
éagsúla. Tá Rúnaí Cúnta, nó duine arna 
ainmniú nó arna hainmniú ag an Ard-Rúnaí, 
mar chathaoirleach ar gach coiste, agus 
bíonn Príomhoifigigh ag tacú leo. Faigheann 
an Bord Bainistíochta nuashonrú ó bhéal ó 
gach Cathaoirleach ag cruinnithe míosúla 
an Bhoird agus breithníonn sé tuarascálacha 
i scríbhinn ar bhonn ráithiúil.

Seo a leanas Coistí Straitéiseacha an Bhoird 
Bainistíochta:

 z Rialachas, Feidhmíocht agus Cuntasacht 
(RFC)

 z Rannpháirteachas, Inbhuanaitheacht 
agus Forbairt Campais (RIFC)

 z Daoine agus Eagraíocht (DaE)
 z Teicneolaíocht agus Claochlú Digiteach 

(TCD)
 z Coiste Straitéiseach an Oireachtais 

Dhátheangaigh (CSOD)

Thionóil Coistí Straitéiseacha an Bhoird 40 
cruinniú le linn 2022.

Tugann Oifig an Choimisiúin agus an 
Ard-Rúnaí (OCAR) tacaíocht d’obair 
Choimisiún Thithe an Oireachtais agus 
d’obair Choiste Airgeadais an Choimisiúin, 
agus d’obair an Bhoird Bainistíochta. Tá an 
Oifig freagrach chomh maith as an gcreat 
rialachais chorparáidigh don tSeirbhís, as an 
bhfeidhm cúraim custaiméirí a bhainistiú, 
as comhordú a dhéanamh ar phleananna 
straitéiseacha trí bliana na Seirbhíse agus iad 
á gcur i dtoll a chéile, agus as athbhreithniú 
agus tuairisciú feidhmíochta. Is é Ceannasaí 
CSOD Príomh-Oifigeach Priacal (POP) agus 
Ceannasaí na hIniúchóireachta Inmheánaí 
(CII) don tSeirbhís.

Tá beartas agus creat bainistithe priacal 
na Seirbhíse faoi threoir na dtreoirlínte a 
chuir an Roinn Caiteachais Phoiblí agus 
Athchóirithe (RCPA) ar fáil sna Treoirlínte 
maidir le bainistiú priacal do ranna agus 
d’oifigí Rialtais.

Tá sé mar phríomhsprioc ag an stráitéis 
bainistithe priacal a chinntiú:

 z go gcuireann gach gníomhaíocht 
bainistithe priacal le cuspóirí na Seirbhísí 
a bhaint amach;

agus go bhfuil an straitéis priacal:
 z go dtagann sí le creat rialachais 

chorparáidigh na Seirbhíse; agus
 z go gcuireann sé in iúl cur chuige agus 

ionchais na Seirbhíse maidir le bainistiú 
priacal fud fad na heagraíochta.

In 2022, lean an Oifig Priacal, faoi stiúir an 
Phríomhoifigigh Priacal, le cultúr feasachta 
i leith priacal a chur chun cinn agus 
thacaigh sí le húsáideoirí priacal a bhainistiú 
agus a bpriacail a thuairisciú.

 z Tar éis don Ard-Rúnaí pleananna nua 
Choimisiún an Oireachtais, an Plean 
Straitéiseach, 2022-2024 agus an Plean 
Gníomhaíochta, 2022, a sheoladh i mí 
Bealtaine, iarradh ar Phríomhoifigigh 
(POanna) an priacal a bhaineann lena 
gcuid réimsí gnó a athmheasúnú. Bhí an 
measúnú lár-téarma sin riachtanach lena 
chinntiú go mbeadh na priacail agus 
dúshláin a sainaithníodh sna réimsí gnó 
ag teacht leis na gníomhaíochtaí a bhí 
leagtha amach sa Phlean 
Gníomhaíochta, 2022 agus go leanfaí 
den bhaint atá acu le spriocanna 
straitéiseacha na heagraíochta.

Tábla 6: Rialachas Sheirbhís Thithe an Oireachtais 
Cruinnithe 2022 2021 2020 2019

An Coimisiún 11 11 11 15

An Bord Bainistíochta 22 28 19 20

Seisiúin faisnéise an Bhoird Bainistíochta 33 24 72 -

Coiste Airgeadais an Choimisiúin 5 5 3 5

An Coiste Iniúchóireachta 5 5 3 4

Bainistiú Priacal 23 26 58 5

 z Cuireadh tús le cruinnithe athbhreithnithe 
maidir leis an bPlean Gníomhaíochta, 
2022 i mí Dheireadh Fómhair leis na 
Rúnaithe Cúnta agus leis an Ard-Rúnaí, 
agus sainaithníodh sna cruinnithe sin 
freisin na dúshláin leanúnacha atá ag an 
eagraíocht. Le socruithe bainistithe priacal 
na hEagraíochta, leagtar béim ar thuairisciú 
maidir le feidhmíocht bainistithe priacal ar 
bhealach comhtháite agus bhí torthaí na 
bpléití maidir le bainistiú priacal ag na 
cruinnithe sin mar bhonn eolais ag an 
bPlean Gníomhaíochta, 2023.

 z Le linn 2022, lean an Coiste Straitéiseach 
um an gClaochlú Teicneolaíochta agus 
Digiteach (CTD) le hathbhreithniú a 
dhéanamh ar na priacail ardleibhéil a 
sainaithníodh mar phriacail shuntasacha 
maidir leis an gClár Oibre um Oireachtas 
Digiteach, 2022 a sheachadadh. Bhí an 
chibearshlándáil i measc na 
bpríomhthosaíochtaí sin; tá fás tagtha ar an 
tábhacht a bhaineann le cosaint 
éifeachtach cibearshlándála san Oireachtas 
le déanaí, ós rud é go bhfuil cibirionsaithe 
ag tarlú níos minice agus ag éirí níos casta.

Sa bhreis ar obair na hOifige Priacal, tá sé 
tábhachtach go dtabharfaí faoi deara go 
bhfuil formhaoirsiú ag an gCoimisiún, an 
Bord Bainistíochta, an Coiste Sláinte agus 
Sábháilteachta agus an Coiste Iniúchóireachta, 
agus go mbainistíonn siad tionchar agus 
priacail na hEagraíochta.

Tháinig an Coiste Iniúchóireachta le chéile 
cúig uaire i rith 2022.

Is é ról an Choiste Iniúchóireachta a chinntiú 
go bhfuil socrúcháin éifeachtúla i bhfeidhm 
don tSeirbhís le haghaidh rialachais, 
iniúchóireachta agus bainistithe priacal.

Áirítear iad seo a leanas ar fheidhmeanna an 
Choiste:

 z comhairle a chur ar an Ard-Rúnaí maidir le 
nithe airgeadais a bhaineann lena 
fheidhmeanna nó lena feidhmeanna;

 z comhairle a chur ar an gCoimisiún i ndáil le 
ceisteanna rialachais chorparáidigh a 
bhaineann lena fheidhmeanna, agus 
tuarascálacha i scríbhinn maidir lena 
ngníomhaíochtaí ón mbliain roimhe a 
sholáthar don Choimisiún ar a laghad uair 
sa bhliain;

 z athbhreithniú a dhéanamh ar 
thuarascálacha maidir le cur i ngníomh na 
moltaí ón tuarascáil iniúchóireachta 
inmheánaí faoi dhó sa bhliain, agus 
athbhreithniú a dhéanamh ar obair 
fheidhm na hIniúchóireachta Inmheánaí;

 z breithniú a dhéanamh ar thuarascálacha 
maidir le priacail a thagann chun cinn.

Tá a Thuarascáil Bhliantúil don bhliain 2022 
leagtha amach in Aguisín III.

Rannchuidíonn feidhm na hIniúchóireachta 
Inmheánaí le formhaoirseacht agus 
cuntasacht na Seirbhíse. Is é cuspóir an 
Aonaid Iniúchóireachta Inmheánaí deimhniú 
neamhspleách a thabhairt don Ard-Rúnaí, 
mar Phríomhfheidhmeannach agus Oifigeach 
Cuntasaíochta an Choimisiúin agus Ceannasaí 
na Seirbhíse, maidir le leordhóthanacht agus 
éifeachtacht na gcóras rialaithe inmheánaigh 
sa tSeirbhís agus moltaí a dhéanamh i dtaobh 
feabhsúchán, de réir mar is cuí. Tuairiscíonn 
Ceannasaí na hIniúchóireachta Inmheánaí go 
díreach don Ard-Rúnaí. Chomhaontaigh an 
tArd-Rúnaí agus an Coiste Iniúchóireachta an 
Clár Iniúchóireachta Inmheánaí.

In 2022, le tacaíocht ó fheidhm na 
hIniúchóireachta Inmheánaí agus ón Oifig 
Priacal, d’fhorbair an Príomhoifigeach Priacail 
beartas chun Tuarascálacha agus Moltaí 
Iniúchóireachta Inmheánaí a bhainistiú, le 
bheith mar chuid den phróiseas tuairiscithe 
bainistíochta priacal. Rinne an Bord 
Bainistíochta an Beartas um Thuarascálacha 
agus Moltaí II a Bhainistiú a cheadú i mí 
Aibreáin 2022.

Déanann an tAonad Airgeadais comhairle, 
faisnéis agus anailís ó thaobh cúrsaí airgeadais 
de a sholáthar don Ard-Rúnaí, don Bhord 
Bainistíochta, don Choimisiún agus do na 
rannóga líne. Ba €139.3m toradh glan an 
Choimisiúin do 2022 agus rinneadh an 
méid sin a bhainistiú le monatóireacht agus 
tuairisciú buiséid éifeachtach. Phróiseáil an 
tAonad Airgeadais 6,129 sonrasc le haghaidh 
earraí agus seirbhísí le linn 2022. Rinneadh 
obair shuntasach chun íocaíocht éifeachtach 
tuarastal agus pinsean a chinntiú.

I measc an riaracháin leanúnaigh pinsean 
atá ar bun ag Seirbhísí AD, próiseáladh 17 
scor foirne. Cuireadh an córas tuairiscithe 

Tableau i ngníomh agus úsáideadh é chun 
360 ráiteas pinsean don Scéim Aonair a 
ghiniúint le haghaidh comhaltaí foirne na 
scéime, de réir oibleagáidí reachtúla.

Déantar cuntais iniúchta an Choimisiúin 
don bhliain 2022 a chur i láthair ar 
leathanach 111 den tuarascáil seo.

Leanann an tAonad Sainfhála de thacaíocht 
a sholáthar d’aonaid ghnó agus earraí agus 
seirbhísí á sainfháil agus bainistiú leanúnach 
á dhéanamh ar chonarthaí. Ar an meán, 
bhí 32 chruinniú in aghaidh na míosa ag an 
Aonad Sainfhála le bainisteoirí conartha sa 
tSeirbhís agus sholáthair sé comhairle do 
réimsí gnó nuair a iarradh sin.

Le linn 2022, tugadh fiche cúig shainfháil 
chun críche, lena n-áirítear Iarratais 
ar Thairiscintí (IATanna), Iarratais ar 
Mheastacháin (IAManna); Creataí agus 
Fiosruithe Margaidh de chuid na hOifige 
um Shainfháil Rialtais (OSR). Ag deireadh 
na bliana bhí 20 sainfháil beo eile ann ag 
céimeanna éagsúla á gcur i gcrích.

Déanann Coiste Conarthaí an Oireachtais 
(CCO) athbhreithniú ar chonarthaí atá os 
cionn luachanna áirithe nuair a mholtar 
i gcásanna eisceachtúla gan próiseas 
iomaíochta a bheith ann; i gcás nach 
bhfuarthas ach tairiscint amháin mar 
fhreagra ar iarraidh ar fhógra nó glao ar 
thairiscintí; nó i gcás go bhfuil sé beartaithe 
gan glacadh leis an tairiscint ag an bpraghas 
is ísle. Bhí 11 chruinniú ag an gCoiste sa 
bhliain 2022 agus rinne sé breithniú ar 22 
aighneacht.

Tá Creat Meastóireachta Feidhmíochta 
i bhfeidhm ag an tSeirbhís, atá ag teacht 
leis an bPlean Straitéiseach, 2022-2024. 
Rinne an Bord Bainistíochta breithniú 
ar athbhreithniú comhlíonta buntáistí 
tionscadail a rinneadh faoi Chlár 
Meastóireachta Éifeachtúlachta na 
Seirbhíse le linn 2022. Ina theannta sin, 
cuirtear tuarascálacha ráithiúla maidir le 
Gníomhaíochtaí Oireachtais agus Seirbhíse 
faoi bhráid an Bhoird Bainistíochta.

Tá ról ag an tSeirbhís Leabharlainne agus 
Taighde maidir le faisnéis chorparáideach 
a bhainistiú freisin agus is í atá freagrach 
as saoráil faisnéise, cosaint sonraí agus 
bainistíocht ar thaifid, a bhfuil an tAonad 
Bainistithe Taifead (ABT) i bhfeighil air.

Tá múnla láraithe comhordaithe agus 
múnla cinnteoireachta neamhláraithe 
ag an tSeirbhís maidir le hiarratais um 
Shaoráil Faisnéise. In 2022, fuarthas 
120 iarratas um Shaoráil Faisnéise agus 
bainistíodh 137 iarratas i gcaitheamh 
na bliana (d’fhéadfadh sé nach mbeidh 
líon na n-iarratas um Shaoráil Faisnéise a 
ndéantar bainistiú orthu i mbliain áirithe 
ag teacht le líon na n-iarratas a bhfuarthas 
an bhliain sin). San áireamh san fhigiúir 
sin tá iarratais a bpléitear leo lasmuigh de 
Shaoráil Faisnéise, iarratais a tharraingítear 
siar agus iarratais a meastar a bheith ina 
n-iarratais neamhbhailí. Tháinig laghdú 
ar líon iomlán na n-iarratas um Shaoráil 
Faisnéise a fuarthas in 2022 i gcomparáid 
leis an dhá bhliain roimhe sin, treocht atá 
ag tarlú le roinnt blianta anois. Lean an 
tAonad Oiliúna agus an tAonad Bainistithe 
Taifead (ABT) le hoiliúint leanúnach a 
sholáthar do chinnteoirí Saorála Faisnéise, 
d’athbhreithneoirí inmheánacha agus 
d’úsáideoirí an chórais r-Shaorála Faisnéise.

Tábla 7: 
An tAonad 
Bainistithe 
Taifead 2022 2021 2020 2019

Iarratais 
Saorála 
Faisnéise a 
fuarthas

120 125 200 272

Neamh-
phearsanta

119 121 197 261

Pearsanta 1 4 2 10

Measctha 0 0 1 1

Bunaíodh an Meitheal Oibre Tras-Seirbhíse 
Saorála Faisnéise RGCS, a mbeidh duine 
ar leibhéal an Ard-Rúnaí ina chathaoirleach 
nó ina cathaoirleach air, i mí na Nollaig 2021 
chun meitheal oibre comhaontaithe a chur 
i ngníomh le haghaidh 2022. Is iad atá sa 
Mheitheal Oibre comhaltaí foirne ó gach 
cuid de Sheirbhís Thithe an Oireachtais agus 
tháinig sé le chéile 10 uaire le linn 2022.

Ba iad seo a leanas príomhaschuir oibre an 
Mheithil:

 z Ceadaíodh Fógra Taifeadta 
Príobháideachta Microsoft Teams;

 z Cuireadh pleanáil maidir le freagairt 
teagmhais i gcrích agus sannadh róil 
Freagartha i gcás Sárú Sonraí 
Tromchúiseach.

 z Cuireadh Lámhleabhar Sáraithe Sonraí i 
dtoll a chéile; agus

 z Bunaíodh nósanna imeachta teagmhála 
lena n-áirítear seirbhís fiosrúcháin SMS 
agus Grúpa Microsoft Teams chun an 
Fhoireann Freagartha Teagmhais a chur 
ar an eolas i gcás sáruithe sonraí.

Cuireann an tAonad Bainistithe Taifead 
tuarascálacha ráithiúla maidir le Cosaint 
Sonraí faoi bhráid an Bhoird Bainistíochta, 
ina mbíonn faisnéis maidir le hIarrataí 
Rochtana Ábhair; sáruithe sonraí; 
feidhmíocht phróisis cosanta sonraí na 
Seirbhíse agus forbartha Cosanta Sonraí in 
Éirinn agus san Eoraip. Le linn 2022, rinne 
ABT bainistiú ar ocht n-iarradh Rochtana 
Cosanta Sonraí ó Ábhair Sonraí.

Mar a leantar leis an gClár um Chlaochlú 
Digiteach agus mar a fhásann an tábhacht 
a bhaineann le Cosaintí cibearshlándála 
éifeachtacha d’fheidhmiú an Oireachtais, tá 
sé tábhachtach go bhforbróidh an tSeirbhís 
clár comhdhlúite bainistithe taifead le 
hionchur ó gach réimse gnó. Le linn 2022, 
bhí ABT tiomanta do rialachas faisnéise a 
neartú le cur chuige dea-chleachtais maidir 
le bainistiú taifead. Rinneadh dul chun cinn 
maidir le Beartas um Phlean Comhad agus 
um Sceideal Coimeádta agus Bainistiú 
Taifead, agus cuirfear an obair sin i gcrích in 
2023.

Sa bhliain 2022 chríochnaigh ABT a chlár 
bliantúil um fheasacht maidir le cosaint 
sonraí do chomhaltaí agus comhaltaí foirne. 
Bhí freastal maith ag gach seisiún.

Toradh Straitéiseach 2 - Pobal an Oireachtais Uile-
chuimsitheach a dtugtar Tacaíocht Mhaith dó

Sprioc 1: Sláinte, folláine agus 
athléimneacht phobal an 
Oireachtais a chur chun cinn 
agus tacú leis.

Is ríthábhachtach sláinte agus folláine 
gach comhalta foirne. Cé go n-aithnítear 
go bhfuil gach comhalta foirne freagrach 
as a shláinte nó as a sláinte féin, idir sláinte 
choirp agus meabhrach, a bhainistiú, tá raon 
tacaíochtaí curtha le chéile ag an tSeirbhís, 
trí obair AD agus an Ghrúpa Sláinte agus 
Folláine, chun athléimneacht a neartú agus 
an chothromaíocht saoil-oibre a fheabhsú. 
Thacaigh an Ghrúpa Sláinte agus Folláine le 
AD chun an Straitéis Sláinte, Folláine agus 
Uilechuimsitheachta, 2021-2023 a fhorbairt. 
Tá an straitéis bunaithe ar an treoir sláinte 
poiblí, agus cuirtear timpeallacht oibre 
cumaiscthe san áireamh ann agus cuireann 
sé tacaíochtaí sonracha ar fáil maidir le 
saincheisteanna sláinte agus folláine atá 
tagtha chun cinn de bharr Covid-19.

Le forbairt na Scéime seo, tá an tSeirbhís ag 
cur a tiomantais in iúl maidir le timpeallacht 
oibre ina gcinntítear sláinte agus folláine 
gach comhalta foirne a chosaint go maith, 
a mhéid is féidir. Tá sé mar aidhm ag an 
tSeirbhís tacú le gach comhalta foirne chun 
go bhféadfaidh siad barr a gcumais a bhaint 
amach san áit oibre agus saol sláintiúil 
agus cothrom a bheith acu. Leagtar síos sa 
Straitéis roinnt torthaí atá le baint amach 
ag an tSeirbhís maidir le riachtanais aonair 
agus riachtanais eagraíochtúla, agus cuirtear 
Creat Sláinte agus Folláine na Státseirbhíse 
san áireamh inti freisin.

Le forbairt iomlán na Straitéise, cinnteofar 
go mbeidh an tSeirbhís in ann dul i 
ngleic le haon dúshláin a thiocfaidh chun 
cinn amach anseo trí chumas na foirne 
a bharrfheabhsú agus tacóidh sí freisin 

le forbairt leanúnach na Seirbhíse mar 
roghfhostóir.

Eagraíonn an Grúpa Sláinte agus Folláine 
imeachtaí agus seimineáir gréasáin 
mhíosúla. Déantar taifeadadh ar gach 
imeacht agus cuirtear ar fáil iad do gach 
duine chun go bhféadfaidh siad breathnú 
orthu ina gcuid ama féin. Bhí ocht 
n-imeacht ar siúl le linn 2022.

Tábla 8: An Grúpa Sláinte agus Folláine: 
Imeachtaí agus Seimineáir Ghréasáin 
Mhíosúla 2022

Eanáir Taispeántas Cócaireachta 
Veigeanáir

Eanáir Aiste Bia Plandabhunaithe agus 
Sláinte Putóige

Feabhra Obair Chumaiscthe/Hibrideach

Márta Uasdátú maidir leis an gClár OWL 
(Céimithe Chlár OWL agus an 
Fhoireann ED&I)

Aibreán Ag Troid i gcoinne Bréagnuachta

Iúil An tSlí a bhFaighimid ár nUisce 
(an Ghníomhaireacht um 
Chaomhnú Comhshaoil)

Deireadh 
Fómhair

Árachas Sláinte (an tÚdarás 
Árachais Sláinte)

Samhain Sláinte na bhFear

Ina cheann sin, fógraíonn Seirbhísí 
AD seimineáir sláinte agus folláine trí 
OneLearning agus an tSeirbhís Cúnaimh 
d’Fhostaithe na Státseirbhíse (CSEAS) do 
chomhaltaí foirne ar fud na heagraíochta. 
Ina theannta sin, leanadh leis an nuachtlitir 
foirne, Aon Scéal, ar cuireadh tús leis le 
linn Covid-19 chun naisc a chothú idir 
comhaltaí foirne agus é a chur amach agus 
a scaipeadh ar phobal an Oireachtais le linn 
2022.

Cheadaigh an Coiste Straitéiseach um 
Dhaoine agus Eagraíocht (DaO) Beartas 
uasdátaithe Tinrimh don tSeirbhís ar an 21 
Meitheamh 2022 agus pléadh an beartas 
céanna ag an gComhairle Roinne an 26 Iúil. 
Tar éis do Cheardchumainn a mbreithniú a 
thabhairt ar an mbeartas, níor moladh aon 
athruithe. Tá an beartas i bhfeidhm maidir 
le hobair san oifig agus obair chumaiscthe; 
leagtar amach ann an líon uaireanta 
freastail don fhoireann agus leagtar amach 
comhairle le haghaidh comhaltaí foirne 
agus bainisteoirí maidir le bheith i láthair 
san oifig. (Leagtar amach uaireanta freastail 
in alt 23 den Acht um Sheirbhís Thithe an 
Oireachtais, 1959). Is réamhriachtanas é go 
mbeidh gach comhalta foirne solúbtha 
ó thaobh uaireanta oibre de. Rinne an 
Bord Bainistíochta an Beartas Freastail 
uasdátaithe a cheadú i mí Eanáir 2023.

Tá Beartas um Cheart chun Dícheangal a 
Dhéanamh á fhorbairt ag AD agus cuirfear 
faoi bhráid an Bhoird Bhainistíochta é lena 
cheadú in 2023.

I mí na Nollag 2022, faoi stiúir Sheirbhísí 
AD, shínigh an eagraíocht le clár oiliúna 
agus taighde le hOllscoil Luimnigh dar 
teideal ‘Pilot Your Day’, ina bhfoghlaimeoidh 
an fhoireann straitéisí féinrialachais agus 
féineagrúcháin dá saol oibre agus pearsanta.

Sannadh clár nua um Fhorbairt Daoine agus 
Eagraíochta do Choiste Straitéiseach DaE 
na Seirbhíse agus beidh sé le forbairt le linn 
2023.

Toradh Straitéiseach 2 - Pobal an Oireachtais Uile-
chuimsitheach a dtugtar Tacaíocht Mhaith dó

Sprioc 2: Athshamhlú a 
dhéanamh ar an tslí a 
n-oibrimid agus cleachtais oibre 
cumaiscthe sholúbtha agus 
nuálacha a chur i ngníomh.

Tá Seirbhís an Oireachtais tiomanta 
d’fhoghlaim agus forbairt leanúnach na 
foirne chun a chinntiú go mbeifear in ann 
aghaidh a thabhairt ar na príomhdhúshláin 
agus leanúint de bheith ag feidhmiú mar 
eagraíocht ardfheidhmíochta. Is cuid de 
bheartas fadtéarmach é an tiomantas sin 
ina dtacaítear leis an bhfoireann go léir ar 
fud na heagraíochta chun a lánchumas 
a bhaint amach agus feidhmíocht 
eagraíochta a fheabhsú ag an am céanna. 
Tá sé mar aidhm ag an tSeirbhís bheith 
ina heagraíocht foghlama atá de shíor ag 
foghlaim, ag dul i ngleic le hathruithe go 
córasach agus ag déanamh athbhreithnithe 
chun rudaí a dhéanamh ar bhealach níos 
fearr. Beidh an Straitéis Foghlama agus 
Forbartha ina cuid den phróiseas pleanála 
straitéisigh le haghaidh Seirbhísí AD. 
Tiocfaidh an Straitéis sin leis an straitéis nua 
AD Daoine atá á forbairt.

Tá an Straitéis Foghlama agus Forbartha á 
forbairt trí chomhairliúchán, i gcomhthéacs 
timpeallacht oibríochta atá ag athrú go 
tapa, agus foilseofar í sa bhliain 2023. Tá 
roinnt gnéithe tar éis teacht chun cinn, 
go hinmheánach agus go seachtrach, a 
bhfuil tionchar acu ar an tslí a ndéantar 
seirbhísí Oireachtais a sheachadadh agus 
an tslí a mbainistíonn an tSeirbhís a gnó. Tá 
dúshláin níos mó ann anois don tSeirbhís 
chun na seirbhísí atá de dhíth chun tacú 
le hOireachtas sa 21ú haois a sholáthar, 

agus tá athruithe suntasacha tagtha ar an 
múnla parlaiminteach le roinnt blianta 
anuas. Ina theannta sin, rinne an tSeirbhís 
líon mór foirne a earcú. Is é an dúshlán mór 
ná eolas agus saineolas na foirne reatha 
a ghabháil agus a chinntiú go mbeidh sé 
ar chumas comhaltaí foirne nua seirbhísí 
a sheachadadh go héifeachtúil i réimsí 
ríthábhachtacha. Beidh an méid sin ag 
croílár beartas pleanála comharbais. 
Déanfaidh Straitéis Daoine AD na Seirbhíse 
tiomantas do dheiseanna oiliúna is 
oiriúnach agus iomchuí a sholáthar, atá 
curtha in oiriúint don raon riachtanas 
ginearálta agus speisialtóra, a bhfuil fás ag 
teacht air i gcónaí.

Mar chuid den Straitéis Foghlama agus 
Forbartha (FaF), leagfar amach clár 
Foghlama agus Forbartha dhá bhliain i 
Seirbhís an Oireachtais laistigh den Chreat 
Foghlama agus Forbartha don Státseirbhís i 
gcoitinne. Déanfar na prionsabail foghlama 
agus forbartha atá ann cheana a fhorbairt 
agus a neartú a thuilleadh le linn thréimhse 
na Straitéise, le tacaíocht ó Sheirbhísí AD 
agus an tAonad Oiliúna agus Forbartha.

I mí Eanáir 2022 bhunaigh an tAonad 
Oiliúna agus Forbartha Clár Comhroinnte 
Eolais, dírithe ar obair Sheirbhís Thithe 
an Oireachtais. Is éard is aidhm leis an 
gclár léargas a thabhairt do fhreastalaithe 
ar róil na rannóga éagsúla agus an chaoi 
a dtagann an obair sin le hobair an 
Oireachtais i gcoitinne. Bíonn na seisiúin 
ar siúl ar MS Teams agus is ceadmhach do 
gach comhalta foirne freastal orthu. Tá siad 
úsáideach do dhaoine atá nua i Seirbhís an 
Oireachtais go háirithe. Bhí aon seimineár 
gréasáin déag ar siúl le linn 2022.

Tábla 9: An tAonad Oiliúna agus Forbartha 
Seimineáir Gréasáin Comhroinnte Eolais

Eanáir Oifig an Choimisiúin agus an 
Ard-Rúnaí

Feabhra Oifig na mBillí – Buntreoir ar an 
reachtaíocht

Márta Oifig na nImeachtaí – Treoir 
maidir leis an ngnó laethúil

Bealtaine Oifig na gCeisteanna – Buntreoir 
ar Cheisteanna Dála

Bealtaine Oifig an tSeanaid

Meitheamh Rúnaireacht na gCoistí

Meitheamh An tSeirbhís Leabharlainne agus 
Taighde

Meán 
Fómhair

Oifig na nDíospóireachtaí

Deireadh 
Fómhair

Na hAonaid Cumarsáide, 
Gréasáin agus Craolacháin

Samhain An Oifig Buiséid 
Pharlaiminteach/OBP

Nollaig Rannóg an Aistriúcháin

Bunaíodh an tAonad Forbartha Nóis 
Imeachta in 2021 agus tá freagracht 
lárnach ag an rannóg sin as an bplean 
forfheidhmiúcháin Cumais Nós Imeachta 
agus Bainistíochta Eolais a chur i ngníomh. 
Tá baol ann don tSeirbhís go gcaillfear 
scileanna nóis imeachta agus go laghdófar 
an cumas nóis imeachta. Ní féidir na 
scileanna sin a thabhairt isteach ón taobh 
amuigh agus ní mór iad a fhorbairt go 
hinmheánach. Sa bhliain 2019, cheadaigh 
an Bord Bainistíochta Straitéis Cumais Nós 
Imeachta de chuid Choiste Straitéiseach 
um Dhaoine agus Eagraíocht an Bhoird 
Bainistíochta, a bhfuil sé mar aidhm léi 
foireann nóis imeachta a fhorbairt a bheidh 
ina saineolaithe ar nósanna imeachta, 
fasaigh, rialacha agus Buan-Orduithe 
Thithe an Oireachtais agus na gCoistí, agus 
i bhfeighil orthu agus iad a bheith in ann 
comhairle neamhchlaonta a thabhairt 
maidir lena gcur i bhfeidhm.

Sa bhliain 2022, rinne an tAonad Forbartha 
Nóis Imeachta roinnt tionscnamh oiliúna a 
bhí dírithe ar na riachtanais nóis imeachta ar 
leith ag grúpaí éagsúla a leagan amach agus 
a sheachadadh. Áiríodh sna tionscnaimh sin:

 z Oiliúint tosaigh do gach fostaí nua san 
Oireachtas, inar soláthraíodh 

ionduchtúchán faoi ról agus obair na 
dTithe.

 z Seisiúin oiriúnaithe do na rannóga agus 
grúpaí polaitíochta mar a iarradh sin, 
dírithe ar a riachtanais áirithe a 
chomhlíonadh.

 z Seisiúin faisnéise rialta do gach Cléireach 
sealadach maidir le nithe nóis imeachta 
agus gnó, rud a thug deis dóibh foghlaim 
conas cléireachas a dhéanamh ar ní agus 
léargas a fháil ó Chléirigh a bhfuil taithí 
acu.

 z Seisiúin chomhroinnte eolais trí aonaid 
foghlama roinne agus OneLearning.

 z Oiliúint spriocdhírithe d’oifigigh a bhfuil 
baint acu leis an bpróiseas reachtach.

Tábla 10: An tAonad Forbartha Nóis 
Imeachta: Seisiúin Oiliúna 2022

Grúpa An líon 
daoine 
a bhí i 

láthair

Cúrsaí

Foireann na Rannóga 1,221 55

Foireann an 
Oireachtais

379 17

Foireann Polaitíochta 59 5

OneLearning 3,168 9

Iomlán 4,827 86

Sa bhliain 2022 lean Seirbhís an Oireachtais 
ag tógáil ar na cleachtais oibre cumaiscthe 
a tógadh isteach de bharr na paindéime 
d’fhonn tacú le héifeachtúlacht na 
heagraíochta agus folláine phobal 
an Oireachtais. Cheadaigh an Bord 
Bainistíochta Beartas Oibre Cumaiscthe 
Thithe an Oireachtais an 27 Meitheamh, 
tar éis don phróiseas comhairliúcháin le 
bainisteoirí, leis an bhfoireann agus leis 
an gComhairle Roinne a bheith curtha i 
gcrích. Tá an Beartas Oibre Cumaiscthe 
bunaithe ar Chreat lárnach na Státseirbhíse 
agus tá sé mar aidhm leis an leibhéal is 
airde solúbthachta a cheadú agus cinnte a 
dhéanamh de freisin go bhfuil an tSeirbhís in 
ann feidhmiú go héifeachtach mar sheirbhís 
Oireachtais. Tá an beartas ar bun tar éis 
taighde a rinneadh ar bheartais cianoibre 
in eagraíochtaí agus i bparlaimintí eile agus 
tar éis comhairliúchán leathan a bheith ann 
laistigh den eagraíocht.

Is éard is aidhm leis an mBeartas Oibre 
Cumaiscthe an chuid is fearr a bhaint 
ónár n-eispéiris de na srianta Covid-19, gan 
drochthionchar a imirt ar an tábhacht a 
bhaineann le pobal an Oireachtais a thógáil, 
agus ár gcaighdeáin seirbhíse a chothabháil 
agus a fheabhsú ag an am céanna.

Glacadh leis na príomhprionsabail seo a 
leanas mar bhonn eolais ag an mBeartas 
Oibre Cumaiscthe:

 z Tacú le Riachtanais Ghnó Thithe an 
Oireachtais 
Tá sé mar aidhm ag Seirbhís an 
Oireachtais a bheith chomh solúbtha 
agus is féidir, agus a chinntiú go bhfuil 
socruithe oibre cumaiscthe ag teacht le 
riachtanais ghnó agus seachadadh 
seirbhísí Oireachtais den chéad scoth.

 z Ceannaireacht agus Bainistíocht 
Spreagtar go gníomhach do cheannairí 
agus bainisteoirí chun an obair 
chumaiscthe a éascú nuair is indéanta é 
agus chun cuidiú leis an athrú 
eagraíochta sin a thabhairt isteach.

 z A Bheith mar Roghfhostóir 
Tá an obair chumaiscthe mar chuid dár 
dtiomantas a bheith mar roghfhostóir 
agus tá sé ar cheann de na tionscnaimh a 
thacaíonn le cothromaíocht oibre agus 
saoil laistigh de shlí bheatha shásúil.

 z Trédhearcacht agus Comhsheasmhacht 
Leagtar amach sa bheartas seo 
caighdeáin eagraíochtúla chun socruithe 
oibre cumaiscthe a bhainistiú agus a chur 
i ngníomh, le béim ar chumarsáid shoiléir.

 z Sláinte agus Sábháilteacht 
Tá sláinte agus sábháilteacht na foirne 
ríthábhachtach agus áiríodh beartais 
chun tacú le dea-chleachtais maidir le 
nósanna oibre sa bhaile agus san oifig.

Tá sé ríthábhachtach go dtacófar le 
riachtanais gnó na heagraíochta. I mí 
Dheireadh Fómhair 2022 chuir an tAonad 
Bainistithe Saoráidí (ABS) tús le sainfháil agus 
dáileadh troscáin ar scála mór, chun tacú le 
comhaltaí foirne a bhí ag obair ón mbaile 
mar fhreagairt ar an mbeartas. Leanfar den 
obair sin isteach in 2023.

Déanfar an beartas a athbhreithniú ar bhonn 
leanúnach de réir na n-athruithe reachtacha 
agus forbairtí eile a d’fhéadfadh teacht chun 
cinn mar chuid den timpeallacht oibre 
cumaiscthe a bhíonn ag athrú de shíor. Ina 
theannta sin, beidh oibriú na socruithe faoi 
réir athbhreithnithe ag leibhéal na rannóga 
de réir chinntí an Bhoird Bainistíochta 
nó na Roinne Caiteachais Phoiblí agus 
Athchóirithe. Déanfar athbhreithniú foirmiúil 
ar na socruithe oibre cumaiscthe mar chuid 
den phróiseas CBFF.

Is iad atá sa Líonra PO comhaltaí foirne ag 
Grád an Phríomhoifigigh nó a choibhéis 
laistigh de Sheirbhís Thithe an Oireachtais 
agus tá sé mar chuspóir ag an líonra:

 z piarthacaíocht a sholáthar agus 
cumarsáid, comhordú agus comhroinnt 
eolais a fheabhsú ag leibhéal na 
bainistíochta sinsearaí ar fud na Seirbhíse;

 z comhthuiscint ar na tosaíochtaí 
straitéiseacha, cumarsáid, agus 
saincheisteanna oibríochtúla agus 
beartais laistigh de Sheirbhís Thithe an 
Oireachtais a éascú agus a fhorbairt;

 z fóram a sholáthar chun tosaíochtaí agus 
beartais chorparáideacha a phlé, a 
fhorbairt, a scaipeadh agus a 
athbhreithniú; agus

 z feidhmiú mar ‘ghrúpa um fhorbairtí nua’ 
a bhféadfaidh forbhreathnú, agus 
formhaoirsiú nuair is gá, a dhéanamh ar 
phríomhcheisteanna/
phríomhthionscnaimh atá á mbreithniú 
laistigh den tSeirbhís.

Tháinig an Líonra PO le chéile sé huaire le 
linn 2022 chun réimse saincheisteanna a 
phlé, lena n-áirítear:

 z Dátheangachas tríd an Teicneolaíocht a 
bhreithniú

 z Comhairliúchán maidir le dréacht-
Bheartas Oibre Cumaiscthe

 z Traochadh
 z Tionchar síceolaíochta Covid-19 agus Ag 

Filleadh ar an Obair
 z Na gnéithe síceolaíochta a bhaineann le 

Filleadh ar an Obair Dúinn agus Dár 
bhFoireann (seimineár ar líne)

 z Measúnú Priacal.

Toradh Straitéiseach 2 - Pobal an Oireachtais Uile-

Sprioc 3: Tacaíocht leanúnach 
agus deiseanna forbartha 
leanúnacha a sholáthar chun a 
chinntiú gur roghfhostóir muid.

Is é misean Sheirbhís Thithe an Oireachtais 
seirbhísí parlaiminte ar ardchaighdeán a 
sholáthar do Thithe an Oireachtais, dá gcoistí, 
dá gComhaltaí agus do Choimisiún Thithe 
an Oireachtais. Is iad ár gcomhaltaí foirne ár 
bpríomhacmhainn, agus tá a dtaithí agus 
a ndúthracht do sheirbhís ardchaighdeáin 
ríthábhachtach má táimid chun ár spriocanna 
a bhaint amach. Is é tosaíocht na Seirbhíse sa 
réimse seo rannpháirtíocht fostaithe, foghlaim 
agus forbairt, agus dea-chumarsáid a chur 
i gcroílár na dtionscnamh a dhéanaimid 
agus sna seirbhísí agus tacaíochtaí a bhíonn 
á soláthar againn don fhoireann. Tacaíonn 
Seirbhísí AD le clár forbartha eagraíochta 
a fhorbairt mar fhreagra ar bhearnaí a 
sainaithníodh i suirbhéanna maidir le 
rannpháirtíocht na foirne agus i bhfóraim 
aiseolais. Cinntíonn an t-aonad freisin go 
mealltar lucht saothair éagsúil a chruthaíonn 
go maith de bharr a gcleachtais fostaíochta, 
agus go gcoinnítear agus go bhforbraítear iad 
agus go dtugtar spreagadh dóibh.

Ba é 674 duine líon iomlán na foirne 
Cóibhéise Lánaimseartha (Státseirbhísigh, 
Foireann Tionscail Stáit, Clódóirí agus Foireann 
Sealbhóirí Oifige) ag deireadh 2022.

Soláthraíonn Seirbhísí AD réimse leathan 
deiseanna oiliúna agus forbartha d’fhoireann 
Sheirbhís Thithe an Oireachtais agus 
do chomhaltaí an Oireachtais agus dá 
bhfoireann. Filleadh ar roinnt oiliúint i bpearsa 
i mí Aibreáin 2022. Leanadh le deiseanna 
oiliúna agus seimineáir faisnéise ar MS Teams 

freisin. Soláthraíodh deiseanna oiliúna agus 
foghlama i raon leathan réimsí lena n-áirítear 
oiliúint theicniúil, ghairmiúil agus forbartha 
pearsanta. D’fhreastail 1,275 duine ar 556 
chúrsa a cuireadh ar fáil le linn 2022 (cuireadh 
521 chúrsa ar fáil ag soláthróirí seachtracha 
agus chuir Saineolaithe inmheánacha in 
Ábhair ar Leith an 35 chúrsa eile ar fáil). 
Ina theannta sin, tacaíonn an tSeirbhís leis 
an Scéim um Aisíoc/Réamhíoc Táillí agus 
cuireann sí chun cinn í. Thug tríur chomhaltaí 
foirne is daichead ón tSeirbhís faoi chúrsaí 
faoin scéim le linn 2022.

Bhí na nithe seo a leanas i measc na 
bpríomhthionscnamh oiliúna a soláthraíodh 
do chomhaltaí foirne na Seirbhíse le linn 2022:

 z Cúnamh Taca ó Dheasc Chabhrach TFC: 
Oiliúint Ionaid Glaonna

 z Clár Oideachais an Oireachtais: Oiliúint um 
Thús Áite do Leanaí

 z Oiliúint Foirne Ardfheidhmíochta le 
haghaidh OCDP agus Aonad AD agus 
Pinsean na gComhaltaí.

Bhí na nithe seo a leanas i measc na 
bpríomhthionscnamh oiliúna a soláthraíodh 
do chomhaltaí agus dá bhfoireann le linn 
2022:

 z Oiliúint maidir le Bunachair Sonraí na 
dToghlach

 z Oiliúint Cosanta Sonraí/Saorála Faisnéise/
RGCS

 z Oiliúint Meán Sóisialta don phearsanra 
polaitíochta

 z Scríobh Óráidí don phearsanra polaitíochta

Figiúr 8: Oiliúint agus Forbairt Foirne

Nóta: Tá cúrsaí OneLearning san áireamh sna sonraí 
‘seachadta go seachtrach’.

Cuireadh roinnt príomhthioscnamh ar siúl le 
linn 2022 lenar soláthraíodh freisin 
deiseanna tacaíochta agus foghlama don 
fhoireann:

 z Seoladh Fios, an Córas Bainistithe 
Foghlama nua de chuid Sheirbhís Thithe 
an Oireachtais i mí na Nollag 2022. 
Cuireann an córas seo deiseanna nua 
oiliúna ar fáil lena n-áirítear cúrsa 
r-fhoghlama spriocdhírithe Oireachtais 
maidir leis an Dínit san Ionad Oibre, agus 
tugann sé deis freisin do bhainisteoirí 
comhaltaí foirne a shannadh chuig cúrsaí 
comhlíonta (lena n-áirítear Cosaint Sonraí 
agus Nochtadh Cosanta). Tugadh isteach 
micreafhoghlaim ar Fios chomh maith, 
ina mbíonn míreanna gearra 
r-fhoghlama 15 nóiméad, bunaithe ar 
ábhair amhail sláinte agus folláine agus 
ceannaireacht éifeachtach.

 z Fograíodh níos mó ná 10 gcúrsa 
bainistíochta agus ceannaireachta le 
haghaidh comhaltaí foirne Státseirbhíse 
agus leathadh amach iad ar an ardán 
OneLearning le linn 2022.

 Bhain 34 bhainisteoir ar an iomlán leas as 
seisiún ranga fíorúil dar teideal ‘Saothar 
Oibre Cumaiscthe a Bhainistiú’, a 
cuireadh ar fáil trí WebEx ar 
OneLearning. Mar chuid den chúrsa sin, 
leagtar amach an 5 phrionsabal a 
ndéantar cur síos orthu sa Chreat um an 
mBeartas Oibre Cumaiscthe le haghaidh 
Eagraíochtaí Státseirbhíse agus dearadh 
é chun feasacht a ardú, agus chun am a 
thabhairt don fhoireann na dúshláin 
agus deiseanna a bhaineann leis an obair 
chumaiscthe a phlé.

 z Eagraíodh lá as baile i mí Mheán Fómhair 
don fhoireann bainistíochta shinsearach 
chun go mbeadh deis acu díriú isteach 
ar dhúshláin ceannaireachta. Is éard a 
bhí mar aidhm leis an lá ná smaoineamh 
straitéiseach a athmhuscailt ag leibhéal 
na bainistíochta sinsearaí, lena n-áirítear 
an tslí a dtabharfaidh an eagraíocht 
aghaidh ar dhúshláin agus deiseanna 
amach anseo. Deis a bhí ann chun 
cineálacha cur chuige éagsúla a chíoradh 
le ceardlanna praiticiúla agus trialacha.

 z Déanann an Grúpa Stiúrtha ar an 
Oscailteacht agus Uilechuimsitheacht 
monatóireacht ar chúig chlár oibre atá 
dírithe ar na cainéil earcaíochta a leathnú 
do dhaoine ó gach cúlra.

 Ina theannta sin, tá an tSeirbhís i mbun 
oibre ar bheartas maidir le clár 
intéirneachta foirmiúil le haghaidh réimsí 
speisialtóra den stáitseirbhís.

 z Is clár socrúchán oibre é Meantóireacht 
Thoilteanach Ábalta (WAM) a bhfuil sé 
mar aidhm aige rochtain ar an margadh 
oibre a chur chun cinn do chéimithe faoi 
mhíchumas agus cur le cumas fostóirí 
míchumas a imeascadh sa ghnáth-ionad 
oibre. Cuireadh tús le clár WAM amháin 
in mí Iúil 2022.

 Le hathrú a rinneadh don chlár WAM in 
2022, féadfaidh céimithe WAM dul i 
mbun iomaíochta i bpróiseas agallaimh 
srianta óna bhféadfaidh fostaíocht bhuan 
sa Státseirbhís a bhaint amach. D’éirigh 
le céimí WAM 2022 i Seirbhís Thithe an 
Oireachtais sa chomórtas agallaimh 
srianta i mí na Nollag agus tosóidh an té 
sin le Seirbhís an Oireachtais ar bhonn 
lánaimseartha.

Le linn 2022 lean Seirbhísí AD le cur chuige 
straitéiseach i dtaobh earcaíochta a chur 
i ngníomh chun a chinntiú go ndéantar 
comhaltaí foirne nua a shocrú go tráthúil 
agus comórtais earcaíochta intí a sheoladh 
agus na folúntais a líonadh go tapa. Bhí 
an fhoireann earcaíochta dírithe ar ghráid 
speisialtóra a líonadh, amhail aistritheoirí, 
taighdeoirí agus eacnamaithe, agus 
cruthaíodh painéil le haghaidh riachtanais 
reatha agus thodhcaí agus leathnaíodh 
fógraíocht maidir le poist ar chainéil na 
Seirbhíse um Cheapacháin Phoiblí (PAS) 
agus an Oireachtais chun suíomhanna 
gréasáin níos spriocdhírithe bunaithe ar an 
sruth earcaíochta speisialtóra a áireamh.

Sprioc 4: Cultúr dínite agus 
measa, éagsúlachta agus 
uilechuimsitheachta a neartú.

Rinneadh taighde ar an Straitéis um 
Chomhionannas, Éagsúlacht agus 
Uilechuimsitheacht (CÉU) le linn 2022. Tá 
próiseas comhairliúcháin beartaithe freisin. 
Chuir an t-Oifigeach CÉU, ar chomhalta é 
den Fhóram maidir le hOireachtas a 
Thacaíonn le Teaghlaigh agus atá 
Uilechuimsitheach, na moltaí ó thuarascáil 
an fhóraim sin san áireamh agus an Straitéis 
CÉU don Oireachtais á dréachtú. Ina 
theannta sin, faoi Alt 42 den Acht fá 
Choimisiún na hÉireann um Chearta an 
Duine agus Comhionannas, 2014 cuirtear 
oibleagáid reachtúil ar gach foras poiblí 
socruithe a dhéanamh chun:

 z Idirdhealú a dhíchur,
 z Comhionannas deiseanna na foirne agus 

na ndaoine dá soláthraíonn sé seirbhísí a 
chur chun cinn, agus plé leo ar bhealach 
cothrom, agus

 z Cearta an duine a chosaint a mhéid a 
bhaineann le cearta a chuid comhaltaí, a 
chomhaltaí foirne agus na ndaoine dá 
soláthraíonn sé seirbhísí.

Baineann Dualgas na hEarnála Poiblí le 
gach duine den phobal, leis na daoine a 
úsáideann ár gcuid seirbhísí, agus lenár 
bhfoireann. Tá sé i gceist ag Tithe an 
Oireachtais a n-oibleagáidí faoi Dhualgas 
na hEarnála Poiblí a bhaint amach tríd a 
Straitéis agus Creat um Chomhionannas, 
Éagsúlacht agus Uilechuimsitheacht (CÉU).

In 2022 athainmníodh an Grúpa Stiúrtha 
um Éagsúlacht agus Uilechuimsitheacht 
mar an ‘Grúpa Stiúrtha um Oscailteacht 
agus Uilechuimsitheacht’ chun go léireofaí 

ann a shainchúram leathan i dtaobh cláir 
éagsúlachta agus uilechuimsitheachta 
agus a chlár oibre i dtaobh oideachais, 
rochtana agus rannphártíochta. Tá dhá 
sprioc éagsúla a bhfuil an tábhacht 
céanna leo ag an nGrúpa Stiúrtha; chun 
éagsúlacht agus uilechuimsitheacht a 
fheabhsú i dTithe an Oireachtais bunaithe 
ar naoi bhforas comhionannais agus chun 
deiseanna oideachais agus rannpháirtíochta 
a fhorbairt agus a mhaoirsiú chun rochtain 
ar Thithe an Oireachtais a fheabhsú ag baint 
úsáide as múnlaí earcaíochta, socrúcháin 
oibre, intéirneachta agus printíseachta. Tá 
an dá sprioc sin fite fuaite leis an sprioc 
uileghabhálach maidir le hOireachtas atá 
oscailte, uilechuimsitheach agus inrochtana 
a fhorbairt agus a bheith mar roghfhostóir.

Nuair a athainmníodh an Grúpa Stiúrtha in 
2022, aithníodh an t-éileamh oibre atá ag 
teacht chun cinn le haghaidh éagsúlacht 
agus uilechuimsitheacht san áit oibre, mar 
aon le bealaí eile chun fostaíocht a rochtain 
le cúig chlár socrúcháin oibre oifigiúla i 
bhfeidhm san Oireachtas anois, eadhon:
1. An Clár Socrúcháin Mac Léinn do 

chomhaltaí
2. Clár na hIdirbhliana
3. Clár Oibre agus Foghlama an Oireachtais 

(Clár OWL)
4. An Clár WAM (Willing, Able, Mentoring)
5. Clár Theanga Chomharthaíochta na 

hÉireann agus Léann na mBodhar 
Choláiste na Tríonóide.

Tá sonraí maidir leis an gClár Socrúcháin 
Mac Léinn do chomhaltaí, Clár na 
hIdirbhliana, an Clár WAM agus Clár 
Theanga Chomharthaíochta na hÉireann 
agus Léann na mBodhar Choláiste na 
Tríonóide ar fáil i spriocanna straitéiseacha 
3.2, 2.3 agus 3.1 faoi seach.

Is clár feidhmeach foghlama, forbartha 
agus sóisialaithe do dhaoine fásta faoi 
mhíchumas intleachtúil é Clár Oibre agus 
Foghlama an Oireachtais (OWL). Sheol 
an Ceann Comhairle, Seán Ó Fearghaíl TD, 
an Clár den chéad uair in 2018 mar thogra 
píolótach le dhá eagraíocht urraíochta, 
WALK agus KARE, agus bhí sé éascaithe ag 
Seirbhís Thithe an Oireachtais a chuireann 
láthair oibre ar fáil ina bhféadfaidh na 
daoine fásta seo foghlaim agus a gcuid 
scileanna a fhorbairt chun go mbeidh siad 
“réidh don obair”. Tá Tithe an Oireachtais ar 
an gcéad Pharlaimint ar domhan le clár den 
sórt seo a chur ar fáil.

Bhain an dara grúpa rannpháirtithe i gClár 
Oibre agus Foghlama an Oireachtais (OWL) 
a gcáilíocht amach ag searmanas gradam i 
dTeach Laighean ar an 6 Iúil 2022.

Céimithe Chlár OWL, 6 Iúil 2022

Tacaíonn an clár le céimithe OWL fostaíocht 
lánaimseartha pháirtaimseartha fhiúntach 
agus inmharthana a bhaint amach sa 
Státseirbhís agus sa tSeirbhís Phoiblí i 
gcoitinne tríd an gClár Céimithe OWL. Tá 
fostaíocht pháirtaimseartha bainte amach 
ag seacht gcéimí a ghlac páirt i gclár na 
bliana seo; seisear i Ranna agus Oifigí 
Rialtais agus duine amháin san earnáil 
phríobháideach.

Le linn a gcuid ama i dTeach Laighean, 
d’oibrigh an deichniúr oiliúnaithe (atá ina 
gcéimithe anois) in oifigí éagsúla intí agus 
sa Roinn Talmhaíochta agus Bia agus 
Mara agus sa Roinn Turasóireachta, Cultúir, 
Ealaíon, Gaeltachta, Spóirt agus Meán, áit a 
bhfuair siad taithí oibre luachmhar in go leor 
réimsí éagsúla. Le linn 2020 agus 2021 ghlac 
na hoiliúnaithe páirt i dtascanna cianoibre, 
rud a thug taithí luachmhar dóibh ar an 
timpeallacht oibre cumaiscthe.

Cé gur bhain dúshlán le paindéim Covid-19, 
tugadh deis do pháirtithe an chláir an clár 
a leathnú agus an t-am sin a úsáid chun 
oibriú leis an hoiliúnaithe chun gné oibre 
cumaiscthe a chur leis an gclár.

Thosaigh an tríú grúpa d’oiliúnaithe OWL 
a socrúcháin ar an láthair oibre i Meán 
Fómhair 2022, an chéad shocrúchán ar an 
láthair oibre d’oiliúnaithe OWL ó phaindéim 
Covid-19. Chríochnaigh an deichniúr 
oiliúnaithe ionduchtúchán ar an 19 Meán 
Fómhair agus tá siad i mbun oibre ó shin i 
róil éagsúla san eagraíocht agus sa Roinn 
Talmhaíochta, Bia agus Mara agus sa Roinn 
Turasóireachta, Cultúir, Ealaíon, Gaeltachta, 
Spóirt agus Meán.

Bunaithe ar an rath a bhí ar an gclár OWL, 
tá éileamh leanúnach ann don tSeirbhís a 
cláir éagsúlachta agus uilechuimsitheachta 
a leathnú. Mar shampla, mhol an Fóram 
maidir le hOireachtas a Thacaíonn le 
Teaghlaigh agus atá Uilechuimsitheach 
go ndéanfar ‘réimse clár socrúchán oibre 
a fhorbairt ina mbeidh béim ar rochtain 
chothrom thrédhearcach, ar chaighdeáin 
dea-chleachtais agus ar thorthaí maithe 
foghlama’ (Moladh 46).

Agus an bhéim sin ar an éagsúlacht agus 
uilechuimsitheacht, d’óstáil an Ceann 
Comhairle, Seán Ó Fearghaíl TD, 
Siompóisiam Oireachtais ar an ábhar 
Feabhas a chur ar Rannpháirtíocht sa Saol 
Poiblí agus i gCúrsaí Polaitíochta an 13 
Meán Fómhair. Bhí sé mar chuspóir aige 
breithniú a dhéanamh ar smaointe agus ar 
dhúshláin mhóra is féidir le pobal an 
Oireachtais a chur chun cinn le spiorad an 
chuspóra choitianta. Thug an siompóisiam 
Comhaltaí an Oireachtais le chéile chomh 
maith le páirtithe leasmhara ó réimsí 
saineolais náisiúnta agus idirnáisiúnta. 
Dhírigh an Siompóisiam ar thrí 
phríomhréimse a bhféadfaidh slí beatha 
níos uilechuimsithí agus níos inrochtana a 
dhéanamh den saol poiblí agus den 
pholaitíocht:

 z an éagsúlacht in Éirinn sa 21ú haois
 z leasanna daoine óga agus
 z rannpháirtíocht na mban i bpobal an 

Oireachtais.

Is iad seo na príomhchainteoirí a bhí i láthair 
ag an ócáid sin:

 z Furkan Karayel, Údar, Cainteoir faoi 
chúrsaí Éagsúlachta agus 
Uilechuimsitheachta in Éirinn, ar an 
ábhar ‘Machnamh a dhéanamh ar an 
éagsúlacht i bpobal an Oireachtais in 
Éirinn san 21ú haois’;

 z Harry McCann, Bunaitheoir Comhairle 
Dhigiteach na nÓg, ar an ábhar 
‘Ionadaíocht a dhéanamh ar leas na 
nDaoine Óga’; agus

 z Rachael Rollins, Aturnae na Stát 
Aontaithe le haghaidh Massachusetts, ar 
an ábhar ‘Rannpháirtíocht na mBan a 
chur chun cinn i bPobal an Oireachtais’.

D’óstáil an Ceann Comhairle, Seán Ó Fearghaíl TD, 
Siompóisiam Oireachtais ar an ábhar ‘Feabhas a chur ar 
Rannpháirtíocht i Saol Poiblí agus i gCúrsaí Polaitiúla’ an 13 
Meán Fómhair.

Tacaíonn gach duine i dTithe an Oireachtais 
go láidir le cultúr dínite agus measa in 
Áit Oibre an Oireachtais, áit nach bhfuil 
glacadh ar bith le bulaíocht, ciapadh 
ná gnéaschiapadh. Trí ghlacadh le 
Ráiteas Prionsabal agus Beartais um 
Dhínit agus Meas (2019) de chuid an 
Choimisiúin, dearbhaíonn Comhaltaí agus 
Páirtithe Polaitíochta a dtiomantas i leith 
timpeallacht oibre dhearfach fháilteach a 
spreagadh agus a chothú mar a gcaitear 
go cóir, le dínit agus meas, le gach duine 
a oibríonn i bPobal an Oireachtais. I 
mí na Samhna 2020, d’aontaigh an 
Coimisiún athbhreithniú a dhéanamh ar 
oibriú an Bheartais um Dhínit agus Meas. 
Críochnaíodh an t-athbhreithniú sin in 
2021 agus dhearbhaigh an Coimisiún Plean 
Gníomhaíochta ina mbeadh na céad 
chéimeanna eile agus gníomhaíochtaí 
leantacha a d’éirigh as an athbhreithniú.

Bunaíodh Grúpa Stiúrtha um Dhínit agus 
Meas i mí an Mhárta 2022 agus tháinig an 
grúpa le chéile trí huaire an bhliain sin. San 
obair a rinne an grúpa in 2022 bhí measúnú 
leanúnach ar an Ráiteas Prionsabal agus 
Beartas um Dhínit agus Meas agus feasacht 
a ardú ar an mbeartas agus na seirbhísí atá 
ar fáil chun tacú leis.

Forbraíodh cúrsa r-fhoghlama dar teideal 
Dínit san Ionad Oibre in 2022, lena n-áirítear 
an Beartas um Dhínit sa Láthair Oibre na 
Státseirbhíse mar aon le cóid chleachtais 
Sheirbhís an Oireachtais. Cuirfear seisiúin 
oiliúna agus faisnéise ar fáil don fhoireann 
polaitíochta agus do chomhaltaí in 2023. 
Anuas air sin, tá réimse roghanna oiliúna 
maidir le dínit san áit oibre á bhforbairt faoi 
láthair.

Faoi cheanglais an Achta um Thús Áite do 
Leanaí, 2015, tá Ráiteas um Choimirciú 
Leanaí i bhfeidhm ag Seirbhís an 
Oireachtais, le tacaíocht ón bPlean maidir 
leis an Ráiteas um Choimirciú Leanaí. Sa 
bhliain 2022 bunaíodh Grúpa Oibre de 
chuid an Ghrúpa Stiúrtha um Oscailteacht 
agus Uilechuimsitheacht chun feasacht a 
ardú maidir leis an gcoimirciú leanaí agus 
chun sraith acmhainní a fhorbairt lena 
ndíreofaí aird ar ról phobal an Oireachtais 
maidir le seirbhísí iomchuí a bhfuil tábhacht 
leo a sholáthar go sábháilte don Oireachtas. 
Cuirfear sceideal ócáidí le chéile le linn 2023 
chun feasacht a ardú.

Leagtar amach sa Ráiteas um Choimirciú 
Leanaí roinnt príomhphrionsabal 
agus faisnéis maidir le ról na nDaoine 
Idirchaidrimh Sainainmnithe maidir le 
sábháilteacht agus folláine leanaí a chinntiú 
i gcoimpléasc an Oireachtais. Áirítear 
freisin sa Ráiteas na sonraí teagmhála agus 
nósanna imeachta maidir le hábhair imní 
laistigh de choimpléasc an Oireachtais a 
thuairisciú. Forbraíodh Plean maidir leis 
an Ráiteas um Choimirciú Leanaí freisin, 
ina leagtar amach gníomhaíocht chun an 
Ráiteas um Choimirciú Leanaí lena n-áirítear 
cur chun cinn na riachtanas agus na 
dtacaíochtaí atá i bhfeidhm.

Ar an 21 Nollaig d’fhoilsigh Seirbhís 
Thithe an Oireachtais an Tuarascáil faoin 
mBearna Pá idir na hInscní le haghaidh 
2022, i gcomhréir le riachtanais dlí. De réir 
rialacháin an Achta um Fhaisnéis faoin 
mBearna Phá idir na hInscní, 2021, ní mór 
d’eagraíochtaí a bhfuil níos mó ná 250 fostaí 
acu tuarascáil a dhéanamh maidir leis an 
mbearna pá uaire idir na hinscní thar réimse 
méadrachtaí.

Sa tuarascáil sin, leagtar amach na beartais 
maidir leis an mbearna pá idir na hinscní le 
haghaidh Sheirbhís Thithe an Oireachtais 
don bhliain 2022.

Roghnaigh an tSeirbhís an 29 Meitheamh 
2022 mar dháta spléachadh. Is ionann an 
bearna pá meánach don tSeirbhís don 
tréimhse ón 30 Meitheamh 2021 go dtí an 
29 Meitheamh 2022 agus -3.56%, agus is 
ionann an bearna pá airmheánach don 
tréimhse chéanna agus -5.62%. Is é an 
bearna pá an difríocht sa mheántuarastal 
uaire idir fir agus mná i saothar oibre; tá 
buntuarastal, liúntais agus ragobair san 
áireamh leis sin.

Tá Seirbhís Thithe an Oireachtais tiomanta 
go láidir don chomhionannas, éagsúlacht 
agus uilechuimsitheacht a chur chun cinn. 
I gcroílár ár bplean straitéisigh, aithnítear 
gurb iad na daoine i bpobal an Oireachtais 
an acmhainn is fearr atá againn. Tá eolas 
agus taithí saibhir ag foireann Sheirbhís 
Thithe an Oireachtais (an státseirbhís agus 
an fhoireann tionscail stáit) agus tá siad 
i lár an aonaigh maidir le hOireachtas 
éifeachtach a chur chun cinn. Leanfaidh 
Seirbhís an Oireachtais le roinnt tionscnamh 
a chur chun cinn chun éagsúlacht agus 
uilechuimsitheacht a fheabhsú agus 
déanfaidh sí monatóireacht agus tuairisciú 
maidir le hionadaíocht inscne.

Sprioc 5: Straitéis a fhorbairt 
chun na moltaí ón bhFóram 
maidir le hOireachtas a 
thacaíonn le Teaghlaigh agus 
atá Uilechuimsitheach a chur i 
ngníomh.

Is é an Ceann Comhairle a bhunaigh an 
Fóram maidir le hOireachtas a thacaíonn le 
Teaghlaigh agus atá Uilechuimsitheach 
d’fhonn moltaí a spreagadh, ar moltaí 
praiticiúla iad arbh fhéidir a bhaint amach 
agus lena bhféadfaí áit oibre a dhéanamh 
de Thithe an Oireachtais a bheadh ina háit 
oibre uilechuimsitheach, bháúil do 
theaghlaigh agus íogair ó thaobh na 
hinscne de. Is í an Dochtúir Mary Upton atá 
ina Cathaoirleach ar an bhfóram agus 
thíolaic an fóram a thuarascáil i Samhain 
2021, arbh ócáid fhíor-thábhachtach í. 
Déantar 51 mholadh sa tuarascáil a meastar 
10 moladh díobh a bheith ina moltaí 
tosaíochta. Baineann na moltaí sin le cúig 
réimse ríthábhachtacha, eadhon:
1. Reifreann maidir leis an gcianobair agus 

le seachvótáil.
2. Méadú ar ionadaíocht na mban ar 

Choistí Oireachtais.
3. Seachtainí ina mbeidh suíonna fada 

déanacha do-thuartha a laghdú.
4. Cur leis an éagsúlacht i bpobal an 

Oireachtais; agus
5. Bearta d’fhonn sábháilteacht phearsanta 

Comhaltaí agus a bhfoireann a chinntiú.

I ngach moladh tá amlínte maidir le cur i 
ngníomh, arb é an tréimhse ama ó 12 mhí 
go 3 bliana é, de ghnáth.

Rinne an tSeirbhís, go luath in 2022, Coiste 
Stiúrtha a bhunú, a raibh duine ag leibhéal 

Rúnaí Chúnta i gceannas air, chun na moltaí 
a athbhreithniú faoi thrí chritéar leathana. 
Bunaíodh trí fhochoiste faoi na critéir sin 
agus is duine ag leibhéal an Phríomhoifigigh 
atá i gceannas orthu.

1. Nós imeachta: Ar na moltaí 
ríthábhachtacha a breithníodh tá, mar 
shampla, Príomhchoiste Dála a bhunú; 
moladh i ndáil le Reifreann Bunreachta 
chun Airteagal 15 a leasú (d’fhonn vótáil 
chianda agus seachvótáil a cheadú); 
córas foirmeálta péireála a fhorbairt 
lena éascú do Chomhaltaí saoire 
mháithreachais, saoire atharthachta, 
nó saoire bhreoiteachta a ghlacadh, nó 
taisteal a dhéanamh ar ghnó riachtanach 
Rialtais; agus suíonna hibrideacha, 
moil réigiúnacha agus athbhreithniú 
ar Bhuan-Orduithe. Tá OCDP páirteach 
freisin i gcomhairle a thabhairt don 
Choiste Stiúrtha maidir le ceisteanna dlí 
a d’fhéadfadh éírí i leith na moltaí, mar 
shampla an Reifreann Bunreachta atá 
beartaithe, na paraiméadair bhunreachta 
a bhaineann le Príomhchoiste 
Dála a bhunú agus le seachvótáil a 
thabhairt isteach (le haghaidh Saoire 
Mháithreachais, Saoire Atharthachta nó 
Saoire Bhreoiteachta) agus socruithe 
le gur féidir le Comhaltaí a bheith 
rannpháirteach go cianda agus pribhléid 
pharlaiminteach acu i ngnó áirithe de 
chuid an Oireachtais.

2. AD: Áirítear ar na moltaí ríthábhachtacha 
a ndéanfaidh an grúpa seo maoirseacht 
orthu an tSeirbhís do thabhairt aghaidh 
ar uaireanta fada suí agus dá n-éascú i slí 
atá níos báúla don teaghlach a mhéid a 
bhaineann leis an bhfoireann, uainchláir 
a úsáid, agus/nó róil poist, chomh maith 
le moltaí a bhaineann le socruithe oibre 
solúbtha agus hibrideacha a fhorbairt, 
straitéis Comhionannais, Éagsúlachta 
agus Uilechuimsitheachta a fhorbairt, 

tionscnaimh oiliúna agus earcaíochta, 
agus cláir socrúcháin oibre.

3. Saoráidí agus Cóiríocht: Cuimsítear 
sna príomh-mholtaí a rinneadh sa 
réimse seo ná go mbeadh cóiríocht 
ann le haghaidh “Príomhchoiste” nua 
Dála, ag cruthú spásanna chun leanaí a 
bheathú, saoráidí cuí chun leanaí a athrú, 
soláthar Seomra Teaghlaigh dírithe ar 
leanaí na gComhaltaí, athbhreithniú ar 
na saoráidí naíolainne, leithris agus ar 
inrochtaineacht an champais.

Tasc tábhachtach ba ea measúnacht a 
bheith á déanamh ar dtús ag na fochoistí 
ar na moltaí go léir, á thabhairt faoi deara 
go bhfuil ábhar den chineál céanna i réimsí 
áirithe. Is díol suntais é go bhfuil i gceist le 
roinnt mhaith moltaí plé a dhéanamh le 
heagraíochtaí eile, lena n-áirítear an Rialtas, 
a bhféadfaidh gur gá dó ról ceannasaíochta 
a ghlacadh, nó bheith mar pháirtí 
comhairleach i dtaca le moltaí.

Mar shampla, seo é Moladh 38:
Tá páirtithe polaitíochta le spriocanna a 
shocrú i dtaca le hionadaíocht do mhná ó 
mhionlaigh eitneacha laistigh de chuótaí 
inscne na bpáirtithe polaitíochta.

Mar chuid dá thuarascáil, scríobh an Fóram 
chuig rannóga iomchuí sa Roinn Tithíochta, 
Rialtais Áitiúil agus Oidhreachta agus chucu 
sin a bhfuil Coimisiún Toghcháin in Éirinn 
á bhunú, agus chuig an Roinn Caiteachais 
Phoiblí agus Athchóirithe freisin, agus 
dhírigh sé a n-aird ar na moltaí a bhí faoina 
gcúram.

Baintear rannpháirtíocht pholaitiúil agus 
úinéireacht ar mholtaí na tuarascála amach 
trí thuarascálacha rialta chuig an gCoiste um 
Athleasú na Dála, an Coiste um Pribhléidí 
Parlaiminteacha agus Formhaoirsiú an 
tSeanaid, Coiste Gnó na Dála agus Coimisiún 
Thithe an Oireachtais. Leanfar d’obair an 
Choiste Stiúrtha i dtaobh thuarascáil an 
Fhóraim um Oireachtas a thacaíonn le 
Teaghlaigh agus atá Uilechuimsitheach 
a chur i gcrích in 2023, le pleananna 
forfheidhmithe a fhorbairt chun na moltaí a 
chur chun cinn.

Toradh Straitéiseach 2 - Pobal an Oireachtais Uile-
chuimsitheach a dtugtar Tacaíocht Mhaith dó

Sprioc 6: Timpeallacht 
fhisiceach shlán, shábháilte 
agus inrochtana a sholáthar ina 
ndéantar freastal ar riachtanais 
phobal an Oireachtais.

Is ar an mBord Bainistíochta agus ar an 
Ard-Rúnaí ar dtús atá an fhreagracht 
fhoriomlán maidir le timpeallacht fhisiceach 
shlán, shábháilte agus inrochtana a chruthú 
agus a chothabháil. Ní féidir leis an mBord 
Bainistíochta ná leis an Ard-Rúnaí a 
bhfreagracht a chomhlíonadh gan 
rannpháirtíocht agus comhoibriú gach 
úsáideora i gcoimpléasc Theach Laighean. 
Leagtar amach i Ráiteas Sábháilteachta 
Sheirbhís Thithe an Oireachtais tarmligin, 
róil agus freagrachtaí sonracha i leith 
bainisteoirí agus páirtithe leasmhara eile a 
úsáideann an coimpléasc. I dteannta a 
bainisteoirí agus a fostaithe féin, oibríonn 
Seirbhís Thithe an Oireachtais taobh le 
roinnt eagraíochtaí eile agus 
comhroinneann sí a háitreabh leo. Leagtar 
amach sa Ráiteas Sábháilteachta na 
tiomantais lena bhfuil an tSeirbhís ag súil ó 
gach ceann díobh seo:

 z Oifig na nOibreacha Poiblí (OOP)
 z Pearsanra Polaitíochta (na comhaltaí 

agus a bhfoireann)
 z Conraitheoirí Seirbhíse
 z Pearsanra Meán
 z Cuairteoirí.

Tá ról ceannasaíochta ag an gCeann 
Saoráidí maidir le cóiríocht agus seirbhísí 
a sholáthar chun tacú le timpeallacht 
oibre shábháilte. In 2022, chuaigh ABS i 
dteagmháil le OOP d’fhonn tús a chur le 
Straitéis Eastáit a fhorbairt do choimpléasc 
an Oireachtais. Rinneadh áireamh cóiríochta 

iomlán a chur i gcrích ar fud fhoirgnimh 
an Oireachtais. Rinneadh measúnú ar 
riachtanais reatha agus riachtanais is 
dócha a bheith ann amach anseo lena 
n-áirítear an méadú a bhfuiltear ag súil leis 
ar chomhaltas na Dála i ndiaidh an chéad 
olltoghcháin eile, mar aon le moltaí a rinne 
an Fóram um Oireachtas a thacaíonn le 
Teaghlaigh agus atá Uilechuimsitheach. 
Is togra leanúnach é sin agus leanfar de 
rannpháirtíocht a bheith le OOP.

Tá an Ceann Saoráidí freagrach as pleanáil 
leanúnachais gnó freisin agus cuirfear tús 
in 2023 le próiseas comhairliúcháin le 
hAonaid ghnó in 2023 agus le ceardlanna 
ina dhiaidh. Coinníodh bainistíocht 
sábháilteachta faoi athbhreithniú leanúnach 
chun a chinntiú go ndéantar cúinsí atá ag 
athrú a chur i gcuntas i ngach beart agus 
go nuashonraítear iad chun comhairle agus 
dea-chleachtas a léiriú.

Bunaíodh Aonad Sábháilteachta nua i 
Seirbhís Thithe an Oireachtais in 2022 agus 
tugadh isteach córas bainistíochta nua chun 
priacail sláinte agus sábháilteachta a laghdú 
ar an gcampas. Tá an córas bainistíochta 
bunaithe ar thimthriall feabhais leanúnaigh 
arb é Pleanáil-Déan-Seiceáil-Gníomhaigh. 
Is dá bharr sin gur féidir leis an tSeirbhís 
spriocanna a leagan amach don bhliain 
atá ag teacht, na gníomhartha is gá chun 
iad a sheachadadh a chur i ngníomh, a 
chinntiú go bhfuil siad á ndéanamh agus 
ag oibriú, agus gníomhú i gcás nach bhfuil. 
Cuid ríthábhachtach de sin is ea an Coiste 
Sláinte agus Sábháilteachta. Is fóram é 
an Coiste, a bhfuil duine ó AD ar leibhéal 
Príomhfheidhmeannaigh i gceannas air, 
inar féidir le hIonadaithe Sábháilteachta 
dul i gcomhairle le bainisteoirí agus uiríll a 
dhéanamh i dtaobh saincheisteanna maidir 
le sábháilteacht, sláinte agus leas san áit 
oibre.

Tá freagracht ag an aonad sábháilteachta 
freisin maidir le beartas um shábháilteacht 
dóiteáin agus oibríonn an t-aonad le 
Rannóg an Mhaoirseora chun cleachtais 
sábháilteachta dóiteáin a chur i 
ngníomh. Cuireadh tús le tionscadal 
chun athbhreithniú a dhéanamh ar 
bhealaí aslonnaithe in 2022; áirítear san 
athbhreithniú uasdátú a dhéanamh ar 
bhealaí, léarscáileanna agus comharthaíocht 
lenar féidir a chinntiú go mbeidh aslonnú 
sábháilte do gach duine ar fud an champais.

Leagtar amach i Ráiteas Sábháilteachta 
Sheirbhís Thithe an Oireachtas gealltanas 
na Seirbhíse i leith sábháilteacht, sláinte 
agus leas san áit oibre agus léirítear 
ann na hacmhainní agus an pearsanra 
sainainmnithe atá sannta chun an 
gealltanas sin a chur i gcrích. Tugtar treoir 
sa Ráiteas Sábháilteachta freisin maidir 
le hobair go sábháilte agus na nósanna 
imeachta a bheidh le leanúint i gcás 
éigeandála.

De réir an ghealltanais sin, rinne an Garda 
Síochána, ar iarraidh ó Thithe an Oireachtais, 
seisiúin faisnéise i bpearsa a sholáthar do 
chomhaltaí maidir lena slándáil phearsanta 
agus slándáil a gcuid foirne. Tugadh faisnéis 
sna seisiúin sin freisin faoin tslí a ndéanfaí a 
n-oifigí dáilcheantair agus a dtithe cónaithe 
a dhéanamh níos sábháilte. Tionóladh dhá 
sheisiún i R1 agus d’fhreastail 56 chomhalta 
orthu.

Seoladh aip Bainistíocht Turas do 
chomhaltaí i mí na Samhna. Leis an aip sin, 
is féidir le comhaltaí turais a chur in áirithe 
go díreach (gan dul i dteagmháil le hAonad 
an Mhaoirseora). Is féidir le comhaltaí 
áirithintí a láimhseáil, a leasú nó a chealú 
agus soláthraíonn an aip stair na dturas a 
cuireadh in áirithe roimhe sin.

I mí Lúnasa 2022, bunaíodh Grúpa 
Athbhreithnithe Turais i Rannóg an 
Mhaoirseora sular tugadh isteach an aip 
Bainistíocht Turas. Bhí an grúpa, a raibh 
duine ar leibhéal Rúnaí Cúnta i gceannas 
air, comhdhéanta d’Uiséirí ar gach grád 
agus tháinig sé le chéile 5 uair idir Lúnasa 
agus Samhain 2022. Rinneadh moltaí i 
dtaobh amanna, ábhair agus prótacail 
le haghaidh turas. Cuireadh na moltaí i 
ngníomh le héifeacht ó Samhain 2022, 
ionas go mbeadh siad ann ag an am céanna 
a tugadh isteach an aip Bainistíocht Turas. 
Leanann an grúpa de bheith ag teacht le 
chéile chun oibriú na dturas a athbhreithniú.

I mí na Nollag 2022, cuireadh tús leis an 
obair ar Chóras Bainistithe Cuairteoirí nua i 
Rannóg an Mhaoirseora. Sa chóras nua seo 
beidh soláthar don mhéid seo:

 z réamh-chlárúchán agus seiceáil isteach 
féinseirbhíse, amhail scanadh cóid QR ó 
fhóin phóca.

 z óstaigh a chur ar an eolas maidir le 
teacht cuairteoirí agus seiceáil amach, a 
chinntiú go gcloítear leis na riachtanais 
sláinte, sábháilteachta agus dlí, ag cur 
san áireamh soláthar bearta éigeandála 
amhail comhlíonadh Covid-19.

 z nascadh le córais eile, amhail an an Córas 
Áirithinte Turas agus d’fhéadfadh 
tuilleadh comhtháite le córais eile a 
bheith ann dá bharr.

Leis an gcóras nua éascófar do chuairteoirí 
ar mian leo an Ghaeilge a úsáid agus iad ag 
clárú/seiceáil isteach. Ar an iomlán, beidh an 
córas nua ina chabhair do chomhaltaí agus 
iad ag seoladh a ngnó go héifeachtach, agus 
déanfar leis ardchaighdeáin ghairmiúlachta 
agus rialachais chorparáidigh a chinntiú trí 
eispéireas VMS den chéad scoth a chur ar 
fáil. Cuirfidh sé tuairisciú cuimsitheach ar fáil 
chomh maith, lena dtabharfar léargas níos 
fearr do Sheirbhís an Oireachtais maidir le 
cuairteoirí a bhainistiú agus cuideoidh sé le 
straitéisí a fhorbairt sa todhchaí. Tá críochnú 
an chórais sceidealta do Mheitheamh 2023.

Toradh Straitéiseach 3 - Oireachtas Oscailte, 
Rannpháirteach agus Inbhuanaithe

Sprioc 1: Rannpháirtíocht idir an 
pobal agus Tithe an Oireachtais 
a neartú, lena n-áirítear tríd an 
teicneolaiocht chumarsáide digití a 
úsáid.

Tharla imeachtaí éagsúla le linn 2022, agus 
chabhraigh na himeachtaí sin le rannpháirtíocht 
an phobail agus feasacht a ardú faoi obair 
Thithe an Oireachtais. Thacaigh teicneolaíochtaí 
cumarsáide leis na himeachtaí sin.

An 15 Feabhra, sheol an Cathaoirleach, an 
Seanadóir Marcus Ó Dálaigh an clár imeachtaí 
Seanad100 – Glórtha Mionlaigh, Athruithe 
Móra, chun comóradh agus ceiliúradh a 
dhéanamh ar chothrom céad bliain an tSeanaid.

Leagtar amach thíos, príomhimeachtaí an chláir:
 z Rinne beirt de chomhaltaí Sheanad Éireann 

is mó cáil orthu, in éineacht leis an 
gCathaoirleach, clár imeachtaí a sheoladh 
chun comóradh a dhéanamh ar chothrom 
céad bliain an Tí Uachtaraigh. D’fhéach an 
Seanadóir David Norris agus an 
t-iarSheanadóir Máire Mhic Róibín siar ar ról 
Sheanad Éireann le céad bliain anuas agus 
tábhacht na n-ábhar a pléadh agus a 
cuireadh chun cinn i ndíospóireachtaí an 
tSeanaid.

Sheol an Seanadóir David Norris, iar-Uachtarán na hÉireann 
Máire Mhic Róibín agus an Cathaoirleach, an Seanadóir 
Marcas Ó Dálaigh an taispeántas ‘Glórtha Mionlaigh, Athruithe 
Móra’, mar chuid den cheiliúradh céad bliain Sheanad100.

Seanad 100 á sheoladh

 z Ar chuireadh ón gCathaoirleach, nocht an 
Seanadóir David Norris an taispeántas 
‘Glórtha Mionlaigh, Athruithe Móra’ i 
dTeach Laighean an 5 Bealtaine. Tá an 
taispeántas i bhforhalla Theach Laighean 
ar an gcéad cheann i sraith taispeántas 
poiblí ina léirítear beatha agus saothar na 
Seanadóirí a bhí ina gcrann taca do 
shaincheisteanna na mionlach ó bhí an 
chéad Seanad ann in 1922. Is féidir an 
taispeántas a bhreathnú ar líne freisin ag 
www.oireachtas.ie/seanad100.

 z Mar chuid den tsraith imeachtaí chun 
céad bliain de Sheanad Éireann a 
chomóradh an 22 Bealtaine, thug an 
Feisire Richard Neal aitheasc don Seanad, 
inar phléigh sé an nasc láidir idir Éire agus 
SAM agus an tslí a leanann cácas páirtí 
dépháirteach, Cairde na hÉireann, a bhfuil 
sé ina chomhchathaoirleach air, de thacú 
le cás na síochána i dTuaisceart Éireann.

An t-iarSheanadóir Tras Honan ag seoladh an taispeántais  
‘Mná sa Seanad’.

 z An 12 Iúil, rinne iar-Chathaoirleach an 
tSeanaid, Tras Honan, an taispeántas 
‘Mná sa Seanad’ a sheoladh i dTeach 
Laighean. Thug Cathaoirleach an 
tSeanaid, an Seanadóir Marcus Ó 
Dálaigh, cuireadh don iar-Sheanadóir de 
chuid Fhianna Fáil an taispeántas a 
oscailt, os í an t-aon bhean í a toghadh 
riamh ina Cathaoirleach. Is é ‘Mná sa 
Seanad” an dara taispeántas chun 
cothrom céad bliain an Tí Uachtaraigh a 
chomóradh. Ag teacht le ‘Glórtha 
Mionlaigh, Athruithe Móra’, téama 
Sheanad 100, díríonn an taispeántas aird 
ar bheatha agus obair na mban atá nó a 
bhí ina Seanadóirí agus a bhí i bhfách le 
cúiseanna mionlaigh ó chéad shuí an 
tSeanaid in 1922. Is féidir an taispeántas a 
bhreathnú ar líne freisin ag www.
oireachtas.ie/seanad100.

 z An 28 Meán Fómhair, bhí na hiar-
Sheanadóirí Catherine McGuinness, 
Martin McAleese agus Ian Marshall i 
dteannta an Chathaoirligh Marcus Ó 
Dálaigh chun an taispeántas ‘Glórtha an 
Tuaiscirt’ a sheoladh. Is é seo an tríú 
taispeántas sa tsraith taispeántas poiblí 
‘Glórtha Mionlaigh, Athruithe Móra’ chun 
aird a tharraingt ar ról na Seanadóirí ó 
Thuaisceart Éireann, náisiúnaithe agus 
aontachtaithe araon, a d’úsáid an Seanad 
mar ardán chun plé ionadaíoch agus 
uilechuimsitheach a chinntiú. Is féidir an 
taispeántas a bhreathnú ar líne freisin ag 
www.oireachtas.ie/seanad100.

Seanad na nÓg.

 z Tháinig Seanad na nÓg le chéile an 10 
Samhain 2022, le toscairí ó gach cearn 
d’oileán na hÉireann. Ag an ócáid sin, bhí 
deis ag daoine óga roinnt topaicí a phlé, 
is topaicí a bhí roghnaithe acu féin. Le 
linn na díospóireachta, labhair an Leas-
Chathaoirleach, an Seanadóir Seosamh 
Ó Raghallaigh, a dúirt go bhfuil “an 
Seanad ina chrann taca do ghlórtha na 
mionlach ó bunaíodh é 100 bliain ó 
shin. Is cuí go bhfuil an Seanad ag 
tabhairt cumhacht do ghlórtha daoine 
óga sa bhliain seo ina bhfuil cothrom 
céad bliain an tSeanaid á chomóradh.” 
Ag deireadh na hócáide a bhí ar siúl ar 
feadh an lae, roghnaigh toscairí topaic 
arb í costais mhaireachtála do mhic léinn 
chun bheith ina hábhar díospóireachta 
ag Seanadóirí le hAire iomchuí.

 z An 24 Samhain, d’fhoilsigh an Irish 
Independent forlíonadh oideachasúil 
Nuachtán Seanad100 le hailt ó acadóirí 
agus iar-Sheanadóirí. Díríodh aird san 
fhorlíonadh ar na tionscnaimh a bhí ar 
siúl le linn 2022 chun comóradh a 
dhéanamh ar chothrom céad bliain 
Sheanad Éireann.

 z An 12 Nollaig, sheol an Cathaoirleach 
Marcus Ó Dálaigh an taispeántas deiridh 
sa tsraith taispeántas poiblí ‘Glórtha 
Mionlaigh, Athruithe Móra’, ina ndéantar 
ceiliúradh ar chothrom céad bliain de 
Sheanad Éireann. Tá an taispeántas seo 
dírithe ar an obair leanúnach sa Seanad 
lena neartófar a ról san Oireachtas.

 z An 12 Nollaig, d’óstáil an Cathaoirleach 
Marcus Ó Dálaigh Suí Searmanais de 
Sheanad Éireann chun cothrom céad 
bliain an chéad suí a cheiliúradh. Le linn 
an tsuí searmanais seo, thug an 
Taoiseach Micheál Ó Máirtín TD, aitheasc 
comórtha agus thug an Dochtúir John 
Bowman caint ina raibh ábhar 
machnaimh dá chuid féin.

 z Chraol Oireachtas TV, i mí na Nollag, clár 
faisnéise dhá chuid, ina dtugtar cuntas ar 
100 bliain de Sheanad Éireann; léirítear 
sa chlár tuairimí ó staraithe mór le rá 
agus ó iar-chomhaltaí agus comhaltaí 
reatha, lena n-áirítear an tUachtarán 
Micheál D. Ó hUigínn, iar-Uachtarán na 
hÉireann, Máire Mhic Róibín agus an 
Seanadóir David Norris.

Leabhar Sheanad 100 - 100 Bliain de Sheanad Éireann 1922-
2022, curtha in eagar ag an bhForas Riaracháin - 2023.

 z Le linn searmanais a óstáladh i Seomra 
Léitheoireachta Leabharlann an 
Oireachtais an 22 Feabhra 2023, sheol 
Cathaoirleach Sheanad Éireann an 
foilseachán 100 Bliain de Sheanad 
Éireann 1922-2022 ón bhFóras 
Riaracháin. Cuireadh an leabhar le chéile 
chun comóradh agus ceiliúradh a 
dhéanamh ar chothrom céad bliain de 
Sheanad Éireann agus tugtar le chéile sa 
leabhar ailt ó Sheanadóirí agus sealbhóirí 
oifige reatha, ó iar-Sheanadóir, acadóirí 
agus taighdeoirí. Is é foilsiú an leabhair seo, 
a thugann creat tagartha luachmhar don 
léitheoir maidir leis na chéad 100 bliain 
den Teach Uachtarach, an tionscnamh 
deiridh i gclár chun cothrom céad bliain 
an chéad suí de Sheanad Éireann a 
chomóradh ar feadh bliana.

I mí Iúil, d’óstáil an tSeirbhís Leabharlainne 
agus Taighde, i gcomhar le Buanchoiste 
IFLAPARL (Cónaidhm Idirnáisiúnta na 
gCumann Leabharlainne – An Rannóg um 
Sheirbhísí Leabharlainne agus Taighde do 
Pharlaimintí), an 37ú réamh-chomhdháil 
bhliantúil IFLAPARL i mBaile Átha Cliath. 
Ba é téama na réamh-chomhdhála: 
Saol parlaiminte na faisnéise: an tslí a 
ndéanann seirbhísí leabharlainne agus 
taighde luach a sholáthar do pharlaimintí, 
do chomhaltaí agus do shaoránaigh. 
D’fhreastail 73 rannpháirtí ar an gcomhdháil 
san iomlán agus labhair 18 gcainteoir le 
linn an imeachta aon lá, lena n-áirítear beirt 
chomhaltaí d’fhoireann an Oireachtais. 
Bhí ionadaithe do sheirbhísí leabharlainne 
agus taighde pharlaimintigh ón Eoraip, ón 
Afraic, ó Mheiriceá Theas agus ón Áise ag an 
réamh-chomhdháil. Don chéad uair, craoladh 

an cruinniú réamh-chomhdhála beo go 
comhuaineach do rannpháirtithe nach raibh 
ábalta freastal ar an gcruinniú i bpearsa, agus 
taispeántar ó anailísithe sonraí ón imeacht 
go raibh 220 amharc leathanaigh den 
fhíseán réamh-chomhdhála beo. Rinneadh 
éascaíocht do sheomraí fíorúla le haghaidh 
plé idir ghrúpaí beaga chomh maith agus 
ghlac 30 leabharlannaí agus taighdeoir ón 
Áise, ó Mheiriceá Theas agus ón Afraic páirt i 
ndíospóireachtaí i ngrúpaí beaga fíorúla.

Tá cuairt tugtha ag thart ar 100,000 duine 
ar Theach Laighean gach bliain idir 2017 
agus 2019. I mí an Mhárta 2020, chuir na 
Tithe turais phoiblí ar fionraí agus srian le 
rochtain a bheith ag cuairteoirí ar Theach 
Laighean i gcomhlíonadh bhearta sláinte 
agus sábháilteachta Covid-19. Lean na srianta 
sin i bhfeidhm in 2021. In 2022, thug 29,239 
duine cuairt ar Theach Laighean. Is léir ón 
gcomparáid idir líon na gcuairteoirí chuig 
Teach Laighean sa tréimhse sin agus líon 
na gcuairteoirí chuig Teach Laighean in 
2021 (1,874), an tslí a raibh Teach Laighean á 
athoscailt de réir a chéile.

Scoil Mhuire an Chlocháin ag tabhairt cuairt ar Theach 
Laighean an 25 Deireadh Fómhair 2022 – i gcomhar leis an 
Roinn Turasóireachta, Cultúir, Ealaíon, Gaeltachta, Spóirt agus 
Meán agus Tithe an Oireachtais, agus an Músaem Náisiúnta 
Cló le linn an Vótáil Chomhchoiteann a cheiliúradh.

Tá Teach Laighean ar cheann de na foirgnimh 
is tábhachtaí sa tír ó thaobh cúrsaí cultúrtha 
agus sóisialta de, agus is cuid ríthábhachtach 
de chur chun cinn an chomhpháirteachais 
phoiblí idir an pobal agus a chóras 
polaitíochta í dorais Thithe an Oireachtais a 
oscailt ar an Oíche Chultúir. Cuireadh thart ar 
600 ticéad ar fáil don phobal don imeacht 
an 23 Meán Fómhair, arbh é Seanad100 mar 
théama dó. Bhí an taispeántas Seanad 100 
i Seomra Léitheoireachta na Leabharlainne 
mar chuid den Turas. Bhí deis ag cuairteoirí 

breathnú ar an ealaíon stairiúil atá ar 
taispeáint ar fud an fhoirgnimh. Bhí ceol á 
sheinm san oíche sin ag ceoltóirí Bhrú Ború 
de chuid Chomhaltas Cheoltóirí Éireann, 
Ghrúpa Ucailéile Ráth Fearnáin, Birth of a 
Nation, Cór Bhunscoil Loreto Ráth Fearnáin 
agus an Ukrainian Crisis Centre Ireland.

Soláthraítear turais le hateangaireacht TCÉ 
do dhaoine bodhra agus iad ar cuairt chuig 
na Tithe. Bhí turais TCÉ mar chuid d’Oíche 
Chultúir 2022 an 23 Meán Fómhair agus Open 
House Dublin 2022 ón 14-16 Deireadh Fómhair.

Tháinig méadú ar lucht leanúna na gcuntas 
Twitter agus Facebook in 2022. Trí úsáid 
a bhaint as beoshruthú díospóireachtaí 
Oireachtais ar Facebook agus Twitter, leantar 
de bheith ag ardú na feasachta poiblí i 
leith obair na dTithe. Baintear úsáid as 
díospóireachtaí Oireachtais a bheoshruthú 
ar Facebook agus Twitter, rud a chabhraíonn 
le feasacht an phobail faoi obair Thithe an 
Oireachtais a mhéadú. Bhuaigh foireann 
meán sóisialta na Seirbhíse ceithre ghradam 
ag dámhachtainí náisiúnta bliantúla 
na meán sóisialta in 2022 sna catagóirí 
Eagraíochta Stáit seo a leanas: Facebook, 
Twitter agus Instagram. Ba é sin an cúigiú 
bliain as a chéile d’fhoireann na meán 
sóisialta gradam Sockies a fháil.

Is é an suíomh gréasáin Oireachtas.ie an 
príomhghléasra rannpháirtíochta poiblí le 
haghaidh obair Thithe an Oireachtais. Is 
ann atá gach ábhar Oireachtais a chuirtear 
amach (eg. Beoshruthanna, an Tuairisc 
Oifigiúil, reachtaíocht, gníomhaíochtaí 
Coistí), agus tugann sé deis mhaith 
do shaoránaigh féachaint cé hiad a 
n-ionadaithe tofa, éisteacht lena bhfuil 
á rá acu sa Dáil, sa Seanad nó sna Coistí, 
breathnú ar na vótaí a chaitheann siad 
agus, rud atá tábhachtach, an tslí chun dul i 
dteagmháil leo. Tá leathanaigh phróifíle na 
gcomhaltaí, i dteannta a chéile, ar an dara 
réimse is mó cuairt ar Oireachtas. ie, rud a 
léiríonn tábhacht na faisnéise sin d’úsáideoirí 
seachtracha. 

Foilsítear réimse leathan ábhair 
pharlaimintigh éagsúil ar Oireachtas. ie 
agus úsáidtear é gach lá suí. eg. físeáin 
ar chruinnithe Oireachtais, reachtaíocht, 
díospóireachtaí ó dhá Theach an Oireachtais 
agus ó na seomraí Coiste, ráitis tosaigh na 
gCoistí, tuarascálacha na gCoistí, doiciméid 
chorparáideacha, preasráitis agus sceidil 
ghnó. In 2022 bhí méadú 14% ar mhéid 
úsáide an ghréasáin ar an iomlán in 2021. 

Oíche Chultúir 2022.

http://www.oireachtas.ie

Tábla 11: Suíomh gréasáin an Oireachtais 2022 2021 2020 2019

Cuairteanna ar shuíomh gréasáin an Oireachtais 1,405,838 1,231,016 2,298,617 2,338,948

Amhairc leathanaigh ar an suíomh gréasáin 4,661,853 4,576,635 6,611,405 7,044,427
1 I nDeireadh Fómhair 2020 rinneadh athruithe ar chead maidir le fianáin ar Oireachtas.ie d’fhonn ceanglais 
RGCS a chur i ngníomh, arbh é an toradh a bhí air gur tháinig laghdú ar an líon uaireanta a breathnaíodh nó a 
tugadh cuairt ar leathanaigh an tSuímh Gréasáin le linn R4 de 2020 agus le linn 2021 agus 2022.

Achoimre ar an mbliain 2022:
 z 1.4 milliún cuairt ar Oireachtas.ie
 z 4.67 milliún amharc leathanaigh
 z 584,000 amharc ar leathanaigh Comhaltaí
 z 394,000 úsáideoir 
 z 258,000 íoslódáil doiciméad 
 z 20 milliún nóiméad d’amharc ar 

bheoshruthú
 z 7,120 doiciméad a foilsíodh (seachas 

reachtaíocht)
 z 950 freagra ar rphost agus ar fhiosrúcháin 

teileafóin ón bpobal.

I gcaitheamh na bliana 2022, rinneadh 
forbairt ar aschur agus faisnéis Rannóg 
an Aistriúcháin ar shuíomh gréasáin an 
Oireachtais, d’fhonn a éascú d’ábhar a fhoilsiú 
go leictreonach agus do dhaoine den phobal 
rochtain a fháil ar na tiontuithe oifigiúla go léir 
agus ar gach ábhar eile arna chur amach ag 
Rannóg an Aistriúcháin. Tá obair leanúnach 
ag dul ar aghaidh sa réimse seo, lena n-áirítear 
scrúdú ar leagan leictreonach de thiontuithe 
oifigiúla sa todhchaí, go háirithe maidir le 
hinaistritheacht agus inchuardaitheacht.

Figiúr 9: Beoshruthanna an Oireachtais (nóiméid 
ar fáil do bhreathnóirí), 2022

Dáil Éireann
Seanad Éireann
Coistí Oireachtais
Oireachtas TV

8,488,049

2,881,3357,923,887

7,726,087

Ó mhí Aibreáin ar aghaidh bhí gearrfhíseáin 
de Shaincheisteanna Tráthúla agus de Nithe 
i dTosach Suí laethúla le fáil agus le híoslódáil 
ar shuíomh gréasáin an Oireachtais. Cuid 
dhílis d’imeachtaí na Dála agus an tSeanaid 
is ea na Saincheisteanna Tráthúla agus 
Nithe i dTosach Suí. Leis an ngné nua seo de 
shuíomh gréasáin Thithe an Oireachtais, is 
féidir le Teachtaí Dála, Seanadóirí, foireann 
polaitíochta agus na meáin áitiúla agus 
náisiúnta an t-ábhar físeáin agus closamhairc 
atá curtha in eagar de gach Saincheist 
Thráthúil agus gach Ní i dTosach Suí a 
íoslódáil, chun an fhaisnéis sin a roinnt ar a 
n-ardáin dhigiteacha iomchuí.

Tugann inrochtaineacht na gcomhad físeáin 
atá curtha in eagar deis do na meáin ábhar 
Thithe an Oireachtais a roinnt ar bhealach 
tráthúil agus áisiúil don úsáideoir. Mar thoradh 
ar na comhaid fhíseáin a bhfuil eagarthóireacht 
déanta orthu, a bheith inrochtana, is féídir le 
hionad meán ábhar Thithe an Oireachtais a 
chomhroinnt ar bhealach atá oiriúnach don 
úsáideoir agus tráthúil. Bíonn an comhad 
físeáin ar fáil le híoslódáil ar feadh coicíse sula 
ndéantar é a chartlannú.

Tá ábhar beo agus ábhar athchraolta mar 
chuid d’Oireachtas TV, chomh maith le 
hábhar a d’fhorbair an tSeirbhís nó ábhar a 
sholáthair comhpháirtithe craoltóireachta. 
Déanann an Cainéal gnó na dTithe a 
leaschraoladh d’os cionn 1.1 milliún teach 
ar fud na hÉireann. Tá sé ar fáil ar fud na 
hÉireann ar na cainéil seo a leanas:

 z Cainéal 22 ar Saorview
 z Cainéal 207 ar Virgin Media
 z Cainéal 517 ar Sky
 z Cainéal 504 ar eir Vision
 z Na cainéil 201, 207 (Dáil Éireann) agus 208 

(Seanad Éireann) ar Vodafone

Déanann Tithe an Oireachtais a seacht 
ndícheall díospóireachtaí, caibidlí agus cláir 
faisnéise den chéad scoth a bhaineann 
leis an Oireachtas agus arna léirmhíniú 
ag TCÉ a sholáthar. Le linn 2022, rinne 
Oireachtas TV gach suí a chraoladh i 
dTeanga Chomharthaíochta na hÉireann. 
Áiríodh leis sin Ceisteanna ó Cheannairí, 
ceisteanna parlaiminte maidir le beartas 
agus reachtaíocht agus Nithe i dTosach Suí le 
hateangaireacht Theanga Chomharthaíochta 
na hÉireann.

Bíonn ócáidí móra á gcraoladh ar Oireachtas 
TV agus ó bhí mí an Mhárta 2016 ann, tá 
rochtain á tabhairt aige ar chartlann ar líne ina 
bhfuil físeáin laethúla ar dhíospóireachtaí na 
Dála, an tSeanaid agus na gCoistí. Cuireann 
sé réimse clár amach freisin, lena n-áirítear 
cláir faisnéise, díospóireachtaí stiúideo faoi 
imeachtaí tábhachtacha Oireachtais agus 
cainteanna faoi chúrsaí staire. Is léiriúchán 
míosúil é Around the Houses ar Oireachtas 
TV, ina mbíonn súil siar ar roinnt de na 
himeachtaí ba mhó a tharla sa mhí roimhe.

I measc na gClár Faisnéise a bhí á gcraoladh ar 
Oireachtas TV le linn 2022, tá:

 z Seanad Éireann Céad Bliain Cuid 1 agus 
Cuid 2 
Craoladh an clár faisnéise dhá chuid seo i 
mí na Nollag 2022, ina dtugtar cuntas ar 
100 bliain de Sheanad Éireann.

 z Gradaim Náisiúnta na Míre Gaile 2022 
Bhronn an Ceann Comhairle, Seán Ó 
Fearghaíl TD, Gradaim Náisiúnta na Míre 
Gaile 2022 ar phearsana aonair a chuir a 
mbeatha i mbaol chun daoine eile a 
shábháil.

 z Críochdheighilt, 1921 
Sa chlár faisnéise seo, déanann Michael 
Portillo scrúdú ar Chríochdheighilt na 
hÉireann a tharla céad bliain ó shin. Ag 
baint úsáid as comhaid rialtas na Breataine 
na linne sin, léirítear dearcadh ar leith ar an 
imeacht sin a raibh tionchar aige ar Éirinn, 
Thuaidh agus Theas.

Ar áireamh sa tsraith Díospóireachtaí ar 
Oireachtas TV a craoladh le linn 2022, bhí:

 z Clár Speisialta Oireachtas TV faoi 
Bhuiséad 2023 
Craoladh clár Speisialta faoi Bhuiséad 2023 
beo ar Oireachtas TV. Bhí agallaimh ar siúl 
leis an gCeann Comhairle Seán Ó Fearghaíl, 
Aire Airgeadais Paschal Ó Donnchú agus 
leis an Aire Caiteachais Phoiblí agus 
Athchóirithe, Mícheál Mac Craith. I measc 
na dtuarascálacha áirítear Explaining the 
Causes of Inflation le Dan O’Brien, 
Príomheacnamaí IGIA agus colúnaí leis an 
Sunday Business Post, Two Economists 
Outline Differering Perspectives on 
Managing Inflation le Michael Taft, 
taighdeoir le SIPTU agus Conall MacCoille, 
Príomheacnamaí le Davy agus A look at 
the Energy Crisis leis an Ollamh Lisa Ryan, 
Eacnamaí Fuinnimh, An Coláiste Ollscoile, 
Baile Átha Cliath.

 z Eagrán Mhí Iúil de Dhíospóireachtaí 
Oireachtas TV inar léiríodh plé ar amharc 
siar ar théarma an Oireachtais arbh é 
mionscagadh ar scéalta móra idirnáisiúnta 
amhail ionradh na Rúise ar an Úcráin, 
boilsciú domhanda, na cainteanna 
leanúnacha idir AE agus an Ríocht 
Aontaithe maidir le Prótacal Thuaisceart 
Éireann, agus comórtas ceannasaíochta an 
Pháirtí Choimeádaigh.

 z Eagrán Speisialta AE mhí na Bealtaine ó 
sheisiún iomlánach na Bealtaine i 
bParlaimint na hEorpa, ina ndéantar 
comóradh ar 50 Bliain de Bhallraíocht na 
hÉireann in AE. Rinneadh agallamh le 
hUachtarán Pharlaimint na hEorpa, 
Roberta Metsola, maidir lena ról agus 
freagairt AE ar an gcogadh san Úcráin, agus 
le Deirdre Clune, FPE, EPP agus Elena 
Sánchez Nicolás, iriseoir leis an EU Observer 
ar an gComhdháil ar Thodhchaí na hEorpa.

 z Agallamh lena Soilse Larysa Gerasko, 
Ambasadóir na hÚcráine chun na 
hÉireann, roimh an aitheasc a thug a 
Shoilse, Volodymyr Zelenskyy, Uachtarán na 
hÚcráine, do chomhshuí Thithe an 

Oireachtais.
 z An cogadh san Úcráin, leathadh 

bréagaisnéise agus tionchar na meán 
sóisialta ar an bpolaitíocht dhomhanda.

 z Ionradh na Rúise ar an Úcráin agus beartas 
eachtrach traidisiúnta na hÉireann maidir 
le neodracht agus í ina ball d’AE agus NA 
ag an am céanna.

 z Tionchar Phrótacal Thuaisceart hÉireann ar 
an saol laethúil atá ansin.

Bhí níos mó ná 1,200 uair de chraoladh beo ar 
imeachtaí Oireachtais le linn 2022. B’ionann 
athchraoladh ar imeachtaí Coistí agus 60% 
d’Athchraoladh Oireachtas TV san iomlán in 
2022.

Gradaim na Míre Gaile, Samhain 2022

Figiúr 10: Ábhar Oireachtas TV, 2022

An 23 Meán Fómhair rinne Tithe an 
Oireachtais comóradh ar Lá Idirnáisiúnta 
na dTeangacha Comharthaíochta. Deis ar 
leith atá san ócáid sin chun tacaíocht agus 
cosaint a thabhairt d’fhéiniúlacht teanga 
agus éagsúlacht chultúrtha na mbodhar go 
léir agus daoine eile a úsáideann teangacha 
comharthaíochta, agus ba é “Tugann na 
Teangacha Comharthaíochta le chéile 
muid!” mar théama aige don bhliain 2022. 
Ba chuid d’ócáid is leithne é arb í Seachtain 
Idirnáisiúnta na mBodhar.

Chomhoibrigh foireann Theanga 
Chomharthaíochta na hÉireann (TCÉ) an 
Oireachtais le hIonad Léann na mBodhar, 
Coláiste na Tríonóide, Baile Átha Cliath, chun 
gluais nua TCÉ de théarmaí parlaiminteacha 
a dhréachtú. Rinneadh 80 comhartha TCÉ a 
shainmhíniú de thoradh ar an tionscnamh 
sin ar leith. D’iarr an Ceann Comhairle, 
Seán Ó Fearghaíl TD, ar gach úsáideoir TCÉ 
breathnú ar an ngluais nua de théarmaí 
parlaiminteacha agus a gcuid aiseolais 
a sheoladh i slí anaithnid trí shuirbhé 
idirghníomhach ar líne. Tionóladh dhá 
sheisiún for-rochtana leis an Ionad Cúraim Lae 
do Sheanóirí Bodhra i mBaile Bodhar Éireann, 
inár ghlac rannpháirtithe bodhra agus dalla 
páirt. Tá teacht ar leagan críochnaitheach den 
ghluais ar shuíomh gréasáin an Oireachtais. 
Roghnaíodh an fhoireann TCÉ is ceart chun an 
tionscadal sin a chur i láthair ag comhdháil de 
chuid an Chumainn Dhomhanda d’Ateangairí 
Teanga Comharthaíochta i mí Iúil 2023.

I mí Aibreáin 2022, tugadh cuireadh 
d’fhinnéithe bodhra teacht os comhair an 
Chomhchoiste um Nithe a bhaineann le 
Míchumas chun plé a dhéanamh maidir le 
heagraíochtaí do dhaoine faoi mhíchumas 
agus cur i ngníomh UNCRPD. Rinne 
an fhoireann TCÉ cumarsáid chianda a 
éascú idir na finnéithe agus comhaltaí an 
Chomhchoiste.

I Meán Fómhair 2022, d’fhreastail foireann 
TCÉ an Oireachtais ar chomhdháil bhliantúil 
an Fhóraim Eorpaigh d’Ateangairí Teanga 
Chomharthaíochta i Manchain. Bhí deis ann 
aithne a chur ar chomhghleacaithe Eorpacha 
agus eolas a fháil ar fhorbairtí agus ar 
athruithe maidir le hateangaireacht na teanga 
comharthaíochta chun a chinntiú go mbeidh 
an tseirbhís cuí agus cothrom le dáta. 

Toradh Straitéiseach 3 - Oireachtas Oscailte, 
Rannpháirteach agus Inbhuanaithe

Sprioc 2: Ár gclár oideachais a 
fhorbairt tuilleadh le haghaidh 
institiúidí bunleibhéil, iar-
bhunscoile agus tríú leibhéal.

I gClár Oideachais an Oireachtais, a bhfuil 
Oifigeach Oideachais an Oireachtais i 
gceannas air, soláthraítear acmhainní 
oideachais pharlaimintigh ar líne agus 
ceardlanna ar an láthair. Ina theannta sin, 
cuireann an clár ról na dTithe chun cinn i 
measc teagascóirí gairmiúla agus an phobail 
trí chláir oideachais a fhoilsiú ar Oireachtas 
TV. Cé gur ar dhaltaí dara leibhéal atá an clár 
dírithe, tá roinnt tionscnamh á bhforbairt do 
dhaltaí bunleibhéil le déanaí.

Tá roinnt snáitheanna sa Chlár Oideachais, 
lena n-áirítear iad seo a leanas:

 z Clár na hIdirbhliana, ar clár foirmiúil é arna 
bhainistiú agus arna chomhordú ag 
Oifigeach Oideachais an Oireachtais agus 
tá an clár ceaptha sa dóigh go dtugtar 
léargas do dhaltaí ar ghairmeacha beatha 
san Oireachtas. Tugtar daltaí isteach trí 
huaire in aghaidh na bliana, i mí na 
Samhna agus i mí Aibreáin agus ar feadh 
seachtaine eile i mí an Mhárta, ceann a 
seachadtar trí Ghaeilge. Is an-dearfach an 
t-aiseolas a fhaightear ó na daltaí faoin 
gclár.

 z Lean Clár na hIdirbhliana don scoilbhliain 
2021/22 ar aghaidh i mí an Mhárta agus mí 
Aibreáin 2022, le seachtain amháin do 
dhaltaí ó Ghaelcholáistí agus ceantair 
Ghaeltachta i Márta (7-11ú) agus is i 
mBéarla a seachadadh an tseachtain i mí 
Aibreáin (4-8ú). Mhair an dá sheal ar feadh 
seachtaine agus is ar líne ar Teams a 
seachadadh iad. Seachadadh an chéad 
seachtain den chlár taithí oibre 2022/23 ón 
28 Samhain go dtí an 2 Nollaig 2022, agus 
is trí chur chuige cumaiscthe a 

seachadadh é. Seachadadh trí lá den chlár 
ar líne agus dhá lá ar an láthair i dTeach 
Laighean. De réir an aiseolais ó na 
rannpháirtithe, d’éirigh thar barr leis an 
múnla sin.

 z Bíonn Oifigeach Oideachais an Oireachtais 
i dteagmháil le Rannóg an Aistriúcháin 
maidir le himeachtaí oideachasúla a dhíriú 
ar scoileanna lán-Ghaeilge, go príomha trí 
na seachtainí taithí oibre don Idirbhliain, 
chun staid dátheangachais Sheirbhís 
Thithe an Oireachtais a chur chun cinn.

 z I gcomhar le South Dublin Community 
Partnership, reáchtáladh clár ar bhonn 
píolótach do scoláirí na hidirbhliana ó 
scoileanna DEIS i mBaile Átha Cliath Theas. 
Ina cheann sin, cuireadh tús le cainteanna 
le Northside Partnership ar mhaithe le 
nascadh a dhéanamh leis an gClár STAR, 
lena dtugtar tacaíocht don Lucht Siúil agus 
don phobal Romach.

 z Tá i gClár Socrúcháin Mac Léinn an 
Oireachtais do chomhaltaí, tréimhse 
foghlama a thairgeann institiúidí acadúla 
do mhic léinn agus éascaíonn an tSeirbhís 
í. Is poist shealadacha iad na socrúcháin do 
mhic léinn, le béim ar oiliúint phraiticiúil 
agus foghlaim fheidhmeach, inar féidir le 
mic léinn bheith ag obair go díreach le 
comhaltaí na dTithe ar obair is iomchuí 
maidir lena gcúrsaí staidéir. Ar an tréimhse 
socrúcháin a chríochnú, faigheann gach 
mac léinn creidiúnú a bheidh ina chuid 
den mheasúnacht deiridh ar a gcúrsa 
staidéir.

 z Seoladh an Clár in 2018 chun próiseas a bhí 
i bhfeidhm idir comhaltaí agus ollscoileanna 
áirithe i rith na mblianta a chur ar bhonn 
foirmiúil. Tar éis na paindéime agus 
athbhreithniú ar an gClár Socrúcháin Mac 
Léinn, reáchtáladh an clár ar an láthair arís 
in 2022, agus cuireadh mic léinn ó institiúidí 
tríú leibhéal ag glacadh páirt ar shocrúchán 
le comhaltaí, agus don chéad uair ó Mhárta 

2020 bhí rochtain acu ar Theach Laighean. 
59 dalta is ea líon iomlán na ndaltaí don 
bhliain acadúil 2022/23.

 z Bhí cuairt i mí Feabhra ó 25 intéirneach ón 
Ontario Legislature Internship 
Programme.

 z Thug an tOifigeach Oideachais cur i láthair 
freisin ar obair For-rochtana Oideachais le 
daoine óga don seimineár INTER-PARES 
(Parlaimintí i gComhpháirtíocht) le 
Comhdháil Pheiriú an 6 Bealtaine 2022.

 z Reáchtáladh an clár um Fhorbairt 
Ghairmiúil Leanúnach (FGL) do 
mhúinteoirí bunscoile ar an láthair don 
chéad uair ó 15-19 Lúnasa 2022. Ghlac 21 
mhúinteoir ó scoileanna éagsúla páirt sa 
chlár.

 z Lean Ceardlanna Oideachais an 
Oireachtais ar aghaidh go fíorúil ó mhí 
Eanáir go Bealtaine ar ceardlanna iad ina 
dtugtar tacaíocht do dhaltaí na sraithe 
sóisearaí, na hIdirbhliana agus na 
hArdteistiméireachta a dhéanann staidéar 
ar Oideachas Saoránach, Sóisialta agus 
Polaitiúil (OSSP) agus ar an bPolaitíocht 
agus an tSochaí. Cuireadh tús arís le 
ceardlanna i bpearsa i mí Bealtaine. 
Tháinig iarratais ar cheardlanna isteach 
chomh maith ó scoileanna a bhfuil OSSP 
ag leibhéal na sraithe Sóisearaí agus ó 
scoileanna ina raibh Polaitíocht ar fáil mar 
mhodúl samplach san Idirbhliain ar 
mhaithe lena thabhairt isteach mar ábhar 
sa 5ú bliain.

 Sa tsraith pleananna ceachta ar 
Seanad100 a foilsíodh i mí na Nollag, 
tugadh deis do mhúinteoirí agus do 
dhaltaí úsáid a bhaint as acmhainní 
foghlama arna gceapadh go speisialta 
chun na cúinsí sóisialta, polaitíochta agus 
stairiúla a bhain leis an Seanad a phlé sa 
churaclam dara leibhéal.

 Bhain bunscoileanna leas as an turas 
fíorúil le linn mhí an Mheithimh, agus sa 
mhí sin cuireadh tús leis na turais agus na 
Ceardlanna Oideachais de chuid an 
Oireachtais ar an láthair do dhaltaí 
bunscoile ar bhonn trialach. Ghlac réimse 
leathan scoileanna páirt sna turais agus 
ceardlanna, ar líne agus ar an láthair 
araon.

Bealtaine 2022 - Searmanas gradam i dTeach Laighean 
do Bhuaiteoirí an Chomórtais Aiste ar Dhíospóireachtaí an 
Chonartha.

Cuireadh clabhsúr leis an gComórtas Aiste 
ar Dhíospóireachtaí an Chonartha le linn 
2022, le searmanas gradam i mí na Bealtaine 
i dTeach Laighean. Bronnadh duaiseanna 
ar bhonn réigiúnach ar dhaltaí na sraithe 
sinsearaí agus na sraithe sóisearaí le duais 
speisialta don bhuaiteoir iomlán agus as an 
úsáid is fearr a bhaint as suíomh gréasáin 
an Oireachtais le linn ábhar a aimsiú ó 
chartlanna na nDíospóireachtaí.

Lean daltaí na Polaitíochta agus na Sochaí 
ón tsraith Shinsearach de pháirt a ghlacadh 
sa chlár Ceann go Ceann óna seomraí 
ranga féin in 2022. Deis atá sa chlár sin do 
dhaltaí agus múinteoirí labhairt go díreach 
leis an gCeann Comhairle, an Leas-Cheann 
Comhairle agus an Cathaoirleach, trí nasc físe, 
agus ceisteanna a chur orthu faoi pholaitíocht 
na hÉireann agus faoin Oireachtas (seisiún 
de thart ar 40 nóiméad ar fad). Chuir 
Oifigeach Oideachais an Oireachtais an clár 
i láthair ag Fóram Idirnáisiúnta na nIonad 
Cuairteora Parlaiminte in Iarúsailéim i mí 
na Samhna. D’éirigh go maith leis agus chuir 
macasamhlacha ó pharlaimintí eile a spéis 
in iúl maidir le tuilleadh a fhoghlaim faoin 
gclár ar mhaithe lena chur i ngníomh ina 
bParlaimintí féin.

Bhuail an Comhchoiste um Chomhshaol agus Gníomhú 
ar son na hAeráide le hionadaithe de chuid Fhoróige agus  
Chomhairle na nÓg i mí an Mheithimh.

Toradh Straitéiseach 3 - Oireachtas Oscailte, 
Rannpháirteach agus Inbhuanaithe

Sprioc 3: Cartlann láraithe an 
Oireachtais a bhunú chun na 
doiciméid arna gcur i dtoll a 
chéile ag Tithe an Oireachtais a 
chosaint agus a chaomhnú.

In 2022, cuireadh trí ghníomh i gcrích chun 
tacaíocht a thabhairt do Chartlanna an 
Oireachtais a bhunú, mar a leanas:

 z Tar éis obair forbartha a bheith déanta ag 
an Aonad Bainistithe Taifead (ABT) agus 
TFC, rinneadh dul chun cinn maidir le 
bogearraí bainistithe cartlainne (Axiell) a 
shainfháil agus tá sé ag céim dheiridh an 
cheannacháin.

 z Faoi stiúir an Aonaid Bainistithe Taifead 
(ABT), d’éirigh leis an gcomhlacht 
sainchomhairleoireachta Arcline an 

tionscadal a chur i gcrích arbh é 10,000 
taifead stairiúil ó na hoifigí nós imeachta 
a chur i gcatalóg. Bhí an tionscadal sin 
curtha ar fionraí mar gheall ar an 
bpaindéim. Sainaithníodh gurbh ionann 
na taifid sin a chur i gcatalóg de réir 
caighdeán cartlainne idirnáisiúnta agus 
bunchloch ríthábhachtach i gCartlanna 
an Oireachtais a bhunú. Aistreofar na 
sonraí ón tionscadal sin isteach go dtí 
córas bainistithe cartlainne Axiell agus 
cabhróidh siad leis na comhaid féin a 
aisghabháil agus a chaomhnú go buan, 
tráth a bheidh na Cartlanna curtha ar 
bun.

 z Tar éis plé a dhéanamh le Seirbhísí Tí, 
deimhníodh go mbeadh reachtaíocht de 
dhíth chun na cartlanna a bhunú, 
seachas athrú a dhéanamh ar na Buan-
Orduithe. Cuirfear an t-athrú 
reachtaíochta i gcrích in 2023.

Figure 1: Litreacha a bhaineann 
le coigistiú tailte Éireannacha, 
1656-59 - Sraith litreacha 
lámhscríofa ar leith seolta chuig 
Henry Cromwell agus Richard 
Cromwell ón suirbhéir agus 
ginearál William Petty, agus 
Myles Symner, a bhaineann le 
tailte na gCaitliceach Éireannach 
a aistriú chuig saighdiúirí 
Shasana.

Figiúr 2: Léarscáil na hÉireann le 
Abraham Ortelius, 1592 (Seirbhís 
Leabharlainne agus Taighde an 
Oireachtais).

Figiúr 3: Ceannmhaisiú caibidle, 
1658 - ceannmhaisiú ornáideach 
as caibidil de ‘The Annals of the 
World’  le James Ussher. Is é seo 
an saothar is cáiliúla de chuid 
an Oirmhinnigh Ussher, ina 
ndearna sé a ríomh gurbh é an 
23 Deireadh Fómhair, 4004BC 
an chéad lá a tharla ‘Cruthú’ an 
Domhain.

Figiúr 1 Figiúr 2

Figiúr 3

Toradh Straitéiseach 3 - Oireachtas Oscailte, 
Rannpháirteach agus Inbhuanaithe

Sprioc 4: Ár rannpháirtíocht le 
Ranna Rialtais a fheabhsú.

Le linn 2022, lean an tSeirbhís de 
rannpháirtíocht le Ranna Rialtais agus 
comhlachtaí poiblí a fheabhsú maidir le 
reachtaíocht agus nósanna imeachta 
Oireachtais, lena n-áirítear:

 z Oifig Phríomh-Aoire an Rialtais.
 z Ranna Rialtais, a mhéid a bhaineann le 

reachtaíocht a rith trí na Tithe, ceisteanna 
parlaiminte a phróiseáil agus gnó laethúil 
na Dála agus an tSeanaid.

 z Ranna Rialtais agus comhlachtaí poiblí 
maidir le faisnéis do choistí Oireachtais 
agus tinreamh ag cruinnithe na gCoistí.

Rinne an tAonad Forbartha Nóis Imeachta 
roinnt tionscnamh oiliúna, a cuireadh in 
oiriúint do na riachtanais shonracha nóis 
imeachta atá ag grúpaí áirithe ar fud na 
Státseirbhíse, a dhearadh agus a 
sheachadadh. Áiríodh sna tionscnaimh sin 
seisiúin chomhroinnte eolais a cuireadh ar 
fáil trí aonaid foghlama roinne agus 
OneLearning.

 z Chuir an tAonad Forbartha Nóis 
Imeachta 9 gcúrsa OneLearning ar fáil, ar 
fhreastail 3,168 duine orthu. Sna cúrsaí sin 
bhí ábhair a bhain le próisis reachtacha 
sna Tithe, ceisteanna parlaiminte a 
phróiseáil agus na nósanna imeachta le 
haghaidh Billí Comhaltaí Príobháideacha 
(BCP).

 z Seachadadh 55 Chúrsa d’Fhoireann 
Roinne, ag díriú ar oiliúint d’oifigí atá 
rannpháirteach sa phróiseas 
reachtaíochta. D’fhreastail 1,221 duine san 
iomlán ar na cúrsaí sin.

Téann an Oifig Buiséid Pharlaiminteach 
(PBO) i dteagmháil leis an Roinn Airgeadais, 
an Roinn Caiteachais Phoiblí agus 
Athchóirithe, agus le ranna rialtais agus 
comhlachtaí poiblí eile i ndáil le faisnéis 
faoin airgeadas poiblí. Mar thoradh air 
sin, faigheann OBP léargas tábhachtach 
ar phatrúin chaiteachais ar son a cuid 
anailíse féin agus chun gur fearr a chuirfear 
comhaltaí na dTithe ar an eolas. Tá rochtain 
ar shonraí ó ranna rialtais riachtanach freisin 
chun taca a chur faoi anailís buiséid láidir 
agus obair chostála.

Tá líonraí cruthaithe ag OBP freisin le ranna 
rialtais trí phróiseas a bhunú chun faisnéis 
bhreise i dtaobh caiteachas roinne a fháil 
ar bhonn míosúil maidir le líon roghnaithe 
ranna. Is amhlaidh gurbh ann do pháipéir 
shonracha freisin a raibh tionchar acu ar 
shonraí ranna nó gníomhaireachtaí agus 
a chabhraigh le caidreamh a chothú le 
ranna líne. Áirítear sa mhéid sin freisin, 
rannpháirtíocht le ranna líne áirithe, amhail 
Coimirce Shóisialach, chun rochtain a fháil 
ar shonraí i gcomhair costála beartais.

Rinne OBP naisc le ranna rialtais a fhorbairt 
tuilleadh in 2022 trí uirlisí anailíseacha a 
fhorbairt d’fhonn a haschur léirshamhlaithe 
sonraí a réamhaisnéisiú agus a fheabhsú.

Cuspóir straitéiseach de chuid na Seirbhíse 
Taighde Parlaiminte is ea cur lena 
hidirchaidreamh leis an bpobal acadúil i 
gcoitinne. Tá bainisteoirí na Foirne Taighde 
Parlaiminte ina gcomhaltaí de Ghrúpa 
Bhainisteoirí Taighde san earnáil phoiblí 
agus glacann siad páirt i dtaighde 
seachtrach agus i ngrúpaí comhairleacha 
meastóireachta. Leanann SLaT de naisc a 
fhorbairt go sonrach leis an bpobal taighde 
eolaíochta trí sheimineáir, iasachtaí 
pearsanra agus gníomhaíochtaí for-
rochtana. Le linn 2020/2021 chuaigh SLaT i 

gcomhar le Fondúireacht Eolaíochta 
Éireann (FEÉ) maidir le Clár Comhaltachta 
na Fondúireachta mar chuid de Chlár 
Rannpháirtíocht Acadúil an Oireachtais. Le 
linn R4 2022, rinneadh an taighde a 
d’eascair as an gclár, a scaipeadh ar phobal 
an Oireachtais trí shraith imeachtaí ar líne. 
Tá an Clár Rannpháirtíochta Oideachais á 
athbhreithniú faoi láthair agus seachadfar 
straitéis nua in 2023.

 z An 8 Aibreán, d’óstáil Seirbhís 
Leabharlainne agus Taighde an 
Oireachtais agus Fondúireacht 
Eolaíochta Éireann seimineár inar 
phléigh an Dochtúir Tony Keenan ó Scoil 
na Ceimice sa Choláiste Ollscoile, Baile 
Átha Cliath, próiseas nua saor ó 
astaíochtaí a d’fhorbair sé agus a 
chomhghleacaithe chun cadhnraí a 
athchúrsáil in Éirinn. Tá súil ag an 
bhfoireann gurb é an toradh a bheidh ar 
a gcuid oibre go mbeidh cadhnraí níos 
saoire d’fheithiclí leictreacha, gur ísle a 
bheidh astaíochtaí Carbóin agus go 
mbeidh faoiseamh i staid na bpobal a 
bhfuil baint acu le mianadóireacht ar na 
hamhábhar (cóbalt agus litiam).

 z Le linn Seachtain na hEolaíochta 2022 a 
chomóradh, d’óstáil Seirbhísí 
Leabharlainne agus Taighde an 
Oireachtais seimineár gréasáin ina 
ndearnadh plé ar thodhchaí ár gcóras 
uisce agus fuinnimh. Sa seimineár 
gréasáin, a tugadh i gcomhar le 
Fondúireacht Eolaíochta Éireann, léiríodh 
an tslí a bhfuil taighdeoirí Éireannacha 
ag obair chun a chinntiú go seasfaidh na 
córais ríthábhachtacha seo an aimsir i 
gceann de na 16 théama atá, de réir 
thuairim an phobail, mar thosaíocht in Ár 
dTodhchaí a Athrú, comhrá náisiúnta 
faoin taighde in Éirinn. Tionóladh an 
seimineár sin Dé Céadaoin an 16 
Samhain.

Toradh Straitéiseach 3 - Oireachtas Oscailte, 
Rannpháirteach agus Inbhuanaithe

Sprioc 5: Ár gcaidreamh le AE, RA 
agus ár gcaidreamh idirnáisiúnta 
eile a neartú.

Tacaíonn an tAonad um Sheirbhís 
Idirpharlaiminteach agus Taistil, an tAonad 
Prótacail agus Rúnaireacht na gCoistí 
le comhaltaí i bhforbairt leanúnach an 
chaidrimh idirpharlaimintigh.

Ó Mhárta 2020 go dtí tús 2022, éascaíodh 
imeachtaí idirpharlaiminteacha na 
gcomhaltaí go príomha tríd an teagmháil 
fhíorúil. Cuireadh tús le cruinnithe i bpearsa 
arís in Eanáir 2022. Tharla 35 cruinniú 
iomlánacha agus cruinniú Coiste de chuid 
Thionól Parlaiminteach Chomhairle na 
hEorpa le linn 2022.

An 6 Aibreán 2022, thug a Oirearcas 
Volodymyr Zelenskyy, Uachtarán na hÚcráine, 
aitheasc do chomhshuí de dhá Theach an 
Oireachtais trí nasc físe ó Chív. Tá Uachtarán 
Zelenskyy ar an séú ceann stáit chun 
aitheasc a thabhairt do chomhshuí Thithe an 
Oireachtais agus is é an chéad cheann stáit é 
a thug aitheasc trí nasc físe dóibh.

Thug a Oirirceas, Volodymyr Zelenskyy, Uachtarán na 
hÚcráine, aitheasc don chomhshuí de dhá Theach an 
Oireachtais trí nasc físe ó Chív i mí Aibreáin 2022.

Thug an Ceann Comhairle, Seán Ó Fearghaíl 
TD, agus Cathaoirleach Sheanad Éireann, 
Marcus Ó Dálaigh, cuairt ar an Úcráin ar an 
Aoine an 20 Bealtaine. Tharla an chuairt 
stairiúil seo i ndiaidh d’Uachtarán na hÚcráine, 
Volodymyr Zelenskyy aitheasc a thabhairt 
do Thithe an Oireachtais i mí Aibreáin, agus 

is de bharr cuireadh díreach ó Spéicéir 
an Rada, Ruslan Stefanchuk a tharla an 
chuairt. Bhí cruinnithe ar leith ag an ngrúpa 
le hUachtarán na hÚcráine Volodymyr 
Zelenskyy, leis an bPríomh Aire Denys 
Shmyhal agus le Ceannasaí an Verkhovna 
Rada, Ruslan Stefanchuk. Bhí deis ag an 
ngrúpa ansin iarmhairtí na forghabhála Rúise 
ar Bucha agus Irpin a fheiceáil dóibh féin.

Cuireadh taispeántas grianghraf dar teideal 
‘Cuntas ar ionradh na Rúise ar an Úcráin 
in 2022: an tús’ ar taispeáint i dTeach 
Laighean2000 an 13 Iúil. Is í Ambasadóir 
na hÚcráine chun na hÉireann, A.E Larysa 
Gerasko, a chuir tús leis an taispeántas. 
D’aontaigh an Ceann Comhairle, Seán Ó 
Fearghaíl TD, an taispeántas a óstáil tar éis dó 
cuairt a thabhairt ar an Úcráin.

Ba mhór an onóir do Chathaoirleach Sheanad 
Éireann, an Seanadóir Marcus Ó Dálaigh nuair 
a bhronn Uachtarán Volodymyr Zelenskyy 
na hÚcráine an gradam Order of Prince 
Yaroslav the Wise, Grád II air, an 25 Deireadh 
Fómhair. Bhí an Cathaoirleach ar dhuine de 
12 spéicéir tionól parlaiminte eile ar bronnadh 
an gradam céanna orthu. I measc na spéicéirí 
eile ar bronnadh an gradam sin orthu bhí 
Nancy Pelosi ó Theach na nIonadaithe 
de chuid na Stát Aontaithe, Uachtarán 
Bundestag na Gearmáine, Bärbel Bas, agus 
Uachtarán Sheanad na Fraince, Gérard 
Larcher. Bronnadh an onóir chomh maith ar 
spéicéirí parlaiminte na Polainne, na hIorua, 
na hEilvéise, na Cróite, na hEastóine, na Laitvia, 
na Liotuáine agus na Macadóine Thuaidh.

Ghabh an Cathaoirleach buíochas leis an 
Uachtarán Zelenskyy as an onóir agus é ag 
freastal ar an gCéad Mullach Parlaiminteach 
de Chlár Idirnáisiúnta na Crimé i Ságrab, sa 
Chróit.

An 1 Nollaig, thug Ursula von der Leyen, 
Uachtarán an Choimisiúin Eorpaigh aitheasc 
do chomhshuí de Thithe an Oireachtais mar 
chuid de chuairt ar Bhaile Átha Cliath. Leis na 
teachtaireachtaí polaitiúla a leag sí amach 
ina hóráid, neartaíodh tacaíocht an Aontais 
d’Éirinn ó thaobh na forbartha eacnamaíche, 

Brexit agus an phróisis síochána de. Le linn 
a cuairte go hÉireann, chas an tUachtarán 
von der Leyen leis an Uachtarán Micheál D. 
Ó hUigínn agus an Taoiseach, an Teachta 
Micheál Ó Máirtín. Bronnadh an gradam 
Southerland Leadership Award uirthi chomh 
maith. Is í dara hUachtarán an Choimisiúin 
Eorpaigh a thug aitheasc don Oireachtas, 
taobh le Jean-Claude Juncker a rinne 
amhlaidh in 2018.

Thug a hOirirceas, Ursula von der Leyen, Uachtarán an 
Choimisiúin Eorpaigh, ag casadh leis an gCeann Comhairle, 
Seán Ó Fearghaíl, TD, roimh an aitheasc a thug sí don 
chomhshuí de dhá Theach an Oireachtais i mí na Nollag.

Le linn 2022, tharla na himeachtaí 
ríthábhachtacha seo chomh maith:

 z An 2 Feabhra, thug Feisirí Eorpacha 
aitheasc do Sheanad Éireann, is feisirí a 
dhéanann ionadaíocht do Thoghlach Theas 
do Pharlaimint na hEorpa (Liam Ó 
Céilleachair Uas., FPE, Seán Kelly Uas., FPE, 
agus Grace O’Sullivan Uas.).

 z Thug Ms Linda Ervine MBE aitheasc do 
Sheanad Éireann chun ceiliúradh a 
dhéanamh ar Sheachtain na Gaeilge 2022. 
Trína tionscadal Gaeilge Turas, atá 
lonnaithe in oirthear Bhéal Feirste, 
déanann Ervine iarracht ‘daoine ó phobail 
Phrotastúnacha a nascadh lena stair féin i 
dtaobh na Gaeilge’.

Thug Linda Ervine, Uas., aitheasc do Sheanad Éireann, Márta 2022.

 z I mí Aibreáin, d’óstáil Tithe an Oireachtais 
cruinnithe le Leas-Uachtarán agus le hAire 
Gnóthaí Eachtracha na Colóime, Marta 
Lucía Ramírez Blanco (5 Aibreán); Alison 
Johnstone MSP, an tOifigeach Ceannais 
Pharlaimint na hAlban (7 Aibreán); a 
Shoilse YUN Jae-ok, Cathaoirleach an 

Choiste Beartais Náisiúnta, Tionól 
Náisiúnta, People Power Party (PPP) ón 
gCóiré Theas (14 Aibreán); Ma Keqing Uas., 
Ambasadóir, ceannasaí na toscaireachta, 
iar-Ambasadóir na Síne chun na 
Fionlainne, chun Poblacht na Seice agus 
chun na nOileán Filipíneach (25 Aibreán).

 z An 10 Bealtaine, d’óstáil Tithe an Oireachtais 
Johannes Hahn, an Choimisinéir Eorpach 
do Buiséad agus Riarachán.

 z I mí na Bealtaine, tháinig toscaireacht 
comhdhála faoi stiúir Richard Neal go 
Teach Laighean. An 24 Bealtaine, bhí an 
Feisire Neal ar an gcéad Chomhalta 
Chomhdháil na Stát Aontaithe le 
haitheasc a thabhairt don Seanad ó 
bunaíodh é 100 bliain ó shin.

Thug Feisire SAM, Richard Neal, aitheasc do Sheanad 
Éireann, Bealtaine 2022.

 z An 3 Meitheamh, d’óstáil Tithe an 
Oireachtais Olha Stefanishyna, Leas 
Phríomh-Aire do Lánpháirtíocht Eorpach 
agus Eora-Atlantach na hÚcráine.

 z An 14 Meitheamh, thug ceithre chomhalta 
de Verkhovna Rada ón Úcráin aitheasc do 
Sheanad Éireann. Ba é sin an chéad 
aitheasc i bpearsa a thug comhaltaí 
Pharlaimint na hÚcráine do sheomra 
parlaiminte náisiúnta eile aon áit ar 
domhan ó thús an chogaidh.

 z An 20 Meán Fómhair thug roinnt FPE a 
bhí ag déanamh ionadaíocht do 
Thoghlach Bhaile Átha Cliath do 
Pharlaimint na hEorpa aitheasc do 
Sheanad Éireann (Barra Mac Aindriú Uas., 
FPE, Ciarán Cuffe Uas., FPE, agus Proinséas 
Mhic Gearailt Uas.).

 z An 5 Deireadh Fómhair, thug an Ró-
Onórach Tiarna John McFall ó Alcuith, 
Tiarna Spéicéara do Theach na dTiarnaí 
aitheasc do Sheanadóirí mar chuid dá 
chéad chuairt oifigiúil ar Éireann. Dúirt an 
Cathaoirleach, an Seanadóir Marcus Ó 
Dálaigh, agus é ag cur fáilte roimh an 
Tiarna Spéiceara chuig an Seanad, gur léir 



85

An Tuarascáil Bhliantúil, 2022

an t-eolas atá ag an Tiarna McFall ar Éirinn 
agus an spéis atá aige inti Bhí an Seomra 
lán nuair a labhair an Tiarna Spéicéara faoi 
nithe lena n-áiríodh cothrom céad bliain 
an chéad shuí de Sheanad Éireann, 
dóchas maidir le comhoibriú leanúnach 
agus feabhsaithe idir an Seanad agus 
Teach na dTiarnaí agus ceist Phrótacal 
Thuaisceart Éireann.

 z An tseachtain dár tús an 10 Deireadh 
Fómhair. INTER PARES Comhpháirtíocht 
le Tionól Náisiúnta na Gaimbia agus 
Tithe an Oireachtais – Cuairt Staidéir 
Rialachais Pharlaimintigh agus 
Bainistíochta Airgeadais ar Thithe an 
Oireachtais. Is é cuspóir foriomlán an 
comhpháirtíochta idir Tionóil Náisiúnta na 
Gaimbia agus Tithe an Oireachtais i réimse 
an rialachais pharlaimintigh agus 
bainistíochta airgeadais ná 
neamhspleáchas an Tionóil Náisiúnta a 
threisiú chun tacaíocht chuí a thabhairt do 
Chomhaltaí ina bhfeidhmeanna 
bunúsacha, idir fheidhmeanna 
reachtacha, buiséadacha, formhaoirsithe 
agus ionadaíochta.

 z An 19 Deireadh Fómhair, cuireadh fáilte 
roimh Uachtarán na Portaingéile, Marcelo 

Rebelo de Sousa go Teach Laighean. Chuir 
an Cathaoirleach agus an Leas-Cheann 
Comhairle fáilte roimh an Uachtarán agus 
bhí Ambasadóir na Portaingéile chun na 
hÉireann, a Oirirceas Barnardo de Lucena 
agus oifigigh eile ina theannta. D’fhreastail 
an tUachtarán ar shuí an tSeanaid. Ba ea 
seo an chéad chuairt stáit ó uachtarán na 
Portaingéile le 23 bliain anuas, a d’eascair 
ó cuireadh a thug an tUachtarán, Micheál 
D. Ó hUigínn le linn a chuairt ar an 
bPortaingéil in 2015.

Thug a Oirirceas, Marcelo Rebelo de Sousa, Uachtarán 
Phoblacht na Portaingéile, ag síniú Leabhar na 
gCuairteoirí Oirirce le linn a chuairt Stáit i mí Dheireadh 
Fómhair. Tá an Seanadóir Marcus Ó Dálaigh, 
Cathaoirleach an tSeanaid ag an am, i dteannta an 
Uachtaráin agus an Leas-Cheann Comhairle, Catherine 
Connolly TD.

Tábla 12: Feidhmeanna Idirnáisiúnta 
agus Idirpharlaiminteacha 2022 2021 2020 2019

Toscaireachtaí Parlaiminteacha ar Cuairt Amach1

Comhthionól Ginearálta an Aontais Idirpharlaimintigh agus 
Cruinnithe gaolmhara

3 5 10 6

Cruinnithe iomlánacha agus Cruinnithe Coiste de chuid 
Thionól Parlaiminteach Chomhairle na hEorpa

35 68 58 38

Tionól Parlaiminteach na hEagraíochta um Shlándáil agus 
Comhar san Eoraip (ESCE)

6 15 13 8

Toscaireachtaí faoi cheannas spéicéara agus cruinnithe 
déthaobhacha

4 1 0 10

Toscaireachtaí Parlaiminteacha ar Cuairt Isteach

Toscaireachtaí faoi cheannas Spéicéara 3 0 1 4

Cruinnithe déthaobhacha 6 1 1 16

Grúpaí Cairdis

Grúpaí Cairdis Pharlaimintigh ar Cuairt Isteach 12 5 1 9

Grúpaí Cairdis Pharlaimintigh ar Cuairt Amach 4 0 0 3

1 Bhí toscaireachtaí faoi cheannas an Cheann Comhairle agus an Chathaoirligh i measc na dtoscaireachtaí ar 
Cuairt Amach.

Rinne an tAonad Prótacail 26 chuairt isteach agus aitheasc do na Tithe a bhainistiú, agus 
tacaíocht a thabhairt ina leith le linn 2022. I gclár oibre an Aonaid freisin bhí tacaíocht a 
soláthraíodh le haghaidh 5 chomhdháil le linn na bliana.

Tábla 13: An tAonad Prótacail  2022

Cuairteanna Isteach 26

Ceannairí Stáit 2

Airí Rialtais 5

Coimisinéirí AE 6

Ambasadóirí ar Chuairteanna 
Oifigiúla

3

Cuairteoirí mór le rá eile1 10

Tacaíocht a soláthraíodh le 
haghaidh Comhdhálacha

5

1 Áirítear i measc cuairteoirí mór le rá eile 
parlaiminteoirí ar cuairt, Comhaltaí Pharlaimint 
na hEorpa agus Ceannairí na gComhlachtaí 
Comhairleacha don Aontas Eorpach.

Tarlaíonn Lá na hEorpa an 9 Bealtaine 
gach bliain. Déantar ceiliúradh an lá sin 
ar shíochán agus aontacht san Eoraip. 
Comóradh atá sa dáta seo ar chothrom lae 
an Fhorógra stairiúil Schuman, inar leag 
an polaiteoir Fraincís Robert Schuman 
amach an smaoineamh a bhí aige maidir 
le cineál nua comhair pholaitiúil san Eoraip. 
In 2022, rinne Éire comóradh ar chothrom 
50 bliain ón reifreann lenar formhuiníodh 
ár ndul isteach i CEE (10 Bealtaine 1972) 
in 2022. I gcaitheamh na bliana, cuireadh 
clabhsúr freisin leis an gComhdháil ar 
Thodhchaí na hEorpa, i ndiaidh 12 mhí de 
dhíospóireachtaí. An 9 Bealtaine, thíolaic an 
Chomhdháil a tuarascáil ina bhfuil moltaí ó 
shaoránaigh an Aontais Eorpaigh maidir leis 
na dúshláin agus na tosaíochtaí a bheidh 
ann sna blianta atá romhainn.

Is fóram iad na Grúpaí Cairdis 
Pharlaimintigh ar mhaithe le tuiscint níos 
fearr agus comhaontú a chruthú ar réimse 
leathan ábhar, idir comhaltaí Parlaimintí 
Náisiúnta. Feidhmíonn Grúpaí Cairdis Thithe 
an Oireachtais faoi choimirce an Cheann 
Comhairle, a ainmníonn tionólaithe chun 
gníomhaíochtaí na ngrúpaí a eagrú. An 
28 Feabhra, bhí comhráiteas ón gCeann 
Comhairle agus ó Chathaoirleach an 
tSeanaid faoi lánscoireadh an Ghrúpa 
Cairdis Éireannach-Rúiseach de chuid 
Thithe an Oireachtais a dhíscaoileadh, i 
ndlúthpháirtíocht le Parlaimint Náisiúnta na 
hÚcráine, Verkhovna Rada, i ndiaidh ionradh 
na Rúise ar an Úcráin.

 

Cuairt a thug File Cuairte Pharlaimint Cheanada, 
Louise B. Halfe, ar Theach Laighean -23 Samhain 2022.

An 24 Samhain, thug File Cuairte Pharlaimint 
Cheanada Lousie Bernice Halfe Uas. cuairt ar 
Theach Laighean mar chuid de thoscaireacht 
na gCéad Náisiún. Is é an grúpa cairdis 
idirpharlaimintigh Éire-Ceanada a d’eagraigh 
an chuairt, arbh í cuid d’ócáid níos leithne trí 
lá ar fad, agus bhí an Teachta David Stanton 
ina óstach don chuairt.

Fóram traspháirtí is ea Cácas Parlaiminte 
na mBan in Éirinn do bhanpharlaiminteoirí 
na hÉireann. Tugann sé deis dóibh plé 
a dhéanamh ar shaincheisteanna a 
théann i gcion ar mhná den chuid is 
mó. Ag a chruinniú ar an 2 Márta, rith an 
Cácas tairiscint dlúthpháirtíochta leis na 
comhaltaí mná de Pharlaimint na hÚcráine, 
agus le mná sa tsochaí san Úcráin. Bhí 
Cathaoirleach an Chácais, an Seanadóir 
Fiona O’Loughlin i dteagmháil le feisirí 
parlaiminte mná de chuid na hÚcráine trí 
Chomhairle na hEorpa agus bhuail sé leis an 
Ambasadóir Úcránach, Gerasko Larysa, chun 
dlúthpháirtíocht agus tacaíocht a léiriú.

An Dr Karina Doorley, Taighdeoir Sinsearach ag an Institiúid 
Taighde Eacnamaíochta agus Sóisialta, ag tabhairt 
aitheasc i ndáil leis an nGeilleagar Cúraim a thionóil Cácas 
Parlaiminte na mBan i mí Dheireadh Fómhair.

Bliain ríthábhachtach eile ba ea 2022 
maidir leis an gcaidreamh idir Éire agus an 
Ríocht Aontaithe, agus an dá thír ag iarraidh 
dlús a chur lena dtéarnamh eacnamaíoch 
iar-Covid-19, agus na cainteanna idir 
AE agus an Ríocht Aontaithe maidir le 
Prótacal Thuaisceart Éireann fós ag leanúint 
ar aghaidh. Tionóladh an 61ú Seisiún 
Iomlánach de Thionól Parlaiminteach 
na Breataine agus na hÉireann i Seomra 
Mórchoiste Halla Westminster an 1 Márta. 
Ba é sin an chéad chruinniú i bpearsa idir 
comhaltaí an Tionóil le níos mó ná dhá 
bhliain anuas mar gheall ar an bpaindéim. 
Ag an dá chruinniú bhí díospóireacht 
chuiditheach agus rannpháirteach ar réimse 
ábhar ó Phrótacal Thuaisceart Éireann, 
saincheisteanna oidhreachta, Brexit, agus an 
t-ionsaí ar an Úcráin.

Tugadh an 62ú seisiún Iomlánach de BIPA 
chun críche an 25 Deireadh Fómhair tar 
éis cruinniú dhá lá a tionóladh in Óstán 
Eastáit Farnham i gCo. an Chabháin. 
Tháinig reachtóirí ó reachtais na hÉireann 
agus na Breataine, agus ó Spleáchríocha 
na Corónach agus Críocha Thar Lear na 
Breataine le chéile chun plé a dhéanamh 
ar ábhar comhspéise, trádáil, agus 
chun tuarascálacha a fhoilsiú ar réimse 
saincheisteanna lena n-áirítear trádáil iar-
Brexit agus leathnú amach vacsaíní. Sna 
ráitis tosaigh a thug siad, mhol an Taoiseach, 
Micheál Ó Máirtín agus Aire Stáit do 
Thuaisceart Éireann de chuid na Breataine, 
Steve Baker MP araon, obair an Tionóil agus 
an tábhacht a bhaineann leis an Tionól i 
dtaobh ceangail dhéthaobhacha a neartú.

Fóram atá in BIPA, a bunaíodh sa bhliain 
1990 agus ar cuireadh leis in 2001, chun 
comhaltaí an Senedd (Tionól na Breataine 
Bige), Pharlaimint na hAlban agus Thionól 
Thuaisceart Éireann a chuimsiú, a thugann 
deis le haghaidh pléití ar shaincheisteanna 
a bhfuil tionchar acu ar chaidreamh agus 
is modh é chun comhthuiscint a fheabhsú. 
Tagann an comhlacht le chéile dhá uair sa 
bhliain, uair amháin in Éirinn agus an uair 
eile in RA. Déanann Coistí BIPA taighde go 
rialta agus foilsíonn tuarascálacha ag seisiúin 
iomlánacha ar réimsí comhspéise.

Déanann Oifig Pharlaimint Náisiúnta 
an Oireachtais (OPNO) sa Bhruiséil 
ionadaíocht ar dhá Theach an Oireachtais 
don Choimisiún Eorpach, don Chomhairle 
Eorpach, do Pharlaimint na hEorpa, agus 
d’institiúidí eile de chuid AE. Is é príomhról 
na hOifige Parlaiminte Náisiúnta tuairisc a 
thabhairt ar shaincheisteanna a bhaineann 
leis an Aontas Eorpach agus a bhfuil leas 
nó tábhacht áirithe iontu d’obair Thithe an 
Oireachtais agus a gCoistí. Ina theannta sin, 
soláthraíonn sí faisnéis spriocdhírithe agus 
achomair faoi reachtaíocht Eorpach agus 
faoi nithe eile. Feidhm lárnach OPNO is ea 
tuairisc a thabhairt ar aon saincheisteanna 
coimhdeachta a thiocfaidh chun cinn faoi 
fhorálacha Chonradh Liospóin.

Ábhar spéise ar leith d’Éirinn in 2022 a bhí 
sna nithe seo:

 z Cuairt an Choimisinéara Vĕra Jourová ar 
Bhaile Átha Cliath inar chas sí leis an 
Taoiseach agus le hAirí, agus inar tháinig 
sí os comhair Coistí Oireachtais, arbh iad 
an Coiste um Dhlí agus Ceart agus an 
Coiste um Ghnóthaí Eorpacha.

 z Rannpháirtíocht Teachta Neale 
Richmond agus Teachta John Lahart sa 
Chomhdháil um Chobhsaíocht, 
Comhordú Eacnamaíoch agus Rialachas 
san Aontas Eorpach (IPC-SECG) i bPrág; 
agus

 z Cuairt Grúpa Staidéir ó Rúnaireacht na 
gCoistí Oireachtais chuig institiúidí AE sa 
Bhruiséil.

Tá plé leanúnach ar bun idir Coistí Earnála 
agus Coimisinéirí Eorpacha maidir le Beartas 
an Choimisiúin agus leanann siad de pháirt a 
ghlacadh i gcruinnithe coiste idir-
pharlaiminteacha arna n-óstáil ag Parlaimint 
na hEorpa. Chuir an tOireachtas roinnt 
Tuairimí Réasúnaithe faoina bhráid maidir le:

 z Togra le haghaidh Treoir ó Pharlaimint na 
hEorpa agus ón gComhairle lena 
leasaítear Treoir 2003/87/CE maidir le 
rannchuidiú na heitlíochta le sprioc an 
Aontais chun astaíochtaí a laghdú ar fud 
an gheilleagair agus beart domhanda 
margadhbhunaithe a chur chun feidhme 
go cuí.

 z Togra le haghaidh Rialachán ó 
Pharlaimint na hEorpa agus ón 
gComhairle lena leasaítear Rialachán 
(AE) 2019/631 a mhéid a bhaineann leis 
na caighdeáin feidhmíochta maidir le 
hastaíochtaí CO2 a láidriú do ghluaisteáin 
nua paisinéirí agus d’fheithiclí nua 
tráchtála éadroma i gcomhréir le 
huaillmhian aeráide mhéadaithe an 
Aontais.

 z Togra le haghaidh Rialachán ó 
Pharlaimint na hEorpa agus ón 
gComhairle maidir le cothrom 
iomaíochta a áirithiú le haghaidh 
aeriompar inbhuanaithe.

 z Togra le haghaidh Cinneadh ó 
Pharlaimint na hEorpa agus ón 
gComhairle lena leasaítear Treoir 
2003/87/CE maidir le fógra a thabhairt i 
dtaobh fritháireamh i leith beart 
margadhbhunaithe domhanda le 
haghaidh oibritheoirí aerárthaí atá 
lonnaithe san Aontas.

 z Moladh Pharlaimint na hEorpa maidir le 
Rialachán ón gComhairle i dtaobh 
Thoghadh Chomhaltaí Pharlaimint na 
hEorpa trí Vótáil Chomhchoiteann 
Dhíreach.

Tá tuarascáil foilsithe ag an gComhchoiste 
um Ghnóthaí an Aontais Eorpaigh dar 
teideal Tuarascáil Taistil Moldóiv agus 
an Rómáin 4-8ú Aibreán 2022. Déantar 
achoimre sa tuarascáil ar na himeachtaí a 
raibh an toscaireacht páirteach iontu, lena 
n-áirítear cuairteanna ar ionaid trasnaithe 
teorainneacha agus ar áiseanna do theifigh 
sa Mholdóiv agus sa Rómáin, chomh maith 
le cruinnithe ardleibhéil le hoifigigh agus 
ionadaithe ó húdaráis áitiúla agus náisiúnta 
agus ó eagraíochtaí neamhrialtasacha le 
freagracht orthu maidir le freagairt ar an 
ionradh. Cuireann an tuarascáil roinnt tátal i 
láthair freisin a d’eascair as na ceachtanna a 
foghlamaíodh le linn na cuairte.

Is rannpháirtí gníomhach é Seirbhís Thithe 
an Oireachtais sa Lárionad Eorpach 
um Thaighde agus Doiciméadacht 
Pharlaiminteach (ECPRD). Is líonra 
idirpharlaiminteach é LETDP do 
chomhroinnt eolais agus malartú faisnéise, 
agus is iad Parlaimint na hEorpa; Tionól 
Parlaiminteach Chomhairle na hEorpa; 
agus Parlaimintí ina bhfuil an Spéicéir 
mar chomhalta de Chomhdháil Eorpach 
Uachtaráin na bParlaimintí. Is iad 
príomhghníomhaíochtaí LETDP iarratais ar 
eolas comparáideach agus seimineáir arna 
n-eagrú ag na ballpharlaimintí. Is é SLaT 
an chéad phointe teagmhála le haghaidh 
ECPRD i dTithe an Oireachtais.

In 2022, thug Tithe an Oireachtais freagra ar 
127 iarraidh ar eolas comparáideach agus 
rinne 14 iarraidh ar eolas chuig an líonra. 
Ghlac comhaltaí foirne páirt in ocht 
seimineár/seimineár gréasáin le linn na 
bliana ar na hábhair seo a leanas:

 z aird na riarachán parlaiminteach a 
tharraingt ar ghnóthaí AE,

 z seirbhísí taighde pharlaimintigh,
 z TF i bparlaimintí,
 z ceannas buiséadach na parlaiminte,
 z rannpháirtíocht pharlaiminteach i gcur i 

ngníomh an Phlean um Théarnamh 
Náisiúnta agus an Phlean 
athléimneachta

 z cosaint sonraí sa pharlaimint agus coistí 
comhordaithe parlaiminte.

Cinntíonn SLaT go ndéantar faisnéis faoi 
Thithe an Oireachtais ar shuíomh gréasáin 
an Aonaid Idirpharlaimintigh Parline a 
chothabháil agus gur cothrom le dáta a 
bhíonn sí. Ar bhonn bliantúil a sholáthraítear 
na mionsonraí i dtaobh gníomhaíochtaí 
Oireachtais. Rinneadh tuairisc in 2022 freisin 
ar thorthaí chorrtoghcháin na Dála agus 
an tSeanaid agus ar athrú Chathaoirleach 
an tSeanaid. Úsáideann an tAonad 
Idirpharlaiminteach sonraí maidir le hinscne 
chomhaltaí an Oireachtais chun tuairisciú 
a dhéanamh ar ionadaíocht na mban i 
bparlaimintí náisiúnta.

Lean an Oifig Buiséid Pharlaiminteach 
(OBP) de chaidreamh a fhorbairt le 
líonraí idirnáisiúnta na nInstitiúidí 
Fioscacha Neamhspleácha agus Oifigí 
Buiséid Pharlaiminteacha eile, agus í ag 
forbairt caidrimh eile ag an am céanna 
le comhlachtaí amhail an Eagraíocht um 
Chomhar agus Fhorbairt Eacnamaíochta 
(ECFE) agus institiúidí an Aontais Eorpaigh.

Áirítear ar theagmhálacha poiblí OBP in 
2022, iad seo a leanas:

 z Feabhra: Cur i láthair ag Parlaimint na 
hEorpa: Ceardlann choiste EP BUDG ar 
‘Bhuiséadú inscne: ó theoiric go 
cleachtas’.

 z Feabhra: Rannpháirtíocht i gComhdháil 
Bhliantúil an Líonra Faisnéise Airgeadais 
Idirpharlaimintí (IPFIN), ag tabhairt 
uasdátaithe ó OBP na hÉireann agus ag 
óstáil seisiún do ghrúpaí beaga chun plé 
a dhéanamh ar ‘Úsáid a bhaint as aschuir 
fuaime le linn bheith i gcumarsáid le 
comhaltaí’.

 z I mí na Bealtaine d’óstáil OBP an 14ú 
Cruinniú Bliantúil de Mheitheal na 
nOifigeach Buiséid Parlaiminteach agus 
na nInstitiúidí Fioscacha Neamhspleácha 
de chuid ECFE (Líonra PBO) i gCaisleán 
Bhaile Átha Cliath. I láthair ag an 
gcruinniú bhí thart ar 100 rannpháirtí a 
rinne ionadaíocht ar thíortha ECFE agus 
ar thíortha comhpháirtíochta ECFE. Mar 
óstach, ghlac OBP páirt i seisiúin ar an 
gclár oibre agus bhí sé ina ceannas ar na 
seisiúin sin.

Lean Oifig na gComhairleoirí Dlí Parlaiminte 
(OPLA) dá chaidreamh idirpharlaiminteach 
a fhorbairt.

 z I mí Eanáir, rinne OCDP cur i láthair (go 
fíorúil) ar ‘Chóras Parlaiminteach na 
hÉireann agus na Bearta lenar Glacadh 
chun Freagairt do Covid-19’ ag Clár 
Staidéir na n-Oifigeach Parlaiminteach’ i 
gCeanada.

 z I mí Dheireadh Fómhair ghlac OCDP 
páirt sa Chomhdháil Bhliantúil Dhlíodóirí 
Parlaiminte na Ríochta Aontaithe agus 
na hÉireann i nDún Éideann.

Comhdháil ECFE 2022 - An Coimisinéir Mairéad 
McGuinness ag an 14ú Cruinniú Bliantúil de Mheitheal na 
nOifigeach Buiséid Parlaiminteach agus na nInstitiúidí 
Fioscacha Neamhspleácha de chuid ECFE a d’óstáil an 
Oifig Buiséid Pharlaiminteach (OBP) i mí na Bealtaine.

Toradh Straitéiseach 3 - Oireachtas Oscailte, 
Rannpháirteach agus Inbhuanaithe

Sprioc 6: Tacú leis an Straitéis um 
Dhícharbónú san Earnáil Phoiblí 
agus leis an bPlean Gníomhaithe 
ar son na hAeráide, 2021 a 
sheachadadh agus le tionscnaimh 
bhithéagsúlachta a chur i ngníomh.

An 7 Meán Fómhair 2022, d’fhógair an Rialtas 
bearta chun úsáid fuinnimh a laghdú ar fud 
na hearnála poiblí mar fhreagairt ar riachtanais 
slándála fuinnimh i gcomhthéacs chogadh na 
Rúise san Úcráin.

Tá bainistiú fuinnimh i dTithe an Oireachtais 
bunaithe ar thrí cholún:

 z athrú ar iompar daoine
 z bainisitú foirgneamh, agus
 z teicneolaíocht a bheith curtha i gcomhréir 

leis an Straitéis um Athchóiriú ar 
Éifeachtacht Fuinnimh san Earnáil Phoiblí 
de chuid Údarás Fuinnimh Inmharthana na 
hÉireann (ÚFIE).

Tá an tAonad Bainistíthe Saoráidí (FMU) 
freagrach as ídiú fuinnimh a bhainistiú i 
gcoimpléasc Theach Laighean agus tá sé tar éis 
dul i dteagmháil le hOifig na nOibreacha Poiblí 
(OOP) chun sraith beart a chur i ngníomh sa 
bhreis ar an ngnáthbhainistiú fuinnimh de 
réir mholtaí an rialtais a mhéid is féidir iad a 
chur i bhfeidhm ar úsáid fuinnimh i dTeach 
Laighean. Glacann an tOireachtas páirt sa 
Scéim um Chumhacht a Bharrfheabhsú ag 
an Obair de chuid Oifig na nOibreacha Poiblí 
(OOP), agus oibríonn an fhoireann Bainistithe 
Saoráidí go dlúth le OOP chun bearta 
bainistithe fuinnimh, bainistithe dramhaíola 
agus inbhuanaitheachta a chur i ngníomh.

Mar chuid den iarracht náisiúnta chun dul 
i ngleic le priacail slándála fuinnimh, lorg 
carbóin a laghdú agus costais mhéadaitheacha 
a chomhrac, tá athbhreithniú á dhéanamh ag 
an Aonad Bainistíithe Saoráidí (ABS) ar úsáid 
fuinnimh ar fud champas an Oireachtais, agus 

béim ar leith á leagan ar chórais téimh arb 
ionann iad agus thart ar 60 faoin gcéad d’úsáid 
fuinnimh.

Foilsíodh ‘Public Sector Bodies Climate Action 
Roadmaps Guidance’ de chuid Údarás 
Fuinnimh Inmharthana na hÉireann (SEAI) 
agus na Gníomhaireachta um Chaomhnú 
Comhshaoil (EPA) an 25 Deireadh Fómhair 
2022 agus socraíodh spriocdháta nua chun 
Treochláir a fhoilsiú ar fud na hearnála poiblí ag 
deireadh mhí an Mhárta 2023.

Leagfar amach i dTreochlár Sheirbhís Thithe 
an Oireachtais maidir le Gníomhú ar son na 
hAeráide an chaoi a ndéanfaidh an tSeirbhís 
an méid seo a leanas:

 z Astaíochtaí gás ceaptha teasa a laghdú de 
51% in 2030

 z An feabhas ar éifeachtúlacht fuinnimh san 
earnáil phoiblí a mhéadú ón sprioc 33% in 
2020 go 50% faoi 2030.

Chun cabhrú le hullmhú dó sin, bunaíodh 
foireann nua inbhuanaitheachta sa 
tSeirbhís le linn 2022. Oibríonn an fhoireann 
inbhuanaitheachta agus an tAonad Bainistíthe 
Saoráidí go dlúth le OOP chun tionscadail agus 
tionscnaimh bainistiithe fuinnimh a chur i 
ngníomh.

I rith na bliana 2022 thug Seirbhís an 
Oireachtais gealltanas maidir leis an méid seo 
a leanas:

 z ídiú fuinnimh a laghdú agus éifeachtúlacht 
fuinnimh a fheabhsú,

 z úsáid fuinnimh a bhainistiú agus a laghdú 
ar fud choimpléasc an Oireachtais,

 z dlús a chur le bearta éifeachtúlachta 
fuinnimh, amhail cláir riachtanacha chun 
fuinneoga nua a chur isteach, le tacaíocht ó 
Oifig na nOibreacha Poiblí (OOP), agus

 z comhordú ar dhúnadh foirgneamh a 
spreagadh chun costais téimh a íoslaghdú.

Trí na bearta seo a chur i ngníomh, is féidir 
le Seirbhís an Oireachtais rannchuidiú go 
suntasach le tionchar na géarchéime fuinnimh 

seo san ionad oibre a mhaolú (d’ainneoin go 
bhfuil roinnt saincheisteanna struchtúracha 
ann nach dtacaíonn le feachtas laghdaithe 
fuinnimh).

I measc na mbeart atá molta ag an rialtas agus 
atá le cur i ngníomh ag Seirbhís an Oireachtais 
chun ídiú fuinnimh amach anseo a laghdú tá:

 z Laghdaigh d’úsáid: Glacfaidh ABS an 
feachtas ar a dtugtar ‘Laghdaigh d’Úsáid’ 
agus cuirfidh sé póstaeir an fheachtais, 
gníomhaíochtaí molta agus cumarsáid 
mholta in oiriúint ar bhealach atá oiriúnach 
do phobal an Oireachtais.

 z Sceidil Téimh: Mar chuid de na 
gníomhaíochtaí bainistíthe fuinnimh 
leanúnacha thar roinnt blianta tá sceideal 
curtha i ngníomh ag ABS an teas a chur ar 
siúl agus a chasadh as i gcomhréir leis na 
séasúir agus na suíonna. Leanfaidh ABS 
d’fhaireachán a dhéanamh ar sceidil teasa 
agus de choigeartú a dhéanamh do 
choigiltis nuair a thagann na deiseanna 
chun cinn.

 z Soilsiú: Tá ABS tar éis socrú a dhéanamh le 
OOP chun soilsiú seachtrach 
neamhriachtanach a laghdú nó a 
mhúchadh nuair is féidir.

 z Bearta Éifeachtúlachta Fuinnimh, 
athsholáthar LED: Le linn Shamhradh 2022 
cuireadh soilsiú LED in ionad soilsiú i 
seomraí coiste agus tá clár d’athsholáthar 
soilsithe le córais LED ag leanúint ar 
aghaidh i dTeach Chill Dara. Beidh 
coigilteas réasúnta ann mar thoradh air sin. 
Rinneadh uasghrádú cheana féin ar chórais 
soilsithe go córais LED i gcodanna áirithe de 
choimpléasc Theach Laighean (lena 
n-áirítear LH2000 agus Bloc 1966) roimh an 
ngéarchéim fuinnimh.

 z Éifeachtúlacht fuinnimh, úsáid 
foirgneamh: Leanfaidh ABS de bheith ag 
lorg bealaí chun fuinneamh a shábháil trí 
bhreithniú a dhéanamh ar an tslí a 
n-oibríonn gach foirgneamh/limistéar, agus 
é mar aidhm leis timpeallacht oibre chuí a 
chinntiú gan an foirgneamh ar fad a 
théamh.

 z Gníomhaíochtaí Feasachta Fuinnimh: 
Socróidh ABS gníomhaíochtaí feasachta 
fuinnimh cosúil leis na gníomhaíochtaí a 
reáchtáladh san am atá caite le seimineáir 
“lón agus foghlaim”.

 z Foireann Ghlas an Oireachtais: Roimh 
Covid-19, d’eagraigh Foireann Ghlas an 
Oireachtais imeachtaí faisnéise maidir le 
gníomhú ar son na haeráide, lorg carbóin, 
laghdú ar phlaistigh aon úsáide, agus 
saincheisteanna eile a bhaineann leis an 
aeráid. Cuirfidh an Fhoireann Ghlas tús arís 
le gníomhaíochtaí agus eagróidh an 
fhoireann seisiúin faisnéise den chineál 
céanna in 2023. Beidh ionadaithe ó gach 
réimse de phobal an Oireachtais ar an 
bhFoireann Ghlas.

 z Freagracht phearsanta: is dócha go 
mbeidh freagracht phearsanta agus 
éifeacht charnach na gcéadta athruithe 
beaga pearsanta ar na cinn is éifeachtaí.

Tugann an tSeirbhís tuarascáil gach bliain 
do SEAI maidir le hídiú fuinnimh agus 
gníomhaíocht fuinnimh. Foilsíonn SEAI 
tuarascáil bhliantúil ina léirítear an dul chun 
cinn atá déanta ag gach eagraíocht san 
earnáil phoiblí i dtreo na spriocanna náisiúnta 
éifeachtúlachta fuinnimh. In 2022 ba é 
12.1 GWh tomhaltas fuinnimh phríomhúil 
tuairiscithe na Seirbhíse le haghaidh 2021. 
Léiríonn an táscaire feidhmíochta fuinnimh, 
fuinneamh a úsáidtear in aghaidh an fhostaí 
choibhéisigh lánaimseartha, coigilt os cionn 
39% in aghaidh na bonnlíne. Ar an gcaoi 
chéanna, tháinig laghdú 23% ar astaíochtaí 
CO2 a bhaineann le fuinneamh na Seirbhíse 
i gcomparáid le hastaíochtaí bonnlíne 
(meánastaíochtaí bliantúla idir 2016 agus 2018).

Ar an 5 Deireadh Fómhair 2022, ba dhíol 
sásaimh don Chomhchoiste um an 
gComhshaol agus um Ghníomhú ar son na 
hAeráide foilsiú Thuarascáil ECFE maidir le 
Redesigning Ireland’s Transport for Net Zero: 
Towards Systems that Work for People and 
the Planet. Tá na torthaí sa tuarascáil ag teacht 
leis an tuarascáil ón gComhchoiste Oireachtais 
um Chomhshaol agus Gníomhú ar son na 
hAeráide, Astaíochtaí san Earnáil Iompair a 
Laghdú de 51% faoi, 2030 a foilsíodh i mí an 
Mheithimh 2021.

D’fhoilsigh an Comhchoiste um Chomhshaol 
agus Gníomhú ar son na hAeráide 
tuarascáil an 17 Samhain 2022 maidir 
leis an mBithéagsúlacht, (Tuarascáil ar 
Bhithéagsúlacht), ina ndéantar 75 mholadh 
thar chúig phríomhthéama a sainaithníodh le 
linn rannpháirtíochtaí le páirtithe leasmhara 
agus trí aighneachtaí chuig an gCoiste.

2 An 6 Nollaig 2022 ghlac an tAontas treoir nua maidir le cibearshlándáil NIS2 (cuirtear an treoir sin in ionad 
Threoir NIS 2018). Leagtar síos in NIS2 an bhonnlíne le haghaidh bearta bainistithe priacal agus oibleagáidí 
tuairiscithe maidir leis an gcibearshlándáil ar fud na n-earnálacha uile a chumhdaítear leis an treoir. 

Toradh Straitéiseach 4: Oireachtas a nDearnadh 
Claochlú Digiteach air

Sprioc 1: Leanúint dár gcumas 
cibearshlándála a chur chun 
cinn.

Tá an chibearshlándáil fós ina príomhfhócas 
ag an tSeirbhís. Tá Seirbhísí TFC 
ríthábhachtach don Oireachtas le blianta 
fada, agus tá méadú tagtha ar an spleáchas 
seo ó bhí paindéim 2020 ann agus ó 
tháinig méadú ar an gcianobair. Tá cosaintí 
éifeachtacha cibearshlándála tar éis éirí níos 
criticiúla d’oibríochtaí laistigh den Oireachtas 
toisc go bhfuil tionchar na gcibirionsaithe ag 
dul i méid agus ag éirí níos sofaisticiúla.

Forbraíodh Straitéis agus Treochlár 
Cibearshlándála an Oireachtais le 
hionchur agus treoir ón Ionad Náisiúnta 
Cibearshlándála (NCSC) agus ó speisialtóirí 
cibearshlándála agus tacaítear leo ó thorthaí 
mheasúnú aibíochta cibearshlándála an 
Oireachtais a rinneadh in 2021. Tá an straitéis 
agus an treochlár i gcomhréir le caighdeáin 
agus dea-chleachtais slándála idirnáisiúnta 
agus comhlíonann siad ceanglais rialála 
agus reachtacha. Rinneadh agus leanfar de 
thionscnaimh a fhorbairt lena n-áiritheofar 
ailíniú le caighdeáin bhonnlíne NCSC thar 
thréimhse trí bliana.

Is iad seo a leanas cuspóirí uileghabhálacha 
na Straitéise Cibearshlándála agus an 
Treochláir:

 z Slándáil agus athléimneacht seirbhísí TFC 
a mhéadú

 z An teicneolaíocht agus na hacmhainní 
slándála a bharrfheabhsú agus 
infheistíocht a dhéanamh iontu

 z Seirbhísí a sholáthar a laghdóidh an 
dóchúlacht go ndéanfar damáiste don 
Oireachtas ó theagmhais 
chibearshlándála trí luathbhrath agus 
freagairt fheabhsaithe i dtimpeallacht 
bagartha atá ag síorathrú

 z A chinntiú go gcomhlíontar Caighdeáin 
Bhonnlíne na Seirbhíse Poiblí.

 [Déanfar a chinntiú le comhlíonadh 
Chaighdeán Bonnlíne Cibearshlándála na 
hEarnála Poiblí go mbeidh an tOireachtas 
ag bogadh i dtreo samhail 
chomhlíontachta cibearshlándála faoi 
Threoir NIS22, a chuirfear i bhfeidhm ó 
2024 ar aghaidh.]

Déanfar na cuspóirí sin a bhaint amach agus 
a thomhas le himeacht ama le linn gach 
ceann de na príomhthionscnaimh a 
fhorbrófar laistigh den Straitéis 
Cibearshlándála. Cuimsítear sna tionscnaimh 
sin:

 z Lárionad Oibríochtaí Slándála
 z Bainistiú Bagartha agus Leochaileachta
 z Slándáil TFC agus feasacht ar chúrsaí 

cultúir.

Cuid thábhachtach de thacaíocht a 
thabhairt don eagraíocht i gcoinne 
cibirionsaithe is ea feasacht chultúrtha a 
athrú agus eolas cibearshlándála a fhorbairt 
i measc na gcomhaltaí agus na foirne. Chun 
an cuspóir sin a bhaint amach, cuireann 
Tithe an Oireachtais cultúr eagraíochtúil 
chun cinn a chuireann tábhacht le slándáil 
agus cosaint faisnéise. Ina theannta sin, 
ionchorpraítear sna tionscnaimh laistigh den 
Straitéis Cibearshlándála clár feasachta lena 
ndéantar, go héifeachtach, oiliúint a chur 
ar an bhfoireannn agus plé go rialta leis an 
bhfoireann go léir.

Tá an Straitéis Cibearshlándála leagtha 
amach i gcomhréir le Plean Straitéiseach 
Thithe an Oireachtais, 2022-2024. Is é fís 
na Straitéise Cibearshlándála “Tacú le 
hOireachtas a oibríonn don phobal agus a 
bhfuil seirbhísí TFC atá slán, iontaofa agus 
athléimneach aige”. Tá an fhís seo nasctha 
leis an sé ráiteas faoi luachanna i bPlean 
Straitéiseach an Oireachtais.

Déanfaidh Slándáil na beartais agus na
rialuithe a chur i ngníomh bunaithe ar phriacail

agus bagairtí agus is ar bhealach neodrach
agus trédhearcach do gach duine laistigh de 

Thithe an Oireachtais a dhéanfar é.

Modhanna rochtana agus rialuithe slándála
eile a bheith cuimsitheach agus inrochtana le 

hábhar agus seirbhísí atá dírithe ar chách.

Tá sé curtha do chúram orainn slándáil
faisnéise poiblí a chinntiú agus táimid tiomanta

don ailíniú le hardchaighdeán rialachais.

Maidir leis an tslándáil, is freagracht a 
bhaineann le gach duine laistigh de Thithe an 

Oireachtais í a chothú i gcur chuige atá
comhoibríoch agus comhghleacúil.

A aithint gur daoine is ea an acmhainn is fearr atá
againn agus iad ar an tús-líne ó thaobh cosanta de in 

aghaidh ionsaithe cibearshlándála. Feasacht a ardú faoi
na freagrachtaí i dtaobh na slándála de agus tacú leis 

an eagraíocht trí bhíthin faisnéise agus oiliúna.

Ba cheart dlúthbhunús a leagan síos maidir le slándáil
do Thithe an Oireachtais agus béim ar an nuálaíocht. 

Ba cheart go dtabharfadh an nuálaíocht luach don 
slándáil agus tairbhe a bhaint as chun riosca agus

faisnéis bunaithe ar bhagairt a mheas.

NNEEAAMMHHCCHHLLAAOONNTTAA UUIILLEECCHHUUIIMMSSIITTHHEEAACCHH CCOOMMHHGGHHLLEEAACCÚÚIILL

CCUUNNTTAASSAACCHH BBÉÉIIMM  AARR  DDHHAAOOIINNEE NNUUÁÁLLAACCHH

TTAACCÚÚ  LLEE  HHOOIIRREEAACCHHTTAASS AA  OOIIBBRRÍÍOONNNN  DDOONN  PPHHOOBBAALL  AAGGUUSS  AA  BBHHFFUUIILL  SSEEIIRRBBHHÍÍSSÍÍ  TTFFCC  AAIIGGEE  AATTÁÁ  SSLLÁÁNN,,  
IIOONNTTAAOOFFAA  AAGGUUSS  AATTHHLLÉÉIIMMNNEEAACCHH

AANN  SSTTRRAAIITTÉÉIISS  CCIIBBEEAARRSSHHLLÁÁNNDDÁÁLLAA:: FFÍÍSS

Toradh Straitéiseach 4: Oireachtas a 
nDearnadh Claochlú Digiteach air

Sprioc 2: Dul chun cinn ar chur 
i ngníomh an Chláir um an 
gClaochlú Digiteach.

Tá Clár um Chlaochlú Digiteach na Seirbhíse 
ina phríomhspreagadh chun an bealach 
a n-oibrímid a athrú ó bhonn. Tríd an gclár 
seo, táimid tar éis teacht aniar a chothú 
inár gcórais oibriúcháin, rannpháirtíocht an 
phobail a fheabhsú, agus ár n-éifeachtúlacht 
agus ár n-éifeachtacht a fheabhsú. Leis an 
infheistíocht a rinneadh faoin gClár roimhe 
seo, cuireadh ar chumas na Seirbhíse aistriú 
go tapa chuig samhail oibre cumaiscthe ag 
tús phaindéim COVID-19.

Déanann an Fhoireann Bainistíochta um 
Athruithe um Chlaochlú Digiteach 
suirbhéanna rialta chun léargas a fháil ón 
bhfoireann ar thionchar an chlaochlaithe 
dhigitigh ar a gcuid oibre. Sna torthaí is 
déanaí ón Suirbhé um an gClaochlú 
Digiteach de chuid Sheirbhís Thithe an 

Oireachtais, a foilsíodh ar an Tairseach i mí 
na Nollag 2022, léirítear an méid seo:

 z Creideann 81% de na freagróirí go bhfuil 
na huirlisí agus na teicneolaíochtaí cearta 
acu chun a gcuid post a chur i gcrích go 
héifeachtach.

 z Measann 80% de na freagróirí go bhfuil 
siad go maith ar an eolas faoin gClaochlú 
Digiteach.

 z Creideann 83% de na freagróirí go 
mbeidh tionchar dearfach ag an 
gClaochlú Digiteach ar a bpost laethúil.

 z Measann 89% de na freagróirí go bhfuil a 
fhios acu conas an chibearshlándáil a 
choimeád i dTithe an Oireachtais.

Meastar gur bliain a bliain a bhí in 2022 inar 
cruthaíodh a lan tionscadail claochlaithe 
dhigitigh, agus thíos tá na héachtaí a 
baineadh amach in 2022 – liostaítear ann 
na tionscadail a forbraíodh in 2022, ní 
rachaidh na tionscadail sin beo go dtí 2023 
toisc go bhfuil idirthuilleamaíochtaí ann le 
tionscadail eile.

AN CLÁR UM CHLAOCHLÚ DIGITEACH
Leis an gClár um Chlaochlú Digiteach éascófar Oireachtas oscailte,

inrochtana agus éífeachtach. 
 

TEICNEOLAÍOCHT
SA SEOMRA

BONN EOLAIS A 
CHUR FAOIN 
DÍOSPÓIREACHT

OIREACHTAS  
DIGITEACH

ANAILÍSÍOCHT SONRAÍ 
AGUS COMHTHÁTHÚ

AN SAORÁNACH A
CHUR AR AN EOLAS

EAGRAÍOCHT
CHORPARÁIDEACH

ÉACHTAÍ 2022

 z Forbairt Chóras Ghnó an 
tSeomra, lena n-áirítear 
na tionscadail seo a 
leanas: Ardán Gnó an 
tSeomra, Liosta na 
gCainteoirí agus 
Bainisteoir Gnó an 
tSeomra. Déanfar Tástáil 
Próiseas Gnó (TPG) ar na 
tionscadail sin in 2023. 
Tugadh isteach gnéithe 
breise de MS Teams chun 
cabhrú le comhaltaí agus 
leis an bhfoireann 
cianobair agus obair 
hibrideach a dhéanamh.

 z An tionscadal 
uasghrádaithe foirne a 
thabhairt chun críche.

 z Tugadh isteach gnéithe 
breise de MS Teams chun 
cabhrú le comhaltaí agus 
leis an bhfoireann 
cianobair agus obair 
hibrideach a dhéanamh 

 z Forbairt tionscadail Féilire 
ÁIS-Linn curtha i gcrích. 
Beidh TPG ar siúl in 2023.

 z Críochnaíodh anailís agus 
dearadh ar thionscadal 
Míreanna Oibre 
Bainisteoir an Choiste 
agus tá an fhorbairt le 
tosú in 2023..

 z Forbairt agus dul beo ar 
an tionscadal 
Saincheisteanna Tráthúla 
agus Nithe i dTosach Suí 
de chuid Áis-Linn

Soláthraíonn forbairt Ardán Gnó an tSeomra 
an tsamhail fhoriomlán sonraí, ailtireachta 
agus croíscáileáin do Chóras Gnó Sheomra 
na Dála. Le Liosta na gCainteoirí is féidir 
le Seirbhísí an Tí agus le hOifig na mBillí 
an fhaisnéis uile a bhaineann le comhaltaí 
a labhraíonn ar aon mhír ghnó i seomra 
na Dála a chruthú, a nuashonrú agus a 
bhainistiú. Cuireann Bainisteoir Gnó an 
tSeomra rochtain ar fáil ar an gcúl-oifig agus 
ar fhomhodúil inseomra a theastaíonn chun 
míreanna gnó an Oireachtais a ullmhú agus 
a bhainistiú d’fhoireann Sheirbhísí an Tí agus 
do na Cléirigh sa seomra.

Tugann críochnú an tionscadail freastail 
foirne Uasghrádaithe SRA isteach an leagan 
is déanaí de chóras SRA FlexTime ina bhfuil 
gnéithe agus feidhmiúlacht nua.

I measc na ngnéithe breise a tugadh 
isteach in MS Teams in 2022 tá:

 z closchomhdháil a ligeann do 
rannpháirtithe an chruinnithe bualadh 
isteach i gcruinniú Teams óna bhfón 
póca nó óna líne thalún.

 z Comhrá a dhéanamh Leat Féin. (Seol 
teachtaireachtaí, comhaid, nótaí agus 
ábhar meáin chugat féin chun cabhrú 
leat a bheith eagraithe i gcónaí).

 z Cainéil Comhroinnte Teams atá ina n-áit 
chun comhoibriú le daoine nach 

comhaltaí de d’Fhoireann Microsoft iad. 
Mar shampla, is féidir cainéal 
comhroinnte a úsáid chun comhoibriú le 
grúpa daoine ar comhaltaí d’fhoirne 
éagsúla iad go léir ach a oibríonn ar an 
aon tionscadal amháin.

Tairseach dhétheangach shaincheaptha 
is ea Féilire Gnó Parlaiminteach ÁIS-Linn 
a fheabhsaíonn seachadadh seirbhíse do 
chomhaltaí trí Fhéilire Gnó Parlaiminte 
amháin a sholáthar dóibh, a chlúdaíonn 
sceidealú ghnó uile na Dála, an tSeanaid 
agus na gCoistí. Cuirfear Féilire Gnó na 
Parlaiminte ar fáil ina mbeidh an cumas 
suas le 12 chineál éagsúla faisnéise a 
thaispeáint agus a scagadh a bheidh 
sainaitheanta agus iarrtha ag grúpa oibre na 
gcomhaltaí.

Cuirfidh Bainisteoir Tascanna an Choiste, 
a luaithe a bheidh sé beo, ar chumas 
úsáideoirí obair na gcoistí i bhfoirm 
míreanna oibre digití a ghabháil, na 
míreanna oibre sin a shocrú ina bpleananna 
fadtéarmacha is féidir a dháileadh ar na 
comhaltaí, cuíchóiriú a dhéanamh ar 
láimhseáil finnéithe le haghaidh cruinnithe 
coiste, an próiseas maidir le grinnscrúdú 
a dhéanamh ar thograí reachtacha AE a 
chuíchóiriú, agus cuidiú le doiciméid de 
chuid an choiste a stóráil agus a dháileadh.

I gCéim 2 d’Áis-Linn tá feabhsuithe ar 
Shaincheisteanna Tráthúla agus ar Nithe i 
dTosach Suí.

 z Beidh sé de chumas ag an gCóras aon 
Saincheisteanna Tráthúla nó Nithe i 
dTosach Suí a chur in iúl go 
huathoibríoch d’fhéilire an chomhalta.

 z Beidh gach TD in ann fógraí maidir le 
Saincheisteanna Tráthúla a chumasú nó 
a dhíchumasú.

 z Beidh Seanadóirí in ann fógraí maidir le 
Nithe i dTosach Suí a chumasú nó a 
dhíchumasú.

Déanfar leis an bhfeidhmiúlacht 
fheabhsaithe, tríd is tríd, faisnéis 
thábhachtach bhreise a sholáthar do na 
comhaltaí.

Mar bhreis ar na príomhéachtaí sin, 
bunaíodh Foireann Dhigiteach in 2022 chun 
tacú le réimsí gnó agus chun leanúint le 
dul chun cinn an chlaochlaithe dhigitigh ar 
fud Sheirbhís an Oireachtais trí riachtanais 
a bhailiú, a fhorbairt agus go háirithe trí 
chúnamh a thabhairt le tástáil próisis ghnó 
(BPT) de mhodúil Oireachtais Dhigitigh. Ina 
theannta sin, reáchtálann TFC agus Rannóg 
an Aistriúcháin (RaA) seisiúin straitéise 
mhíosúla a bhaineann le Clár foriomlán 
um Fhorbairt Córas Leictreonach agus 
leis an dátheangachas san Oireachtas, áit 
a bhfuil RaA agus TFC ag obair le chéile 
chun an Beartas um an Dátheangachas 
sa Teicneolaíocht a chur i gcrích. Tá córas 
comhtháthaithe idir bogearraí aistriúcháin 
agus ardán digiteach an Oireachtais curtha 
ar fáil freisin do DocsLaid, don mhodúl 
Ráiteas agus don mhodúl Tairiscintí.

An méid atá beartaithe don bhliain 2023

...2023

FÉILIRE ÁIS-LINN 
teacht I bhfeidhm

CÓRAS BAINISTITHE AN 
tSEOMRA teacht i bhfeidhm

MÍREANNA OIBRE A BHAINISTIÚ DE RÉIR 
TAISC DO NA COISTÍ faoi fhorbairt

OIREACHTAS.IE A CHOMHTHÁTHÚ LEIS 
AN OIREACHTAS DIGITEACH teacht i 

bhfeidhm

COMHARTHAÍOCHT 
DHIGITEACH DO NA COISTÍ 

teacht i bhfeidhm

PLEANÁLAÍ ACMHAINNÍ 
FIONTRAÍOCHTA Tairiscint

2024…

PLEANÁLAÍ ÍTIMÍ OIBRE DO NA COISTÍ faoi 
fhorbairt

TEACHTAIREACHTAÍ faoi
fhorbairt

CÓRAS BAINISTITHE DO 
CHUAIRTEOIRÍ teacht i bhfeidhm

DÍOLPHOINTE LEICTREONACH 
teacht i bhfeidhm

Toradh Straitéiseach 4: Oireachtas a 
nDearnadh Claochlú Digiteach air

Sprioc 3: Leanúint de réitigh 
nuálaíocha a chur i ngníomh 
chun ár mbonneagar teicniúil 
a nuachóiriú i gcomhthéacs 
samhail oibre cumaiscthe.

Mar thoradh ar oscailteacht agus ar 
thiomantas na heagraíochta chun 
teicneolaíocht nua a chur i ngníomh, tá 
líon suntasach tionscadal digiteach agus 
réiteach nuálach curtha i gcrích chun ár 
mbonneagar teicniúil a nuachóiriú le roinnt 
míonna anuas agus an fhorbairt leanúnach 
le haghaidh tuilleadh.

Tugadh Microsoft (MS) Teams isteach san 
eagraíocht i mí an Mhárta 2020 ar luas 
luathaithe chun tacú leis an bhfoireann atá 
ag obair ón mbaile le linn Covid-19. Tá glactha 
go forleathan leis ar fud an Oireachtais anois 
agus bhí ról ríthábhachtach aige maidir 
le cianobair a chumasú agus tacaíocht a 
thabhairt di. Soláthraíodh MS Teams Mobile 
App do gach úsáideoir freisin.

In 2022:
 z Tionóladh 89,180 cruinniú fhíorúla ar MS 

Teams; is ionann sin agus beagnach 
48,000 cruinniú fhíorúla in 2021.

 z rinneadh 174,288 glaoch Teams, agus ar 
an iomlán, rinneadh os cionn 370,500 
glaoch Teams ó tugadh isteach MS 
Teams.

 z Níos mó ná 1.5 milliún teachtaireacht 
comhrá, agus

 z 380 cruinniú Coiste príobháideach a 
raibh gné fhíorúil ag baint le 323 díobh 
(85%) díobh.

Trí úsáid a bhaint as Foirne MS, cabhraíodh 
lena chinntiú go bhféadfadh gnó na dTithe 
leanúint ar aghaidh go sábháilte le linn na 
paindéime, agus leanann sé de thacaíocht 
a thabhairt do phobal an Oireachtais i 
gcomhthéacs samhail oibre cumaiscthe. 
Tá tionscadal á chur chun cinn ag TFC 
anois chun réitigh i ndáil le prótacal 
idirlín guthaithe (VOIP) a chomhchuibhiú 
tuilleadh do gach úsáideoir, rud a chuirfidh 
le cumas na Seirbhíse oibriú mar fhórsa 
saothair cumaiscthe.

Leanann an Deasc Seirbhíse TFC de bheith 
ag tacú le hoibríochtaí TFC ó lá go lá 
agus le feidhmiú céimneach feidhmchlár 
claochlaithe dhigitigh. Ar an iomlán, thug 
an Deasc Chabhrach TFC tacaíocht do 
18,573 ghlao in 2022, laghdú 22 faoin gcéad 
ar ghlaonna in 2021. Is féidir an laghdú 
sin ar ghlaonna a chur i leith phobal an 
Oireachtais a ghlacann agus a shocraíonn 
go forleathan samhail oibre cumaiscthe 
agus patrúin oibre atá ag athrú.

Tábla 14: Cúnamh Taca ó Dheasc Chabhrach TFC 2022 2021 2020 2019

Tacaíocht a cuireadh ar fáil le haghaidh glaonna ó 
chomhaltaí d’fhoireann na Seirbhíse

11,565 13,105 9,655 8,711

Tacaíocht a soláthraíodh le haghaidh glaonna ó 
chomhaltaí agus óna bhfoireann

7,013 10,604 13,164 11,217

Tacaíocht iomlán a soláthraíodh le haghaidh glaonna 18,578 23,709 22,819 19,928

Tá tionscadal tábhachtach curtha ar fáil 
ag TFC a léiríonn conas is féidir le campas 
an Oireachtais a bheith ina ionad oibre 
atá réidh leis an obair chumaiscthe. Tá 
seomraí 2 agus 4 i dTeach Laighean Stairiúil 
anois feistithe le trealamh físchomhdhála 
agus tíolactha den chéad scoth chun 
cruinnithe pearsanta agus rannpháirtíocht 
chianda a éascú. Úsáidtear Seomraí 2 
agus 4 go príomha le haghaidh cruinnithe 
príobháideacha amhail iad siúd a 
thionólann an Coiste um Phribhléidí agus 
Maoirseacht (CPPO), Coiste Athchóirithe 
agus Gnó na Dála chomh maith le 
cruinnithe idirpharlaiminteacha agus 
taidhleoireachta. Tá teicneolaíocht an 
tSeomra Cruinnithe Hibridigh ar cheann de 
na gnéithe den chonradh Teicneolaíochta 
sna Seomraí nua foriomlán sa chonradh 
Dlísheomraí a cuireadh tús leis i mí Eanáir 
2022 tar éis próiseas sainfhála. Déanfar 
tuilleadh tionscadal atá ceaptha chun 
spásanna agus oifigí cruinnithe a oiriúnú ar 
an mbealach céanna a chur chun cinn in 
2023 agus 2024.

Tá uirlisí TFC nua-aimseartha á seachadadh 
go leanúnach chun tacú le comhaltaí 
agus lena bhfoireann a ndualgais 
pharlaiminteacha a chomhlíonadh faoi 
na 7 gclár den Straitéis um Chlaochlú 
Digiteach. Tugadh fógraí faoi bhillí 
agus díospóireachtaí isteach ar aip an 
Oireachtais an 7 Samhain. Eisítear fógraí uair 
amháin sa lá ar 9.30am. Nuair a fhoilsítear 
aighneachtaí ó chomhalta ar shuíomh 
gréasáin an Oireachtais, eisítear an fógra an 
mhaidin dár gcionn ag 9.30am ar an aip.

Chuaigh Fios, an Córas Bainistíochta 
Foghlama nua do Sheirbhís Thithe an 
Oireachtais, i bhfeidhm i mí na Nollag 2022. 
Tá an oiliúint ar fad atá eagraithe ag an 
Aonad Oiliúna agus Forbartha le feiceáil ar 
Fios anois. Áirítear leis seo oiliúint sa seomra 
ranga, Teams-bhunaithe, agus oiliúint 
ríomhfhoghlama.

Tá aip MS Teams ann freisin a ligeann 
d’úsáideoirí cuardach a dhéanamh ar 
oiliúint, clarú lena haghaidh agus é a 
dhéanamh laistigh de Teams.

Toradh Straitéiseach 4: Oireachtas a 
nDearnadh Claochlú Digiteach air

Sprioc 4: Tacaíochtaí teicniúla, 
éifeachtacha agus sofhreagracha 
a sholáthar chun athléimneacht 
agus leanúnachas seirbhíse inár 
gcórais dhigiteacha a áirithiú.

Ós rud é go bhfuil an tSeirbhís ag brath 
níos mó ar bhonneagar digiteach chun 
gnó a sheoladh, lean an tOireachtas ar 
aghaidh, le linn 2022, le pleanáil maidir 
le haistriú chuig néalseirbhísí agus sonraí 
a stóráil agus a aisghabháil. Rinneadh 
comhairliúchán forleathan le NCSC agus le 
Parlaimintí eile agus aithníodh comhairle 
néalríomhaireachta OGCIO ag an am céanna. 
Ina theannta sin, rinneadh athbhreithniú 
cuimsitheach ar chomhairle dlí ar fud 
páirtithe leasmhara agus comhpháirtithe 
éagsúla, chun tacú le Tithe an Oireachtais 
cloí le prionsabail na néalseirbhísí.

Cuirfidh aistriú chuig néalseirbhísí, stóráil 
néalsonraí agus seirbhísí cosanta faisnéise 
néalríomhaireachta feabhas ar chumas 
Sheirbhís Thithe an Oireachtais tacaíochtaí 
teicniúla éifeachtacha agus freagrúla a 
chur ar fáil do phobal an Oireachtais agus 
cuirfidh sé go mór le cumas an Oireachtais 
cibirionsaithe nó sáruithe sonraí a chosc 
agus freagairt dóibh.

Beidh gá le hobair mhór i dtaca le 
pleanáil tionscadal, soláthar seirbhíse agus 
bainistíocht athruithe le linn an aistrithe 
iomláin seo. Is ríthábhachtach an t-athrú 
iompraíochta a theastaíonn ó chomhaltaí 
agus ó chomhaltaí chun a chinntiú go 
n-éireoidh leis an tionscadal seo.

Tá taithí mhór faighte ag Seirbhís an 
Oireachtais ar aistrithe den sórt sin a 
bhainistiú do chomhaltaí agus don 
fhoireann le déanaí nuair a cuireadh 
seirbhísí nua ar fáil chun obair hibrideach a 
éascú le linn phaindéim Covid-19 gan mórán 
ama le pleanáil. Is iad seo a leanas na 
príomhphointí ó thaobh seachadadh 
seirbhíse/tionchar don athrú seo:

 z Beidh cur chuige tiomnaithe ann maidir 
le bainistiú athruithe chun cabhrú le 
comhaltaí agus leis an bhfoireann san 
aistriú.

 z Beidh cur chuige céimnithe ann maidir 
le seirbhísí a bhogadh go dtí an néal.

 z Déanfar measúnú ar gach tacar sonraí 
maidir leis an tslí a n-aistreofar go dtí an 
néal é. Beidh feidhmiúlacht agus leibhéil 
éagsúla cosanta ag teastáil ó thacair 
sonraí éagsúla.

 z Beidh bearta breise slándála um 
chosaint faisnéise ann.

 

Cosaint Faisnéise I Prionsabail

3 Tá Achtanna an Oireachtais ar an suíomh gréasáin seo sa dá theanga oifigiúla ón mbliain 1922 go dtí an lá atá 
inniu ann. Tá na leaganacha achtaithe agus na tiontuithe oifigiúla ar gach Acht nasctha le chéile ionas gur féidir 
aistriú ó alt ar leith in Acht i dteanga amháin go dtí an t-alt céanna den Acht sa teanga eile

Toradh Straitéiseach 5: I dTreo Oireachtas 
Dátheangach

Sprioc 1: Leanúint de Rannóg 
2024 a chur i ngníomh arb é is 
cuspóir leis tiontuithe oifigiúla 
ar Achtanna an Oireachtais a 
fhoilsiú go tráthúil agus riaráistí 
stairiúla a ghlanadh.

Tá Seirbhís Thithe an Oireachtais tiomanta 
dá cumas oibriú trí chéad teanga oifigiúil 
an Stáit, an Ghaeilge a mhéadú. Le linn 
2022, leanadh de Phlean Rannóg 2024 
agus é mar chuspóir aige tiontuithe oifigiúla 
ar Achtanna an Oireachtais a fhoilsiú go 
tráthúil agus riaráistí aistriúcháin oifigiúla a 
ghlanadh.

Lean Grúpa Stiúrtha Rannóg 2024 de 
bheith ag teacht le chéile go míosúil in 2022 
chun an t-eolas is déanaí a mheas maidir le:

 z tiontuithe oifigiúla reatha ar na 
hAchtanna a fhoilsiú agus na hAchtanna 
um riaráistí a ghlanadh;

 z uasghrádú agus nuashonrú ar shuíomh 
gréasáin3 www.achtanna.ie;

 z Scéim na Gaeilge agus Straitéis na 
Gaeilge a sholáthar; agus

 z córais TF iomchuí a fhorbairt.

Thionóil an Grúpa Stiúrtha naoi gcruinniú in 
2022 agus chuir sé tuarascáil bhliantúil ar fáil 
don Bhord Bainistíochta.

Foilsiú na dtiontuithe oifigiúla
Tá sé chéim sa phróiseas chun tiontuithe 
oifigiúla ar Achtanna an Oireachtais a 
fhoilsiú:

 z Céim 1: aistriúchán
 z Céim 2: an chéad eagarthóireacht
 z Céim 3: an eagarthóireacht dheiridh
 z Céim 4: profáil
 z Céim 5: an tseiceáil dheiridh
 z Céim 6: foilsiú

Achtanna Reatha (2019-2022)
Is é seo a leanas an staid maidir le tiontú 
oifigiúil ar Achtanna reatha (Achtanna 2019-
2022):

Tábla 15: Achtanna (2019-2022)

Bliain Rite Aistriúchán An Chéad 
Eagar-

thóireacht

An Eagar-
thóireacht 

dheiridh

Ag Céim na 
Profála

Foilsithe

2019 53 53 0 1 0 52

2020 32 32 0 8 2 22

2021 50 50 4 34 1 11

2022 52 13 0 9 0 4

187 148 4 52 3 89

Aistríodh seachtó a naoi faoin gcéad de na hAchtanna uile (2019-2022) (Céim 1) agus foilsíodh 
48% díobh (Céim 6).

http://www.achtanna.ie


101

An Tuarascáil Bhliantúil, 2022

Na hAchtanna Riaráistí (1992-2018)
Seo a leanas staid na dtiontuithe oifigiúla ar 
Achtanna Riaráistí:

Tábla 16: Na hAchtanna Riaráistí uile

Na hAchtanna uile 
(511)

Achtanna 
%

Leatha-
naigh %

Céim 1: Aistriúchán 100 100

Céim 2: An Chéad 
Eagarthóireacht

41 48

Céim 3: An 
Eagarthóireacht 
Dheiridh

1 1

Céim 4: Profáil 27 20

Céim 5: An tSeiceáil 
Dheiridh

10 7

Céim 6: Foilsiú 21 24

Tá na hAchtanna Riaráistí uile aistrithe 
(Céim 1) agus tá 21% díobh foilsithe (Céim 
6). Dírítear acmhainní seachtracha ar 
Chéimeanna 3 agus 4 den chuid is mó.

Straitéis Rannóg 2024
Ag deireadh 2017, d’fhostaigh an tSeirbhís 
seirbhísí comhairleoireachta seachtraí 
(PWC) chun athbhreithniú acmhainne 
a dhéanamh ar Rannóg an Aistriúcháin. 
Cuireadh an Tuarascáil ar fáil i mí na Nollag 
2018 agus ghlac an Bord Bainistíochta léi. 
Ba é an Bord Bainistíochta a cheadaigh 
Straitéis chun an Tuarascáil “Rannóg 2024” 
a chur i ngníomh go luath in 2019. Leagtar 
amach sa Straitéis na seirbhísí a chuireann 
Rannóg an Aistriúcháin ar fáil agus na 
hacmhainní atá ag teastáil (39 FTE) chun 
tacú le soláthar seirbhísí, lena n-áirítear na 
hAchtanna riaráistí a ghlanadh.

In 2019, thángthas ar shocrú idir na 
páirtithe i gCás Uí Mhurchú, a bhain le 
hinfhaighteacht na n-aistriúchán oifigiúil. 
Áiríodh leis sin gealltanas ón tSeirbhís gach 
riaráiste liostaithe a fhoilsiú laistigh de 
thréimhse 5 bliana dar tús an 31 Iúil 2019. Ba 
é 511 líon na nAchtanna Riaráistí liostaithe, 
ó 1992 go 2018. Go dtí seo, tá 21% de na 
hAchtanna liostaithe foilsithe.

I mí Aibreáin 2019, cheadaigh Coimisiún 
Thithe an Oireachtais Straitéis na Rannóige 
2024, lena n-áirítear plean chun na 
hAchtanna um Riaráistí a ghlanadh. Bhí 
réamh-mheastacháin maidir le glanadh 
riaráistí sa straitéis bunaithe ar 230 
leathanach a fháil in aghaidh na míosa 
ó chreat eagarthóireachta seachtrach 
agus 120 leathanach in aghaidh na míosa 
ó chreat seachtrach profaidh. Maidir le 
céimeanna inmheánacha an phróisis, bhí 
réamh-mheastacháin bunaithe ar an líon de 
39 FTE a mhol PWC.

In ainneoin na n-iarrachtaí suntasacha 
atá déanta ag an tSeirbhís chun na 
comhaltaí foirne riachtanacha a earcú 
d’fhonn an riaráiste a ghlanadh, is ionann 
líon na foirne sa Rannóg agus 50% den 
fhoireann atá ag teastáil. Tá an creat 
reatha eagarthóireachta seachtraí tugtha 
chun críche. Níor tugadh aon fhreagraí ar 
chleachtaí sainfhála a rinneadh le déanaí 
chun creat nua eagarthóireachta seachtraí 
a chruthú. Táirgeann an creat reatha 
profléitheoireachta 120 leathanach in 
aghaidh na míosa.

Bhí sé mar thosaíocht sna chéad trí bliana 
den straitéis díriú ar na riaráistí is déanaí, 
Achtanna 2014-2018. Leagtar amach sa 
Tábla thíos an dul chun cinn atá déanta. 
Tá 49% acu ag na céimeanna deiridh, 
réamhfhoilsithe (Céimeanna 4 agus 5) agus 
tá 44% foilsithe (Céim 6).

Tábla 17: Na hAchtanna Riaráistí 2014-2018

Achtanna 2014-2018 Achtanna 
%

Leatha-
naigh %

Céim 1: Aistriúchán 100 100

Céim 2: An Chéad 
Eagarthóireacht

6 13

Céim 3: An 
Eagarthóireacht 
Dheiridh

1 1

Céim 4: Profáil 27 20

Céim 5: An tSeiceáil 
Dheiridh

22 14

Céim 6: Foilsiú 44 52

Toradh Straitéiseach 5: I dTreo Oireachtas 
Dátheangach

Sprioc 2: Staidéar 
comparáideach ar pharlaimintí 
dátheangacha a chur i gcrích 
chun a chumasú dúinn dul 
chun cinn a dhéanamh i dtreo 
Oireachtas dátheangach.

Ar mhaithe le bonn eolais a chur faoin 
Toradh Straitéiseach seo, coimisiúnaíodh 
an tSeirbhís Leabharlainne agus Taighde 
(SL&T) chun staidéar comparáideach a 
dhéanamh ar pharlaimintí dátheangacha. 
D’oibrigh SLaT le Rannóg an Aistriúcháin 
chun raon feidhme an staidéir a mheas agus 
a phleanáil. Le linn 2022 bhí athbhreithniú 
litríochta agus dhá shuirbhé ar pharlaimintí 
agus ar thionóil reachtacha i gceist leis an 
obair, lena n-áirítear anailís ar fhreagairtí ar 
shuirbhéanna.

Glactar leis sa staidéar go bhféadfadh 
parlaimint dhátheangach a bheith ag stát 
nó réigiún ina bhfuil níos mó ná teanga 
oifigiúil amháin (nó ina labhraítear dara 
teanga ag cuid mhór den daonra) (i.e. 
parlaimint ina ndéantar na gníomhaíochtaí 
go léir in dhá theanga nó níos mó).

Don staidéar, sainaithníodh sé 
phríomhchritéar do pharlaimint 
dhátheangach. Tá siad sin bunaithe ar 
na príomhghníomhaíochtaí a dhéanann 
parlaimintí, agus ar na seirbhísí a chuirtear ar 
fáil do chomhaltaí na dTithe agus do bhaill 
an phobail agus leagtar amach iad mar seo 
a leanas:

Figiúr 11: Critéir do pharlaimintí dátheangacha

Reachtaíocht Déantar reachtaíocht a 
phróiseáil in dhá theanga 
nó níos mó.

Díospóireachtaí Féadtar níos mó ná 
teanga amháin a úsáid 
i ndíospóireachtaí 
iomlánacha agus i 
gcruinnithe coiste.

Seirbhísí do 
Chomhaltaí

Soláthraítear seirbhísí 
do Chomhaltaí in dhá 
theanga nó níos mó. 

Idirchaidreamh 
leis an bPobal

Soláthraítear seirbhísí do 
dhaoine den phobal in 
dhá theanga nó níos mó.

Doiciméadacht Cuirtear doiciméid 
pharlaiminte ar fáil in dhá 
theanga nó níos mó.

Earcaíocht Ní mór d’fhoireann na 
Parlaiminte sainscileanna 
teanga a bheith acu nó 
a bheith inniúil i níos mó 
ná teanga amháin.

Foinse: An tSeirbhís Leabharlainne agus Taighde

Suirbhé scagtha a bhí sa chéad shuirbhé. 
Ceapadh é chun parlaimintí agus 
reachtais spéise a aithint bunaithe ar a 
ngníomhaíochtaí dátheangacha. Scaipeadh 
é ar pharlaimintí Bhallstáit Chomhairle na 
hEorpa tríd an Lárionad Eorpach maidir le 
Taighde agus Doiciméadacht Parlaiminte 
(ECPRD), líonra idirpharlaiminteach um 
chomhroinnt eolais agus um malartú 
faisnéise. Seoladh é freisin chuig parlaimintí 
agus tionóil reachtacha eile a sainaithníodh 
trí athbhreithniú ar an litríocht. Fuarthas 
freagraí ó 43 pharlaimint nó tionól 
reachtach.

Bunaithe ar na freagraí a fuarthas, rinneadh 
na parlaimintí a chatagóiriú mar cheann 
díobh seo a leanas:

 z Parlaimintí atá go hiomlán dátheangach/
ilteangach a chomhlíonann gach ceann 
de na sé chritéar do pharlaimint 
dhátheangach (10);

 z Parlaimintí ina bhfuil dara teanga oifigiúil 
nó réigiúnach agus gníomhaíocht 
dhátheangach áirithe (10); nó

 z Parlaimintí aonteangacha ag feidhmiú le 
teanga amháin (23).

Scaipeadh an dara suirbhé ar na deich 
bparlaimint agus tionóil reachtacha 
dhátheangacha nó ilteangacha a 
sainaithníodh ón suirbhé scagtha. Sa dara 
suirbhé, clúdaíodh na topaicí céanna 
leis an gcéad suirbhé ach bhí siad níos 
mionsonraithe. Fuarthas freagraí ó ocht 
gcinn de na parlaimintí sin (ráta freagartha 
80%). Tá an anailís ar na freagraí ar an dara 
suirbhé le cur i gcrích in 2023.

Cuideoidh an obair seo le bealach a 
leagan amach i dtreo an dátheangachais 
fheidhmiúil do Thithe an Oireachtais.



104

Coimisiún Thithe an Oireachtais

Toradh Straitéiseach 5: I dTreo Oireachtas 
Dátheangach

Sprioc 3: Méadú de réir a chéile 
ar an méid Gaeilge a labhraítear 
sa dá Theach a éascú.

Grúpaí Stiúrtha ‘An Ghaeilge sa Teach’
Seoladh dhá ghrúpa stiúrtha, ceann amháin 
don dá Theach, in 2022. Is é ról na ngrúpaí 
stiúrtha moltaí a dhéanamh chun an 
cuspóir a leanas a chur chun cinn i Straitéis 
na Gaeilge 2021:

An Ghaeilge sa Teach: Tacóidh 
an tSeirbhís le húsáid níos mó 
a bhaint as an nGaeilge sa dá 
Theach trí thacaíochtaí a chur 
ar fáil do Theachtaí Dála agus 
do Sheanadóirí agus oibreoidh 
sí i dtreo méadú forásach ar an 
méid Gaeilge a labhraítear sa 
dá Theach a éascú. Déanfaidh 
Grúpa Stiúrtha na Dála agus 
Grúpa Stiúrtha an tSeanaid, a 
mbeidh Comhaltaí páirteach ann, 
faireachán ar an gcuspóir sin.

Déantar leis na téarmaí tagartha ceangal a 
chur ar na Grúpaí Stiúrtha an staid reatha 
maidir le húsáid na Gaeilge sna Seomraí a 
scrúdú agus moltaí a dhéanamh maidir le 
deiseanna chun úsáid na teanga a mhéadú. 
I measc na n-ábhar a bheidh le scrúdú ag 
na Grúpaí Stiúrtha tá:

 z staitisticí ar úsáid reatha na Gaeilge sa 
Seomra,

 z struchtúr an ghnó,
 z deiseanna sa sceideal laethúil gnó a 

shainaithint,
 z dreasachtaí agus spreagadh féideartha, 

agus
 z tacaíochtaí agus éascú.

Bhí cruinnithe míosúla ag an dá ghrúpa le 
linn 2022. Tharraing na grúpaí ar thorthaí 
shuirbhéanna 2021 na gComhaltaí agus 
gailearaí preasa an Oireachtais maidir le 
húsáid na Gaeilge sna Tithe chun téamaí 
dá gcuid oibre a shainaithint. Foilseofar 
tuarascálacha críochnaitheacha de chuid an 
dá ghrúpa sa bhliain 2023.

Seirbhísí Aistriúcháin arna soláthar ag 
Rannóg an Aistriúcháin
Soláthraíonn Rannóg an Aistriúcháin réimse 
seirbhísí aistriúcháin do Sheirbhís Thithe an 
Oireachtais, lena n-áirítear:

 z Ateangaireacht do shuíonna den dá 
Theach agus, arna iarraidh sin, cruinnithe 
Coiste;

 z I measc na seirbhísí do shuíonna tá Riar 
na hOibre do na laethanta suí (cláir oibre) 
a aistriú don dá Theach. Cuireann 
foireann aistritheoirí an tacaíocht sin ar 
fáil ar bhonn uainchláir mhíosúil;

 z Seirbhísí do na Teidlil Fhada agus na 
Gearrtheidil do Bhillí tráth a dtionscanta;

 z Aistriúchán ar dhoiciméid 
chorparáideacha do Sheirbhís Thithe an 
Oireachtais, ar phreasráitis agus ar 
chomhfhreagras na gcomhaltaí (Tábla x).

Tábla 18: Aistriúchán eile atá déanta 
ag Rannóg an Aistriúcháin 2022

Líon na leathanach de 
dhoiciméadacht chorparáideach a 
aistríodh

199

Líon na leathanach de 
dhoiciméadacht Choiste a aistríodh

231

Líon na leathanach de phreasráitis a 
aistríodh

81

Líon na leathanach d’aistriúchán eile 
(Iarratais ó chomhaltaí, OCDP)

103

Nóta Baineann an líon leathanach leis na 
leathanaigh Bhéarla a cuireadh faoi bhráid Rannóg 
an Aistriúcháin lena dtiontú go Gaeilge

Toradh Straitéiseach 5: I dTreo Oireachtas 
Dátheangach

Sprioc 4: An líon comhaltaí 
foirne dátheangacha sa tSeirbhís 
a mhéadú de réir a chéile.

Earcaíocht i Rannóg an Aistriúcháin
Mar chuid den athbhreithniú PWC 2018, 
rinneadh tagarmharcáil ar líon foirne 
Rannóg an Aistriúcháin le seirbhísí 
aistriúcháin den chineál céanna agus 
le parlaimintí eile agus moladh líon 
foirne a mhéadú go 39 gcomhalta foirne 
aistriúcháin.

D’ainneoin dianiarrachtaí earcaíochta ó 
lár 2018 i leith (15 chomórtas earcaíochta 
a reáchtáladh), níor éirigh leis an tSeirbhís 
líon foirne a mhéadú i Rannóg an 
Aistriúcháin ná fiú cúiteamh a thabhairt as 
láimhdeachas foirne. Tá an líon foirne tite 
faoi bhun na leibhéal a bhí ann in 2018; i mí 
na Samhna 2022, bhí 19.6 comhalta foirne 
aistriúcháin sa Rannóg i gcomparáid le 21.7 
comhalta foirne in 2018. Tar éis líon iarratas 
an-íseal ó iarrthóirí le déanaí ar chomórtais 
na Seirbhíse um Cheapacháin Phoiblí, tá 
cinneadh déanta ag an tSeirbhís feachtais 
a reáchtáil go hinmheánach amach anseo 
chun freastal tapa ar na trialacha, agallaimh 
agus an nós imeachta um imréiteach, agus 
comórtais níos minice a éascú.

Is timpeallacht dhúshlánach í an 
timpeallacht earcaíochta atá ann faoi 
láthair, toisc go bhfuil an tSeirbhís ag earcú 
in iomaíocht dhíreach le hinstitiúidí AE 
a d’earcaigh – den chéad uair in 2020 – 
painéal aistritheoirí le bheith ag obair in 
Aonad na Gaeilge in Ard-Stiúrthóireacht 
Aistriúcháin an Choimisiúin Eorpaigh 
atá lonnaithe sa Ghráinseach, Co. na Mí. 
Chruthaigh paindéim COVID-19 dúshlán 
breise freisin ó thaobh na hearcaíochta de.

Tá na dúshláin earcaíochta níos measa mar 
gheall ar éileamh méadaithe ar Rannóg 
réimse seirbhísí eile a sholáthar. Cé go bhfuil 
acmhainneacht bhreise ann mar thoradh 
ar sheachfhoinsiú, tá teorainn leis sin agus 
ní leor é chun an t-easnamh in acmhainní 
inmheánacha a chúiteamh.

Gráid Ghinearálta Ghaeilge
Chun an cuspóir straitéiseach a bhaint 
amach maidir le gach seirbhís Oireachtais 
a sholáthar go dátheangach, leanann an 
tSeirbhís ar aghaidh le hiarrthóirí ginearálta 
le Gaeilge a roghnú ó phainéil sheachtracha 
na Seirbhíse um Cheapacháin Phoiblí 
chun róil in aonaid ghnó seachas Rannóg 
an Aistriúcháin a líonadh. Faoi láthair, tá 
AD ag scrúdú an féidir comórtais Ghaeilge 
d’Oifigigh Chléireachais a reáchtáil dhá uair 
in aghaidh na bliana. Díreoidh siad seo ar 
iarrthóirí luathghairme a bhfuil scileanna 
Gaeilge acu agus ar féidir tacú leo chun a 
ngairmeacha sa státseirbhís a fhorbairt i 
ngach réimse den Oireachtas.

In ainneoin na ndúshlán a bhfuil cur síos 
déanta orthu thuas, tá dul chun cinn 
suntasach déanta.

 z Earcaíodh 12 chomhalta foirne 
dhátheangach in 2022.

 z Bunaíodh painéal nua Aistritheoirí Grád 
III d’fhonn na comhaltaí foirne sin a 
shannadh in 2023.

 z Dréachtaíodh Straitéis Earcaíochta 
Dhátheangach agus tá tuilleadh 
forbartha á déanamh uirthi chun tacú 
leis an toradh straitéiseach seo I dtreo 
Oireachtas Dátheangach.

 z Ag teacht leis na noirm agus na 
caighdeáin a comhaontaíodh go lárnach 
idir an Roinn Caiteachais Phoiblí, 

Soláthar agus Athchóiriú NPR agus 
ceardchumainn, tá an tSeirbhís ag obair 
chun:
(i) clár intéirneachta ar íocaíocht nua 

d’fhochéimithe a fhorbairt do roinnt 
aonad gnó a dhéanann daoine a 
earcú go minic ag an leibhéal 
iontrála ag gráid speisialta, lena 
n-áirítear Rannóg an Aistriúcháin. Tá 
cumarsáid ar bun idir an Rannóg 
agus institiúidí tríú leibhéal maidir 
leis an tsamhail is fearr don chlár seo. 
Díreofar ar dtús ar intéirneachtaí 
aistriúcháin agus ateangaireachta sa 
Rannóg, agus d’fhéadfaí 
intéirneachtaí ginearálta 
dátheangacha a fhorbairt d’aonaid 
ghnó eile amach anseo.

(ii) Scóip chun cláir íoctha chéimithe 
a fhorbairt d’aistritheoirí agus 
d’ateangairí a mheas. D’fhéadfadh 
sé gur gnáthintéirneacht chéimithe 
a bheadh i gceist leis sin, conradh ar 
théarma seasta 1-2 bhliain do chéimí 
nua a raibh cáilíochtaí aistritheora 
agus/nó ateangaire aige nó aici. 
De rogha air sin, d’fhéadfadh sé a 
bheith i bhfoirm printíseachta, ina 
dtairgfeadh an tSeirbhís conradh ar 
théarma seasta d’iarrthóir, d’íocfaí leis 
nó léi as saincháilíocht a ndéanfadh 
an t-iarrthóir a chomhlánú le linn 
na tréimhse sin agus post buan a 
thairiscint dóibh ag deireadh an 
téarma, faoi réir go n-éireoidh leo 
i dtriail agus in agallamh. Mar a 
rinneadh roimhe seo, choinneofaí an 
próiseas seo i gcomhréir leis na noirm 
agus na caighdeáin dá dtagraítear 
thuas.

Cuireadh dréacht nua de Scéim Teanga 
Sheirbhís Thithe an Oireachtais i gcrích 
agus dáileadh í ar Cheannairí Réimsí Gnó 
i mí an Mhárta. Rinneadh comhairliúchán 
maidir leis sin a chur siar ar iarratas ón Roinn 
Turasóireachta, Cultúir, Ealaíon, Gaeltachta, 
Spóirt agus Meán go dtí go gcuirfear 
Acht na dTeangacha Oifigiúla (Leasú), 
2021 i ngníomh; agus beidh tuilleadh 
rannpháirtíochta ar siúl leis an Roinn in 
2023.

Toradh Straitéiseach 5: I dTreo Oireachtas 
Dátheangach

Sprioc 5: Tionscnaimh a fhorbairt 
chun tacú le comhaltaí agus leis 
an bhfoireann a n-inniúlacht 
sa Ghaeilge labhartha a 
chothabháil agus a fheabhsú.

Chomh maith le tionscnaimh earcaíochta, 
eagraíonn Seirbhís Thithe an Oireachtais 
soláthar ranganna Gaeilge intí do phobal 
an Oireachtais. Bíonn ranganna ar siúl ag 
Bunleibhéal agus Meánleibhéal/Ardleibhéal. 
Maireann gach rang 45 nóiméad, agus 
de ghnáth bíonn ranganna ar siúl ó mhí 
Dheireadh Fómhair go mí Iúil le sosanna 
um Nollaig agus um Cháisc. Reáchtáiltear 
ranganna ar líne trí Microsoft Teams. Sanntar 
leibhéil ranga ar bhonn féinmheasúnaithe, i.e., 
cinneann gach rannpháirtí cén leibhéal ranga 
ar mian leo freastal air. Eisítear suirbhé ar líne 
ar bhonn bliantúil chun a fháil amach an 
bhfuil spéis ag daoine freastal ar ranganna intí.

Cuirtear Teastas sa Ghaeilge Ghairmiúil ar fáil 
go seachtrach ó Leibhéil 3-6 trí OneLearning 
do státsheirbhísigh. Cuirtear acmhainní 
foghlama Gaeilge ar líne chun cinn freisin.

Tábla 19: Oiliúint 
Ghaeilge don 
Fhoireann 2022 2021 2020 2019

Líon na 
Ranganna a 
cuireadh ar fáil

99 110 42 49

Líon na ndaoine 
a fhreastail ar 
ranganna ó 
Fhoireann na 
Seirbhíse

269 256 149 125

Líon na ndaoine 
a fhreastail ar 
ranganna ó 
Fhoireann na 
gComhaltaí

37 229 111 36

Nóta: Cuirtear na comhaltaí foirne a d’fhreastail 
ar ranganna éagsúla san áireamh i ngach rang ar 
fhreastail siad orthu.

Rinneadh dul chun cinn ar an réimse 
seirbhísí a chuireann Tithe an Oireachtais ar 
fáil go dátheangach, ag tógail ar Stráitéis na 
Gaeilge agus Scéim Teanga an Oireachtais 
2018.

Is iad seo a leanas na himeachtaí 
rannpháirtíochta Gaeilge de chuid Phobal 
an Oireachtais á bhí ar siúl mar chuid de 
Straitéis na Gaeilge in 2022:

 z An Damhna Dorcha (Dark Matter): 
An tOllamh Scott Oser 
Dé Máirt, an 21 Samhain 2022

 z An Ghaeilge sa Dlí: 
Dáithí Mac Cárthaigh 
Dé Máirt, an 15 Samhain 2022

 z ‘Tadhg Ó Cianáin: Dialann Taistil nó 
Taisteal Anama?: 
An Dr. Micheál Mac Craith 
Déardaoin, an 10 Samhain 2022

Chun Seachtain na Gaeilge a cheiliúradh, 
d’fháiltigh Tithe an Oireachtais roimh 
léacht speisialta leis an Ollamh Regina 
Uí Chollatáin, ar an bPiarsach agus ar 
Iriseoireacht Ghaeilge: Intleachtóir arbh 
Iriseoir, Oide agus Réabhlóidí é.

Toradh Straitéiseach 5: I dTreo Oireachtas 
Dátheangach

Sprioc 6: Clár um an 
‘Dátheangachas tríd an 
Teicneolaíocht’ a ghlacadh 
don tSeirbhís.

Le linn 2022, bhí obair leanúnach ar siúl 
ar fhorbairt bheartas Sheirbhís Thithe 
an Oireachtais maidir le húsáid an 
dátheangachais i gcórais agus feidhmchláir 
TF. Leis an obair forbartha, rinneadh 
córais agus feidhmchláir TF atá deartha 
ag an tSeirbhís nó lena haghaidh agus 
a úsáideann comhaltaí, Ranna agus 
gníomhaireachtaí Stáit, agus an pobal a 
mheas. Tar éis comhairliúchán leathan, 
pléadh roinnt saincheisteanna leis an 
gCoimisinéir Teanga. Ar na saincheisteanna 
sin bhí sainmhínithe ar an dátheangachas 
agus impleachtaí an bheartais d’iarratais ‘a 
bhaineann go sonrach le teanga’.

Luaitear i Straitéis na Gaeilge, 2021 gurb 
é is aidhm don tSeirbhís “eagraíocht 
dhátheangach fheidhmiúil a fhorbairt de 
réir a chéile, ina n-éascófar do chomhaltaí 
Thithe an Oireachtais agus don phobal 
go gníomhach chun an Ghaeilge a 
úsáid ina ngnó laethúil.” Cheadaigh an 
Bord Bainistíochta an Beartas um an 
Dátheangachas sa Teicneolaíocht i mí 
na Nollag agus cinnteoidh sé go ndéanfar 
anailís luath ar thionscadail chun a chinntiú 
go n-aithneofar riachtanais dhátheangacha 
go tráthúil. Mar chuid lárnach den chur 
chuige nua seo, beidh Anailís Scóipe maidir 
leis an Dátheangachas (ASD) le cur i gcrích. 
Cuirfidh ASD bonn eolais faoi shonraíocht 
an deartha fheidhmiúil d’eilimintí 
dátheangacha an tionscadail. Tá tábhacht 
freisin leis an gcostéifeachtacht a bhaineann 
le pleanáil an riachtanais dhátheangaigh 
sna luathchéimeanna de phleanáil 
tionscadail dhigitigh.

Tá sé mar aidhm ag an tSeirbhís an 
dátheangachas a chur i bhfeidhm agus 
córais agus feidhmchláir TFC á ndearadh 
sa chaoi is go spreagfar agus go n-éascófar 
úsáid na Gaeilge chun teacht ar na córais 
seo. Áireofar leis sin cur chuige comhtháite 
dátheangach a ghlacadh i ndearadh an 
chórais, nuair is féidir. Is éard atá i gceist 
le cur chuige comhtháite dátheangach 
an dá theanga oifigiúla a chur i láthair i 
ngaireacht, nuair is féidir é sin a dhéanamh 
sa chomhthéacs nó leis an teicneolaíocht 
atá ann. D’fhéadfaí a áireamh leis sin an dá 
leagan teanga a bheith san fhoilseachán 
céanna nó sa chomhéadan céanna seachas 
in dhá eintiteas teanga ar leith.

Tá Rannóg an Aistriúcháin páirteach i gclár 
an Oireachtais Dhigitigh agus tá gach 
córas atá dírithe ar an bpobal á fhorbairt 
go dátheangach e.g., Áis-Linn agus 
Comharthaíocht Dhigiteach nua atá á 
bhforbairt le húsáid ar fud Champas Theach 
Laighean.

Áirítear ar na samplaí eile córais:
 z Aip dhátheangach Thithe an 

Oireachtais a ligeann d’úsáideoirí 
féachaint ar imeachtaí beo ó Theach 
Laighean nó éisteacht leo, sceidil na Dála, 
an tSeanaid agus na gCoistí a léamh 
agus féachaint ar phreasráitis. Tá gné 
dhátheangach nua ar fáil d’úsáideoirí na 
haipe seo, “Cé hiad mo Theachtaí Dála?”, 
a bheidh ar fáil dóibh ón 21 Feabhra. 
Ligeann an ghné seo d’úsáideoirí na 
haipe seoladh poist a chur isteach, an 
dáilcheantar ina bhfuil an seoladh poist a 
shainaithint agus sonraí teagmhála na 
dTeachtaí Dála tofa sa dáilcheantar sin. 
Tá aip dhátheangach Thithe an 
Oireachtais ar fáil do Android agus iOS.

 z Tá feidhmiúlachtaí uile an fheidhmchláir, 
lena n-áirítear clárú (do ranna agus 
gníomhaireachtaí), doiciméid a leagan 
síos, nuashonruithe ríomhphoist, 
treoracha d’úsáideoirí agus Físeáin 
Chabhrach ar fáil go dátheangach anois. 
Bhí sé tábhachtach an tseirbhís seo a 
chur ar fáil go dátheangach agus tá 
tuilleadh dul chun cinn á dhéanamh ar 
an tslí i dtreo Oireachtas ina mbíonn 
Gaeilge á húsáid níos minice ag an 
bhfoireann agus inár bhfeidhmchláir 
dhigiteacha.

Beidh an dátheangachas san áireamh freisin 
i bhforbairt córas amach anseo amhail Irisí 
na Dála, córais an tSeanaid agus tairseacha 
Coiste.

Straitéis na Gaeilge, 2021

Ár nAidhm
Tá sé i gceist againn forbairt de  

réir a chéile chun gurb eagraíocht 
dhátheangach fheidhmiúil sinn – 

eagraíocht ina n-éascófar go 
gníomhach do Chomhaltaí Thithe  
an Oireachtais agus don phobal  

an Ghaeilge a úsáid ina  
ngnó laethúil.

Ár bhFís
Timpeallacht fháilteach  
a chruthú ina mbíonn 

deis ag daoine an 
Ghaeilge a úsáid.

Ár gCuspóirí
I dteannta ár ngealltanas faoinár  

Scéim Teanga, tá sé i gceist na 
cuspóirí straitéiseacha seo a leanas a 
úsáid chun ár bpríomhaidhm a chur 
ar aghaidh agus chun deiseanna a 

thabhairt do chách an Ghaeilge  
a úsáid agus taitneamh a bhaint  
aisti, gan beann ar an inniúlacht  

atá acu inti.

Our Aim
We aim to progressively develop  

into a functioning bilingual organisation,  
in which Members of the Houses of the 

Oireachtas and the public will be actively 
facilitated in using the Irish language  

in their day-to-day business.

Our Vision
To create a welcoming 

environment in which the 
use of the Irish language is 

enabled.

Our Objectives
Together with our commitments  
under our Language Scheme, the 
following strategic objectives are 
intended to advance our key aim  
and to provide opportunities to  

all to use and enjoy the Irish  
language, regardless of their level  

of competency in it.

Feidhmíocht Airgeadais le linn thréimhse 
Chreat Buiséid Trí Bliana an Choimisiúin, 
2022-2024

Leis an Acht um Choimisiún Thithe an Oireachtais (Leasú), 2021 soláthraíodh maoiniú €462m 
chun íoc as na costais a bhaineann le Tithe an Oireachtais a reáchtáil don tréimhse trí bliana 
2022-2024. Tugtar achoimre sa tábla thíos ar an staid airgeadais go dtí seo (Meitheamh, 
2023).

Catagóir
2022 

Toradh 
€000

2023 
Meastachán 

€000

2024  
Réamh-
aisnéis* 

€000

Dáil Éireann 48,319 55,626 52,151

Seanad Éireann 9,744 10,657 11,252

Coistí Oireachtais 125 540 537

Parlaimint na hEorpa 764 769 769

Pinsin agus Iomarcaíocht 14,172 20,613 14,449

Riarachán – pá agus pinsin 41,211 48,742 45,587

Riarachán – neamhphá 27,136 40,274 32,906

IOMLÁN €141,471 €177,219 157,561

* Foilseofar Meastachán 2024 faoi Dheireadh Fómhair 2023.

Réamhrá
Mar Oifigeach Cuntasaíochta do Choimisiún 
Thithe an Oireachtais (an Coimisiún) 
ceanglaítear orm an Cuntas Leithreasa a 
ullmhú gach bliain agus an cuntas sin a 
chur faoi bhráid an Ard-Reachtaire Cuntas 
agus Ciste lena iniúchadh.

De réir an cheanglais sin, d’ullmhaigh mé 
an cuntas atá ag gabháil leis seo ar an méid 
a caitheadh sa bhliain dar chríoch an 31 
Nollaig 2022 i gcomhair thuarastail agus 
chaiteachais an Choimisiúin, lena n-áirítear 
deontais áirithe, agus i gcomhair caiteachais 
áirithe i dtaca le Parlaimint na hEorpa.

Déantar toradh an chaiteachais a chur 
i gcomparáid leis an Ráiteas faoi na 
Meastacháin, arna ullmhú agus arna 
fhoilsiú ag an gCoimisiún de réir Achtanna 
Choimisiún Thithe an Oireachtais, 2003 go 
2021 (“na hAchtanna”), ar an méid airgid 
a theastaíonn ón gCoimisiún i dtaca le 
caiteachas leanúnach don bhliain dar 
chríoch an 31 Nollaig 2022.

Bhí barrachas €18,445,827 ann don bhliain. 
Cuireadh isteach go mór ar ghíomhaíochtaí 
de bharr leanúnachas phaindéim 
COVID-19. Bhí soláthar ann chomh maith 
d’Olltoghchán le linn na tréimhse nach 
raibh de dhíth.

Tíolactar na cuntais ar an deontas i leith 
gníomhaíochtaí idirpharlaiminteacha, ar an 
deontas i leith Thionól Parlaiminteach na 
Breataine agus na hÉireann agus cuntais 
Sheirbhísí Lónadóireachta agus Beáir an 
Oireachtais i Nóta 7.

Déantar maoiniú deontais €12,901,426 i 
leith Chiste Pinsean Thithe an Oireachtais 
a mhuirearú faoi fho-mhírcheann 2(i). 
Déanann triúr iontaobhaithe an ciste pinsin 
a rialú agus tá siad freagrach as cuntas a 
ullmhú agus as rialtacht na n-idirbheart a 
áirithiú. Déanann an tArd-Reachtaire Cuntas 
agus Ciste iniúchadh ar leith ar an gcuntas.

Is cuid den chuntas seo an Ráiteas 
ar Bheartais agus ar Phrionsabail 
Chuntasaíochta agus nótaí 1 go 7.

An Ráiteas ar Bheartais agus ar 
Phrionsabail Chuntasaíochta
Rinneadh na beartais agus na prionsabail 
chaighdeánacha chuntasaíochta, mar atá 
leagtha amach i gCiorclán 22 de 2022 ón 
Roinn Caiteachais Phoiblí agus Athchóirithe, 
a chur chun feidhme le linn na cuntais agus 
nótaí 1 go 7 lena mbaineann a ullmhú.

Maoinítear an Coimisiún de réir timthriall 
reachtúil trí bliana faoi na hAchtanna. 
Leagtar amach go sonrach formáid na 
gcuntas i Sceideal 1 a ghabhann leis na 
hAchtanna. I gcás go mbíonn difríochtaí le 
sonrú idir formáid Chuntais an Choimisiúin 
agus na ciorcláin ón Roinn Caiteachais 
Phoiblí agus Athchóirithe (RCPA) lena 
rialaítear rialacha agus formáid na gcuntas, 
táim faoi oibleagáid dhlíthiúil cloí le 
hAchtanna an Choimisiúin mar go bhfuil 
tosaíocht ag an reachtaíocht phríomha 
seo ar chiorcláin riaracháin na Roinne 
Caiteachais Phoiblí agus Athchóirithe.

An Ráiteas ar Rialú 
Airgeadais Inmheánach
Freagracht as Córas Rialaithe Airgeadais 
Inmheánaigh
Mar Oifigeach Cuntasaíochta, admhaím 
an fhreagracht atá orm a chinntiú go 
ndéanann Seirbhís Thithe an Oireachtais 
(“an tSeirbhís”) córas éifeachtach rialaithe 
airgeadais inmheánaigh a chothabháil agus 
a oibriú.

Feidhmítear an fhreagracht sin i 
gcomhthéacs na n-acmhainní atá ar fáil 
dom agus na n-oibleagáidí eile atá orm 
mar Ard-Rúnaí agus Cléireach na Dála. 
De bhreis air sin, ní féidir le haon chóras 
rialaithe airgeadais inmheánaigh ach 
dearbhú réasúnta, seachas dearbhú iomlán, 
a thabhairt go slánchoimeádtar acmhainní, 
go n-údaraítear agus go dtaifeadtar 
idirbhearta go cuí, agus go gcoisctear 
earráidí nó mírialtachtaí ábhartha, nó go 
mbraithfí go tráthúil iad. Próiseas leantach is 
ea cothabháil an chórais rialaithe airgeadais 
inmheánaigh agus déantar athbhreithniú 
leanúnach ar an gcóras féin agus ar 
éifeachtacht an chórais.

Is mar a leanas atá an staid i ndáil leis 
an timpeallacht rialaithe airgeadais, 
an creat nósanna imeachta riaracháin, 
tuairisciú bainistíochta agus iniúchóireacht 
inmheánach:

An Timpeallacht Rialaithe Airgeadais
Deimhním go bhfuil timpeallacht rialaithe i 
bhfeidhm ina bhfuil na heilimintí seo a 
leanas.

 z Sannadh freagrachtaí airgeadais ar 
leibhéal na bainistíochta leis an 
gcuntasacht chomhfhreagrach;

 z Bunaíodh socruithe tuairiscithe ar gach 
leibhéal ar ar sannadh an fhreagracht as 
bainistiú airgeadais;

 z Bunaíodh nósanna imeachta foirmiúla 
chun cásanna suntasacha 
mainneachtana rialaithe a thuairisciú, 
agus a chinntiú go nglactar an beart 
ceartaitheach cuí;

 z Tá Coiste Iniúchóireachta ann chun 
comhairle a chur orm agus mo chuid 
freagrachtaí á gcomhlíonadh agam 
maidir leis an gcóras rialaithe airgeadais 
inmheánaigh;

 z Rinneadh na nósanna imeachta a 
ghabhann leis na próisis ghnó go léir a 
dhoiciméadú;

 z Tá córais i bhfeidhm chun na 
hacmhainní a shlánchoimeád.

Rialuithe Riaracháin agus Tuairisciú 
Bainistíochta
Deimhním go bhfuil creat nósanna 
imeachta riaracháin agus tuairisciú 
bainistíochta rialta i bhfeidhm lena n-áirítear 
deighilt dualgas agus córas tarmligin agus 
cuntasachta. Áirítear air sin na heilimintí seo 
a leanas:

 z Tá córas buiséadaithe cuí ann le buiséad 
bliantúil a choimeádtar faoi 
athbhreithniú ag an mbainistíocht 
shinsearach;

 z Déanann an bhainistíocht shinsearach 
athbhreithniú rialta ar thuarascálacha 
airgeadais tréimhsiúla agus bliantúla 
lena léirítear feidhmiú airgeadais i 
gcomparáid le réamhaisnéisí;

 z Tá córas bainistithe priacal i bhfeidhm sa 
tSeirbhís;

 z Tá córais ann atá dírithe ar shlándáil na 
gcóras TFC a chinntiú;

 z Tá treoirlínte rialaithe infheistíochta 
caipitil cuí agus disciplíní bainistithe 
tionscadal foirmiúla ann.

Iniúchadh Inmheánach
Deimhním go bhfuil feidhm iniúchóireachta 
inmheánaí ag an tSeirbhís, ag a bhfuil 
pearsanra atá oilte go cuí, agus go 
n-oibríonn an fheidhm sin de réir cairt 
scríofa arna ceadú ag an mBainistíocht. 
Tá obair na feidhme bunaithe ar anailís a 
dhéantar ar na priacail airgeadais agus ar 
na priacail eile a bhfuil an tSeirbhís faoina 
lé, agus rinneadh a pleananna bliantúla um 
iniúchóireacht inmheánach, atá ceadaithe 
agam agus ag an gCoiste Iniúchóireachta, 
a bhunú ar an anailís sin. Is é cuspóir 
na bpleananna sin na príomhrialuithe 
a chlúdach ar bhonn leanúnach thar 
thréimhse réasúnach. Déanaim féin agus 
an Coiste Iniúchóireachta an fheidhm 
iniúchóireachta inmheánaí a athbhreithniú 
go tréimhsiúil.

An Coiste Iniúchóireachta
Oibríonn an Coiste Iniúchóireachta de réir 
na dtéarmaí tagartha atá leagtha amach 
sna hAchtanna. Tá obair an Choiste faoi 
rialú ag cairt scríofa freisin, arna ceadú ag 
an mBord Bainistíochta agus ag an gCoiste 
Iniúchóireachta agus déantar athbhreithniú 
ar an obair sin go rialta. Áirítear ar 
fhreagrachtaí an Choiste comhairle a 
thabhairt maidir le foirm chuntais an 
Choimisiúin agus le bainistiú priacal, 
iniúchóireacht inmheánach agus rialuithe 
inmheánacha chomh maith.

Tá nósanna imeachta curtha ar bun agam 
lena chinntiú go gcuirfear na moltaí go léir 
a éiríonn as iniúchóireacht inmheánach i 
ngníomh agus go ndéanfar tuairisciú go 
rialta domsa, don Bhord Bainistíochta agus 
don Choiste Iniúchóireachta araon maidir 
leis an dul chun cinn atá déanta sa chur i 
ngníomh sin.

Sainfháil
Deimhním go gcuireann an tSeirbhís 
fócas cuí ar dhea-chleachtas maidir 
le ceannach agus go bhfuil nósanna 
imeachta i bhfeidhm d’fhonn a chinntiú go 
gcomhlíontar na treoirlínte iomchuí go léir.

Tá an tSeirbhís tar éis mionsonraí conarthaí 
neamhiomaíocha a sholáthar sa tuairisceán 
bliantúil maidir le Ciorclán 40/2002 don 
Ard-Reachtaire Cuntas agus Ciste agus don 
Roinn Caiteachais Phoiblí agus Athchóirithe.

Neamhchomhlíonadh rialacha sainfhála
Deimhním go gcuireann an tSeirbhís 
fócas cuí ar dhea-chleachtas maidir 
le ceannach agus go bhfuil nósanna 
imeachta i bhfeidhm d’fhonn a chinntiú go 
gcomhlíontar na treoirlínte iomchuí go léir.

Chomhlíon an tSeirbhís na treoirlínte ach 
amháin trí chonradh (os cionn €25,000), 
€384,113 san iomlán (gan CBL), a bhfuil 
mionsonraí de leagtha amach thíos:

 z Conradh amháin ar luach €300,359 a 
bhí i ndáil le caiteachas faoi chonradh as 
feidhm chun go mbeadh leanúnachas 
seibhísí glantacháin ríthábhachtacha le 
linn próisis sainfhála leanúnaigh;

 z Conradh amháin ar luach €51,454 a bhí i 
ndáil le conradh gearrthéarmach a úsáid 
chun leanúint de sheirbhísí go dtí go 
bhféadfaí próiseas sainfhála a chur i 
gcrích;

 z Conradh amháin ar luach €32,300 a bhí i 
ndáil le caiteachas faoi chonradh 
seirbhíse poiblí a bhí imithe as feidhm i 
ngan fhios don tSeirbhís.

Tá na conarthaí go léir thuas á dtabhairt 
chun rialtachta trí phróisis sainfhála 
leanúnacha in 2023 agus próiseas amháin 
curtha i gcrích.

 Creat Priacal agus Rialaithe
Tá straitéis bainistithe priacal i bhfeidhm 
ag Seirbhís Thithe an Oireachtais lena 
gcinntítear go gcuidíonn gníomhaíochtaí 
bainistithe priacal le cuspóirí na Seirbhíse 
a bhaint amach agus tá an straitéis sin ar 
aon dul le creat rialachais chorparáidigh na 
Seirbhíse.

Tá an Príomh-Oifigeach Priacal (POP) 
freagrach as formhaoirsiú a dhéanamh 
ar bhainistiú priacal ar leibhéal straitéise 
agus oibriúcháin, cultúr feasachta priacal 
a chur chun cinn ar fud na Seirbhíse agus 
tuairisciú don Choiste Straitéiseach um 
Rialachas, Feidhmíocht agus Cuntasacht, 
don Bhord Bainistíochta agus don Choiste 
Iniúchóireachta gach ráithe ar a laghad, faoi 
fheidhmíocht bainistithe priacal.

Tá córas eRisk i bhfeidm chun tacú leis 
an straitéis sin, is córas lena sainaithnítear 
na príomhphriacail atá os comhair 
Sheirbhís Thithe an Oireachtais agus tá 
meastóireacht agus grádú déanta orthu 
de réir a dtábhachta. Úsáidtear toradh 
na measúnuithe seo chun acmhainní a 
phleanáil agus a leithroinnt chun a chinntiú 
go mbainistítear priacail de réir leibhéal 
inghlactha.

Faireachán agus Athbhreithniú 
Leanúnach
Bunaíodh nósanna imeachta foirmiúla 
le haghaidh faireachán a dhéanamh ar 
phróisis rialaithe agus cuirtear easnaimh 
rialaithe in iúl go tráthúil dóibh sin atá 
freagrach as gníomh ceartaitheach a 
ghlacadh agus don Bhord Bainistíochta, 
más iomchuí.

Athbhreithniú ar Éifeachtacht
Deimhním go bhfuil nósanna imeachta 
ag Seirbhís Thithe an Oireachtais chun 
faireachán a dhéanamh ar na nósanna 
imeachta a bhaineann le bainistiú 
priacal agus rialú. Is é an caighdeáin dea-
chleachtais a nglactar leis “ISO,31000:2009, 
Bainistiú Priacal – Prionsabail agus 
Treoirlínte”.

Is é atá mar bhonn leis an bhfaireachán 
agus leis an athbhreithniú a dhéantar sa 
tSeirbhís ar éifeachtacht an chórais rialaithe 
airgeadais inmheánaigh ná obair na 
n-iniúchóirí inmheánacha agus seachtracha, 
obair an Bhoird Bainistíochta agus an 
Choiste Iniúchóireachta, a dhéanann 
formhaoirsiú ar obair na n-iniúchóirí sin, 
agus obair na hardbainistíochta i Seirbhís 
Thithe an Oireachtais, atá freagrach as an 
gcreat rialaithe airgeadais inmheánaigh 

a fhorbairt agus a chothabháil. Is cuid de 
ghnáthphróisis bhainistíochta agus rialachais 
iad bainistiú priacal agus rialú inmheánach 
agus ní chaitear leo mar chleachtadh 
comhlíonta ar leithligh.

Saincheisteanna Rialaithe Airgeadais 
Inmheánaigh
In 2022, rinne comhalta foirne gadaíocht 
ar mhaoin phearsanta. Sainaithníodh an 
comhalta foirne faoi thrácht agus rinneadh 
gearán ina leith leis na Gardaí Síochána, agus 
réitíodh an cás go rathúil taobh istigh den 
bhliain.

In 2018, cuireadh tús le tionscadal craolacháin 
lenar ghá trealamh ar luach €1.3 milliún a 
cheannach agus  a shuiteáil. Níor áiríodh 
na sócmhainní sin ar Chlár na Sócmhainní 
Seasta don bhliain agus sainaithníodh an mí-
ráiteas ag deireadh 2022. Tá sé sin ceartaithe 
anois agus tá athráiteas a ghabhann leis 
ar luach seasta stairiúil chun €1.3 milliún 
a áireamh, muirear ar dhímheas i leith na 
sócmhainní sin don tréimhse suas go dtí an 1 
Eanáir 2022 de €761,000, arb é mar thoradh 
air, coigeartú ar ghlanluach de réir na leabhar 
in Eanáir 2022 de €566,000. 

Seirbhísí Lónadóireachta agus Beáir an 
Oireachtais
D’fhág na bearta éigeandála a glacadh de 
réir na dtreoirlínte sláinte poiblí de dheasca 
phaindéim COVID-19 go raibh gá leis na 
seirbhísí lónadóireachta agus beáir laistigh de 
Theach Laighean a dhúnadh agus a dhúnadh 
go páirteach. Bhí tionchar suntasach 
aige sin ar chúrsaí airgeadais na seirbhíse 
lónadóireachta agus beáir, agus lean an 
tionchar sin ar aghaidh in 2022.

Lean na seirbhísí lónadóireachta agus beáir 
de bheith ag bainistiú an tionchair sin, 
trína struchtúr bainistíochta – Bainisteoir 
na Bialainne, foireann na Seirbhíse agus 
an leabharchoimeádaí, le rochtain ar 
an Oifigeach Airgeadais agus ar an 
bPríomhoifigeach Airgeadais. Déantar cuntais 
Sheirbhísí Lónadóireachta agus Beáir an 
Oireachtais a thíolacadh ar bhonn ráithiúil 
don Choiste Bainistíochta, don Choiste 
Airgeadais agus don Choimisiún.

Rinneadh iniúchadh seachtrach in 2022 
ar Chuntas 2021, inar tugadh dearbhú 
réasúnach. Breithníodh moltaí an iniúchta 
agus cuireadh i ngníomh iad mar ba chuí i 
gcaitheamh 2022.

Tá achoimre ar thorthaí airgeadais 
ghníomhaíochtaí an Bheáir agus na Bialainne 
i Nóta 7.3. Tá an Coimisiún tar éis seirbhísí 
gnólachta iniúchóireachta sheachtraigh a 
fháil chun iniúchadh airgeadais a dhéanamh 
ar Chuntas na Seirbhísí Beáir agus Bialainne 
ar bhonn bliantúil.

Cuntais Deontais
Déanann Tionól Parlaiminteach na 
Breataine agus na hÉireann (TPBÉ) cistí a 
tharraingt anuas ón mbuiséad leithroinnte 
atá i Meastachán an Choimisiúin. Déanann 
Cléireach Choiste TPBÉ (Príomhoifigeach 
Cúnta) an caiteachas go léir de chuid 
TPBÉ a cheadú i dtosach agus déanann an 
Príomhoifigeach é a cheadú ansin.

Déanann Ceannaire an Aonaid 
Idirpharlaimintigh agus Taistil 
(Príomhoifigeach Cúnta) an caiteachas go 
léir de chuid Chumann Parlaiminteach na 
hÉireann a cheadú i dtosach, agus déanann 
an Príomhoifigeach nó an tArd-Rúnaí, de réir 
mar is cuí, é a cheadú ansin.

Tá córas coimeádta taifead agus imréitigh 
bainc mionsonraithe i bhfeidhm agus 
déantar é a chothabháil ar bhonn míosúil 
agus a chomhardú ag deireadh na bliana le 
haghaidh an Chuntais Bhliantúil. Coimeádtar 
taifead míniúcháin mionsonraithe i leith gach 
íocaíochta (lena n-áirítear íocaíochtaí cárta 
creidmheasa). Coinnítear taifid dheimhnithe i 
leith an chaiteachais go léir.

Saincheisteanna Rialaithe Covid-19
Rinneadh measúnuithe ar thionchar Covid-19 
agus fuarthas na torthaí seo a leanas:

Rinneadh athruithe ar rialuithe 
ríthábhachtacha mar fhreagairt do thionchar 
phaindéim COVID-19 inar cuireadh 
maolaitheoirí ríthábhachtacha i bhfeidhm 
agus leanann bainisteoirí Sinsearacha den 
phleanáil agus den fhormhaoirsiú leanúnach. 

Áirítear ar na samplaí:
 z Tagann an fhoireann Pleanála 

Leanúnachais Gnó le chéile agus déanann 
sí athbhreithniú agus nuashonrú ar an 
bplean;

 z Bunaíodh Gasra Foirne um Bainistiú 
Teagmhas agus is Rúnaí Cúnta atá i 
gceannas air;

 z Deimhníodh seirbhísí bunriachtanacha ar 
an láthair oibre, shainaithin Príomhoifigigh 
na seirbhísí agus an fhoireann a 
gceanglaítear uirthi bheith ag freastal le 
hathbhreithniú agus bainistiú leanúnach 
gach seachtain;

 z Tá an eagraíocht ina hiomlán, faoi threoir 
Rialtais lárnaigh agus ar aon dul le 
comhlachtaí earnála poiblí eile, bogtha go 
dtí múnla Oibre Cumaiscthe, le 91% de 
chomhaltaí foirne incháilithe ag glacadh 
leis an Obair Chumaiscthe. Sholáthair 
OneLearning modúil ríomfhoghlama ar an 
gCianobair, ar an gCianobair do 
Bhainisteoirí, agus ar Chathaoirleacht a 
Dhéanamh ar Chruinnithe Fíorúla 
Éifeachtacha agus scaipeadh iad sin ar an 
bhfoireann. Rinne bainisteoirí líne plé agus 
athbhreithniú ar gach feidhm oibre 
cumaiscthe mar pháirt de chur i bhfeidhm 
an bheartais oibre cumaiscthe, agus 
bainistíodh dúshláin ar leith ag leibhéal 
aitiúil.

 z Cuireadh Plean um Fhreagairt do COVID-19 
i bhfeidhm mar dhoiciméad beo;

 z Bunaíodh an Fhoireann um Chomhlíonadh 
maidir le COVID-19;

 z Rinneadh an Coiste Sláinte agus 
Sábháilteachta a leathnú go mór agus tá 
Ceann an Aonaid AD i gceannas air anois. I 
dteannta ionadaithe d’fhoireann na 
Seirbhíse a bheith ar an gCoiste (mar a 
bhíodh roimhe seo), tá ionadaithe do na 
Comhaltaí, don Fhoireann polaitíochta, do 
chonraitheoirí agus do na meáin air anois, 
agus ionadaíocht á déanamh acu do gach 
grúpa atá i bPobal an Oireachtais;

 z Fuarthas tacaíocht shaineolach 
sheachtrach ó Innealtóirí Dóiteáin agus ó 
Chomhairleoirí Sábháilteachta agus ó 
shaineolaí liachta, a thug comhairle don 
choiste sláinte agus sábháilteachta maidir 
leis an tslí is fearr chun prótacail a chur i 
ngníomh san áitreabh;

 z Bhíothas in ann obair go cianda cheana 
féin, agus leathnaíodh an tseirbhís chuig 
tuilleadh comhaltaí foirne mar fhreagairt 
do phaindéim COVID-19. Tugtar rochtain trí 
líonra fíorúil príobháideach ina n-úsáidtear 
fíordheimhniú déshraithe. Soláthraítear 
rochtain chianda ar an líonra atá ar an 
gcaighdeán céanna le rochtain ar an líonra 
sa láthair oibre. D’fhan uiséirí agus oifigigh 
sheirbhíse ar an láthair ag obair i rith na 
dianghlasála; ní dhearnadh aon athruithe 
ar an rochtain fhisiciúil ar na foirgnimh ar 
champas Theach Laighean;

 z Rialuithe maidir le caiteachas airgeadais – 
tháinig méadú ar chaiteachas (nach 
rabhthas ag súil leis i Meastachán 2020) de 
dheasca thionchar Covid-19 (chun trealamh 
TFC a sholáthar d’fhonn tacú le socruithe le 
haghaidh obair sa bhaile, an Lárionad 
Coinbhinsiúin, soláthairtí trealaimh cosanta 
pearsanta, seirbhísí cothabhála agus 
glantacháin leathnaithe, rochtain ar 
shaineolaithe Sláinte agus Sábháilteachta, 
ragobair foirne etc.) agus rinne an Príomh-
Oifigeach Airgeadais faireachán grinn ar an 
méid sin i gcomhairle le gach Bainisteoir 
Gnó agus tugadh tuairisc ina leith don 
Bhord Bainistíochta ar bhonn míosúil. 
Leantar dá leithéid de thuarascálacha 
caiteachais míosúla a thabhairt don Bhord 
Bainistíochta ar bhonn leanúnach. Tá an 
timpeallacht athruithe curtha san áireamh 
i Meastachán 2021, 2022, agus 2023 agus tá 
socrú déanta le haghaidh na gcostas go léir 
a bhfuiltear ag súil leo;

 z Níor tháinig aon athrú ar theorainneacha 
ná ar rialacha maidir le húdarú. Rinneadh 
coigeartú ar na modhanna a soláthraítear 
an t-údarú nó an ceadú sin lena gcur in 
oiriúint do ghluaiseacht i dtreo na 
cianoibre. Leanadh d’fhíoruithe ar leibhéal 
an idirbhirt, agus cuireadh an próiseas agus 
na rialuithe lena mbaineann ar bhonn 
cianda, ach níor athraíodh iad seachas sin.

PEADAR Ó FIONNAGÁIN 
Oifigeach Cuntasaíochta 
COIMISIÚN THITHE AN OIREACHTAIS

27 Meitheamh 2023

Beartais agus Prionsabail 
Chuntasaíochta
An Bonn atá leis na Cuntais
Déantar cuntais an Choimisiúin a ullmhú 
de réir na nAchtanna agus rialacha agus 
nósanna imeachta cuntasaíochta arna 
leagan síos ag an Aire Caiteachais Phoiblí 
agus Athchóirithe. Ceanglaítear leis na 
hAchtanna go gcoimeádfaidh an Coimisiún 
na cuntais i cibé foirm a cheadóidh an tAire 
Caiteachais Phoiblí agus Athchóirithe. Tá 
sé ordaithe ag an Aire go gcoimeádfar na 
cuntais i bhfoirm cuntas leithreasa.

Is é atá sna cuntais, dá réir sin, taifead 
airgead-bhunaithe ar fháltais agus ar 
íocaíochtaí na bliana i gcomparáid leis na 
méideanna airgid a luaitear sa ráiteas faoi 
mheastacháin (a) a ullmhaíonn agus a 
fhoilsíonn an Coimisiún (b) a thíolactar do 
Dháil Éireann agus (c) a thugtar don Aire 
Caiteachais Phoiblí agus Athchóirithe de réir 
na nAchtanna.

Cuireann an Coimisiún maoiniú agus 
tacaíocht ar fáil do roinnt eintiteas nach 
ndéantar na torthaí lena mbaineann a 
chomhdhlúthú i gcuntais an Choimisiúin, 
mar seo a leanas:

 z Tionól Parlaiminteach na Breataine 
agus na hÉireann – Déanann an 
Coimisiún deontas a sholáthar don tionól 
faoi fho-mhírcheann 2(e) agus déantar 
mionsonraí an ioncaim agus an 
chaiteachais a tabhaíodh a áireamh mar 
nóta a ghabhann leis na cuntais seo 
(Nóta 7.1). Déantar na cuntais a ullmhú ar 
bhonn airgead tirim.

 z Cumann Parlaiminteach na hÉireann 
– Soláthraíonn an Coimisiún deontas faoi 
fho-mhírcheann 2(d) agus déantar 
mionsonraí an ioncaim agus an 
chaiteachais a tabhaíodh a thaispeáint 
mar nóta a ghabhann leis na cuntais seo 
(Nóta 7.2). Déantar na cuntais a ullmhú ar 
bhonn airgead tirim.

 z Na Seirbhísí Lónadóireachta agus Beáir – 
Fostaíonn an Coimisiún comhaltaí foirne 
a oibríonn sa bheár agus sa bhialann 

agus a ndéantar na costais phá lena 
mbaineann a mhuirearú faoi fho-
mhírcheann 2(a) agus faigheann sé 
ranníoc ó oibriú na seirbhísí 
lónadóireachta agus beáir. (Nóta 4). 
Áirítear na mionsonraí a bhaineann le 
hoibriú na saoráidí mar nóta a ghabhann 
leis na cuntais seo (Nóta 7.3). Déantar 
cuntais na seirbhísí lónadóireachta agus 
beáir a ullmhú ar bhonn fabhruithe.

An Tréimhse Thuairiscithe
Is í an tréimhse thuairiscithe an bhliain dar 
chríoch an 31 Nollaig 2022.

Fáltais
Úsáideann an Coimisiún fáltais an 
Choimisiúin a shonraítear i Sceideal 2 a 
ghabhann leis na hAchtanna d’fhonn a 
fheidhmeanna a chomhlíonadh (Nóta 4).

Íocaíochtaí
Is iad na híocaíochtaí na suimeanna sin a 
tháinig chun bheith iníoctha i rith na bliana. 
Meastar suimeanna a bheith tagtha chun 
bheith iníoctha i gcás gur tabhaíodh an 
dliteanas, go bhfuil íocaíocht dlite agus go 
ndearnadh an t-ordú íocaíochta a chur i 
bhfeidhm.

I gcás gur tabhaíodh dliteanas agus 
go bhfuil íocaíocht dlite (i.e. gur aibigh 
an dliteanas), ba cheart an íocaíocht a 
dhéanamh roimh dheireadh na bliana, más 
féidir, d’fhonn sláine an Chuntais a áirithiú. 
I gcásanna nach bhfuil íocaíocht déanta 
agus go bhfuil dliteanais aibithe nár íocadh 
ann ag deireadh na bliana, déantar méid na 
ndliteanas sin a thabhairt i nóta a ghabhann 
leis an gCuntas (Nóta 2).

Fabhruithe
Is sna nótaí a ghabhann leis an gCuntas a 
fhaightear faisnéis a bhaineann le 
fabhruithe, lena n-áirítear na nithe seo a 
leanas:

 z ráiteas ar chostas oibríochta (Nóta 1), ina 
léirítear an méid iomlán acmhainní atá 
ídithe ag an gCoimisiún le linn na bliana,

 z ráiteas ar staid an airgeadais ina léirítear 
sócmhainní agus dliteanais an 
Choimisiúin ag deireadh na bliana (Nóta 
2), agus

 z nótaí míniúcháin ina soláthraítear 
mionsonraí maidir le sócmhainní 
caipitiúla, sócmhainní caipitiúla atá á 
bhforbairt, an glandliteanas don 
Státchiste, agus gealltanais.

Áirítear sa ráiteas ar staid an airgeadais an 
staid ag deireadh na bliana i ndáil leis na 
nithe seo a leanas:

 z Caiteachais fhabhraithe – léiríonn siad 
seo na dliteanais go léir ag an dáta 
deireadh bliana seachas dliteanais i ndáil 
le luach saothair agus pinsin. I gcás earraí 
agus seirbhísí, aithnítear dliteanas 
fabhraithe nuair a chomhlíonann an 
t-íocaí an ceanglas conarthach chun na 
hearraí nó na seirbhísí a ordaíodh a 
sholáthar. Maidir le méideanna atá dlite 
de bharr earraí atá seachadta, ach nár 
íocadh astu fós, fiú más rud é nach bhfuil 
iniúchóireacht déanta orthu agus nár 
tugadh isteach sa stoc iad, déileáiltear 
leo mar dhliteanas. I gcás deontas, 
aithnítear dliteanas nuair a 
chomhlíonann an deontaí gach ceanglas 
den scéim deontais ach nach bhfuil 
íocaíocht faighte aige nó aici fós. 
Aithnítear dliteanais taistil agus 
chothaithe nuair a bhíonn an taisteal 
déanta.

 z Réamhíocaíochtaí – íocaíochtaí a 
rinneadh i rith na bliana cuntais chun íoc 
as caiteachais a eascróidh go hiomlán nó 
go páirteach i mbliain airgeadais ina 
dhiaidh sin.

 z Ioncam fabhraithe – ioncam atá dlite 
don Choimisiún ag deireadh na bliana 
cuntais agus atá le fáil fós.

 z Ioncam iarchurtha – is é atá i gceist leis 
seo ioncam a fuair an Coimisiún i rith na 
bliana cuntais ar earraí/ar sheirbhísí atá le 
soláthar aige fós.

Sócmhainní Caipitiúla
Is í Oifig na nOibreacha Poiblí a dhéanann 
Teach Laighean, agus gach áitreabh eile 

atá á áitiú ag foireann agus comhaltaí an 
Oireachtais, seachas na hoifigí Dáilcheantair, 
a bhainistiú agus na cuntais a sholáthar ina 
leith, agus, dá bhrí sin, níl siad ar áireamh 
sna cuntais seo.

Déantar luachanna tosaigh agus deiridh 
na sócmhainní caipitiúla ar chlár an 
Choimisiúin agus mionsonraí faoi dhímheas 
a thaispeáint mar nóta a ghabhann leis an 
ráiteas ar staid an airgeadais (Nóta 2).

Ní áirítear iad seo a leanas sa ráiteas ar 
shócmhainní caipitiúla:

 z sócmhainní a chosnaíonn níos lú ná €318 
a fuarthas ón 1 Eanáir 1995 go dtí an 31 
Nollaig 2003;

 z sócmhainní a chosnaíonn níos lú ná 
€1,000 a fuarthas ón 1 Eanáir 2004 go dtí 
an 31 Nollaig 2020;

 z sócmhainní a chosnaíonn níos lú ná 
€10,000 a fuarthas ón 1 Eanáir 2021;

 z sócmhainní oidhreachta, ar an mbonn 
nach féidir a luach a mhíniú go 
leordhóthanach i dtéarmaí airgeadais.

Luacháil Sócmhainní
Déantar na sócmhainní go léir a luacháil de 
réir costais.

Dímheas
Déantar trealamh, troscán agus feistis a 
dhímheas de réir méid cothrom le linn a 
saoil úsáidigh mheasta de réir na rátaí 
bliantúla seo a leanas:

 z Troscán agus feistis, agus trealamh 
teileachumarsáide – 10%.

 z Trealamh TF agus bogearraí, trealamh 
eolaíochta agus saotharlainne agus 
innealra eile oifige – 20%.

 z Mórchórais oibríochtúla bogearraí – 10%.

Sócmhainní Caipitiúla atá á bhForbairt
Ba chóir sócmhainní caipitiúla atá á 
bhforbairt a áireamh i measc sócmhainní 
caipitiúla sa ráiteas ar staid an airgeadais, 
ina léirítear caiteachas ar shócmhainní 
atá á bhforbairt laistigh den Choimisiún, 
e.g. forbairt bogearraí nó tionscadail 
foirgníochta.

Banc agus Airgead Tirim
Áirítear ar an iarmhéid “Banc agus Airgead 
Tirim” gach iarmhéid i gcuntais le bainc 
thráchtála (cuntais párolla agus cuntais 
ghaolmhara eile) atá ar coimeád ag 
deireadh na bliana agus atá maoinithe ag 
an Státchiste nó fáltais a choinníonn an 
Coimisiún (mar atá leagtha amach i Nóta 
4.1). Faoi na hAchtanna um Choimisiún 
Thithe an Oireachtais, 2003-2021, tá sé 
d’oibleagáid ar an gCoimisiún gach fáltas 
a choinneáil. Déantar sa nóta cuntais an 
Phá-Mháistir Ghinearálta a shainaithint ar 
leithligh ó chuntais le bainc thráchtála (Nóta 
2.2). Tá iarmhéid mionairgid ar áireamh san 
iarmhéid freisin.

Fardail
Luaitear tomhaltáin de réir costais nó de 
réir luacháil an Choimisiúin, cibé acu is ísle 
(Nóta 2.3). Déantar tomhaltáin ardtoirte 
ar íseal-luach a chur leis na costais nuair 
a cheannaítear iad. De ghnáth, cuirtear 
tomhaltáin leis na costais ach amháin i gcás 
go bhfuil luach aonair suntasach ag earraí 
nó go mbaineann tosca slándála áirithe leo.

Glanmhéid atá dlite ón Státchiste
Sa nóta maidir leis an nglanmhéid atá dlite 
ón Státchiste léirítear staid mhaoinithe 
an Choimisiúin ag deireadh na bliana, 
agus na saincheisteanna ón Státchiste á 
gcur i gcuntas ar bhonn carnach/rollach. 
Taispeántar freisin miondealú ar an bhfigiúr 
sin i dtéarmaí iarmhéideanna bainc/
airgid thirim, i dtéarmaí fháltais dhlite na 
bhféichiúnaithe agus i dtéarmaí dliteanais 
reatha (Nóta 2.8).

Gealltanais
Is ionann gealltanas agus oibleagáid 
chonarthach nó dhlíthiúil chun íoc (as earraí 
agus seirbhísí atá fós le soláthar, ar iad a 
sheachadadh) arb ann di ag deireadh na 
bliana.

Cuirtear figiúirí ar fáil i nóta i leith na 
ngealltanas conarthach (domhanda) go 
léir is dócha a bheidh ann sna blianta ina 

dhiaidh sin faoi (a) shainfháil agus (b) fho-
mhírchinn deontais, gan gealltanais faoi 
bhun €10,000 a áireamh (Nóta 2.10).

Soláthraítear nóta ar leithligh ina dtugtar 
mionsonraí i dtaobh gealltanais ilbhliantúla 
ar bith os cionn €6,350,000.

I gcás go mbeidh athrú is mó ná €500,000 
i gcomparáid leis an mbliain roimhe sin, ar 
an leibhéal gealltanais a tuairiscíodh nó ar 
an gcostas réamh-mheasta tionscadail, ba 
chóir míniú a thabhairt ar an athrú sin.

Dliteanais Theagmhasacha
Eascraíonn dliteanas teagmhasach in aon 
chás ina gcruthaítear, trí ghníomhartha 
nó ócáidí reatha nó san am a caitheadh, 
priacal go gcaithfí dul in iontaoibh chistí 
an Státchiste sa todhchaí. Ní aithnítear 
dliteanais theagmhasacha sa ráiteas ar staid 
an airgeadais ach nochtar iad ar mhodh 
nóta mura rud é gur beag seans go dtarlódh 
eis-sreabhadh acmhainní (Nóta 2.12).

Aoisliúntas
Maidir le híocaíochtaí aoisliúntais i leith 
iarchomhaltaí de Thithe an Oireachtais, 
iarchúntóirí rúnaíochta a bhí fostaithe ag 
comhaltaí de na Tithe agus na Páirtithe 
agus iarchomhaltaí de chuid Pharlaimint na 
hEorpa, íocann an Coimisiún iad ar bhonn 
reatha.

Maidir le híocaíochtaí aoisliúntais i leith 
státseirbhísigh ar scor agus comhaltaí 
foirne lónadóireachta agus beáir ar scor, 
déantar iad a íoc ar bhonn reatha ó Vóta 12 – 
Aoisliúntas agus Liúntais Scoir.

Idirbhearta Airgeadraí Coigríche
Déantar idirbhearta a eascraíonn in 
airgeadraí coigríche a aistriú go Euro de réir 
na rátaí malairte atá i bhfeidhm ar dhátaí 
na n-idirbheart. Déantar sócmhainní agus 
dliteanais airgeadaíochta a ainmnítear in 
airgeadraí coigríche a aistriú go Euro de réir 
na rátaí malairte ag deireadh na bliana.

Nótaí eile a ghabhann leis an 
gCuntas

Prionsabail Ghinearálta
Tá de chuspóir leis na nótaí eile a ghabhann 
leis an gCuntas, trí chéile, aird Dháil Éireann 
agus an Choiste um Chuntais Phoiblí 
a dhíriú ar nithe a bhaineann le rialú 
parlaiminteach, nó faisnéis níos iomláine a 
sholáthar maidir le hidirbhearta ábhartha 
de chineál neamhghnách a thaifeadtar 
sa chuntas e.g. caillteanais, íocaíochtaí 
speisialta nó ex gratia, agus luach saothair 
breise. Seachas sna cásanna a shonraítear 
thíos, soláthraítear nótaí in idirbheart aonair, 
nó i gcatagóir idirbheart arna nglacadh 
le chéile i gcás suim is mó ná €50,000 a 
bheith i gceist.

Má bhíonn méideanna is lú ná na 
luachanna tairsí i gceist, soláthraítear nótaí 
freisin i gcás go n-eascraíonn saincheist 
thromchúiseach phrionsabail nó má 
mheasann an tArd-Reachtaire Cuntas agus 
Ciste nó an Roinn Caiteachais Phoiblí agus 
Athchóirithe gur chóir nóta a sholáthar.

Difríochtaí ó Dheontas – Nóta 3 
(Difríochtaí i gCaiteachas)
Tugtar mínuithe i Nóta 3 ar dhifríochtaí idir 
an toradh agus an soláthar meastacháin 
bunaidh. Soláthraítear nóta i gcás, maidir 
leis an difríocht i dtaobh soláthar 
meastacháin bunaidh:

 z gur €100,000 nó níos mó í; agus
 z gur ionann í agus 5% nó níos mó den 

fho-mhírcheann (25% i gcás fo-
mhírchinn riaracháin); nó

 z gur difríocht shuntasach í ón soláthar 
meastacháin bunaidh nach 
gcomhlíonann na critéir thuas ach a 
bhfuil míniú uirthi riachtanach.

Ba chóir go ndéanfaí, leis an míniú, 
idirdhealú idir an chúis leis an difríocht sa 
mhéid a caitheadh, agus na himpleachtaí 
maoiniúcháin e.g. teastaíonn meastachán 
forlíontach nó vírmint i gcás tearc-
chaithimh/róchaithimh. Áirítear nótaí i ndáil 
le difríochtaí sna catagóirí leithreasaí-i-
gcabhair ar an gcaoi chéanna.

Liúntais agus Íocaíochtaí Ragoibre – Nóta 
5 (Soláthar Foirne agus Luach Saothair)
I gcás liúntais agus íocaíochtaí ragoibre, tá ar 
áireamh sna mionsonraí a thugtar i Nóta 5 
an líon iomlán faighteoirí íocaíochtaí liúntais 
agus íocaíochtaí ragoibre in aon chatagóir 
amháin nó níos mó, líon na bpearsan 
aonair a fuair €10,000 nó níos mó agus an 
íocaíocht uasta a rinneadh le pearsa aonair, 
más mó ná €10,000 í.

Íocaíochtaí Téarfa agus Ró-Íocaíochtaí 
Párolla – Nóta 5 (Soláthar Foirne agus 
Luach Saothair)
Déantar méid na n-íocaíochtaí téarfa/
iomarcaíochta agus na ró-íocaíochtaí párolla 
a nochtadh, más ábhartha.

Cúiteamh agus Costais Dlí – Nóta 6 
(Ilghnéitheach)
Ba chóir na codanna de na costais dlí i leith 
cásanna a bhfuil nó a raibh baint ag an 
gCoimisiún leo a nochtadh i Nóta 6.1. Ní 
áirítear air sin an costas a bhaineann le 
comhairle dlí a tugadh lasmuigh 
d’imeachtaí dlí. I gcásanna áirithe, inar mó 
ná €50,000 na costais dlí charnacha a 
tabhaíodh i mbliain an chuntais (i.e. in 
imthosca inar mó ná €50,000 costais dlí 
san iomlán, nó in imthosca inar mó ná 
€50,000 an costas i leith cás aonair), 
déantar nóta a sholáthar ina ndéantar 
miondealú ar iomlán na gcostas, mar seo a 
leanas:

 z Costais dlí,
 z Costais dlí a dámhadh, agus
 z Cúiteamh a dámhadh.

Calaois nó Calaois Líomhnaithe – Nóta 6 
(Ilghnéitheach)
Maidir le caillteanais de bharr calaoise nó 
calaois líomhnaithe, soláthraítear faisnéis:

 z I gcás gur €100,000 nó níos mó iomlán 
na gcaillteanas le linn na tréimhse 
cuntasaíochta; nó

 z I gcás gur €10,000 nó níos mó aon 
chaillteanas aonair; nó

 z i gcás caillteanais faoi €10,000, má 
eascraíonn saincheist thromchúiseach 
phrionsabail nó má mheasann an 
tArd-Reachtaire Cuntas agus Ciste nó 
RCPA gur chóir nochtadh a dhéanamh.

Íocaíochtaí Déanacha – Nóta 6 
(Ilghnéitheach)
Maidir le híocaíochtaí úis faoi na Rialacháin 
maidir le hÍocaíocht a Dhéanamh Déanach 
in Idirbhearta Tráchtála, 2012 (arna 
n-athbhreithniú in 2013), soláthraítear 
faisnéis (Nóta 6.3) más rud é:

 z gur €10,000 nó níos mó iomlán na 
n-íocaíochtaí a bhí dlite; nó

 z gur €10,000 nó níos mó aon íocaíocht 
aonair.

Mionairgead
Déantar suimeanna a bhaineann le 
mionairgead a áireamh i nochtadh iarmhéid 
an bhainc agus an airgid thirim.

Cuntais na nDeontas agus Cuntais 
Ilghnéitheacha – Nóta 7
Déantar, nuair is cuí, cuntais ar chistí 
deontais arna maoiniú as an gCoimisiún 
agus ar chuntais ilghnéitheacha eile a léiriú 
i Nóta 7.

Figiúirí Comparáideacha
Rinneadh roinnt athruithe maidir leis 
an gcaoi a gcuirtear earraí i láthair sna 
ráitis airgeadais agus rinneadh na figiúirí 
comparáideacha a athaicmiú nuair is gá ar 
bhealach atá comhréireach le cur i láthair 
na bliana reatha.

Deimhniú ón Ard-Reachtaire Cuntas agus Ciste

Tuarascáil le tíolacadh do 
Thithe an Oireachtais

Coimisiún Thithe an 
Oireachtais

Tuairim ar an gcuntas leithreasa
Tá iniúchadh déanta agam ar chuntas 
leithreasa Choimisiún Thithe an Oireachtais 
don bhliain dar chríoch an 31 Nollaig 2022, 
mar a cheanglaítear faoi fhorálacha alt 14 
den Acht um Choimisiún Thithe an 
Oireachtais, 2003 (arna leasú). I mo 
thuairimse, maidir leis an gcuntas leithreasa,

 z léirítear go cuí ann fáltais agus caiteachas 
Choimisiún Thithe an Oireachtais don 
bhliain dar chríoch an 31 Nollaig 2022, 
agus

 z ullmhaíodh an cuntas leithreasa san 
fhoirm a d’ordaigh an tAire Caiteachais 
Phoiblí agus Athchóirithe.

An Bonn atá leis an tuairim
Sheol mé m’iniúchadh ar an gcuntas 
leithreasa de réir na gCaighdeán 
Idirnáisiúnta maidir le hIniúchóireacht atá 
fógartha ag an Eagraíocht Idirnáisiúnta 
um Uasfhorais Iniúchóireachta. Mínítear na 
freagrachtaí atá orm faoi na caighdeáin sin 
san aguisín a ghabhann leis an tuarascáil 
seo. Táim neamhspleách ar Choimisiúin 
Thithe an Oireachtais agus tá mo chuid 
freagrachtaí eiticiúla eile comhlíonta agam 
de réir na gcaighdeán.

Creidim gur leor agus gur cuí an fhianaise 
iniúchóireachta atá faighte agam chun gur 
féidir bonn a chur faoi mo thuairim.

Tuarascáil ar fhaisnéis seachas an cuntas 
leithreasa, agus ar chúrsaí eile
Thíolaic an tOifigeach Cuntasaíochta faisnéis 
áirithe eile mar aon leis an gcuntas. Folaíonn 
sin tuarascáil bhliantúil an Choimisiúin, an 
réamhrá ón Oifigeach Cuntasaíochta agus 
an ráiteas ar rialú airgeadais inmheánach. 
Déantar cur síos ar na freagrachtaí atá orm 
tuairisciú i ndáil le faisnéis den sórt sin, agus 
le nithe áirithe eile ar a dtugaim tuairisc ar 
bhonn eisceachta, san aguisín ag deireadh 
na tuarascála seo.

Níl aon ní le tuairisciú agam ina thaobh sin.

Séamus McCarthy 
An t-Ard-Reachtaire Cuntas agus Ciste

28 Meitheamh 2023

Freagrachtaí an Choimisiúin agus an 
Oifigigh Cuntasaíochta
Tá an Coimisiún freagrach as an gcuntas 
leithreasa a ullmhú. Tá an tOifigeach 
Cuntasaíochta freagrach as an gcuntas 
leithreasa agus an ráiteas ar rialú airgeadais 
inmheánach a shíniú agus iad a chur faoi 
bhráid an Ard-Reachtaire Cuntas agus 
Ciste faoin 31 Márta tar éis dheireadh 
na bliana cuntais. Ní mór don chuntas 
leithreasa ceanglais na Nósanna Imeachta 
um Airgeadas Poiblí de chuid na Roinne 
Caiteachais Phoiblí agus Athchóirithe a 
chomhlíonadh, agus déanamh de réir 
ordacháin eile ón Aire Caiteachais Phoiblí 
agus Athchóirithe.

Tá an tOifigeach Cuntasaíochta freagrach 
chomh maith as cistí agus maoin 
phoiblí atá faoina chúram nó faoina 
cúram a shlánchoimeád, ar mhaithe le 
héifeachtúlacht agus barainneacht an 
Choimisiúin san úsáid a bhaineann sé as 
a chuid acmhainní agus ar mhaithe le 
rialtacht agus cuibheas gach idirbheart atá 
taifeadta sa chuntas leithreasa.

Freagrachtaí an Ard-Reachtaire Cuntas 
agus Ciste
Ceanglaítear orm faoi alt 14 den Acht um 
Choimisiún Thithe an Oireachtais, 2003 
(arna leasú) cuntas leithreasa an Choimisiúin 
a iniúchadh agus tuarascáil a thabhairt do 
Thithe an Oireachtais ar an gcéanna.

An cuspóir atá agam le linn dom an 
t-iniúchadh a dhéanamh deimhniú 
réasúnach a fháil i dtaobh an amhlaidh 
atá an cuntas saor ó mhíráiteas ábhartha 
de dheasca calaoise nó earráide. Is ionann 
deimhniú réasúnach agus leibhéal ard 
deimhnithe, ach ní ráthaíocht atá ann, 
maidir le hiniúchadh a sheoltar de réir 
na gCaighdeán Idirnáisiúnta maidir le 
hIniúchóireacht, go ndéanfar leis míráiteas 
ábhartha a bhrath nuair is ann dó. 
Eascraíonn míráitis as calaois nó earráid agus 
meastar gur míráitis ábhartha iad más rud é, 

maidir le míráitis a dhéantar go haonarach 
nó go comhiomlán, go bhféadfaí a bheith 
ag súil leis, le réasún, go mbeadh tionchar 
acu ar chinntí eacnamaíocha úsáideoirí arna 
nglacadh ar bhonn an chuntais.

Mar chuid d’iniúchadh de réir na 
gCaighdeán Idirnáisiúnta maidir le 
hIniúchóireacht, cuirim breithiúnas gairmiúil 
i bhfeidhm agus cloím le sceipteachas 
gairmiúil l i rith an iniúchta. Le linn dom 
déanamh amhlaidh,

 z Aithním agus déanaim measúnú ar na 
priacail a bhaineann le míráiteas 
ábhartha ar an gcuntas cibé acu is 
calaois nó earráid is cúis leis; ceapaim 
agus comhlíonaim nósanna imeachta 
iniúchta a fhreagraíonn do na priacail sin; 
agus faighim fianaise iniúchóireachta ar 
leor agus ar cuí í chun bonn a chur faoi 
mo thuairim. Is mó an priacal a 
ghabhann le gan míráiteas ábhartha de 
dheasca calaoise a bhrath ná an priacal a 
ghabhann le gan míráiteas ábhartha de 
dheasca earráide a bhrath, toisc go 
bhféadfadh claonpháirteachas, brionnú, 
easnaimh d’aon turas, mífhaisnéisí, nó 
sáraíocht ar rialú inmheánach a bheith i 
gceist le calaois.

 z Faighim tuiscint ar rialú inmheánach a 
bhaineann leis an iniúchadh d’fhonn 
nósanna imeachta iniúchóireachta a 
dhearadh atá cuí sna himthosca, ach ní 
dhéanaim amhlaidh ar mhaithe le 
tuairim a léiriú faoi éifeachtúlacht na 
rialuithe inmheánacha.

 z Déanaim measúnú ar an amhlaidh a 
rinneadh de réir fhorálacha 
cuntasaíochta na Nósanna Imeachta um 
Airgeadas Poiblí de chuid na Roinne 
Caiteachais Phoiblí agus Athchóirithe.

 z Téim i dteagmháil leis an Oifigeach 
Cuntasaíochta i dtaobh, i measc nithe 
eile, raon beartaithe agus uainiú an 
iniúchta agus fionnachtana suntasacha 
ón iniúchadh, lena n-áirítear aon 
easnamh suntasach sa rialú inmheánach 
a aithnítear le linn an iniúchta.

Ar an iniúchadh a chur i gcrích, táim faoi 
oibleagáid deimhniú a cheangal leis an 
gcuntas ina luafar an amhlaidh, i mo 
thuairim, a léiríonn an cuntas fáltais agus 
caiteachas Choimisiún Thithe an Oireachtais 
go cuí agus tagairt a dhéanamh d’aon chás 
ábhartha:

 z  inar mhainnigh an Coimisiún caiteachas 
arna thaifeadadh sa chuntas a chur chun 
feidhme chun na gcríoch a beartaíodh 
lena aghaidh, nó

 z  nach bhfuil idirbhearta arna dtaifeadadh 
sa chuntas ag teacht de réir an údaráis 
faoina n-airbheartaítear gur seoladh iad.

Faisnéis seachas an cuntas leithreasa
Ní chumhdaítear an fhaisnéis eile a 
tíolacadh leis an gcuntas leithreasa sa 
tuairim atá tugtha agam ar an gcuntas 
leithreasa agus ní léirím, mar thátal, 
go bhfuil dearbhú de chineál ar bith á 
thabhairt agam i leith na faisnéise sin.

I dtaca leis an iniúchadh ar an gcuntas 
leithreasa, ceanglaítear orm faoi na 
Caighdeáin Idirnáisiúnta maidir le 
hIniúchóireacht an ráiteas ar rialú airgeadais 
inmheánach a léamh agus, le linn dom 
déanamh amhlaidh, a bhreithniú an 
amhlaidh atá an fhaisnéis eile ar neamhréir 
go hábhartha leis an gcuntas leithreasa nó 
leis an eolas a fuarthas le linn an iniúchta, 
nó an dealraitheach thairis sin gur míráiteas 
ábhartha atá ann. Más rud é, bunaithe ar an 
obair a rinneadh, go mbainim mar thátal 
aisti go bhfuil míráiteas ábhartha i dtaobh 
na faisnéise eile seo, ceanglaítear orm an 
fíoras sin a thuairisciú.

Tuairisciú ar nithe eile
Seolaim an t-iniúchadh atá ar bun agam 
faoi threoir na gcúinsí speisialta a ghabhann 
le comhlachtaí Stáit i ndáil lena mbainistiú 
agus lena n-oibriú. Tuairiscím má bhíonn 
nithe ábhartha ann a bhaineann leis an 
modh ar ar seoladh gnó poiblí.

Tuairiscím chomh maith ar bhonn 
eisceachta más rud é, i mo thuairim,

 z nach bhfuair mé an fhaisnéis agus na 
mínithe go léir a theastaigh uaim don 
iniúchadh, nó

 z  nár leor na taifid chuntasaíochta chun go 
bhféadfaí an cuntas leithreasa a 
iniúchadh go héasca agus go cuí, nó

 z nach bhfuil an cuntas leithreasa i 
gcomhréir leis na taifid chuntasaíochta.

Coimisiún Thithe an Oireachtais – 
An Cuntas Leithreasa, 2022

2022 
Soláthar 
measta-

cháin 
€000

Toradh 
2022 

€000

Toradh 
2021 

€000
1 Riarachán

(a) Tuarastail, pá agus liúntais i leith fhoireann Sheirbhís Thithe an 
Oireachtais

41,626 39,102 34,574

(b) Taisteal agus cothú 467 268 69
(c) Oiliúint agus forbairt agus caiteachais theagmhasacha 1,559 903 1,155
(d) Seirbhísí postais agus teileachumarsáide. 599 599 277
(e) Trealamh oifige agus seirbhísí seachtracha TF 18,896 15,847 14,785
(f) Caiteachais áitreabh oifige 3,834 3,113 2,886
(g) Seirbhísí sainchomhairle agus athbhreithniú ar luach ar 

airgead agus ar bheartas
4,637 714 281

(h) Clódóireacht pharlaiminteach 801 551 400
(i) Seirbhísí leabharlainne agus taighde 1,400 883 964
(j) Caidreamh poiblí agus cumarsáid 616 294 22
(k) An Scéim Pinsean Seirbhíse Poiblí Aonair le haghaidh 

chomhaltaí foirne an Choimisiúin
178 - -

2 Seirbhísí eile
(a) Íocaíocht i leith foireann lónadóireachta agus beáir 2,208 2,109 1,815
(b) Caiteachais toscairí chuig tionóil pharlaiminteacha eile 362 262 64
(c) Teilifísiú imeachtaí Dháil Éireann agus Sheanad Éireann agus 

seirbhísí eile
3,829 3,404 4,698

(d) Deontas i leith gníomhaíochtaí idirpharlaiminteacha 430 169 78
(e) Deontas do Thionól Parlaiminteach na Breataine agus na 

hÉireann
116 116 -

(f) An Cumann Idirpharlaiminteach Thuaidh/Theas 36 - -
(g) Liúntais foirceanta i leith iarchomhaltaí Thithe an Oireachtais 3,210 1 134
(h) Deontas do Chumann Parlaiminteach (iarchomhaltaí) na 

hÉireann
14 14 -

(i) Deontas i leith “Chiste Pinsean Thithe an Oireachtais”. 14,945 12,901 14,959
(j) Scéim pinsean do chúntóirí rúnaíochta 1,148 1,241 1,156
(k) An Scéim Pinsean Seirbhíse Poiblí Aonair le haghaidh 

Comhaltaí
292 29 25

3 Comhaltas Dháil Éireann
(a) Tuarastail Comhaltaí (lena n-áirítear Sealbhóirí Oifige agus 

Cathaoirligh Coistí)
16,826 17,216 16,442

(b) Íocaíochtaí i leith cúnamh rúnaíochta do Chomhaltaí nach 
selnbhóirí oifige iad

22,054 23,594 21,937

(c) An Liúntas Taistil agus Cóiríochta 3,420 2,960 2,867
(d) An Liúntas Ionadaíochta Poiblí 3,200 2,983 2,881
(e) Liúntais eile 2,559 1,566 2,245

2022 
Soláthar 
measta-

cháin 
€000

Toradh 
2022 

€000

Toradh 
2021 

€000

4 Comhaltas Sheanad Éireann

(a) Tuarastail Comhaltaí (lena n-áirítear Sealbhóirí Oifige agus 
Cathaoirligh Coistí)

4,445 4,552 4,353

(b) Íocaíochtaí i leith cúnaimh rúnaíochta do Chomhaltaí 3,409 3,296 2,856

(c) An Liúntas Taistil agus Cóiríochta 1,202 1,058 1,047

(d) An Liúntas Ionadaíochta Poiblí 750 645 629

(e) Liúntais eile 416 193 528

5 COMHALTAS CHOISTÍ OIREACHTAIS

(a) Caiteachais taistil 160 113 25

(b) Caiteachais eile a bhaineann le Coistí 396 11 6

6 COMHALTAS PHARLAIMINT NA HEORPA

(a) Tuarastail comhaltaí de Pharlaimint na hEorpa - - -

(b) Pinsin iarchomhaltaí de Pharlaimint na hEorpa 686 764 739

Caiteachas Comhlán 160,726 141,471 134,897

ASBHAIN

Fáltais an Choimisiúin (Nóta 4.1) (3,000) (2,191) (2,404)

Glanchaiteachas 157,726 139,280 132,493

Barrachas

De réir an Achta um Choimisiún Thithe an Oireachtais (Leasú), 2021, fuair an Coimisiún leithroinnt 
maoiniúcháin trí bliana €462m do na blianta 2022, 2023 agus 2024. Ba é €141.5m an t-ollchaiteachas 
do 2022. Ba é €18.4m an leithroinnt nár caitheadh don bhliain 2022 agus tugtar ar aghaidh é.

2022 2021

Barrachas €18,445,827 €19,031,254

PEADAR Ó FIONNAGÁIN 
Oifigeach Cuntasaíochta 
COIMISIÚN THITHE AN OIREACHTAIS

27 Meitheamh 2023

Na Nótaí a ghabhann leis an gCuntas Leithreasa

Nóta 1 An Ráiteas ar Chostas Oibríochta, 2022
 

Nóta 
2022 €000

2022 
€000

2021 
€000

Pá 104,805 98,990

Neamhphá 36,666 35,907

Caiteachas comhlán 141,471 134,897

Asbhain

Leithreasaí-i-gcabhair (2,191) (2,404)

Glanchaiteachas 139,280 132,493

Athruithe ar shócmhainní caipitiúla 2.1

Ceannacháin in Airgead Tirim (2,983)

Dímheas 5,070

Coigeartuithe (1,399)

Diúscairtí in Airgead Tirim 24

Gnóchain ar dhiúscairtí (13) 699 1,632

Athruithe ar ghlansócmhainní reatha

Laghdú ar fhabhruithe deiridh (670)

Laghdú ar stoc 2.3 9 (661) (230)

Caiteachas díreach 139,318 133,895

Caiteachas arna iompar in áit eile

Glanchaiteachas ar sheirbhísí gaolmhara (airgead 
tirim)

1.1 27,414 27,157

Measchíosanna (nach airgead tirim) 1.2 5,616 5,616

Glanchostas an chláir 172,348 166,668

1.1 Glanchaiteachas ar Sheirbhísí Gaolmhara
Tá méid an ghlanchaiteachais ar sheirbhísí gaolmhara comhdhéanta de na méideanna seo a leanas i 
ndáil le Coimisiún Thithe an Oireachtais arna n-iompar in áit eile.

2022 
€000

2021 
€000

Vóta 9 Oifig na gCoimisinéirí Ioncaim 103 75

Vóta 12 Aoisliúntas agus Liúntais Scoir 6,345 5,970

Vóta 13 Oifig na nOibreacha Poiblí 5,426 4,734

Vóta 43 Oifig an Phríomhoifigigh Faisnéise 256 91

An Príomh-
Chiste:

Liúntais Gníomhaíochtaí Parlaiminteacha do Cheannairí 8,947 8,509

Íocaíochtaí le páirtithe cáilithe faoi na hAchtanna 
Toghcháin, 1992 go 2015

5,920 5,837

Aisíocaíochtaí i ndáil le Caiteachais Toghcháin 80 1,701

Pinsin i ndáil le hIarChinn Comhairle (Uimh. 38 de 1938, 
etc.)

337 240

27,414 27,157

1.2 Measchíosanna
Baineann an figiúr i leith measchíosanna thuas le cóiríocht atá faoi úinéireacht an Stáit agus á háitiú 
ag Tithe an Oireachtais agus leis an méid cíosa a mheasann Oifig na nOibreacha Poiblí a bhféadfaí a 
ghearradh ina leith bunaithe ar luachanna an mhargaidh cíosa ar chóiríocht den sórt sin.

Nóta 2 An Ráiteas ar Staid an Airgeadais amhail ar an 31 Nollaig 2022

Nóta
2022 

€000
2021 

€000

Sócmhainní Caipitiúla 2.1 12,543 13,242

Sócmhainní Reatha

Banc agus airgead tirim 2.2 (1,834) 618

Stoic 2.3 197 206

Réamhíocaíochtaí 2.4 4,262 3,327

Iarmhéideanna dochair eile 2.5 1,291 646

Ioncam fabhraithe 2.6 735 442

Glanmhaoiniú atá dlite ón Státchiste 2.8 3,955 1,870

Sócmhainní reatha iomlána 8,606 7,109

Lúide dliteanais reatha

Dliteanais Aibithe 2.11 2,615 2,057

Iarmhéideanna sochair eile 2.7 3,412 3,134

Dliteanais reatha iomlána 6,027 5,191

Glansócmhainní reatha 2,579 1,918

Glansócmhainní 15,122 15,160

Arb é atá ann:

An Cuntas Cistithe Stáit 2.9 15,122 15,160

2.1 Sócmhainní caipitiúla

Trealamh 
€000

Troscán 
agus feistis 

€000

Trealamh 
oifige 
€000

Sóc-
mhainní 

atá á 
bhforbairt  

€000
Iomlán 

€000

Sócmhainní comhlána

Costas nó luacháil ar an 1 Eanáír 2022 25,046 2,589 4,929 2,340 34,904

Breisithe 65 - 346 2,572 2,983

Aistrithe 878 - - (878) -

Diúscairtí (5) (2) (535) (10) (552)

Coigeartuithe* 7 - 1,392 - 1,399

Costas nó luacháil ar an 31 Nollaig 2022 25,991 2,587 6,132 4,024 38,734

Dímheas carntha

Iarmhéid oscailte ar an 1 Eanáir 2022 15,062 2,402 4,198 - 21,662

Dímheas don bhliain 3,469 49 740 - 4,258

Dímheas ar choigeartuithe* 4 - 808 - 812

Dímheas ar dhiúscairtí (5) (1) (535) - (541)

Dímheas carnach ar an 31 Nollaig 2022 18,530 2,450 5,211 - 26,191

Glansócmhainní ar an 31 Nollaig 2022 7,461 137 921 4,024 12,543

Glansócmhainní ar an 31 Nollaig 2021 9,984 187 731 2,340 13,242

*Tagraíonn coigeartuithe do na heasnaimh a bhaineann le tionscadal craolacháin agus coigeartuithe costais eile 
i gclár na sócmhainní dochta ó 2021 agus blianta roimhe sin, ceartaithe le méadú de €587,000 ar ghlanluach 
de réir na leabhar. 

2.2 Banc agus airgead tirim

ar an 31 Nollaig
2022 

€000
2021 

€000

Cuntas PMG* (1,843) -

Cuntais le bainc thráchtála 7 610

Cárta creidmheasa 2 8

(1,834) 618

*Athraíodh gach cuntas bainc de chuid PMG go dtí an Banc tráchtála ‘Danske Bank’ ón 1 Deireadh Fomhair 2018.

Cuntais Eile le Bainc Thráchtála
Baineann na cuntais le bainc thráchtála dá dtagraítear thuas le cistí cuntais leithreasa. Tá dhá chuntas 
bhreise le bainc thráchtála á sealbhú ag an Oireachtas. Déanann an tOireachtas airgead sna cuntais 
sin a bhainistiú agus a riar chun na saoráidí beáir agus lónadóireachta a sholáthar agus a oibriú. Ní 
dhéantar aon airgead a íoctar ón gCoimisiún a tharchur trí na cuntais bainc sin, cé go ndéantar roinnt 
airgid a thabhairt suas don Choimisiún faoi Sceideal 2 a ghabhann leis na hAchtanna um Choimisiún 
Thithe an Oireachtais, 2003-2021 mar atá leagtha amach ina míreanna i Nóta 4. Is é €358,554 an méid  
atá á shealbhú ag deireadh 2022 agus níl sé ar áireamh sa chuntas (2021: €191,718). Áirítear an méíd sin 
i gcuntas na lónadóireachta a bhfuil mionsonraí faoi i Nóta 7.3, gach bliain

2.3 Stoic 

ar an 31 Nollaig
2022 

€000
2021 

€000

Stáiseanóireacht 19 23

Tomhaltáin TF 149 144

Eile 29 39

197 206

2.4 Réamhíocaíochtaí

2022 
€000

2021 
€000

Tacaíocht bogearraí 3,694 2,339

Craolachán agus Cumarsáid 187 618

An tSeirbhís Leabharlainne agus Taighde 255 271

Riarachán 70 81

Bainistiú eastát 2 3

Réamhíocaíochtaí eile 54 15

4,262 3,327

2.5 Iarmhéideanna dochair eile 

ar an 31 Nollaig
2022 

€000
2021 

€000

Tuarastail infhorchúitithe - -

Scéimeanna taistil infhorchúitithe 2 1

Scéimeanna taistil infhorchúitithe caiteachas 44 46

Míreanna dochair eile 1,251 599

1,245 1,291

2.6 Ioncam Fabhraithe

ar an 31 Nollaig
2022 

€000
2021 

€000

Seirbhísí agus tacaíocht TF 45 43

Fabhruithe a bhaineann le cláir shonracha 3 3

Costais riaracháin 687 396

Fabhruithe eile - -

735 442

2.7 Iarmhéideanna sochair eile

ar an 31 Nollaig
2022 

€000
2021 

€000

Méideanna atá dlite don Stát

Cáin Ioncaim 1,475 1,302

Árachas Sóisialach Pá-Choibhneasa 828 723

Cáin Iarchoimeádta Seirbhísí Gairmiúla 216 171

Cáin Bhreisluacha 52 61

Ranníocaí pinsin 288 263

Cáin Mhaoine Áitiúil 7 6

Muirear Sóisialach Uilíoch 281 247

3,147 2,773

Asbhaintí párolla a choimeádtar ar fionraí 265 226

Earraí fionraí creidmheasa eile - 135

3,412 3,134

2.8 Glanmhaoiniú Státchiste

ar an 31 Nollaig
 2022 

€000
2021 

€000

Barrachas 18,446 19,031

Deontas Státchiste nár tarraingíodh (20,531) (18,830)

Glanmhaoiniú Státchiste atá dlite (2,085) 201

Iarmhéid a tugadh ar aghaidh an 1 Eanáir (1,870) (2,071)

Glanmhaoiniú Státchiste (3,955) (1,870)

Arb é atá ann:

Féichiúnaithe

Banc agus airgead tirim 2.2 (1,834) 618

Iarmhéideanna dochair: fionraí 2.5 1,291 646

(543) 1,264

Creidiúnaithe

Dlite don Stát 2.7 (3,147) (2,773)

Iarmhéideanna sochair: fionraí 2.7 (265) (361)

(3,412) (3,134)

(3,955) (1,870)

2.9 An Cuntas Cistithe Stáit

Nóta €000
2022  

€000
2021  

€000

Iarmhéid ar an 1 Eanáir 15,160 16,562

Eisíocaíochtaí ag an gCoimisiún

Soláthar meastacháin Cuntas* 157,726

Barrachas Cuntas* (18,446)

Glansoláthar 139,280 132,493

Caiteachas (airgead tirim) arna iompar in 
áit eile

1.1 27,414 27,157

Caiteachas nach caiteachas airgid thirim – 
measchíos

1.2 5,616 5,616

Glanchostas an chláir 1 (172,348) (166,668)

Iarmhéid ar an 31 Nollaig 15,122 15,160

*Nóta: Tagraíonn “Cuntas” d’aghaidh an Chuntais Leithreasa

2.10 Gealltanais

ar an 31 Nollaig
2022 

€000
2021 

€000

(a) Gealltanais dhomhanda

Fo-mhírchinn sainfhála - -

Fo-mhírchinn deontais - -

Gealltanais ilbhliantúla* 9,474 6,373

Iarmhéid deiridh 9,474 6,373

Baineann an méadú ar ghealltanais ilbhliantúla le gealltanais chonarthacha le haghaidh caiteachas i leith 
fhorbairt an chlaochlaithe dhigitigh

2.11 Dliteanais Aibithe

ar an 31 Nollaig
 2022 
€000

2021 
€000

Meastachán ar dhliteanais aibí nár urscaoileadh ag deireadh na bliana 2,615 2,057

2.12 Dliteanais theagmhasacha
Tá baint ag an gCoimisiún le roinnt imeachtaí dlí agus d’fhéadfadh dliteanais éirí astu ag brath ar an 
toradh.

Tá an Chúirt Uachtarach tar éis a breithniúnas a thabhairt i ndáil le modúl a haon d’imeachtaí 
Kerins. Dhearbhaigh an Chúirt Uachtarach gur ghníomhaígh an Coiste um Chuntais Phoiblí go 
neamhdheathach i ndáil le ceistiú an Uas. Kerins ag an gCoiste agus rinne sí costais Mhodúl 1 (gan 
follasú a áireamh) a dhámhachtain don Uas. Kerins, amhail i gcoinne Dháil Éireann. Níor tugadh méid 
an dliteanais seo fós.

Tá Kerins v Dáil Éireann (modúl 2), a bhaineann le héileamh an iarratasóra ar dhamáistí, ag leanúint ar 
aghaidh.  In 2022, d’éist an Ard-Chúirt le foriarratas an iarrthóra ar fhollasú a tionscnaíodh ar mhaithe 
leis an éileamh seo ar dhamáistí.

Nóta 3 Anailís ar chaiteachas riaracháin
Bhí an toradh comhlán deiridh i ndáil leis an gCoimisiún €19.3m níos lú ná an Ráiteas faoi Mheastachán.

Difríochtaí suntasacha

Sa nóta a leanas, léirítear anailís ar chaiteachas riaracháin na Seirbhíse agus leagtar amach na 
cúiseanna leis an tearc-chaitheamh de (+/- 25% agus €100,000).

1(b) Taisteal agus cothú

Soláthar meastacháin: €0.467m, toradh: €0.268m

Ba é ba chúis leis an tearc-chaitheamh €0.199m ar chaiteachas ar thaisteal agus cothú 
ná gníomhaíocht taistil níos lú ná mar a rabhthas ag súil léi mar gheall ar gur leanadh de 
phaindéim COVID-19 sa chéad leathchuid den bhliain.

1(c) Oiliúint agus Forbairt agus Caiteachais Theagmhasacha

Soláthar meastacháin: €1.559m, toradh: €0.903m

Ba é ba chúis leis an tearc-chaitheamh €0.656m ar oiliúint agus seirbhísí forbartha ná an 
t-éileamh méadaithe ar an r-fhoghlaim agus ar chúrsaí ar líne agus ar chúrsaí saor in aisce ó 
aimsir phaindéim COVID-19 ar aghaidh, in éineacht leis an laghdú costais a bhaineann leis sin.

1(g) Seirbhísí sainchomhairle agus athbhreithniú ar luach ar airgead agus ar bheartas

Soláthar meastacháin: €4.6m, toradh: €0.714m

Tháinig ann don tearc-chaitheamh €3.9m ar chaiteachas de bharr soláthar teagmhasach i leith 
costais dlí nár caitheadh agus éileamh ar sheirbhísí sainchomhairle a bheith níos lú ná mar a 
rabhthas ag súil leis.

1(h) Clódóireacht pharlaiminteach

Soláthar meastacháin: €0.801m, toradh: €0.551m

Tháinig ann don tearc-chaitheamh €0.25m ar chlódóireacht pharlaiminteach de bharr éileamh 
níos lú ná mar a rabhthas ag súil leis ar chlódóireacht agus dearthóireacht grafaice.

1(i) Seirbhísí Leabharlainne agus Taighde

Soláthar meastacháin: €1.4m, toradh: €0.881m

Tháinig ann don tearc-chaitheamh €€0.517m ar sheirbhísí leabharlainne agus taighde de bharr 
tionchar leanúnach COVID-19 ar obair tionscadail agus athbheartú tosaíochta.

1(j) Caidreamh poiblí agus cumarsáid

Soláthar meastacháin: €0.616m, toradh: €0.294m

Tháinig ann don tearc-chaitheamh €0.322m ar chaiteachas mar gheall ar chlárú imeachtaí 
poiblí a bheith tarraingthe siar le linn dúinn teacht amach as paindéim COVID-19.

1(k) An Scéim Pinsean Seirbhíse Poiblí Aonair le haghaidh chomhaltaí foirne an Choimisiúin

Soláthar meastacháin: €0.178m, toradh: €0m

Ba é ba chúis leis an tearc-chaitheamh €0.178m ar chaiteachas ná an ceanglas soláthar a 
dhéanamh do chomhaltaí foirne a bheith ag dul ar scor mar chuid den Scéim Pinsean Seirbhíse 
Poiblí Aonair. Níl an soláthar ag teastáil a thuilleadh, de bharr gur deimhníodh in 2023, ina ionad 
sin, gur faoi Vóta 12 a mhaoineofar na pinsin státseirbhíse arna n-íoc faoin scéim seo.

2(b) Caiteachais toscairí chuig tionóil pharlaiminteacha eile

Soláthar meastacháin: €0.362m, toradh: €0.262m

Ba é ba chúis leis an tearc-chaitheamh €0.1m ná laghdú sa mhéid taistil a bhí á dhéanamh mar 
gheall ar phaindéim COVID-19 a bheith ag leanúint ar aghaidh.

2(c) Teilifísiú imeachtaí Dháil Éireann agus Sheanad Éireann agus Seirbhísí Eile

Soláthar meastacháin: €3.829m, toradh €3.404m

Ba é ba chúis leis an tearc-chaitheamh €0.425m ná tionscadal sonrach a bheith curtha siar ó 
2022 go 2023.

2(d) Deontas i leith gníomhaíochtaí idirpharlaiminteacha

Soláthar meastacháin: €0.430m, toradh: €0.169m

Ba é ba chúis leis an tearc-chaitheamh €0.261m ná laghdú sa mhéid taistil a bhí á dhéanamh 
mar gheall ar phaindéim COVID-19 a bheith ag leanúint ar aghaidh.

2(f) An Cumann Idirpharlaiminteach Thuaidh/Theas

Soláthar meastacháin: €0.036m, toradh: €0m

Ní raibh aon chaiteachas faoin bhfo-cheannteideal seo mar gheall ar bhriseadh in obair an 
Chumainn in 2022.

2(g) Liúntais foirceanta i leith iarchomhaltaí Thithe an Oireachtais

Soláthar meastacháin: €3.2m, toradh: €0m

Tharla an tearc-chaitheamh €3.2m de bharr nach raibh soláthar d’íocaíochtaí foirceanta a 
bhaineann le toghcháin ag teastáil.

2(i) Deontas i leith “Ciste Pinsean Thithe an Oireachtais”

Soláthar meastacháin: €14.9m, toradh: €12.9m

Tharla an tearc-chaitheamh €2m de bharr nach raibh soláthar d’íocaíochtaí foirceanta a 
bhaineann le toghcháin ag teastáil.

2(k) An Scéim Pinsean Seirbhíse Poiblí Aonair le haghaidh Comhaltaí

Soláthar meastacháin: €0.292m, toradh: €0.029m

Tharla an tearc-chaitheamh €0.263m de bharr gur lú an líon Comhaltaí arbh phinsinéirí iad sa 
bhliain ná mar a rabhthas ag súil leis.

3(c) An Liúntas Taistil agus Cóiríochta

Soláthar meastacháin: €3.42m, toradh: €2.96m

Tháinig ann don tearc-chaitheamh €0.460m de bharr gur roghnaigh Comhaltaí méideanna 
laghdaithe de LTC.

3(d) An Liúntas Ionadaíochta Poiblí

Soláthar meastacháin: €3.2m, toradh: €2.983m

Baineann an tearc-chaitheamh de €0.217m le ceanglas soláthar a dhéanamh do tharraingt 
anuas iomlán ar Liúntas Ionadaíochta Poiblí, rud nár éilíodh.

3(e) Liúntais eile

Soláthar meastacháin: €2.6m, toradh: €1.6m

Baineann an tearc-chaitheamh €1m le ceanglas soláthar a dhéanamh do tharraingt anuas 
iomlán ar liúntais, cuid díobh nár éilíodh.

4(c) An Liúntas Taistil agus Cóiríochta

Soláthar meastacháin: €1.202m, toradh: €1.058m

Tháinig ann don tearch-chaitheamh €0.144m de thoradh gur roghnaigh Comhaltaí méideanna 
laghdaithe de LTC.

4(e) Liúntais Eile

Soláthar meastacháin: €0.416m, toradh: €0.193m

Baineann an tearc-chaitheamh €0.223m le ceanglas soláthar a dhéanamh do tharraingt anuas 
iomlán ar liúntais, cuid díobh nár éilíodh.

5(b) Caiteachais eile a bhaineann le Coistí

Soláthar meastacháin: €0.396m, toradh: €0.011m

Bhain an tearc-chaitheamh €0.385m le laghdú ar ghníomhaíochtaí na gCoistí de bharr 
paindéim COVID-19 a bheith ag leanúint ar aghaidh.

Nóta 4 Fáltais

4.1 Fáltais an Choimisiúin
De réir fhorálacha an Achta um Choimisiún Thithe an Oireachtais (Leasú), 2021, úsáidfidh an Coimisiún 
na fáltais dá chuid a shonraítear i Sceideal 2 a ghabhann leis an Acht d’fhonn a fheidhmeanna a 
chomhlíonadh.

Tá fáltais iomlána €2,190,577 a choinnigh an Coimisiún agus a fritháiríodh i gcoinne a chaiteachais 
chomhláin taifeadta sna ráitis airgeadais 2022. Baineann fáltais €1,025 le seirbhísí Craoltóireachta. Is 
éard a cuimsíodh leis an iarmhéid atá fágtha ná fáltas €2,169,091 a bhaineann le hasbhaintí maidir 
le laghduithe ar luach saothair na seirbhíse poiblí agus fáltas €19,500 a bhaineann le seanphrintéir a 
dhíol, €500 a bhaineann le bille príobháideach a chlárú, €240 ar ioncam é i ndáil le Saoráil Faisnéise 
agus €222 a bhaineann le caiteachais toghcháin um lánscor an tSeanaid.

Measta 
€000

2022 
Réadaithe 

€000

2021 
Réadaithe 

€000

1 Díol sheirbhísí an Aonaid Craolacháin - 1 -

2 Glanioncam ó sheirbhísí lónadóireachta agus beáir (Nóta 
7.3) - - -

3 Fáltais a fuair an Coimisiún le linn dó a fheidhmeanna 
a chomhlíonadh (seachas fáltais maidir le caiteachais 
a d’íoc an Coimisiún thar ceann a chomhaltaí nó a 
chomhaltaí foirne a ghnóthaigh an Coimisiún ó na 
comhaltaí nó ó na comhaltaí foirne lena mbaineann) 3,000 2,190 2,404

Fáltais a aithnítear sa Chuntas Leithreasa 3,000 2,191 2,404

4 Ranníocaí Comhaltaí faoi Scéim Pinsean Pharlaimint na 
hEorpa (Ionadaithe na hÉireann), 1979 - - -

Fáltais Iomlána 3,000 2,191 2,404

Nótaí
Ní áirítear ranníocaí Comhaltaí faoi Scéim Pinsean Pharlaimint na hEorpa (Ionadaithe na hÉireann), 1979 mar 
fháltas toisc go ndéantar iad a fhritháireamh i gcoinne pinsean a íoctar le hiarChomhaltaí de chuid Pharlaimint 
na hEorpa faoi fho-mhírcheann 6(b) den chuntas. Níl aon ranníocaíochtaí déanta faoi scéim 1979 ó thodhcháin 
2019 i leith.

Difríochtaí suntasacha

Bhí luach €809,423 níos lú ar na fáltais fhoriomlána ag an gCoimisiún ná an meastachán.

Tugtar mínithe ar na difríochtaí thíos:

3 Fáltais a fuair an Coimisiún le linn dó a fheidhmeanna a chomhlíonadh (seachas fáltais i leith 
caiteachais a d’íoc an Coimisiún thar ceann a chomhaltaí nó a chomhaltaí foirne a ghnóthaigh 
an Coimisiún ó na comhaltaí nó ó na comhaltaí foirne lena mbaineann).

Soláthar meastacháin: €3m, réadaithe: €2.2m

Tháinig ann don difríocht de bharr fáltais níos lú ná mar a rabhthas ag súil leo, go háirithe an 
Ranníoc Aoisliúntais Breise in 2022.



138

Coimisiún Thithe an Oireachtais

Nóta 5 Soláthar Foirne agus Luach Saothair

5.1 An Líon Fostaithe

2022 2021

Líon na foirne ag deireadh na bliana (fostaithe coibhéise 
lánaimseartha)

Seirbhís Thithe an Oireachtais 674 637

An Scéim um Chúnamh Rúnaíochta do Chomhaltaí agus do 
Pháirtithe

461 451

Iomlán 1,135 1,088

5.2 Pá Sheirbhís Thithe an Oireachtais

2022 
€000

2021 
€000

Pá 35,635 31,797

Liúntas ard-dualgas, dualgas speisialta nó dualgas breise 171 192

Liúntais eile 226 255

Ragobair 1,390 908

Liúntais sealoibre agus eile 518 484

ÁSPC Fostóra 3,404 2,917

Pá iomlán a 41,344 36,553

a  Tá an figiúr iomlán don phá dháilte thar fho-cheannteidil 1(a) agus 2(a).

5.2 Pá – An Scéim um Chúnamh Rúnaíochta do Chomhaltaí agus do Pháirtithe

2022 
€000

2021 
€000

Pá 20,645 19,115

Íocaíochtaí iomarcaíochta b 15 93

Ragobair agus freastal breise 3,719 3,316

ÁSPC Fostóra 2,591 2,386

Pá iomlán c 26,970 24,910

b Féach Nóta 5.6 Íocaíochtaí Téarfa/Iomarcaíochta 
c Tá an figiúr iomlán don phá dháilte thar fho-cheannteidil 3(b) agus 4(b).

5.3 Liúntais agus íocaíochtaí ragoibre

An líon 
faighteoirí

Faighteoirí 
a fuair 

€10,000 
nó níos mó

An íocaíocht 
aonair is mó 

2022 
€

An íocaíocht 
aonair is mó 

2021 
€

Seirbhís Thithe an Oireachtais
Liúntais ard-dualgas, dualgas speisialta nó 
dualgas breise

39 4 22,806 21,699

Liúntais eile 96 1 66,356 65,178
Ragobair 232 54 49,580 32,853
Liúntais sealoibre agus eile 74 - 8,568 8,373
Líon na bpearsan aonair a fuair luach saothair 
breise i níos mó ná aon chatagóir amháin

265 84 52,834 39,771

An Scéim um Chúnamh Rúnaíochta do Chomhaltaí agus do Pháirtithe
Liúntais ard-dualgas, dualgas speisialta nó 
dualgas breise - - - -
Ragobair agus freastal breise 539 167 14,893 14,523
Líon na bpearsan aonair a fuair luach saothair 
breise i níos mó ná aon chatagóir amháin - - - -

5.4 Bandaí pá na bhFostaithe
Is mar seo a leanas líon na bhfostaithe de chuid an Choimisiúin a mbaineann a sochar iomlán fostaithe 
(lena n-áirítear bunphá, liúntais ragoibre, gan ÁSPC fostóra, costais phinsin fostóra a áireamh) don 
bhliain airgeadais idir €20,000 agus €59,999 agus laistigh de gach banda de €10,000 ó €60,000 suas:
Tagraíonn an tábla seo do mhéideanna iarbhír a íocadh sa bhliain agus féadfaidh sé gur éagsúil iad ón 
bpointe ar an tuarastal ag deireadh na bliana.

Banda Pá Líon na bhFostaithe 
Seirbhís 

Thithe an Oireachtais

Líon na bhFostaithe 
Cúnamh Rúnaíochta do 

Chomhaltaí agus Páirtithe
Ó Go dtí 2022 2021 2022 2021

€20,000 €59,999 436 398  413 438
€60,000 €69,999 63 83  87 43
€70,000 €79,999 70 57  6 3
€80,000 €89,999 41 23  1 1
€90,000 €99,999 29 24  3 2
€100,000 €109,999 12 12 0 0
€110,000 €119,999 9 3 0 0
€120,000 €129,999 1 0 0 0
€130,000 €139,999 0 0 0 0
€140,000 €149,999 0 0 0 0
€150,000 €159,999 0 4 0 0
€160,000 €169,999 2 0 0 0
€170,000 €179,999 3 1 0 0
€180,000 €189,999 0 0 0 0
€190,000 €199,999 0 1 0 0
€200,000 €209,999 1 0 0 0
€210,000+ 0 0 0 0



140

Coimisiún Thithe an Oireachtais

5.5 Socruithe luacha saothair eile

Íocadh €159,895 san iomlán le státseirbhísigh atá ar scor agus a fostaíodh ar bhoird agallaimh éagsúla 
agus chun saintascanna parlaiminteacha agus rialachais a dhéanamh. Bhí na híocaíochtaí a rinneadh 
de réir phrionsabail an Achta um Pinsin na Seirbhíse Poiblí (Scéim Aonair agus Forálacha Eile), 2012.

Cuireadh téarmaí an Chomhaontaithe Athstruchtúraithe 1% maidir leis an gClár um Iomaíochas agus 
Obair de chuid AHCPS/IMPACT i ngníomh agus íocadh €102,134 san iomlán i 46 gcás dá réir.

Cuimsítear leis an gcuntas seo caiteachas €180,998 i ndáil le 4 oifigeach a bhí ag fónamh lasmuigh 
den Choimisiún le cuid den bhliain 2022, nó ar feadh na bliana sin, i Ranna eile agus ar íoc an 
Coimisiún a dtuarastal. caiteachas a cheadaigh an Coimisiún.

Ní chuimsítear leis an gcuntas seo caiteachas i ndail le 4 oifigeach a bhí ag fónamh lasmuigh den 
Choimisiún le chuid den bhliain 2022, nó ar feadh na bliana sin, i Ranna/Oifigí Rialtais eile agus nach 
bhfuair an Coimisiún a dtuarastal ar ais.

5.6 Ró-íocaíochtaí párolla

2022 
€

2021 
€

Ró-íocaíochtaí 72,618 37,158

An líon faighteoirí 24 13

Pleananna Gnóthúcháin i bhfeidhm 13 4

Níor aistríodh aon phleananna gnóthúcháin chuig Roinn eile le linn na bliana.

5.7 Íocaíochtaí Téarfa, Iomarcaíochta agus Foirceanta
Íocadh amach €1,910 san iomlán i ndáil le híocaíochtaí téarfa agus an iomarcaíocht reachtúil le haon 
chomhalta foirne amháin a bhí fostaithe faoin Scéim um Chúnamh Rúnaíochta. As sin, bhain €1,003 
de le híocaíocht iomarcaíochta reachtúla, agus bhain €907 de le pacáiste um Luathscor Shaorálach/
téarfa.

Íocadh pacáiste um luathscor saorálach/téarfa €736 le comhalta in 2022.

Ní raibh aon chomhaltaí foirne ag an Oireachtas a fuair íocaíochtaí téarfa agus breisithe lena socruithe 
pinsin in 2022.

Íocadh amach €12,639 san iomlán in 2022 i ndáil le híocaíochtaí téarfa agus an iomarcaíocht reachtúil 
le beirt Tiománaithe Sibhialtacha.

5.8 Tuarastal Oifigigh Cuntasaíochta
Amhail an 31 Nollaig 2022 tá tuarastal reatha na nOifigeach Cuntasaíochta ag grád Chléireach na Dála, 
le holltuarastal bliantúil de €211,765. (Amhail an 31 Nollaig 2021, €192,474).

Nóta 6 Ilghnéitheach

6.1 Cúiteamh agus costais dlí

6.1(A) Íocaíochtaí/Costais a d’íoc an tSeirbhís sa bhliain

Éilimh arna ndéanamh ag  Iomlán 
2022

 Iomlán 
2021fostaithe daoine den phobal

 

Díobh-
álacha 

pearsanta

Caill-
teanas nó 
damáiste

Cásanna 
dlí eile

Díobh-
álacha 

pearsanta

Caill-
teanas nó 
damáiste

Cásanna 
dlí eile

Líon Cásanna 4 2 - - 1 8 15 13

 €'000 €'000 €'000 €'000 €'000 €'000 €'000 €'000

Costais dlí na Roinne 
dá cuid féin 

- 31 - - - 110 141 73

Íocaíochtaí ag an 
Roinn/thar ceann na 
Roinne

Cúiteamh 15 80 - - - - 95 58

Costais Dlí eile - 67 - - - - 67 -

Costais eile 12 11 - - 3 1 27 29

Iomlán 2022 27 189 - - 3 111 330 160

6.1(B) Costais Charnacha i ndáil le cásanna arna gcríochnú in 2022

Éilimh arna ndéanamh ag  Iomlán 
2022

 Iomlán 
2021 fostaithe daoine den phobal

 Díobh-
álacha 

pearsanta

Caill-
teanas nó 
damáiste

Cásanna 
dlí eile

Díobh-
álacha 

pearsanta

Caill-
teanas nó 
damáiste

Cásanna 
dlí eile

Líon Cásanna 1 2 1 - - 10 14 8

€’000 €’000 €’000 €’000 €’000 €’000 €’000 €’000

Costais dlí na Roinne 
dá cuid féin - 64 - - - 97 161 356

Íocaíochtaí ag an 
Roinn/thar ceann na 
Roinne

       

Cúiteamh 15 80 - - - - 95 58

Costais Dlí eile - 67 - - - - 67 -

Costais eile 1 19 - - - - 20 8

Iomlán 2022 16 230 - - - 97 343 422

6.2 Calaois agus Calaois Líomhnaithe 

Líon Cásanna 2022 
€000

2021 
€000

Calaois - - -

Calaois Líomhnaithe - - -

6.3 Ús ar Íocaíocht Dhéanach agus Cúiteamh

2022 
€

2021 
€ 

Iomlán an úis agus an chúitimh a íocadh 13,112 13,458

Nóta 7 Deontas agus Cuntais Ilghnéitheacha

7.1 Deontas do Thionól Parlaiminteach na Breataine agus na hÉireann
Bunaíodh Tionól Parlaiminteach na Breataine agus na hÉireann sa bhliain 1990. Tá parlaiminteoirí de 
chuid na Breataine Móire agus na hÉireann, mar aon le Parlaiminteoirí ó gach ceann de na Tionóil i 
dTuaisceart Éireann, sa Bhreatain Bheag, in Albain, i nGeirsí, i nGeansaí agus in Oileán Mhanann ina 
gcomhaltaí de. Cuirtear maoiniú ar fáil ó Státchistí RA agus na hÉireann agus reáchtáiltear seisiúin 
Iomlánacha dhá uair sa bhliain, in Éirinn agus in RA, ceann i ndiaidh an chinn eile.

Cuntas admhálacha agus íocaíochtaí don bhliain dar chríoch an 31 Nollaig 2022

2022 
€

2021 
€

Iarmhéid ar an 1 Eanáir 12,980 21,414

Deontas [fo-mhírcheann 2(e)] 116,000 -

Aisíocaíochtaí - -

Ilghnéitheach - 233

Fáltais Iomlána 116,000 233

Íocaíochtaí

Seisiúin Iomlánacha 81,128 6,471

Coistí 9,101 1,595

Ilghnéitheach 837 601

Iomlán na nÍocaíochtaí 91,066 8,667

Iarmhéid amhail ar an 31 Nollaig 37,914 12,980

7.2 CUMANN PARLAIMINTEACH NA hÉIREANN

Deontas i leith gníomhaíochtaí idirpharlaiminteacha

Oibríonn Cumann Parlaiminteach na hÉireann faoi shainchúram Choimisiún Thithe an Oireachtais. 
Déanann Coiste Feidhmiúcháin ar a bhfuil an Ceann Comhairle, an Cathaoirleach, an Leas-
Chathaoirleach agus cúig chomhalta dhéag den Oireachtas cumhachtaí Chumann Parlaiminteach 
na hÉireann a fheidhmiú. Is é ról an Chumainn tuiscint agus teagmhálacha idir Parlaiminteoirí na 
hÉireann agus parlaiminteoirí i dtíortha eile a chur chun cinn.

Cuntas admhálacha agus íocaíochtaí don bhliain dar chríoch an 31 Nollaig 2022

2022 
€

2021 
€

Iarmhéid ar an 1 Eanáir 11,343 10,349

Deontas [fo-mhírcheann 2(d)] 168,932 77,589

Suibscríobhanna na gComhaltaí 3,092 1,194

Fáltais Iomlána 172,024 78,783

Íocaíochtaí

Caiteachais thoscaireachtaí na hÉireann ar chuairteanna coigríche 35,524 7,794

Caiteachais toscaireachtaí coigríche ar chuairteanna chuig Éirinn 40,895 -

Caiteachais Chomhdháil an Aontais Idirpharlaimintigh 35,282 14,138

Caiteachais eile 58,155 55,857

Iomlán na nÍocaíochtaí 169,856 77,789

Iarmhéid amhail ar an 31 Nollaig 13,511 11,343

7.3 Cuntais na Seirbhísí Lónadóireachta agus Beáir

Cuntas Ioncaim agus Caiteachais 
Don bhliain dar chríoch an 31 Nollaig 2022

2022 
€

2021 
€

Díolacháin 1,134,928 402,686

Costas na nDíolachán (707,711) (286,302)

Barrachas Comhlán 427,217 116,384

Caiteachais (292,150) (125,565)

Glan-Bharrachas/(Glan-Easnamh) 135,067 (9,181)

An Clár Comhardaithe amhail ar an 31 Nollaig 2022

2022 
€

2021 
€

Sócmhainní Seasta - -

Sócmhainní Reatha

Stoc 28,687 24,073

Féichiúnaithe 79,234 16,322

CBL agus Réamhíocaíochtaí 17,606 20,185

Banc agus airgead tirim 358,554 191,718

484,081 252,298

Dliteanais reatha

Creidiúnaithe trádála 158,790 62,074

CBL - -

158,790 62,074

Glansócmhainní iomlána 325,291 190,224

Arna maoiniú ag:

Barrachas carnach arna Choinneáil gan fo-mhírcheann 2(a) a 
áireamh

1,296,609 1,305,790

Barrachas/(Easnamh) don bhliain reatha gan fo-mhírcheann 2(a) a 
áireamh

135,067 (9,181)

Méid carnach a íocadh go dtí seo le Tithe an Oireachtais (1,106,385) (1,106,385)

325,291 190,224

Nótaí a ghabhann leis na cuntais:
(i) Íocann an Coimisiún costais párolla na foirne Lónadóireachta agus Beáir go díreach agus léirítear na costais 

sin ag fo-mhírcheann 2(a) den Chuntas Leithreasa arb é €2,108,547 a bhí orthu. (2021 €1,814,847)
(ii). Déantar méid ó na cuntais lónadóireachta agus bheáir a chur ar aghaidh chuig an gCoimisiún ar bhonn 

bliantúil agus déantar é a thaifeadadh mar fháltas i gcuntas an Choimisiúin (Nóta 4.1). Déantar an méid a 
ríomh ar bhonn iarmhéid bainc a bheith coimeádta sa chuntas arb ionann é agus meánmhéid íocaíochtaí 
dhá mhí le soláthraithe. Ba é Nialas an méid a cuireadh ar aghaidh sa bhliain 2022 (2021 €Nialas) de 
bharr an laghdú a tháinig ar sheirbhísí lónadóireachta agus beáir de dheasca ghéarchéim Covid 19 agus an 
tionchar suntasach a raibh aici sin ar a gcúrsaí airgeadais.

An Tuarascáil faoi Chomhlíonadh Fhorálacha 
an Achta um Íoc Pras Cuntas, 1997 agus 
Rialacháin na gComhphobal Eorpach (Íocaíocht 
a Dhéanamh Déanach in Idirbhearta Tráchtála), 
2012 (I.R. Uimh. 580 de 2012).

Leis an ionstraim reachtúil seo tugtar 
éifeacht do Threoir 2011/7/AE maidir le Cur i 
gCoinne Íocaíocht a Dhéanamh Déanach in 
Idirbhearta Tráchtála.

An tréimhse lena mbaineann an 
t-athbhreithniú seo: An 1 Eanáir 2022 go dtí 
an 31 Nollaig 2022

Ráiteas maidir le Comhlíonadh
Comhlíonann Seirbhís Thithe an Oireachtais 
forálacha an Achta um Íoc Pras Cuntas, 
1997 agus Rialacháin na gComhphobal 
Eorpach (Íocaíocht a Dhéanamh Déanach 
in Idirbhearta Tráchtála), 2012 (I.R. Uimh. 580 
de 2012).

Tá an tAcht á chur i ngníomh go hiomlán 
sa tSeirbhís ón 10 Bealtaine 2002 i leith. 
Is é beartas na Seirbhíse é gach sonrasc a 
ghlanadh go pras ag féachaint go cuí do 
théarmaí conarthacha, más infheidhme, do 
dhea-chleachtais bainistíochta airgeadais 
agus airgid thirim agus d’fhorálacha na 
reachtaíochta.

D’eisigh an tAonad Airgeadais treoracha 
chuig gach duine den fhoireann a 
phróiseálann íocaíochtaí chun a chinntiú go 
gcomhlíontar forálacha na reachtaíochta. 
Cé gur ceapadh na nósanna imeachta chun 
a chinntiú go gcomhlíonfar an tAcht, ní 
féidir leo ach deimhniú réasúnach, agus ní 
deimhniú iomlán, a thabhairt in aghaidh 
neamhchomhlíonadh ábhartha an Achta.

Íocaíochtaí a bhí dlite faoi théarmaí an 
Achta laistigh den tréimhse iomchuí
Sa tréimhse atá á hathbhreithniú, rinneadh 
7,262 íocaíocht a phróiseáil lenar bhain 
luach iomlán de €30.7m. De na híocaíochtaí 
sin, gearradh pionóis agus ús faoin Acht 
ar 185 díobh arb ionann a n-iomlán agus 
€13,112. Bhain sonraisc ar mhó a luach ná 
€317 le 114 de na híocaíochtaí sin.

An tréimhse íocaíochta a laghdú go dtí 15 
lá
Rinne an tSeirbhís an spriocthréimhse uasta 
le haghaidh íocaíochtaí le soláthraithe a 
laghdú ó 30 lá go 15 lá, le héifeacht ón 15 
Meitheamh 2009, le teacht leis an athrú 
atá tagtha ar bheartas Rialtais. Dá mbeadh 
an sprioc 15 lá i bhfeidhm ar bhonn 
reachtúil, thabhófaí ús íoca phrais ar 1,590 
íocaíocht eile, is é sin 22% de líon iomlán na 
n-íocaíochtaí tráchtála a próiseáladh ón 1 
Eanáir 2022 go dtí an 31 Nollaig 2022.

Mícheál Ó hOireachtaigh, 
Leas-Ardrúnaí, 
Seirbhísí Corparáideacha agus Seirbhísí 
do Chomhaltaí

31 Márta 2023

Aguisín I:

Cairt Eagraíochta Sheirbhís Thithe an Oireachtais

Oifig an Chléirigh
Rúnaí Príobháideach

BRIGID MCGLYNN

Cléireach 
Sheanad Éireann
MARTIN GROVES

Leas Chléireach 
Sheanad Éireann
BRIDGET DOODY

Rúnaireacht na 
gCoistí

(lena n áirítear Tionól 
Parlaiminteach 

na Breataine 
agus na hÉireann 
agus an Cumann 

Idirpharlaiminteach 
Thuaidh Theas)

BARRY COMERFORD 
KIERAN LENIHAN 
MARTIN HUGHES

 
(Féach Oireachtas.
ie maidir le Coistí 

atá sannta do 
Phríomhoifigigh  

ar leith)

Seirbhísí Tí

An Coiste Gnó agus 
Oifig na nImeachtaí

NOREEN BANIM

Oifig na mBillí agus 
Oifig na gCeisteanna

AILEEN FALLON

Oifig na
nDíospóireachta
ANNE MAXWELL

An Oifig Buiséid
Pharlaiminteach

Anailís 
Eacnamaíoch agus 

Fhioscach 
DENISE O’CONNELL

Costáil agus Múnlú
JACOPO BEDOGNI

TFC
Oibríochtaí, Forbairt, 
Clár Corparáideach 

agus Sonraí 
ELAINE CAMERON

Bonneagar 
Forbartha um 
Chórais Gnó 

Pharlaimintigh 
MAIRÉAD KEATING

Cibearshlándáil 
agus Nuálaíocht 
CIARÁN DOYLE

Bainistiú 
Saoráidí

Leanúnachas 
Saoráidí agus 

Leanúnachas Gnó 
CHARLES HEARNE

Inbhuanaitheacht 
agus Sábháilteacht 

LIAM DOHERTY

AD Fhoireann an
Oireachtais,
Oiliúnit agus 

Forbairt
BREDA BURKE

AD Fhoireann 
na gComhaltaí, 
Pinsin, Seirbhísí 
Clódóireachta
BRÍD DUNNE

Rannóg na 
Mhaoirseora
FOLÚNTAS

Airgeadas, 
Sainfháil, 
Tuarastail
SARAGH 

FITZPATRICK

Comhairle Dlí
um Sheirbhísí

Oireachtais
RAMONA QUINN

Comhairle Dlí
Corporáideach

SINÉAD O’BRIEN

Dréachtú 
Reachtaíochta 

Oireachtais
KIERAN MOONEY

Comhairle Dlí 
Billí Comhaltaí 

Príobháideacha
CATHY EGAN

Seirbhísí 
Leabharlainne
agus Taighde
Leabharlann an 

Oireachtais
Taighde 

Parlaiminteach
Cartlann

Bainistiú Taifead

MADELAINE 
DENNISON

An tAonad 
Cumarsáide

Craolachán 
Oideachas 

Idirpharlaiminteach 
agus Taisteal

Caidreamh Preasa 
agus Meán

Prótacal
Meáin Shóisialta

Gréasán 
Rannpháirteachas 

an Phobail

DEREK DIGNAM 
MAIRÉAD TREANOR

Seirbhísí do
Chomhaltaí,

Lónadóireacht
STEPHEN 
MOONEY

Rannóg an 
Aistriúcháin
VIVIAN UÍBH 

EACHACH

Ionadaí na 
Parlaiminte 

Náisiúnta in AE
PAUL CONWAY

Oifig an Choimisiúin 
agus an Ard 

Rúnaí, Rialachas 
Corparáideach

MÁIRÍN DEVLIN

Rúnaí Cúnta, Seirbhísí 
Parlaiminteacha agus
Leas Chléireach Dháil 

Éireann
ELAINE GUNN

Rúnaí Cúnta, Seirbhísí 
Corparáideacha 

agus Seirbhísí do 
Chomhaltaí
FOLÚNTAS

Rúnaí Cúnta, Seirbhísí 
Faisnéise agus Taighde 

Parlaiminte 

ANNETTE CONNOLLY

Rúnaí Cúnta,
Príomh Chomhairleoir 

Dlí an Oireachtais 

MELLISSA ENGLISH

Leas Ardrúnaí
MICHEÁL Ó 

hOIREACHTAIGH

Cléireach Dháil 
Éireann agus

Ard-Rúnaí

PEADAR Ó 
FIONNAGÁIN

Aguisín II:

Ráiteas maidir le hAcmhainní, 2022 (foireann státseirbhíse)

Gráid Líon Iomlán comhaltaí Nollaig 2022 
Líon Foirne Ceadaithe 675

Ard-Rúnaí 1

LeasArd-Rúnaí 1

Rúnaí Cúnta 3

Príomhoifigeach 31

Príomhoifigeach Cúnta 87

Cléireach Sinsearach 79

Oifigeach Riaracháin 27

Cléireach Sóisearach 100

Oifigeach Cléireachais 82

Abhcóide Comhairleach 15

Abhcóide Parlaiminteach Cúnta - Grád II 3

Leas-Eagarthóir 3

Eagarthóir Cúnta 7

Tuairisceoir Parlaiminte 39

Tuairisceoir (Cumarsáide/Gréasáin) 1

Taighdeoir Sinsearach 20

Taighdeoir 1

Leabharlannaí Parlaiminteach Sinsearach 2

Leabharlannaí Cúnta 4

Comharthóir Ateangaireachta Sinsearach 1

Comharthóir Ateangaireachta Sóisearach 1

Aistritheoir - Grád 1 4

Aistritheoir - Grád 2 8

Aistritheoir/Ateangaire - Grád 3 7

Uiséir - Grád I 4

Uiséir - Grád II 9

Uiséir - Grád III 48

Príomhoifigeach Seirbhísí/Leas-Phríomhoifigeach Seirbhísí 3

Oifigeach Seirbhísí 18

Freastalaí Seirbhísí 1

Póirtéir Parlaiminte 3

Teileafónaí (Faoisimh) 1

Glantóir 7

Sainfhoireann, Foireann Shealadach agus Foireann Eile* 
(féach thíos)

1

Líon Iomlán na gComhaltaí Foirne Státseirbhíse** 622

* Iniúchóir Sinsearach
** Tá slánú déanta ar na huimhreacha

Aguisín III: 

An Tuarascáil Bhliantúil ó Choiste Iniúchóireachta Choimisiún Thithe an 
Oireachtais, 2022

Pádraig Mac 
Lochlainn 
Cathaoirleach 
an Choiste 
Iniúchóireachta

Ráiteas ó Chathaoirleach an Choiste 
Iniúchóireachta 
Mar Chathaoirleach ar an gCoiste 
Iniúchóireachta do Choimisiún Thithe an 
Oireachtais (an Coimisiún), tá áthas orm 
an Tuarascáil Bhliantúil, 2022 ón gCoiste 
Iniúchóireachta a chur i láthair. Tugann 
an Coiste tuarascáil don Choimisiún agus 
bíonn an tuarascáil san áireamh i dTuarascáil 
Bhliantúil an Choimisiúin a leagtar faoi 
bhráid Thithe an Oireachtais agus a 
fhoilsítear go dátheangach ar shuíomh 
gréasáin an Oireachtais. Baineann an 
Tuarascáil Bhliantúil seo leis an tréimhse 
go dtí an 31 Nollaig 2022 agus cuireadh í 
faoi bhráid an Oifigigh Cuntasaíochta agus 
an Choimisiúin de réir Chairt an Choiste 
Iniúchóireachta.

An Coiste Iniúchóireachta 
Bunaíodh an Coiste Iniúchóireachta sa 
bhliain 2010 ar bhonn reachtúil faoi alt 14A 
de na hAchtanna um Choimisiún Thithe an 
Oireachtais, 2013 go 2021. Leagtar amach 
in Achtanna an Choimisiúin an próiseas 
chun comhaltaí an Choiste Iniúchóireachta 
a cheapadh agus leagtar amach ról an 
Choiste iontu freisin. Tugann an Coiste 
comhairle don Ard-Rúnaí/Oifigeach 
Cuntasaíochta maidir le nithe airgeadais 
a bhaineann lena fheidhmeanna nó lena 
feidhmeanna. Tugann an Coiste comhairle 
don Choimisiún freisin maidir le nithe 
rialachais chorparáidigh a bhaineann lena 

fheidhmeanna. 

Le linn 2022, tionóladh cúig chruinniú den 
Choiste, trí cinn go fíorúil trí Microsoft Teams 
agus dhá cheann díobh i bpearsa. 

Iniúchóireacht Inmheánach 
Lean an tAonad Iniúchóireachta Inmheánaí 
de thacaíocht a thabhairt don Choiste 
Iniúchóireachta le linn 2022. Rinneadh 
tuilleadh forbartha ar an bhfeidhm 
iniúchóireachta inmheánaí faoi na socruithe 
nua tí agus soláthraíodh leis an bhfeidhm 
sin tuarascálacha d’ardchaighdeán don 
Choiste Iniúchóireachta ar réimse nithe le 
linn na bliana. 

Bainistiú Priacal 
Tá an Bainistiú Priacal chun tosaigh sna 
nithe a bhíonn á mbreithniú ag an gCoiste 
Iniúchóireachta. Rinne an Príomh-Oifigeach 
Priacail (POP) agus a foireann breis dul chun 
cinn i dtreo cultúr feasachta i leith priacal 
laistigh de Sheirbhís Thithe an Oireachtais 
a leathnú. Baineadh an méid sin amach trí 
oiliúint iomchuí a sholáthar don fhoireann 
agus trí ghnímh a chomhordú agus 
tuairisciú ar fheidhmíocht bainistithe priacal. 

An Plean Straitéiseach, 2022- 2024
Le linn chruinnuithe an Choimisiúin i 
mBealtaine 2022,  thíolaic Peadar Ó 
Fionnagáin, Cléireach na Dála agus Ard-
Rúnaí na Seirbhíse, an Plean Straitéiseach, 
2022-2024 nua don Choiste. Táim buíoch 
den Ard-Rúnaí as glacadh leis an gcuireadh 
chun aitheasc a thabhairt don Choiste 
maidir le cuspóirí agus tosaíochtaí na 
Seirbhíse le linn shaolré a ráitis stráitéise nua.

Ag féachaint i dtreo 2023 
Le linn 2023, leanfaidh an Coiste 
Iniúchóireachta de chomhairle a chur ar an 
gCoimisiún agus ar an Ard-Rúnaí maidir le 
nithe a bhaineann lena bhfeidhmeanna faoi 
seach. 

Toradh an-tábhachtach ar phandéim 
COVID-19, ó thaobh dearcadh oibríochtúil 
de, ná go bhfuil socruithe cianoibre agus 
oibre cumaiscthe leabaithe sa tSeirbhís 
anois. Leanfaidh an Coiste Iniúchóireachta 
d’athbhreithniú a dhéanamh ar éifeachtacht 
rialuithe sa chomhthéacs seo. Leanfaidh an 
Coiste freisin de bheith ag úsáid cruinnithe 
fíorúla agus cruinnithe i bpearsa, á thabhairt 
dá aire an éifeachtúlacht a bhaineann leis 
an gcur chuige cumaiscthe sin.

Leanfaidh an Coiste Iniúchóireachta 
de bheith ag díriú ar dhul chun cinn 
a dhéanamh maidir le priacail agus 
éiginnteacht a shainaithint, a mheasúnú 
agus a bhainistiú in 2023. Go háirithe, 
leanfaidh an Coiste d’fhaireachán a 
dhéanamh ar bhagairtí cibearshlándála 
agus ar aon chur chuige a ghlacann Tithe 
an Oireachtais chun cosaint a dhéanamh i 
gcoinne bagairtí cibearshlándála.

Leanfaidh an Coiste d’fhormhaoirsiú 
a dhéanamh ar an bplean oibre 
iniúchóireachta inmheánaí do 2023 agus 
de thuarascálacha ó iniúchóirí seachtracha 
a athbhreithniú chun dearbhú a thabhairt 
maidir le leordhóthanacht agus éifeachtacht 
na gcóras rialaithe inmheánach.

Nóta Buíochais 
Ba mhaith liom, thar ceann an Choiste 
iniúchóireachta, buíochas a ghabháil leis an 
Ard-Rúnaí, leis an mBord Bainistíochta agus 
le foireann Sheirbhís Thithe an Oireachtais 
as a rannpháirtíocht agus a dtacaíocht 
leanúnach. 

Pádraig Mac Lochlainn  
Cathaoirleach an Choiste Iniúchóireachta 

14 Nollaig 2022

An Tuarascáil Bhliantúil ó Choiste Iniúchóireachta Choimisiún Thithe an 
Oireachtais, 2022

1. Bunú agus Comhaltas an Choiste 
Iniúchóireachta 
Cuireadh bonn reachtúil faoin gCoiste 
Iniúchóireachta in 2010 faoi alt 14A de na 
hAchtanna um Choimisiún Thithe an 
Oireachtais (Leasú), 2003 go 2021. Bíonn idir 
cúigear agus ochtar comhaltaí ar an gCoiste 
agus ceapann an Coimisiún iad mar a leanas:

 z comhalta amháin den Choimisiún;
 z comhalta amháin ar a laghad, ach líon 

nach mó ná triúr comhaltaí eile, de 
cheachtar Teach den Oireachtas nach 
comhaltaí den Choimisiún iad;

 z beirt ar a laghad, ach líon nach mó ná 
triúr, ar daoine seachtracha iad arna 
n-ainmniú ag an Ard-Rúnaí, agus a bhfuil 
duine amháin díobh sainainmnithe ag an 
gCoimisiún mar Chathaoirleach ar an 
gCoiste; agus

 z comhalta amháin d’fhoireann na 
Seirbhíse arna ainmniú nó arna 
hainmniú ag an Ard-Rúnaí.

Ar an 29 Iúil 2020, cheap an Coimisiún na 
comhaltaí seo a leanas chun fónamh ar an 
gCoiste iniúchóireachta don 33ú Dáil 
Éireann agus don 26ú Seanad Éireann, de 
réir alt 14A de na hAchtanna um 
Choimisiún Thithe an Oireachtais, 2003 go 
2021. Chomhaontaigh an Coimisiún go 
ndéanfaí Pádraig Mac Lochlainn a 
athcheapadh mar Chathaoirleach an 
Choiste Iniúchóireachta.

 z Pádraig Mac Lochlainn, Uas.: comhalta 
seachtrach agus Cathaoirleach an 
Choiste Iniúchóireachta  

 z An Teachta Proinsias Noel Ó Dufaigh: 
comhalta de Choimisiún Thithe an 
Oireachtais

 z An Seanadóir Victor Ó Buacháin: 
comhalta de Sheanad Éireann

 z An Teachta Mairéad Ní Fhearghaíl: 
comhalta de Dháil Éireann

 z An Teachta Eimear Ní Uiginn: comhalta 
de Dháil Éireann

 z Cyril Maybury, Uas.: comhalta seachtrach
 z Noreen Fahy, Uas.: comhalta seachtrach

 z Charles Hearne, Uas.: comhalta 
d’fhoireann Sheirbhís Thithe an 
Oireachtais.

2. Ról an Choiste Iniúchóireachta 
Is é ról an Choiste:

 z Comhairle a chur ar an Ard-Rúnaí maidir 
le nithe airgeadais a bhaineann lena 
fheidhmeanna nó lena feidhmeanna;

 z Comhairle a chur ar an gCoimisiún 
maidir le nithe rialachais chorparáidigh a 
bhaineann lena fheidhmeanna; agus

 z Teacht le chéile ceithre huaire ar a 
laghad sa bhliain agus tuarascáil, i 
scríbhinn, a thabhairt don Choimisiún 
uair sa bhliain ar a laghad maidir lena 
ghníomhaíochtaí sa bhliain roimhe sin.

Áirítear ar dhualgais an Choiste comhairle a 
chur ar an Ard-Rúnaí maidir le nithe 
airgeadais a bhaineann lena fheidhmeanna 
nó lena feidhmeanna, lena n-áirítear na 
nithe seo a leanas:

 z treoirlínte seirbhíse poiblí maidir le nithe 
airgeadais a chur i ngníomh go cuí;

 z alt 22 den Exchequer and Audit 
Departments Act, 1866, alt 19 d’Acht an 
Ard-Reachtaire Cuntas agus Ciste 
(Leasú),1993 agus aon oibleagáidí eile a 
fhorchuirtear le dlí agus a bhaineann le 
nithe airgeadais a chomhlíonadh;

 z feiliúnacht, éifeachtúlacht agus 
éifeachtacht nósanna imeachta an 
Choimisiúin a bhaineann le sainfháil 
phoiblí, cead a lorg i leith caiteachais 
agus déanamh de réir an cheada sin, 
sócmhainní a fháil, a choimeád agus a 
dhiúscairt, bainistiú priacal, tuairisciú 
airgeadais, iniúchóireacht inmheánach, 
rialuithe inmheánacha; agus 

 z an fhoirm ina mbeidh cuntais an 
Choimisiúin lena gceadú ag an Aire 
Airgeadais.

Freastalaíonn an Ceann Iniúchóireachta 
Inmheánaí agus an tIniúchóir Inmheánach 
ar chruinnithe an Choiste, ach amháin sa 
chás go gcinneann an Coiste a mhalairt. 

Féadfaidh an Coiste cuireadh a thabhairt 
freisin don té atá freagrach as nithe 
airgeadais sa tSeirbhís (nó d’aon duine eile is 
cuí leis) freastal ar chruinnithe sonracha.

3. An Tréimhse Thuairiscithe
Is ar bhonn bliain féilire atá an tréimhse 
tuairiscithe le haghaidh na tuarascála seo 
chun go mbeidh sí ar aon dul le tréimhse 
tuairiscithe Thuarascáil Bhliantúil an 
Choimisiúin, 2022 a fhoilsítear léi.

4. Gníomhaíochtaí an Choiste 
Iniúchóireachta in 2022.
Tháinig an Coiste Iniúchóireachta don 33ú 
Dáil agus don 26ú Seanad le chéile cúig 
huaire le linn 2022 (an 22 Feabhra; an 11 
Bealtaine; an 22 Meitheamh; an 16 Samhain; 
agus an 14 Nollaig). Foilsítear cláir oibre agus 
miontuairiscí an Choiste Iniúchóireachta ar 
shuíomh gréasáin an Oireachtais.  Leagtar 
amach san Aguisín a ghabhann leis an 
tuarascáil seo, a mhéid is a d’fhreastail 
comhaltaí den Choiste Iniúchóireachta ar 
chruinnithe sa bhliain 2022.  

(a) An Coiste Iniúchóireachta - 
Athbhreithniú Tréimhsiúil
Tagann údarás an Choiste óna théarmaí 
tagartha reachtúla agus a chairt i scríbhinn, 
ina léirítear a fhreagracht maidir le 
comhairle neamhspleách agus oibiachtúil 
a sholáthar don Ard-Rúnaí agus don 
Choiste. I Nollaig 2022, chuir an Coiste 
féinmheasúnacht ar a éifeachtacht féin i 
gcrích, inar áiríodh athbhreithniú ar a chairt. 
Maidir leis na feidhmeanna atá leagtha 
amach i gcairt an Choiste, bhí an Coiste 
sásta  gur cuireadh  i gcrích iad le linn 2022, 
agus mhol sé roinnt athruithe ar an gcairt 
chun a chinnitú go leanfaidh sí i dtreis agus 
de bheith iomchuí.

(b) Athbhreithniú ar an bPlean 
Straitéiseach, 2022-2024
Ag cruinniú den Choiste a bhí ann 
i mBealtaine 2022, rinne Peadar Ó 
Fionnagáin, Cléireach na Dála agus 
Ard-Rúnaí na Seirbhíse, plean nua an 
Choimisiúin, an Plean Straitéiseach, 2022- 
2024 a thíolacadh don Choiste. Thug sé 
sin deis don Choiste tuiscint níos fearr a 

fháil ar chuspóirí agus ar thosaíochtaí na 
Seirbhíse, ag tabhairt dá aire na priacail 
agus na dúshláin a bhaineann leis an ráiteas 
straitéise nua a chur i ngníomh.

(c) Measúnú Seachtrach Cáilíochta ar an 
bhFeidhm Iniúchóireachta Inmheánaí 
Ceanglaítear leis na Caighdeáin Idirnáisiúnta 
maidir le Cleachtadh Gairmiúil na 
hIniúchóireachta Inmheánaí de chuid 
Fhoras na nIniúchóirí Inmheánacha go 
ndéantar measúnú seachtrach ar an 
bhFeidhm Iniúchóireachta Inmheánaí 
uair amháin ar a laghad gach 5 bliana. 
Rinneadh measúnú seachtrach ar fheidhm 
Iniúchóireachta Inmheánaí Choimisiún an 
Oireachtais sa bhliain 2019 agus tíolacadh 
an tuarascáil don Choiste Iniúchóireachta. 

Fuarthas sa mheasúnú seachtrach cáilíochta, 
bunaithe ar an bhfianaise a soláthraíodh, 
go bhfuil Aonad Iniúchóireachta 
Inmheánaí an Choimisiúin ag feidhmiú 
go héifeachtach agus gur chomhlíon 
an tAonad sin, tríd is tríd, na caighdeáin 
iniúchóireachta inmheánaí a leagtar 
amach sa Chreat Measúnaithe Cáilíochta i 
dtaobh Iniúchóireacht Inmheánach agus i 
gCaighdeáin Iniúchóireachta Inmheánaí an 
Rialtais, agus atá de réir an Chreata agus na 
gCaighdeán sin.

Sainaithníodh réimsí áirithe sa mheasúnú a 
dhéanfadh, dá rachfaí i ngleic leo, socruithe 
atá ann cheana a fheabhsú go mór agus a 
chur i gcomhréir le dea-chleachtas mar a 
mhínítear é i ngairm na hiniúchóireachta 
agus i gCaighdeáin Iniúchóireachta 
Inmheánaí an Rialtais. Tá breithniú déanta 
ar na moltaí go léir faoin tráth seo agus tá 
siad curtha i ngníomh de réir mar is cuí. 

(d) An Plean Oibre Iniúchóireachta 
Inmheánaí, 2022
Comhaontaíodh an Plean Oibre 
Iniúchóireachta Inmheánaí, 2022 ag an 
gCoiste Iniúchóireachta ag cruinniú den 
Choiste i Nollaig 2021. Féadfar an clár 
oibre sin don Aonad  Iniúchóireachta 
Inmheánaí a choigeartú ó am go ham mar 
fhreagairt d’athruithe ar ghnó, ar phriacail, 
ar oibríochtaí, ar chláir agus ar chórais agus 
rialuithe na heagraíochta. 

Roghnaíodh clár iniúchtaí na 
hIniúchóireachta Inmheánaí trí úsáid a 
bhaint as cur chuige a bhí bunaithe ar 
phriacal, a chomhaontaigh an tArd-Rúnaí 
agus an Coiste Iniúchóireachta agus a 
cuireadh in iúl don Bhord Bainistíochta. 
Chabhraigh an cur chuige a bhí bunaithe 
ar phriacal le hacmhainní teoranta 
Iniúchóireachta Inmheánaí a dhíriú ar réimsí 
inar féidir an tairbhe is mó a bhaint amach. 

Déantar tuarascálacha iniúchóireachta 
críochnaitheacha, ina bhfuil freagraí 
ón mbainistíocht, a sholáthar don 
Choiste Iniúchóireachta, don Oifigeach 
Cuntasaíochta agus don Bhord 
Bainistíochta. 

(e) Tuarascálacha Iniúchóireachta 
Inmheánaí a breithníodh in 2022 
(i) Tuarascáil ar Bhainistíocht Sócmhainní 
TFC (Trealamh Oifige) don Fhoireann
Ba phríomhaidhm an iniúchta é 
athbhreithniú agus measúnú a dhéanamh 
ar iontaofacht, leordhóthanacht agus 
éifeachtacht na bpróiseas bainistithe priacal, 
rialaithe agus rialachais i ndáil le bainistíocht 
sócmhainní ar threalamh oifige don 
fhoireann. 

Ba é cuspóir an iniúchta dearbhú a 
thabhairt gur éifeachtach an creat foriomlán 
agus na córais agus moltaí a sholáthar 
maidir le nithe a bhfuil sé soiléir go 
bhféadfaí feabhsuithe a dhéanamh orthu. 

(ii) Tuarascáil ar Bhainistíocht Sócmhainní 
an Aonaid Craolacháin

Ba phríomhaidhm an iniúchta é 
athbhreithniú agus measúnú a dhéanamh 
ar leordhóthanacht, iontaofacht,  agus 
éifeachtacht na bpróiseas bainistithe 
priacal, rialaithe agus rialachais i ndáil le 
bainistíocht sócmhainní ar threalamh, 
chórais agus bhogearraí craolacháin i dTithe 
an Oireachtais. 

Ba é cuspóir an iniúchta dearbhú a 
thabhairt gur éifeachtach an creat foriomlán 
agus na córais agus moltaí a thabhairt 
maidir le nithe a bhfuil sé soiléir go 
bhféadfaí feabhsuithe a dhéanamh orthu. 

(f) Bainistiú ar Thuarascálacha Iniúchta 
Inmheánaigh agus Moltaí
I mBealtaine 2022, chomhaontaigh an 
Coiste beartas athbhreithnithe i ndáil 
le tuarascálacha iniúchta inmheánaigh 
agus moltaí a bhainistú chun a chinntiú 
go mbraithfí ar cheisteanna priacal 
neamhréitithe, agus go gcuirfeadh an 
tSeirbhís smacht agus maolú orthu 
go héifeachtach. Faoin mbeartas seo, 
d’fhéadfadh an Coiste a mholadh go 
n-aistreofaí a moltaí iniúchta inmheánaigh 
neamhréitithe go dtí an Bord Bainistíochta 
chun go ndéanfaí formhaoirsiú agus 
athbhreithniú orthu. 

(i) An Tuarascáil maidir le Cur i nGníomh 
Moltaí a d’éirigh as Iniúchtaí Inmheánacha 
Rinne an Coiste breithniú ar thuarascálacha 
maidir le cur i ngníomh moltaí a d’éirigh as 
Iniúchtaí Inmheánacha ina raibh freagraí 
ón mbainistíocht. I ndiaidh athbhreithniú a 
dhéanamh agus tuilleadh comhairliúcháin 
leis an mbainistíocht, cuireadh 27 moladh 
a d’éirigh as tuarascálacha Iniúchóireachta 
Inmheánaí faoi bhráid an Choiste 
Iniúchóireachta i rith na bliana chun 
clabhsúr a chur orthu.

De réir an bheartais athbhreithnithe i 
leith bainistíocht tuarascálacha iniúchta 
inmheánaigh, chomhaontaigh an Coiste go 
ndéanfaí 17 moladh a aistriú go dtí an Bord 
Bainistíochta le haghaidh formhaoirsiú agus 
athbhreithniú. Chomhaontaigh an Coiste 
go leanfaidh an tAonad Iniúchóireachta 
Inmheánaí d’fhaireachán a dhéanamh ar 
an 12 mholadh atá fágtha, i gcomhar leis 
na húinéirí gnó iomchuí, agus go ndéanfar 
tuarascálacha faoi dhul chun cinn a chur 
faoi bhráid an Choiste de réir mar is cuí. 

(g) Tuarascálacha Iniúchóireachta 
Seachtracha a breithníodh in 2022 
(i) Tuarascálacha Iniúchóireachta ón Ard-
Reachtaire Cuntas agus Ciste
1. An Tuarascáil ón Ard-Reachtaire 

Cuntas agus Ciste maidir lena 
iniúchadh bliantúil ar Chuntas 
Leithreasa Choimisiún Thithe an 
Oireachtais don bhliain dár chríoch an 
31 Nollaig 2021

I Samhain 2022, bhí cruinniú ag an gCoiste 
Iniúchóireachta le hainmnitheach an 
Ard-Reachtaire Cuntas agus Ciste agus 
bhreithnigh sé Tuarascáil 2021 ón Ard-
Reachtaire Cuntas agus Ciste ar chuntais 
airgeadais Choimisiún Thithe an Oireachtais. 

Thug an Coiste dá aire gur seoladh 
iniúchadh an Ard-Reachtaire Cuntas agus 
Ciste de réir na gCaighdeán Idirnáisiúnta 
maidir le hIniúchóireacht d’fhonn dearbhú 
réasúnach a fháil go bhfuil na ráitis 
airgeadais ar an iomlán saor ó mhíráiteas 
ábhartha de dheasca calaoise nó earráide. 

Thug an Coiste Iniúchóireachta dá aire 
freisin go ndearna an tArd-Reachtaire 
Cuntas agus Ciste, ar an 24 Meitheamh 
2022, tuairim iniúchóireachta shoiléir a 
eisiúint maidir lena iniúchadh bliantúil ar 
Chuntas Leithreasa Choimisiún Thithe an 
Oireachtais don bhliain dar chríoch an 31 
Nollaig 2021.

2. An Tuarascáil ón Ard-Reachtaire 
Cuntas agus Ciste maidir le Cuntas 
Chiste Pinsean Thithe an Oireachtais 
(Comhaltaí) don bhliain dár chríoch an 
31 Nollaig 2021.

Sa Tuarascáil ón Ard-Reachtaire Cuntas 
agus Ciste maidir le Cuntas Chiste Pinsean 
Thithe an Oireachtais  (Comhaltaí), a chuir 
an Coimisiún i dtoll a chéile don bhliain dar 
chríoch an 31 Nollaig 2021 de bhun Acht  an 
Ard-Reachtaire Cuntas agus Ciste (Leasú), 
1993, luadh tuairim an iniúchóra gur 
léiríodh go cuí sa Chuntas na hidirbhearta ar 
an gcuntas don bhliain 2021 agus iarmhéid 
an Chiste ar an 31 Nollaig 2021.  Ní raibh 
aon ní le tuairisciú ag an iniúchóir ar bhonn 
eisceachta. 

(ii) An Tuarascáil ón Iniúchóir Neamhspleách 
chuig Coimisiún Thithe an Oireachtais de 
bhun an Liúntais Ionadaíochta Poiblí (LIP) 
(I.R. Uimh. 84 de 2010 agus I.R. Uimh. 149 de 
2013)
I Nollaig 2022, rinne an Coiste breithniú 
ar na Tuarascálacha ón Iniúchóir 
Neamhspleách maidir leis an Liúntas 
Ionadaíochta Poiblí (LIP) don bhliain 
2021. Déanann iniúchóir seachtrach an 
t-iniúchadh sin gach bliain. Tá an Liúntas 
Ionadaíochta Poiblí iníoctha le gach TD, Aire 
agus Seanadóir de réir rátaí is infheidhme 
maidir le gach oifig. 

Ba é príomhchuspóir an iniúchta deimhniú 
an raibh dearbháin, admhálacha agus billí 
mar fhianaise bhailí ag Comhaltaí i leith an 
mhéid a íocadh leo i gcomhair caiteachais 
a thagann faoi réim na gcatagóirí inlamhála 
sna Rialacháin atá mar thaca leis an Liúntas 
Ionadaíochta Poiblí (LIP).

(h) Bainistiú Priacal 
Aithníonn an Coiste Iniúchóireachta an 
tábhacht atá le bainistiú priacail laistigh 
de Sheirbhís Thithe an Oireachtais. Le 
linn 2022, rinne an Coiste breithniú ar na 
Tuarascálacha Bainistíochta ón bPríomh-
Oifigeach Priacail (POP) maidir le priacail 
chorparáideacha a sainaithníodh ar fud na 
heagraíochta agus ar na bearta agus na 
maolaitheoirí a cuireadh i bhfeidhm chun 
saincheisteanna den sórt sin a réiteach, 
go háirithe i gcomhthéacs faireachán a 
dhéanamh ar bhagairtí cibearshlándála 
agus ar aon chur chuige a ghlacann 
Tithe an Oireachtais i gcoinne bagairtí 
cibearshlándála. 

Ina theannta sin, aithníonn an Coiste 
Iniúchóireachta an dul chun cinn atá 
déanta maidir le priacail a thuairisciú agus 
cultúr feasachta priacal a leabú ar fud na 
heagraíochta. Tá rannpháirtíocht ann go 
leanúnach idir an Oifig Priacail agus na 
hAonaid Ghnó, ina soláthraítear tacaíocht  
don tuairisciú tríd an gcóras eRisk agus 
forbairtí atá curtha isteach sa chóras sin 
ag Oifig Phríomh-Oifigeach Faisnéise an 
Rialtais. Chabhraigh an méid sin le cumas 
sainaitheanta priacal a neartú ar fud na 

réimsí gnó. Bhí an Bord Bainistíochta 
gníomhach freisin le measúnaithe priacail 
chorparáidigh agus athbhreithnithe 
leanúnacha ar mhaolaitheoirí á ndéanamh 
aige go leanúnach. 

Is deimhin leis an gCoiste Iniúchóireachta 
go ndearnadh dul chun cinn, tríd is tríd, 
le linn 2022 maidir le bainistiú priacal a 
leabú agus a neartú tuilleadh i Seirbhís an 
Oireachtais agus leanfaidh sé de thacaíocht 
a thabhairt don Phríomh-Oifigeach Priacail 
sa ról tábhachtach sin. 

5. Ionadaíocht ar Líonraí Iniúchóireachta 
Náisiúnta agus Idirnáisiúnta 
Thug an Coiste dá aire go leanann an 
tAonad Iniúchóireachta Inmheánaí 
de pháirt a ghlacadh i bhFóram na 
gCeann Iniúchta Inmheánaigh (líonra 
Iniúchóireachta Inmheánaí don tseirbhís 
phoiblí) agus i ngrúpa Ceann Iniúchta 
Inmheánaigh ar Pharlaimintí agus ar 
Thionóil in Éirinn agus sa Ríocht Aontaithe 
chun a áirithiú go mbeidh an tSeirbhís ar an 
eolas maidir le tionscnaimh nua. 

6. Freagrachtaí a Chomhall go 
hÉifeachtach in 2022 
Is deimhin leis an gCoiste Iniúchóireachta 
go ndearna sé a shainchúram reachtúil 
a chomhall go héifeachtach le linn 2022, 
de bhun alt 14A de na hAchtanna um 
Choimisiún Thithe an Oireachtais, 2003-
2021.

Aguisín: A mhéid is a d’fhreastail comhaltaí den 
Choiste Iniúchóireachta ar chruinnithe sa bhliain 
2022

Comhalta Tinreamh 

Pádraig Mac Lochlainn, Uas., 
(Cathaoirleach)

5/5

An Seanadóir Victor Ó 
Buacháin

5/5

An Teachta Proinnseas Noel Ó 
Dufaigh

5/5

An Teachta Mairéad Ní 
Fhearghaíl

5/5

An Teachta Eimear Ní Uiginn 5/5

Noreen Fahy, Uas. 4/5

Charles Hearne, Uas. 4/4

Cyril Maybury, Uas. 5/5

Aguisín IV: 

Billí a tionscnaíodh i dTithe an Oireachtais 2022

Uimh. Teideal an Bhille

1 Bille an Údaráis um Ard-Oideachas, 2022

2 An Bille um Rialáil Soláthraithe Oibreacha Tógála agus Forálacha Ilghnéitheacha, 2022

3 An Bille um Fhaisnéis Bhreithe agus Rianú, 2022

4 An Bille um Íocaíochtaí Iomarcaíochta (Leasú), 2022

5 An Bille um Íoc Pá (Leasú) (Séisíní agus Aiscí), 2022

6 An Bille um Rialáil Sábháilteachta agus Meán Ar Líne, 2022

7 An Bille Rialtais Áitiúil (Cumhachtaí Faireachais i nDáil le Cionta Áirithe), 2022

8 An Bille Oideachais (Iniúchadh a dhéanamh ar Phleananna Oideachais Aonair le haghaidh 
Leanaí a bhfuil Riachtanais Speisialta acu), 2022

9 An Bille um Chomhéigean a Dhéanamh ar Mhionaoiseach (Leasú a bhaineann le Mí-Úsáid 
Drugaí), 2022

10 An Bille um Bearta Éigeandála maidir le Costais Leictreachais (Cuntais Leictreachais Tí), 2022

11 An Bille um an Dlí Coiriúil (Gáinneáil ar Dhaoine) (Leasú), 2022

12 An Bille Iomaíochta (Leasú), 2022

13 An Bille um Bord Measúnaithe Díobhálacha Pearsanta (Leasú), 2022

14 An Bille um Gháinneáil ar Leanaí agus Ábhar a bhaineann le Teacht i dTír Gnéasach ar Leanaí 
(Leasú), 2022

15 An Bille Cúraim Sláinte (Íocaíochtaí Trédhearcacha), 2022

16 An Bille Sláinte (Forálacha Ilghnéitheacha), 2022

17 An Bille um Nochtadh Cosanta (Leasú), 2022

18 An Bille um Straitéis Hidrigine Glaise, 2022

19 An Bille um Pleanáil agus Forbairt (Leasú) (Sárú ar Rialacháin Foirgníochta), 2022

20 An Bille um Pleanáil agus Forbairt (Leasú), 2022

21 An Bille um Pá Íosta Náisiúnta (Pá Comhionann d’Oibrithe Óga), 2022

22 An Bille Cróinéirí (Socrú maidir le Roghnóireacht Giúiré) (Leasú), 2022

23 An Bille um Adhlacthaí Forais, 2022

24 An Bille um Cheartas Coiriúil (Leasú), 2022

25 An Bille um Pleanáil agus Forbairt (Gás Nádúrtha Leachtaithe - GNL) (Leasú), 2022

26 An Bille Airgeadais (Covid-19 agus Forálacha Ilghnéitheacha), 2022

27 An Bille um Chreidmheas do Thomhaltóirí (Leasú), 2022

28 An Bille um Chosc ar Ghnéas i gComhair Cíosa, 2022

29 An Bille Sláinte (Atáirgeadh Daonna Cuidithe), 2022

30 An Bille um Barántas Gabhála Eorpach (Leasú), 2022

31 An Bille Oideachais (Ligean Isteach i Scoileanna) (Comhoideachas), 2022

32 An Bille um Chomhaontuithe Bretton Woods (Leasú), 2022

Uimh. Teideal an Bhille

33 An Bille um Sheirbhísí Uisce (Leasú), 2022

34 An Bille um an Ochtú Leasú is Tríocha ar an mBunreacht (Neodracht), 2022

35 An Bille um an nGeilleagar Ciorclach, um Bainistiú Dramhaíola (Leasú) agus um Fhorbairt 
Mianraí (Leasú), 2022

36 An Bille um Fhreagracht Ardán Meán Sóisialta (Leasú ar Dhlí an Chlúmhillte), 2022

37 An Bille um Athchóiriú Toghcháin, 2022

38 An Bille um Shaoire Bhreoiteachta, 2022

39 An Bille um Pleanáil agus Forbairt, Nithe Muirí agus Luacháil (Leasú), 2022

40 An Bille Árachais (Forálacha Ilghnéitheacha), 2022

41 An Bille um Chomhionannas Fostaíochta (Aois Scoir Shainordaitheach a Chealú), 2022

42 An Bille fá Choimisiún um Cheapacháin Bhreithiúnacha, 2022

43 An Bille um Chúram Leanaí (Leasú), 2022

44 An Bille um Chearta do Thomhaltóirí, 2022

45 An Bille um Threalamh Cosanta Pearsanta (Covid-19), 2022

46 An Bille um Chreidmheas d’Fheirmeacha Lagaithe, 2022

47 An Bille um Choimisiún Imscrúdúcháin (Tithe Banaltrais), 2022

48 An Bille um Rialtas Áitiúil agus Tionóntachtaí Cónaithe (Leasú) (Crios Brú Cíosa Charraig Uí 
Leighin), 2022

49 An Bille um Shlántaisceáin agus Taiscí Gaolmhara, 2022

50 An Bille um an gCeart chun Oibre Solúbtha, 2022

51 An Bille um Pá Maireachtála, 2022

52 An Bille um Chomhionannas Fostaíochta (Trédhearcacht Pá), 2022

53 An Bille um Chur ar Taispeáint Póstaer Toghcháin agus Vótaíochta agus Fógrán Eile a Rialáil, 
2022

54 An Bille um Shláinte agus Leas Ainmhithe (Madraí), 2022

55 An Bille um Ligin Ghearrthéarma a Fhorfheidhmiú, 2022

56 An Bille um Pleanáil agus Forbairt (Cosaint Oidhreachta Tógtha), 2022

57 An Bille um Pá Íosta Náisiúnta (Intéirnigh a Íoc), 2022

58 An Bille um Fhoirgnimh Thréigthe agus um Athbheochan Foirgneamh, 2022

59 An Bille um Chinnteoireacht Chuidithe (Cumas) (Leasú), 2022

60 An Bille um Pleanáil agus Forbairt (Treoirlínte ón Aire), 2022

61 An Bille fá na Rialacháin um Pleanáil agus Forbairt (Leasú) (Grianfhuinneamh le haghaidh 
Scoileanna agus Foirgnimh Phobail), 2022

62 Bille an Gharda Síochána (Leasú), 2022

63 An Bille um EirGrid, Leictreachas agus Móin (Leasú), 2022

64 An Bille um Thruailliú ó Bhruscar (Leasú), 2022

65 An Bille Uathachais, 2022

Uimh. Teideal an Bhille

66 An Bille um Leasúchán ar Theaghaisí a nDearnadh Damáiste Dóibh mar gheall ar Úsáid Bloc 
Coincréite Lochtach, 2022

67 An Bille Oideachais (Socrú i leith Leanaí a bhfuil Riachtanais Speisialta Oideachais Acu), 2022

68 An Bille Sláinte (Forálacha Ilghnéitheacha) (Uimh. 2), 2022

69 An Bille um an Dlí Sibhialta (Forálacha Ilghnéitheacha), 2022

70 Bille an Bhainc Ceannais (Morgáistí Ráta Athraithigh), 2022

71 An Bille um Laghdú Cíosa, 2022

72 An Bille Cumarsáide (Sonraí a Choimeád) (Leasú), 2022

73 An Bille Oideachais (Éidí Scoile Inacmhainne), 2022

74 An Bille um Íospartaigh Tionóiscí a Chosaint ar Thaifeadadh Neamh-chomhthoiliúil 
Íomhánna, 2022

75 Bille an Bhainc Ceannais (Creat Cuntasachta Aonair), 2022

76 An Bille um Fhorais Chultúir Náisiúnta (An Ceoláras Náisiúnta) (Leasú), 2022

77 An Bille um Scagadh Idirbheart Tríú Tíortha, 2022

78 An Bille fán mBord um Réiteach Díobhálacha Pearsanta, 2022

79 Bille an Gharda Síochána (Feistí Taifeadta), 2022

80 An Bille um Ghairmithe Rialáilte (Cúram Sláinte agus Sóisialach) (Leasú), 2022

81 An Bille um Sheirbhísí Uisce (Leasú) (Uimh. 2), 2022

82 An Bille um Thailte Éireann, 2022

83 An Bille um Cheartas Coiriúil (Forálacha Ilghnéitheacha), 2022

84 An Bille um Chúirteanna agus an Dlí Sibhialta (Forálacha Ilghnéitheacha), 2022 

85 An Bille um Brústocaireacht a Rialáil (Leasú), 2022

86 An Bille um Rialáil Cumarsáide agus um Ghníomhaireacht Forbartha don Mhol Digiteach 
(Leasú), 2022

87 An Bille um Chomhshaol Uisce (Astógálacha agus Gaibhnithe Gaolmhara), 2022

88 An Bille um Údarás Náisiúnta Forbartha Turasóireachta (Leasú), 2022

89 An Bille um Adhlacthaí Forais (Leasú), 2022

90 An Bille Craolacháin (Éagsúlachtaí Inscne, Cultúir agus Eile), 2022

91 An Bille um Cheadanna Fostaíochta, 2022

92 An Bille um Chothromaíocht Oibre agus Saoil agus Forálacha Ilghnéitheacha, 2022

93 An Bille um Bearta Éigeandála maidir le Costais Leictreachais (Cuntais Leictreachais Tí) agus 
Forálacha Ilghnéitheacha, 2022

94 An Bille um Láithreáin Thréigthe (Leasú), 2022

95 An Bille um an mBiúró Náisiúnta Grinnfhiosrúcháin (Leanaí agus Daoine Soghonta) (Leasú), 
2022

96 An Bille um Chlárú Sibhialta (Leasú) (Deimhniú Beatha), 2022

97 An Bille um Scéim Íocaíochta na bhForas Máithreacha agus Naíonán, 2022

98 Bille an Bhainc Ceannais (Leasú), 2022

99 An Bille um Fhorbairt (Giniúint Éigeandála Leictreachais), 2022

100 An Bille um Thionóntachtaí Cónaithe (Dátaí Foirceanta Tionóntachtaí Áirithe a Iarchur), 2022

Uimh. Teideal an Bhille

101 An Bille Airgeadais, 2022

102 An Bille um Chosc ar Dhíshealbhuithe, 2022

103 An Bille um Ráthaíocht Chreidmheasa (Leasú), 2022

104 An Bille um Chosc ar Tháirgí Nua a Dhumpáil, 2022

105 An Bille um Cheartas Coiriúil (Gríosú chun Foréigin nó Fuatha agus Cionta Fuatha), 2022

106 Bille Churrach Chill Dara (Leasú), 2022

107 An Bille Leasa Shóisialaigh, 2022

108 An Bille Oideachais (Oideachas Caidreamh agus Gnéasachta) (Leasú), 2022

109 An Bille Árachais Sláinte (Leasú), 2022

110 An Bille Rialtais Áitiúil (Cosaint Máithreachais agus Bearta Eile le haghaidh Comhaltaí 
d’Údaráis Áitiúla), 2022

111 An Bille um Mí-Úsáid Drugaí (Rialáil Cannabais), 2022

112 An Bille um Chomhar Creidmheasa (Leasú), 2022

113 Bille na gCúirteanna Teaghlaigh, 2022

114 An Bille um Rialáil Cearrbhachais, 2022

115 An Bille um Pleanáil agus Forbairt agus um Imeall Trá (Leasú), 2022

116 An Bille Leithreasa, 2022

117 An Bille um Dhlúthpháirtíocht leis an Úcráin, 2022

118 An Bille fá Thascfhórsa um Chostas Athnuaiteán, 2022

119 An Bille Sláinte (Foirceannadh Toirchis a Rialáil) (Leasú), 2022

120 An Bille um Shlabhra an tSoláthair Talmhaíochta agus Bia, 2022

121 An Bille um Fhíochán Daonna (Trasphlandú, Scrúdú Iarbháis, Scrúdú Anatamaíoch agus 
Taispeáint Phoiblí), 2022

Aguisín V: 

Billí a Rith Tithe an Oireachtais in 2022

Uimh. Teideal an Bhille

1 An tAcht um Bearta Éigeandála maidir le Costais Leictreachais (Cuntais Leictreachais Tí), 2022

2 An tAcht Iascaigh Mhara (Forálacha Ilghnéitheacha), 2022

3 An tAcht um Íocaíochtaí Iomarcaíochta (Leasú), 2022

4 An tAcht um Shláinte agus Leas Ainmhithe agus um Fhoraoiseacht (Forálacha 
Ilghnéitheacha), 2022

5 An tAcht um Chosaint Tomhaltóirí (Gnólachtaí Creidmheasa Miondíola agus Gnólachtaí 
Seirbhísithe Creidmheasa a Rialáil), 2022

6 An tAcht Sláinte (Forálacha Ilghnéitheacha), 2022

7 Acht an Gharda Síochána (Feidhmeanna agus Limistéir Oibríochta), 2022

8 An tAcht Loingis Cheannaíochta (Taismí Muirí a Imscrúdú) (Leasú), 2022

9 An tAcht Airgeadais (Covid-19 agus Forálacha Ilghnéitheacha), 2022

10 Acht an Gharda Síochána (Leasú), 2022

11 An tAcht Árachais (Forálacha Ilghnéitheacha), 2022

12 An tAcht Iomaíochta (Leasú), 2022

13 An tAcht um Chreidmheas do Thomhaltóirí (Leasú), 2022

14 An tAcht um Fhaisnéis Bhreithe agus Rianú, 2022

15 An tAcht um Rialáil Soláthraithe Oibreacha Tógála agus Forálacha Ilghnéitheacha, 2022

16 An tAcht Fórsaí Cosanta (Fianaise), 2022

17 An tAcht um EirGrid, Leictreachas agus Móin (Leasú), 2022

18 An tAcht um Adhlacthaí Forais, 2022

19 An tAcht um an Dlí Sibhialta (Forálacha Ilghnéitheacha), 2022

20 An tAcht Sláinte (Forálacha Ilghnéitheacha) (Uimh. 2), 2022

21 An tAcht um Chúram Leanaí (Leasú), 2022

22 An tAcht Oideachais (Socrú i leith Leanaí a bhfuil Riachtanais Speisialta Oideachais Acu), 2022

23 An tAcht um Íoc Pá (Leasú) (Séisíní agus Aiscí), 2022

24 An tAcht um Shaoire Bhreoiteachta, 2022

25 An tAcht Cumarsáide (Sonraí a Choimeád) (Leasú), 2022

26 An tAcht um an nGeilleagar Ciorclach agus Forálacha Ilghnéitheacha, 2022

27 An tAcht um Nochtadh Cosanta (Leasú), 2022

28 An tAcht um Leasúchán ar Theaghaisí a nDearnadh Damáiste Dóibh mar gheall ar Úsáid Bloc 
Coincréite Lochtach, 2022

29 An tAcht um Pleanáil agus Forbairt, Nithe Muirí agus Luacháil (Leasú), 2022

30 An tAcht um Athchóiriú Toghcháin, 2022

Uimh. Teideal an Bhille

31 Acht an Údaráis um Ard-Oideachas, 2022

32 An tAcht um Bearta Éigeandála maidir le Costais Leictreachais (Cuntais Leictreachais Tí) agus 
Forálacha Ilghnéitheacha, 2022

33 Acht an Gharda Síochána (Cúiteamh), 2022

34 An tAcht um Thionóntachtaí Cónaithe (Dátaí Foirceanta Tionóntachtaí Áirithe a Iarchur), 2022

35 An tAcht um Fhorbairt (Giniúint Éigeandála Leictreachais), 2022

36 An tAcht um Chomhaontuithe Bretton Woods (Leasú), 2022

37 An tAcht um Chearta do Thomhaltóirí, 2022

38 An tAcht um Ráthaíocht Chreidmheasa (Leasú), 2022

39 An tAcht um Sheirbhísí Uisce (Leasú), 2022

40 An tAcht Aerloingseoireachta agus Aeriompair, 2022

41 An tAcht um Rialáil Sábháilteachta agus Meán Ar Líne, 2022

42 An tAcht fán mBord um Réiteach Díobhálacha Pearsanta, 2022

43 An tAcht Leasa Shóisialaigh, 2022

44 An tAcht Airgeadais 2022

45 An tAcht Leithreasa, 2022

46 An tAcht um Chinnteoireacht Chuidithe (Cumas) (Leasú), 2022

47 An tAcht um Pleanáil agus Forbairt agus um Imeall Trá (Leasú), 2022

48 An tAcht um Chomhshaol Uisce (Astógálacha agus Gaibhnithe Gaolmhara), 2022

49 An tAcht Árachais Sláinte (Leasú), 2022

50 An tAcht um Thailte Éireann, 2022

51 An tAcht um Údarás Náisiúnta Forbartha Turasóireachta (Leasú), 2022

52 An tAcht Rialtais Áitiúil (Cosaint Máithreachais agus Bearta Eile le haghaidh Comhaltaí 
d’Údaráis Áitiúla), 2022

Aguisín VI: 

Cruinnithe agus Tuarascálacha na gCoistí Oireachtais in 2022

Comhchoistí Dhá Theach an Oireachtais

Coiste An líon 
cruinnithe a 

tionóladh

An líon 
tuarascálacha a 
tíolacadh do na 

Tithe

An Comhchoiste um Thalmhaíocht agus Muir 67 4

An Comhchoiste um Leanaí, Míchumas, Comhionannas  
Lánpháirtíocht agus Óige 34 5

An Comhchoiste um Chomhshaol agus Gníomhú ar son na 
hAeráide 68 3

  An Comhchoiste um Nithe a bhaineann le Míchumas 61 3

An Comhchoiste um Oideachas, Breisoideachas agus 
Ardoideachas, Taighde, Nuálaíocht agus Eolaíocht 36 5

An Comhchoiste um Fhiontair, Trádáil agus Fostaíocht 32 6

An Comhchoiste um Ghnóthaí an Aontais Eorpaigh 29 1

An Comhchoiste um Airgeadas, Caiteachas Poiblí agus 
Athchóiriú, agus an Taoiseach 34 4

An Comhchoiste um Ghnóthaí Eachtracha agus Cosaint 29 0

An Comhchoiste um Chomhionannas Inscne 39 3

An Comhchoiste um Shláinte (lena n-áirítear 15 chruinniú den 
Fhochoiste um Meabhairshláinte) 85 2

An Comhchoiste um Thithíocht, Rialtas Áitiúil agus Oidhreacht 55 5

An Comhchoiste um Fhorfheidhmiú Chomhaontú Aoine an 
Chéasta 31 0

An Comhchoiste um Dhlí agus Ceart 30 10

An Comhchoiste um Thurasóireacht, Cultúr, Ealaíona, Spórt 
agus Meáin 25 4

An Comhchoiste um Choimirce Shóisialach, Forbairt Pobail 
agus Tuaithe agus na hOileáin 35 4

An Comhchoiste um Iompar agus Líonraí Cumarsáide  68 2

Iomlán 758 61

Roghchoistí Dháil Éireann

Coiste An líon 
cruinnithe a 

tionóladh

An líon 
tuarascálacha a 
tíolacadh do na 

Tithe

An Roghchoiste um Thalmhaíocht agus Muir 3 0

An Roghchoiste um Leanaí, Míchumas, Comhionannas, 
Lánpháirtíocht agus Óige 9 0

An Roghchoiste um Chomhshaol agus Gníomhú ar son na 
hAeráide 5 0

An Roghchoiste um Nithe a bhaineann le Míchumas 0 0

An Roghchoiste um Oideachas, Breisoideachas agus 
Ardoideachas, Taighde, Nuálaíocht agus Eolaíocht 6 0

An Roghchoiste um Fhiontair, Trádáil agus Fostaíocht 7 0

An Roghchoiste um Ghnóthaí an Aontais Eorpaigh 0 0

An Roghchoiste um Airgeadas, Caiteachas Poiblí agus 
Athchóiriú, agus an Taoiseach 16 0

An Roghchoiste um Ghnóthaí Eachtracha agus Cosaint 5 0

An Roghchoiste um Shláinte 5 0

An Roghchoiste um Thithíocht, Rialtas Áitiúil agus Oidhreacht 9 0

An Roghchoiste um Dhlí agus Ceart 9 0

An Roghchoiste um Thurasóireacht, Cultúr, Ealaíona, Spórt 
agus Meáin 5 0

An Roghchoiste um Choimirce Shóisialach, Forbairt Pobail 
agus Tuaithe agus na hOileáin 3 0

An Roghchoiste um Iompar agus Líonraí Cumarsáide 6 0

Iomlán 88 0

Buanchoistí

Coiste An líon 
cruinnithe a 

tionóladh

An líon 
tuarascálacha a 
tíolacadh do na 

Tithe

 An Coiste um Fhormhaoirsiú Buiséid (Dáil) 45 5

Comhchoiste na Gaeilge, na Gaeltachta agus Phobal 
Labhartha na Gaeilge 43 1

An Roghchoiste um Leasanna Chomhaltaí Dháil Éireann 4 0

An Roghchoiste um Leasanna Chomhaltaí Sheanad Éireann 5 0

An Coiste um Chuntais Phoiblí (Dáil) 35 0

An Comhchoiste um Achainíocha ón bPobal 35 0

Iomlán 167 6

Coistí Speisialta

Coiste An líon 
cruinnithe a 

tionóladh

An líon 
tuarascálacha a 
tíolacadh do na 

Tithe

An Comhchoiste um Uathachas 26 1

An Comhchoiste um Máthairionadaíocht Idirnáisiúnta 26 1

Iomlán 52 2

Nótaí

1. Clúdaíonn na Coistí Oireachtais ceithre chatagóir leathana: Comhchoistí, Roghchoistí, Buanchoistí 
agus Coistí Speisialta. 

 Bunaítear Comhchoistí le bheith ann ar feadh théarma na Dála agus cuirtear deireadh leo nuair 
a dhíscaoiltear an Dáil. Bunaítear na Coistí seo chun formhaoirsiú a dhéanamh ar obair Roinne 
Rialtais agus ar nithe beartais gaolmhara de réir na nOrduithe Tagartha a leagann an Dáil agus an 
Seanad orthu. Comhaltaí de dhá Theach an Oireachtais a bhíonn ar Chomhchoistí.

 Comhaltaí de Theach amháin den Oireachtas a bhíonn ar Roghchoistí. Déanann Roghchoistí Dháil 
Éireann, mar a liostaítear san Aguisín seo iad, Billí, Meastacháin, Rúin, comhaontuithe idirnáisiúnta, 
agus nithe eile arna dtarchur ag Dáil Éireann chucu lena mbreithniú..

 Is Coistí buana iad na Buanchoistí (Comhchoistí nó Roghchoistí) a bhfuil freagrachtaí sonracha 
orthu a leagtar amach sna Buan-Orduithe.

 Bunaítear Coistí Speisialta (Comhchoistí nó Roghchoistí) chun ábhar áirithe a scrúdú agus de 
ghnáth cuirtear deireadh leo nuair a chríochnaíonn siad an obair a bhíonn idir lámha acu agus 
nuair a dhéantar na tuarascálacha deiridh uathu a thíolacadh don Teach/do na Tithe.

2. Sa líon tuarascálacha a léirítear sna táblaí, áirítear tuarascálacha ó choistí maidir le nithe a 
bhaineann le beartas poiblí a athbhreithniú agus a fhormhaoirsiú, grinnscrúdú airgeadais, 
grinnscrúdú AE, grinnscrúdú réamhreachtach, agus grinnscrúdú ar Bhillí Comhaltaí 
Príobháideacha. Ní áirítear sna táblaí tuarascálacha inmheánacha a bhaineann le gnó coiste 
a sheoladh, amhail clár oibre bliantúil Coiste, tuarascáil bhliantúil Coiste, ná tuarascálacha ar 
thaisteal oifigiúil atá déanta ag Coiste.

Aguisín VII:

An Tuarascáil Bhliantúil faoin Acht um Nochtadh Cosanta, 2014 
(arna leasú)

Ceanglaítear le halt 22 den Acht um Nochtadh Cosanta, 2014 (arna leasú) go bhfoilsítear 
tuarascáil gach bliain a bhaineann leis an líon nochtaí cosanta a rinneadh sa bhliain roimhe 
agus, ina theannta sin, go bhfoilsítear faisnéis maidir le haon bheart a dhéantar mar fhreagairt 
d’aon nochtadh cosanta a dhéantar. Ní cóir ná ceadmhach aon duine a dhéanann nochtadh 
cosanta a chéannú mar thoradh ar an tuarascáil seo.

Tá Tithe an Oireachtais tiomanta chun “Pobal an Oireachtais atá Uilechuimsitheach agus a 
dTugtar Tacaíocht Mhaith dó” (Toradh Straitéise 2 den Phlean Straitéiseach, 2022-2024) 
a bhaint amach. Déanann an tSeirbhís timpeallacht a chur chun cinn ina dtacaítear lenár 
bhfoireann aon ábhar imní a bhaineann le drochiompar nó drochiompar a d’fhéadfadh a 
bheith ann san áit oibre, a chur in iúl agus soláthraimid na tacaíochtaí is gá d’aon duine d’ár 
bhfoireann a chuireann ábhar imní in iúl dúinn.

De bhun alt 22 den Acht um Nochtadh Cosanta, 2014 (arna leasú), deimhnítear nach bhfuair 
Seirbhís Thithe an Oireachtais aon nochtadh cosanta sa tréimhse tuairiscithe 1 Eanáir 2022 go 
31 Nollaig 2022.

Aguisín VIII: 

Cruinnithe den Choimisiún agus Tinreamh in 2022

Léirítear sa tábla líon na gcruinnithe a thionóil an Coimisiún agus Coiste Airgeadais an Choimisiúin 
chomh maith le tinreamh chomhaltaí an Choimisiúin in 2022.

Eanáir – Nollaig 2022

Cruinnithe

Comhaltaí An Coimisiún An Coiste Airgeadais

An Teachta Seán Ó Fearghaíl, An Ceann Comhairle 
(An Cathaoirleach) 11/11 –

An Seanadóir Marcus Ó Dálaigh, Cathaoirleach 
Sheanad Éireann,  (An Leas-Chathaoirleach) 11/11 5/5

An Teachta Seosamh Ó Ciardha 11/11 3/5

An Teachta Proinsias Noel Ó Dufaigh 9/11 –

An tUasal Peadar Ó Fionnagáin, Ard-Rúnaí 
(An Príomhfheidhmeannach) 11/11 –

An  Seanadóir Seán Kyne 11/11 –

An Teachta Jennifer Ní Mhurnáin Uí Chonchobhair 10/11 –

An Teachta Laoise Uí Raghallaigh 9/11 2/5

An Seanadóir Lynn Ní Ruáin 9/11

An Seanadóir Eamonn Ó Súilleabháin 11/11 5/5

An Teachta Seán Ó Searlóg 8/11 4/5

Aguisín IX:

Gluais Téarmaí
An Bord Bainistíochta (BB) – tagann Coiste 
Bainistíochta Sheirbhís Thithe an Oireachtais 
le chéile chun nithe a bhfuil buntábhacht 
straitéise, oibriúcháin agus airgeadais a 
bhreithniú agus a chinneadh, is nithe a 
fhéadfar a tharchur chuig an gCoimisiún dá 
éis sin de réir mar is cuí.

An Clár um an gClaochlú Digiteach, 
2020 – clár infheistíochta TFC chun córais 
agus seirbhísí sa tSeirbhís a nuachóiriú trí 
theicneolaíocht dhigiteach a chur chun 
feidhme.

An Coimisiún – is é Coimisiún Thithe an 
Oireachtais comhlacht rialaithe Sheirbhís 
Thithe an Oireachtais (an tSeirbhís).
Déanann sé formhaoirsiú ar sholáthar 
seirbhísí do Thithe an Oireachtais agus do 
chomhaltaí na dTithe.

An Oifig Buiséid Pharlaiminteach (OBP) 
– soláthraíonn an Oifig faisnéis, anailís agus 
comhairle neamhspleách neamhchlaonta 
do Thithe an Oireachtais.
Is foinse bharrthábhachtach faisnéise 
airgeadais agus buiséadaí í an Oifig do 
chomhaltaí agus go háirithe don Choiste 
um Fhormhaoirsiú Buiséid mar déanann sí 
grinnscrúdú ex-ante ar chúrsaí buiséadacha 
uile.

An Sos – an tréimhse ama nach mbíonn an 
Teach ina shuí nó na Tithe ina suí.

An Tairseach – Ardán inlín Thithe an 
Oireachtais.

An tSeirbhís – is í Seirbhís Thithe an 
Oireachtais an comhlacht seirbhíse poiblí a 
chuireann seirbhísí riaracháin ar fáil do 
Thithe an Oireachtais agus dá gComhaltaí.
Is é nó í an tArd-Rúnaí agus Cléireach na 
Dála a bhíonn i gceannas ar an tSeirbhís 
agus tá sé nó sí freagrach as bainistiú na 
Seirbhíse ó lá go lá agus as beartais an 
Choimisiúin a chur i ngníomh.

An tSeirbhís Leabharlainne agus Taighde 
(SLaT) – cuireann an tSeirbhís Leabharlainne 
agus Taighde seirbhísí faisnéise agus taighde 
ar fáil mar bhonn taca faoi obair Thithe an 
Oireachtais agus chomhaltaí na dTithe.
Tá ról ag SLaT maidir le faisnéis 
chorparáideach a bhainistiú freisin agus is í 
an tSeirbhís atá freagrach as saoráil faisnéise, 
cosaint sonraí agus bainistiú taifead.

Athleasú na Dála – athleasú nósanna 
imeachta agus chleachtas Dháil Éireann.
Sa bhliain 2016, thug an Fochoiste ar 
Athleasú na Dála faoi athbhreithniú 
cuimsitheach ar nósanna imeachta na Dála 
agus mhol sé athleasuithe a bhain le réimse 
leathan de ghnó an Oireachtais.
Chuir an Dáil na hathleasuithe i ngníomh ar 
mhodh leasuithe ar Bhuan-Orduithe.

Buanchoistí – Coistí Oireachtais buana a 
gceanglaítear le Buan-Orduithe de 
cheachtar Teach iad a bhunú tar éis 
Olltoghcháin; mar shampla, an Coiste um 
Chuntais Phoiblí.
Féadfaidh comhaltaí ó aon Teach amháin 
nó ón dá Theach a bheith ar Bhuanchoistí.

Ceisteanna Parlaiminte (CPanna) – 
ceisteanna, le haghaidh freagra scríofa nó 
freagra ó bhéal, arna gcur faoi bhráid Airí 
Rialtais ag comhaltaí den Dáil is ceisteanna 
a bhaineann le gnóthaí poiblí i dtaca lena 
Ranna nó le gnóthaí riaracháin a bhfuil na 
hAirí sin freagrach go hoifigiúil astu.

Coistí – Is faoi cheithre chatagóir leathana 
atá Coistí Oireachtais, mar a leanas:

Comhchoistí a bhunaítear ar feadh théama 
na Dála agus a dtagann deireadh leo ar 
lánscor na Dála. Bunaítear na Coistí seo 
chun formhaoirsiú a dhéanamh ar obair 
Roinne Rialtais agus ar nithe beartais 
gaolmhara de réir na nOrduithe Tagartha 
a thugann an Dáil agus an Seanad orthu. Is 
comhaltaí de dhá Theach an Oireachtais a 
bhíonn ar Chomhchoistí.

Roghchoistí ina mbíonn comhaltaí de 
Theach amháin an Oireachtais. Déanann 
Roghchoistí Dháil Éireann, mar a liostaítear 
iad san Aguisín seo, breithniú ar Bhillí, 
Meastacháin, Tairiscintí, Comhaontuithe 
idirnáisiúnta agus ar nithe eile a 
tharchuireann an Dáil chucu.

Buanchoistí (Comhchoistí nó Roghchoistí) 
ar Coistí buana iad a mbíonn freagrachtaí 
sonracha orthu mar a leagtar amach sna 
Buan-Orduithe.

Coistí Speisialta (Comhchoistí nó 
Roghchoistí) a bhunaítear chun scrúdú a 
dhéanamh ar ábhar speisialta agus cuirtear 
deireadh leo de ghnáth nuair a bhíonn 
a gcuid oibre curtha chun críche agus a 
dtuarascálacha deiridh curtha faoi bhráid an 
Tí/na dTithe acu.

Coistí Earnála – Coistí Oireachtais a bhfuil 
comhaltaí ó aon Teach amháin nó ón dá 
Theach orthu agus a bhaineann le réimsí 
oibre de chuid Ranna Rialtais áirithe.
Déanann na coistí earnála grinnscrúdú ar 
obair na Roinne Rialtais iomchuí agus ar 
réimsí beartais a bhaineann le hábhar, mar 
shampla, an Comhchoiste um Iompar, an 
Comhchoiste um Ghnóthaí Eachtracha, etc.

Comhalta Príobháideach – comhalta den 
Dáil nó den Seanad nach Aire nó comhalta 
den Rialtas é nó í.

Covid-19 – is galar riospráide an-tógálach é 
Covid-19 arb é coróinvíreas núíosach is cúis 
leis.
Sainaithníodh an galar ar dtús i Nollaig 2019 
agus d’fhógair an Eagraíocht Dhomhanda 
Sláinte (EDS) i Márta 2020 go raibh sé ina 
phaindéim.

Díospóireacht faoi Shaincheisteanna 
Tráthúla (Dáil) – ní arna chur i láthair ag 
comhalta den Dáil lena bhreithniú mar 
shaincheist thráthúil a bhaineann le gnóthaí 
poiblí i dtaca le Roinn Stáit nó le gnóthaí 
riaracháin a bhfuil comhalta den Rialtas nó 
Aire Stáit freagrach go hoifigiúil astu.

Díospóireacht i dTosach Suí (Seanad) – ní 
arna thabhairt ar aghaidh ag Seanadóir 
lena phlé i dtosach suí an tSeanaid ar ní 

é a bhaineann le gnóthaí poiblí i dtaca le 
Roinn Stáit nó le gnóthaí riaracháin a bhfuil 
comhalta den Rialtas nó Aire Stáit freagrach 
go hoifigiúil astu.

Gnó Comhaltaí Príobháideacha – míreanna 
de ghnó parlaiminteach (Billí agus 
tairiscintí) arna dtionscnamh ag Comhaltaí 
Príobháideacha seachas ag an Rialtas.

Oifig an Chomhairleora Dlí Parlaiminte 
(OCDP) – soláthraíonn an Oifig comhairle 
dlí neamhspleách agus seirbhísí dlí 
neamhspleácha do Thithe an Oireachtais 
agus dá gCoistí, do Chathaoirligh 
dhá Theach an Oireachtais (an Ceann 
Comhairle agus an Cathaoirleach) i leith a 
bhfeidhmeanna, do Chléirigh an dá Theach 
i leith oibriú na dTithe, agus do Choimisiún 
Thithe an Oireachtais.

OneLearning – Córas comhroinnte foghlama 
agus forbartha na Státseirbhíse.

Seirbhís Dréachtaithe Billí Comhaltaí 
Príobháideacha – saineolas i dtaobh dlí a 
dhréachtú atá ar fáil do chomhaltaí na 
dTithe maidir le Billí Comhaltaí 
Príobháideacha a dhréachtú.
Faigheann dréachtóirí reachtaíochta 
parlaiminteacha treoracha ó chomhaltaí 
maidir le haidhm agus cuspóir an Bhille 
Comhalta Phríobháidigh a bheartaítear.

Seirbhísí Nóis Imeachta – is iad na seirbhísí 
nóis imeachta na seirbhísí a bhaineann leis 
an gcomhairle a chuirtear ar Chathaoirligh 
na dTithe agus ar a gcuid Coistí maidir le 
Buan-Orduithe, Rialuithe an Chathaoirligh 
agus nósmhaireacht an Oireachtais a 
chur i bhfeidhm agus a chomhlíonadh, 
chomh maith leis na seirbhísí a chuireann 
Rúnaireacht na gCoistí agus na hOifigí 
Nóis Imeachta ar fáil – Oifig na gCeisteanna 
(Ceisteanna Parlaiminte, tairiscintí), Oifig 
na mBillí (a bhainistíonn próiseáil na 
reachtaíochta trí na Tithe – Billí, Leasuithe ar 
Bhillí, Achtanna an Oireachtais) agus Oifig 
na nImeachtaí (a chothabhálann Cín Lae 
ar Imeachtaí, Buan-Orduithe, Rialuithe an 
Chathaoirligh, Riar na hOibre).

Vótáil – vótáil fhoirmiúil ar thairiscint sa Dáil 
nó sa Seanad.

